
ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᐅᑐᐱᕆ 27, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᒥᓂᔅᑕ ᑭᐅᓪᕕᓐ ᐃᖕ, ᔫᐱ 
ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐳᑭᕐᓇᒃ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑏ, ᒪᓕᒐᓕᐅᖅᑏᓪᓗ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑦ ᐅᖃᐅᓯᑦᓴᖏᑦ 192–1(6): ᐊᖓᔪᖅᑳ ᐃᖕ ᐊᒻᒪ ᕿᓚᕝᕙᖅ ᓇᔫᑎᖏᑦᑑᒃ ᑲᑎᒪᕕᖕᒥ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᒍᒪᑦᓱᖓ ᑲᑎᒪᕕᖕᒥ ᐃᒪᐃᒻᒪ ᐊᖓᔪᖅᑳ 
ᕿᓚᕝᕙᖅ ᐅᕙᓃᒍᓐᓇᔾᔮᖏᒻᒪ ᐅᓪᓗᒥ. ᐅᑎᓛᕐᑑᒐᓗᐊ ᐊᒡᒋᕐᑐᓂ ᐅᓪᓗᕋᓴᓂ. 
 
ᐅᖃᖅᑎ, ᐊᖓᔪᖅᑳ ᐃᖕ ᑕᕝᕙᓃᑦᔮᖏᒻᒥᔪ ᑲᑎᒪᕕᖕᒥ ᐅᓪᓗᒥᑦᑕᐅᖅ. ᑎᑭᓚᖓᔫᒐᓗᐊ 4ᒥᒐᓚ ᐅᓪᓗᒥ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑦ ᐅᖃᐅᓯᑦᓴᖓ 193–1(6): ᐊᐅᓚᔪᓐᓇᐅᑎᓄᑦ ᐱᓕᕆᐊᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᑦᓯᐊᕙᒃᑯᑦ, ᐅᖃᖅᑏ, ᐅᐱᑦᐳᖓ ᖃᐅᔨᒃᑲᕆᐊᒥ 
ᑲᑎᒪᔩᑦ ᐅᑯᓄᖓ ᓇᓪᓕᐊᓂ ᐊᐅᓚᔪᓐᓇᐅᑎᓄᑦ ᐱᓕᕆᐊᑦ ᐱᕙᓪᓕᐊᓂᕆᐊᖏᓐᓄᑦ ᐅᑯᑎᒎᓇ ᖁᓪᓕ 
ᐊᐅᓚᔪᓐᓇᐅᑎᓄᑦ ᑯᐊᐳᕇᓴᑦ ᐃᒪᐃᒻᒪ ᐃᑲᔫᓯᖅᑕᐅᕙᑦᑐᓂ ᓄᓇᕗ ᐆᒻᒪᖁᑎᓕᕆᔨᑯ ᑯᐊᐳᕇᓴᑯᑦ. 
 
ᐅᖃᖅᑎ, ᑕᒪᒃᑯᐊ ᐱᓕᕆᐊᑦ ᑲᑐᔾᔨᔪᑦ ᑐᕌᒐᕆᔭᖓᓄᑦ ᐊᑉᐸᓯᕆᓂᕐᓂ ᐊᕕᑦᓯᒪᔪᑎᒍᑦ ᐃᑲᔪᕐᓱᑕᐅᑎᓂᖏᓄᑦ 
ᑎᑭᐅᔾᔭᐅᕙᑦᑐ ᐅᖅᓱᐊᓗᑦᓴᖅ ᓇᓪᓕᐊᒍ ᐱᕙᓪᓕᐊᑎᓯᓂ ᐊᐅᓚᔪᓐᓇᐅᑎᓄᑦ ᐊᑑᑎᓂ ᐅᕝᕙᓗ ᓴᕿᑎᑦᓯᓂᖅ 
ᓄᑖᖑᕐᑎᓯᒪᔪ ᓱᓇᑯᑎᒧ. ᑕᐃᒪᐃᒧᑦ, ᑕᒪᖅᒥ ᖃᓄᐃᓪᓗᐊᓂᖏᓐᓄᑦ ᐊᑉᐸᐃᓇᔭᕐᒪ ᐱᐅᕐᓱᐊᑐᑦ ᒑᓴᓖᒥ ᐊᒻᒪ 
ᐱᕚᓪᓕᖅᑎᓪᓗᒍ ᓯᓚᐅᑉ ᖃᓄᐃᓂᕆᔭᖓ. 
 
ᐅᖃᖅᑎ, ᑕᒪᒃᑯᐊ ᐊᐅᓚᔪᓐᓇᐅᑎᓄᑦ ᐃᓚᖃᖃᓯᐅᑎᔪ ᓯᕗᖓᒍᑦ ᐅᖂᓴᑎᑕᐅᓂᕐᓄᑦ ᐱᔭᑦᓴᓄᑦ ᐃᖃᓗᖕᓂ ᐊᒻᒪ 
ᑲᖏᖠᓂᖅᒥ ᐃᒪᐃᑦᓱᑎ ᐊᑑᑎᓗᑎ ᐅᖂᓴᕈᑎᖓᓄᑦ ᐅᖅᓱᐊᓗᑐᐃᓐᓇᖅᒨᖅᑐᑦ ᐃᑯᒪᐅᑎᑦ. ᐃᑲᔪᕈᑎᑦ ᐃᒪᐃᑦᑐ 
294ᑕᐅᓴᓐ ᑖᓚᐃᑦ ᐅᑯᓇᖓ ᐃᓄᓕᕆᔨᑐᖃᑯᓐᓂ ᐊᒻᒪ ᐅᑭᐅᑕᖅᑐ ᐱᕙᓪᓕᐊᓂᖏᓐᓄᑦ ᐊᒻᒪᓗ ᐃᒪᐃᒻᒪ 
ᐊᖓᔪᖅᑳ ᓇᑦ ᓯᑦᑏᕝᕙᐅᑎᓪᓗᒍ ᐱᕕᖃᑎᓯᓂᐊᕐᓱᑎ ᐊᐅᓚᑎᑦᓯᓂᐊᕐᒪᑕ ᐊᒻᒪ ᑎᑎᖃᖁᑎᖏᓐᓄᑦ 
ᐱᔭᕇᕐᓯᒪᓛᕐᒪᑕ ᑕᕝᕙᓂ ᐅᑭᐊᑦᓵᒥ. 

ᐱᔭᑦᓴ ᐃᑲᔪᕈᑎᖃᓂᐊᕐᓱᓂ 9ᓄᑦ ᒐᕙᒪᑯ ᐊᒻᒪ ᐊᓯᖏᑦᑕ ᓂᐅᕕᖅᑎᒋᔭᖏᓐᓄᑦ ᐃᖃᓗᖕᓂ ᐊᒻᒪ 
ᖁᕝᕙᓯᓂᖃᕐᓱᑎᓗ 12ᓄᒃ ᑲᖏᖠᓂᖅᒥ. ᑕᐃᒪᐃᓕᖓᒧᓪᓗ ᐊᑉᐸᕆᐊᕐᑕᐅᓂᐊᕐᑐᐃᑦ, ᐅᖃᖅᑏ, ᐃᓱᒪᒋᔭᕋᓕ 
ᑕᒪᓐᓇ ᐱᒻᒪᕆᐅᒻᒪ ᖃᐅᔨᒪᓗᒍ, ᐊᑉᐸᕆᐊᑕᐅᓂᐊᕐᑐᐃ ᐊᖅᕌᒍᑕᒫᕐᓯᐅ ᐱᐅᖅᓱᐊᓂᒧ ᒑᓴᓖᓄᑦ ᐲᕐᓯᒪᔪᓕ 
ᓇᓚᑦᓵᖅᑕᐅᓯᒪᔪ 7,700 ᐅᖁᒪᐃᓐᓂᓂ. ᐅᖃᖅᑎ, ᐃᒪᐃᒻᒪ ᓱᓕᔪᖅ 7,700 ᐅᖁᒪᐃᓐᓂᑦ. 
 
ᑭᖑᓪᓕᐅᓂᐊᕐᑐ ᑲᔪᓯᒋᐊᕐᓗᑎ ᐅᑯᓄᖓ ᓴᓇᔭᐅᓂᖏᓄᑦ ᐱᓕᑕᐅᔪᓂ ᒐᕙᒪᑐᖃᑯᑦ ᓴᕿᑎᑦᓯᒍᓐᓇᕐᒪ 
ᓇᓕᒧᖓᔪᓂ ᓴᖏᔾᔪᑎᖏᓐᓄᑦ ᖃᓄᐃᒋᐊᖃᕐᑐᓄ ᐊᑑᑎᓂᖏᓐᓂ ᐱᒻᒪᕆᔪᓕᕆᓂᖃᓂᖃᑕ. ᒫᓐᓇᐅᔪᖅ, 
ᐱᑕᖃᕐᓱᓂ ᐃᓚᖏᓐᓂ ᐱᒻᒪᕆᐅᔪᓄᑦ ᐊᑭᖏᓐᓄᑦ. 
 
ᐅᖃᖅᑏ, ᐱᓕᕆᔨᖓ ᐅᑯᓇᓂ ᐊᐅᓚᔪᓐᓇᐅᑎᑦ ᑲᔪᓯᑦᓯᐊᕐᓂᖅ ᐅᑯᓇᓂ ᓄᓇᓕᖕᒦᑦᑐᓂ ᑲᓇᑕᒥ 
ᐱᓕᑦᓯᒍᒪᓯᒪᓪᓗᑎ ᓴᕿᑦᓯᓗᑎ ᐃᒪᐃᑐᒥ ᓄᓇᕗᒥ ᐊᐅᓚᔪᓐᓇᐅᑎᓄᑦ ᖃᓄᐃᒋᐊᕈᑎᑦᓴᓄᑦ ᐱᓕᕆᕕᖕᒥ, 
ᐅᖃᖅᑏ, ᓴᓂᕌᒍᑦ ᐊᓯᖏᑦᑕ ᐱᓕᕆᔭᑦᓴᑦ, ᑐᑦᓯᕋᕐᑕᐅᓯᒪᔪᑦ ᐱᓕᕆᕕ ᐊᐅᓚᑦᓯᓂᖃᕋᔭᕐᒪ ᐃᓕᖓᓂᐊᕐᑐᓂ 
ᖃᓄᖅᑑᕈᑎᑦᓴᖏᓄᑦ ᐅᑯᓄᖓ ᒐᕙᒪᑯᓐᓄ, ᐊᓯᒋᓇᕐᑐᓄ ᐊᒻᒪ ᓄᓇᓕᖕᒥᐅᑕᓄᑦ ᓂᐅᕕᖅᑎᐅᕙᑦᑐᓄᑦ 
ᐱᕚᓪᓕᖅᑎᓪᓗᒋ ᐊᐅᓚᔪᓐᓇᐅᑎᑦ ᑲᔪᓯᑦᓯᐊᕐᓂᖅ. 
 
ᓂᐅᕕᖅᑎᐅᕙᑦᑐᑦ ᐱᕙᓪᓕᐊᕐᓱᑎ ᐊᑭᖏᑦᑕ ᐱᐅᖅᓱᐊᓂᖏᓐᓄᑦ ᐊᒻᒪ ᐊᑉᐸᕆᐊᕐᓯᒪᔪᓂ ᐱᐅᖅᓱᐊᕐᑐᓂ 
ᐱᓕᑕᐅᓯᒪᔪᓂ. ᐅᖃᖅᑎ, ᑮᓇᐅᔭᑦᓴᒫᓂ ᑐᑦᓯᕋᑕᐅᓯᒪᔪ ᐅᑯᓄᖓ ᐱᓕᕆᕕᖕᓄᑦ, ᐊᓪᓚᕕᖓᓄᑦ 
ᐊᐅᓚᔪᓐᓇᐅᑎᓄᑦ ᑲᔪᓯᑦᓯᐊᕐᓂᖅ ᐱᔭᕇᖅᑕᐅᓛᕐᑑᒐᓗᐊᖅ ᓯᕗᓂᕆᓂᐊᕐᑕᑎᖕᓂ ᓇᓗᓇᕋᓂᓗ ᐃᓕᖓᓂᖃᕐᑐᐃᑦ 
ᑕᒪᑯᓄᖓᐸᓗᑦᑕᐅᖅ ᑲᑐᔾᔨᖃᑎᒌᓄᑦ ᓴᕿᓯᒪᒌᕐᑐᓄᑦ ᔫᑳᓐᒥ ᐊᒻᒪ ᓄᓇᑦᓯᐊᖅᒥ. 
 
ᐅᖃᖅᑏ, ᐱᕙᓪᓕᐊᓂᕆᔭᖏᑦ ᓴᕿᑕᐅᓯᒪᓪᓗᑎ ᐊᑑᑎᑎᑦᓯᓂᐊᕐᒪ ᐊᓄᕆᑎᒍᑦ ᐊᐅᓚᔪᓐᓇᐅᑎᓄᑦ. ᓄᓇᕗᒥ 
ᐃᑯᒻᒪᖁᑎᓕᕆᔨᑯ ᐱᓕᑦᓯᓯᒪᓪᓗᑎ ᑐᑦᓯᕋᕐᓯᒪᓪᓗᑎ ᑐᑦᓯᕋᐅᒻᒧᑦ, ᐅᕝᕙᓗ ᐊᑭᑦᑐᕋᐅᑎᓄᑦ ᑐᑦᓯᕋᐅᑦ, ᐅᑯᓄᖓ 
ᐊᓄᕆᑎᒍᑦ ᐊᐅᓚᔪᓐᓇᐅᑎᓄᑦ ᐱᔨᑦᓯᖅᑕᐅᓂᖏᓄᑦ ᑭᒡᒐᖅᑐᐃᓪᓗᑎ ᒐᕙᒪ ᓄᓇᕗᑯᓂ ᔭᓐᓄᐊᓕ 2003ᒥ. 
 
ᖃᓄᐃᑑᓂᕆᔭᖓ ᐱᓕᕆᔭᐅᔪ ᐃᓚᖃᖃᓯᐅᑎᔪ ᖃᓄᐃᓕᖓᓂᕆᔭᖓᓄᑦ, ᑮᓇᐅᔭᓕᕆᓂᑎᒍᑦ, ᓴᓇᔭᐅᓂᕆᔭᖓ 
ᐊᒻᒪ ᑲᔪᓯᖏᓐᓇᕐᑐ ᐊᐅᓚᓂᕆᔭᖏᓐᓄᑦ ᐊᒻᒪ ᐃᖏᖅᕋᔾᔪᑎᖏᓐᓄᑦ ᐅᑯᓇᓂ ᐊᓄᕆᑎᒍᑦ ᐊᐅᓚᓂᕆᔭᖏᓐᓄᑦ 
ᖃᓄᐃᑑᓂᕆᔭᖏᑦ. ᑕᓪᓕᒪᑦ ᑐᑦᓯᕋᖅᑕᐅᓯᒪᔪ ᐱᔭᐅᓯᒪᓂᑰᑦᓱᑎ ᖃᐅᔨᓴᖅᑕᐅᓯᒪᓪᓗᑎ ᐊᒻᒪ 
ᖃᐅᔨᓴᕆᐊᑲᓂᕐᑕᐅᓪᓗᑎ ᓴᓂᕌᒍᑦ ᖃᐅᔨᓴᖅᓂᕆᓯᒪᔭᖏᑎᒍᑦ. 
 
ᓄᓇᓕᖕᒦᑦᑐᓂ ᑲᓇᑕᒥ ᓈᒻᒪᓴᖅᓯᒪᓪᓗᑎ ᐱᓕᑦᓯᒋᐊᒧᑦ ᐃᒻᒥᓂᕐᓱᑐᒥ ᐱᔾᔪᑎᖃᕐᓱᑎ ᐱᔪᒪᓯᒪᔭᖓᓄᑦ 
ᑐᑦᓯᕋᐅᑎᒍᑦ. ᐱᔾᔪᑎᖓ ᐱᔪᒪᓯᒪᔭᖓᓄᑦ ᐃᓚᖃᖃᓯᐅᑎᓗᓂ ᐱᕈᖅᐸᓪᓕᐊᓂᕆᔭᖓᓄᑦ ᐊᒻᒪ ᓴᓇᕐᕈᑎᓕᕆᓂᒧ 
ᖃᐅᔨᓴᖅᓂ ᑭᒡᒐᑐᖅᑕᐅᓪᓗᑕ, ᐊᒻᒪᓗ ᓂᕆᐅᓐᓂᖃᕐᓯᒪᓪᓗᑕ ᐱᔭᕇᓛᕆᐊᒥ ᓄᖑᐸᓯᐊᓂ ᑖᑦᓱᒪ ᐊᕐᕌᒎᑉ. 
 
ᓱᓕᒋᐊᑲᓐᓂᖅ, ᒫᓐᓇᖃᒻᒥ ᑲᑎᒪᓂᖃᓐᓂ ᐅᑯᓇᓂ ᑭᒡᒐᖅᑐᐃᔪᓂ ᖁᓪᓕᖅ ᐊᐅᓚᔪᓐᓇᐅᑎᓄᑦ ᑯᐊᐳᕇᓴᑦ ᐊᒻᒪ 
ᐱᓕᕆᔨᖏᑦ ᓄᓇᓕᖕᒦᑦᑐᓂ ᑲᓇᑕᒥ ᐊᐅᓚᔪᓐᓇᐅᑎᓄᑦ ᐱᔭᑦᓴ ᐅᖃᖅᓯᒪᓪᓗᑎ ᐱᔪᒪᓂᕆᓯᒪᔭᖏᑦ ᐃᑲᔪᕐᓱᓗᒋ 
ᓄᓇᕗᒥ ᐃᑯᒻᒪᖁᑎᓕᕆᔨᑯ ᖃᓄᐃᒋᐊᕐᓗᑎ ᐊᕕᑦᓯᒪᔪᑯᑦ ᐃᖁᒻᒪᖁᑎᖃᓂᓄᑦ ᖃᓄᐃᓐᓂᖏᓄᑦ. ᐊᒥᓱᐃᑦ 
ᑐᑦᓯᕋᑕᐅᓯᒪᔪᓄᑦ ᐊᑯᓃᕐᑐᒥ ᐊᑑᑎᓂᐊᕐᓱᑎ ᐃᓱᒪᒋᔭᐅᔪᓂ ᐃᒪᐃᒻᒪᓪᓗ ᑐᕌᖓᑎᓯᓂᐊᓱᑎ ᐊᖏᓂᖅᓴᐅᔪᓄᑦ 
ᓴᓇᔭᐅᕙᑦᑐᓄᑦ ᓂᐅᕕᖅᑎᐅᕙᑦᑐᑦ, ᓄᖑᐸᓪᓕᐊᔪᓂ ᐱᓕᕆᔭᓂ ᐃᑲᔪᕈᑎᖃᕈᓐᓇᕐᓱᓂ ᐅᖃᕆᐊᕈᑎᖏᓐᓄᑦ 
ᑕᒪᒃᑯᓄᖓ ᐱᔭᑦᓴᓄᑦ ᐃᓚᒋᑦᓱᒋᑦ ᐊᑑᑎᖃᓐᓂᕆᔭᖏᓐᓄᑦ. 
 
ᓇᓪᓕᐊᓂ ᐱᓕᕆᔭᑦᓴ ᕿᒥᕈᓇᑦᑕᐅᔪ ᒫᓐᓇᐅᔪ ᐊᒻᒪ ᖃᐅᔨᓴᖅᑕᐅᑦᓱᓂ ᑐᕌᖓᓂᖃᕋᔭᕐᑐ ᐅᑯᓄᖓ “ᓵᖓᓂ 
ᐳᕐᑐᓂᖏᑦ” ᖃᐅᔨᓴᖅᓂᐅᔪᓂ. ᑭᓯᒥ, ᓴᓇᕐᕈᑎᓕᕆᓂᕐᒧᑦ ᐊᒻᒪ ᑮᓇᐅᔭᓕᕆᓂᖅᓄᑦ ᐃᑲᔪᕈᑎᖏᑦ ᐅᑯᓇᖓ 
ᒐᕙᒪᑐᖃᑯᓐᓂ ᐃᑲᔪᖅᓱᕈᓐᓇᓂᐊᕐᑐ ᖃᓄᐃᓕᖓᓂᕆᔭᖓᓄᑦ ᑕᒪᑐᒪ ᓄᓇᓕᖕᒥᑐᓄᑦ ᓄᓇᕗᒥ. ᑕᒪᓐᓇ 
ᓯᕗᓪᓕᖅᐹ ᐊᖁᑎᒋᔭᖓ ᐅᖃᖅᑏ. 
 
ᑕᒪᖅᒥ ᑕᒪᒃᑯᐊ ᑐᑦᓯᕋᕐᑕᐅᓯᒪᔪ ᓇᓕᐊᖏᑦ ᐃᓚᖏᑦ ᖃᓄᐃᑦᑑᓂᕆᔭᖏᓄᑦ ᐊᐅᓚᔪᓐᓇᐅᑎᓄᑦ ᐃᓕᖓᔪᐃᑦ 
ᐸᖅᓇᑕᐅᔪ ᐊᒡᒋᖅᑐᒧ ᐊᕐᕌᒍᒧ. ᑕᒪᖅᒥ ᐋᕿᓯᒪᓂᖃᕐᑐ ᐊᑉᐸᕆᐊᑕᐅᓗᑎ ᓄᓇᕗᒥ ᐃᑲᔪᕐᓱᑕᐅᑎᓂᖏᓄᑦ 
ᐅᑯᓄᖓ ᑎᑭᐅᔾᔭᐅᕙᑦᑐᓄᑦ ᐅᖅᓱᐊᓗᑦᓴᓄᑦ ᐃᒪᐃᑎᓪᓗᒋ ᐱᓕᑎᖅᑕᐅᑎᓪᓗᒋ ᐊᑭᖏᓐᓄᑦ ᐱᐅᖅᓱᐊᓂᕐᓄᑦ  

ᐊᒻᒪ ᐃᑲᔫᑎᖃᕐᓱᓂ ᐊᕙᑖᓄᑦ. ᐅᖃᖅᑎ, ᓂᕆᐅᓐᓂᖃᕐᓯᐊᖁᖓ ᓴᕿᑎᑕᐅᕙᓪᓕᐊᓂᖏᓄᑦ ᑕᒪᓐᓇ ᑐᓴᕈᒥᓇᕐᑐ 
ᑲᑎᒪᐅᑎᑦᓴ ᐅᑯᓇᓂ ᖁᓪᓕ ᐊᐅᓚᔪᓐᓇᐅᑎᓄᑦ ᑯᐊᐳᕇᓴ ᐊᒻᒪ ᓄᓇᕗᒥ ᐆᒻᒪᖁᑎᓕᕆᔨᑯ, ᐊᒻᒪ 
ᑲᔪᓯᓂᐊᕆᐊᑲᓂᕐᓗᑎ ᐅᑯᓄᖓ ᐊᑯᓃᕐᑐᒥ ᐊᑑᑎᔪᓄᑦ ᑐᕌᒐᕆᔭᕐᒧ ᐊᐅᓚᔪᓐᓇᐅᑎᓄᑦ ᐃᓕᖓᔪᑦ ᑲᔪᓯᑦᓯᐊᖅᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᓯᕗᓕᖅᑎ ᐅᑲᓕᖅ. 
 
ᐊᖓᔪᖅᑳᑦ ᐅᖃᐅᓯᑦᓴᖏᑦ 194–1(6): ᓄᑖᖅ ᐸᓖᓯᒃᑯᑦ ᐱᓕᕆᕕᖓᑦ 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᖃᐅᔨᒃᑲᐃᑦᓱᖓ ᑕᕝᕙᓂ 
ᑲᑎᒪᕕᖕᒥ ᐃᒪᐃᒻᒪ ᐱᓕᕆᕕᐋ ᐃᖃᖅᑐᐃᓂᓕᕆᔨᑯ, ᐱᓕᕆᖃᑎᖃᑦᓯᐊᕐᒪᑕ ᑲᑐᑎᖃᑎᒌᑦᓱᑎ ᐅᑯᓂᖓ 
ᐸᓖᓯᒃᑯᓐᓂ, ᒫᓐᓇᐅᔪᕐᓗ ᓴᖀᓯᒪᓪᓗᑎ ᐸᓖᓯᒃᑯ ᐱᓕᕆᕕᖓᓂ ᑕᒪᐃᓂ 26ᓂ ᓄᓇᕗᒥ ᓄᓇᓕᖏᓐᓂ. 
 
>>ᐸᑦᑕᑐᖅᑐ  
 
(ᑐᓵᔨᑎᒍᑦ ᐃᓱᓕᑦᑐᖅ) ᐱᖓᑦᓯᖅ ᓯᑦᑏᕝᕙ 24, 2003ᒥ, ᐱᕕᖃᕈᓐᓇᔪᒐᒪ ᓇᔫᑎᒍᓐᓇᓚᐅᕐᓱᖓ 
ᒪᑐᐃᖅᓯᓂᖃᕐᑎᓪᓗᒋ ᓄᑖᖅ ᐱᓕᕆᕕᖕᒥ ᑎᑭᕋᕐᔪᐊᖅᒥ. ᐃᓚᖃᓚᐅᕐᑐᖓ ᑕᒪᑐᒧᖓ ᐊᐅᓪᓚᕐᓂᐅᔪᔪᒧᑦ 
ᐃᓚᒋᑦᓱᒋ ᐊᖓᔪᖄᖓ ᑕᒡ ᕋᑎ, ᐸᓖᓯᒃᑯᓐᓃᖔᖅᑐ, ᐊᒻᒪ ᐊᖓᔪᖅᑳ ᒪᓃᑦᑐ ᑖᒻᓴᓐ ᒪᓕᒐᓕᐅᖅᑎ ᑲᖏᖠᓂᐅᑉ 
ᓂᒋᐊᓄᑦ ᐊᒻᒪ ᑎᑭᕋᕐᔪᐊᖅᒧ, ᐊᒻᒪᓗᑦᑕᐅᖅ ᐊᖓᔪᖄᖓᑦ ᐋᓐ-ᒪᕇ ᒨᕝᕕ, ᐱᖓᓐᓇᖅᐸᓯᐊᓂ ᐊᕕᑦᓯᒪᓂᖓᑎᒍᑦ 
ᐋᔅᑐᕇᓕᐊᑉ, ᐳᓛᕆᐊᖅᓯᒪᔪ ᓄᓇᕗᒧ ᐸᓖᓯᑯᑦ ᐃᓇᖏᐅᑎᓯᒪᓂᖃᕐᑎᓪᓗᒋᑦ ᐳᓚᕋᓐᓂᕐᓂ. 
 
ᓄᓇᓕ ᐊᒻᒪ ᐸᓖᓯᒃᑯᑦ ᐋᕿᑦᓱᐃᓯᒪᓂᖃᕐᓯᒪᒻᒪᑕ ᒪᑐᐃᕐᓯᓂᕐᒧ ᓇᓪᓕᐅᓂᕐᓯᐅᓂᕐᒥ ᐊᒻᒪ ᓂᕆᑎᑦᓯᓪᓗᑎ 
ᐅᐸᑦᑕᐅᓯᒪᓂᖃᕐᓯᐊᕐᓱᓂ ᓄᓇᓕᖕᒥ. ᐃᖕᓇᖅ ᔮᓐ ᐊᑦᔪᒃ, ᐊᑖᑕᖓ ᑎᑭᕋᕐᔪᐊᖅ ᒥᐊᖓᑦᑕ, ᓯᑖᓐᓕ ᐊᑦᔪᒃ, 
ᑭᐱᓯᓂᐊᕐᓱᓂ ᕿᓚᒍᑎᖓᓂ ᒪᑐᐃᖅᓯᓂᖃᕐᑎᓪᓗᒋ ᓄᑖᖅᒥ ᐸᓖᓯᒃᑯᓐᓂ. 
 
(ᑐᓵᔨᑎᒍᑦ) ᓯᑕᒻᒥᖅ ᓯᑦᑏᕝᕙ 25ᒥ, ᐊᐅᓪᓚᔪᒐᒪ ᐃᓪᓗᓕᒑᕐᔪᒻᒧ ᒪᑐᐃᖅᓯᓂᖃᕆᐊᕐᓱᖓ ᓄᑖᖅ ᐸᓖᓯᒃᑯᑦ 
ᐱᓕᕆᕕᐋᓂ. ᓱᓕᒃᑲᓐᓂᖅ, ᓄᓇᓕ ᐊᒻᒪ ᐸᓖᓯᒃᑯᑦ ᐱᓕᕆᔭᖃᕐᑐᒥᓂᐅᓪᓗᑎ ᓄᓇᓕᖕᒥ ᓇᓕᐅᓂᕐᓯᐅᓂᕐᒧ 
ᐃᒪᐃᒻᒪᓪᓗ ᐃᓚᒋᓕᐅᑎᔪ ᑕᒪᖅᒥ ᐃᓕᓐᓂᐊᖅᑏᑦ ᖃᑦᓯᐅᓂᕆᔭᖏᑦ, ᐅᓇᓕᑦᓴᔭᒃᑯᓪᓗ ᐊᒻᒪ ᓂᕈᐊᖅᑕᐅᓯᒪᔪ 
ᑲᑎᒪᔩᑦ ᕼᒻᓚᑦ ᑲᑎᒪᔨᖏᑦ. ᖃᐅᖁᔭᐅᓯᒪᓂᖃᔪᑦᓱᖓᑦᑕᐅᖅ ᐅᖃᓕᒪᓂᖃᕐᓱᖓ ᐃᓕᓐᓂᐊᖅᑎᓄᑦ ᑐᖔᒍᑦ 
ᒪᑐᐃᖅᓯᓂᐅᑉ ᐊᒻᒪ ᐱᕕᖃᕐᓱᖓ ᐃᖃᐃᑎᒋᐊᕐᓱᒋ ᐃᓕᓐᓂᐊᖅᑏᑦ ᐃᒪᐃᒻᒪ ᑭᓱᑐᐃᓐᓇᖅ ᐱᔭᕆᐊᑭᒻᒪ 
ᐃᒪᐃᒍᓐᓇᓂᐊᕐᒪᑕ ᐃᓕᓐᓂᐊᖏᓐᓇᕐᓗᑎ ᐱᔭᕇᖅᓯᒪᓗᑎ ᐃᓕᓐᓂᐊᖅᑕᖏᓐᓂ. 
 
ᐅᖃᖅᑏ, ᒥᐊ ᓯᑖᓐᓕ ᐊᑦᔪᒃ ᑎᑭᕋᕐᔪᐊᖅᒥ ᐊᒻᒪ ᒥᐊ ᑑᓂ ᐊᒪᐅᔭ ᐃᓪᓗᓕᒑᕐᔪᒧ ᑕᒪᖅᒥᓗ ᐅᖃᓕᒪᓂᖃᕐᓱᑎ 
ᖁᔭᓕᓂᖏᓄᑦ ᐊᒻᒪ ᐅᐱᒍᓱᓐᓂᖏᓄᑦ ᐱᒋᐊᒧᑦ ᐸᓖᓯᒃᑯᑦ ᐱᓕᕆᕕᐋᓂ ᐊᐅᓚᓂᕆᓂᐊᕐᑕᖏᓐᓄᑦ 
ᓄᓇᓕᖏᓐᓂ. ᓂᕆᐅᓐᓂᖃᕐᓯᐊᕐᓱᑎ ᐱᓕᕆᖃᑎᖃᕐᓗᑎ ᓄᑖᓂ ᐸᓖᓯᓂ ᐱᕙᓪᓕᐊᑎᑦᓯᓂᐊᕐᓱᑎ ᐳᖅᑐᓯᒪᔪᓂ 
ᐸᓖᓯᓄᖓᔪᓄᑦ ᐊᒻᒪ ᐊᓯᖏᓐᓂ ᓄᓇᓕᖕᒥ ᐱᔭᑦᓴᓄᑦ ᐱᓕᕆᔭᑦᓴᓄᑦ. 
 
ᐅᐱᑦᑐᖓ ᐃᒪᐃᒻᒪ ᐱᑕᖃᓕᕋᑦᑕ ᐸᓖᓯᒃᑯᑦ ᐱᓕᕆᕕᖏᓐᓂ ᑕᒪᐃᓂ ᓄᓇᓖᓐᓂ ᐃᑲᔪᕐᓱᕈᑎᐅᓂᐊᕐᑑᓐᓂ 
ᐱᓕᑦᓯᓗᑎ ᐊᑦᑕᓈᕿᑦᑕᐃᓕᖁᔨᓪᓗᑎ ᐊᕙᑖᓄᑦ ᓄᓇᓕᒥᐅᖏᓐᓄᑦ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᐊᑭᓱᒃ. 

ᐊᖓᔪᖅᑳᑦ ᐅᖃᐅᓯᑦᓴᖏᑦ 195–1(6): ᑕᖅᕆᔭᒧ ᐊᑐᐊᒐᖅ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐱᓕᑦᓯᑦᓱᖓ 
ᑲᑎᒪᔨᐅᖃᑎᒃᑲᓄᑦ ᐅᑯᓄᖓ ᐃᓚᖏᓐᓄᑦ ᑐᓴᕈᒥᓇᑦᓯᐊᕐᑐᓄᑦ. ᑲᑎᒪᔨᖁᑎᕗᑦ ᓈᒻᒪᓴᖅᓯᒪᓪᓗᑎ ᓄᓇᕗᒥ 
ᑕᖅᕆᔭᓄᑦ ᐱᕙᓪᓕᐊᑎᑕᐅᓂᖏᓄᑦ ᐊᑐᐊᒐᖅ. ᓈᒻᒪᓴᖅᓯᒪᓂᕆᔭᖓ ᓴᖀᓯᒪᓪᓗᑎ ᐃᓱᐊᓄᑦ ᐃᒪᐃᒻᒪ 
ᐱᒋᐊᖓᓂᖓ ᑕᖅᕆᔭᐅᑉ ᓴᓇᔭᐅᕙᓪᓕᐊᔪᓂ ᑭᒡᒐᖅᑐᐃᔪᐃᑦ ᐅᖃᕆᐊᑲᓂᕐᓯᒪᒻᒪᑕ ᑭᖒᒪᑦᓯᓂᖏᓄᑦ ᐅᑯᓄᖓ 
ᓄᓇᕗᒥ ᑕᖅᕆᔭᒧᑦ ᐱᕙᓪᓕᐊᑎᑕᐅᓂᖏᓄᑦ ᐊᑐᐊᒐᖅ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑐᑦᓯᕋᖅᓯᒪᔭᖏ ᐃᑲᔪᖅᓱᑕᐅᒍᒪᓪᓗᑎ ᑐᓴᖅᑕᐅᕙᓪᓚᐃᓂᖏᑦᑐ ᓯᐅᑕᐃᑦᑐᓄᑦ, ᐅᖃᖅᑏ. 
ᔪᓚᐃ 2002ᒥ, ᐱᓕᕆᕕᒐ ᖃᐅᔨᒃᑲᐃᓚᐅᕐᓯᒪᔫᒐᓗᐊ ᑕᖅᕆᔭᓕᐅᕐᑎᓂ ᐱᓕᕆᖃᑎᖃᓂᐊᕐᓱᑎ ᒐᕙᒪ ᓄᓇᕗᑯᓂ 
ᐱᓕᕆᖃᑎᒌᓪᓗᑎ ᑲᑐᑎᖃᑎᒌ ᐸᖅᓇᐃᕐᓗᑎ ᓇᓗᓇᐃᕐᓯᒪᔪᓂ ᐱᕙᓪᓕᐊᓂᖏᓐᓄᑦ ᐊᑐᐊᒐᖅᒥ. ᑭᒡᒐᖅᑐᐃᔪᑦ 
ᐃᑯᐱᕕᓕᕆᔨᑯᓂ, ᐃᓕᖁᓯᓕᕆᔨᑯᓂ, ᐱᓕᕆᕕᐋᓂ ᑮᓇᐅᔭᓕᕆᔨᑯ ᐊᒻᒪ ᐊᔭᐅᑏᑦ, ᓄᑖᖃᒻᒥᓗ ᓴᕿᑕᐅᕋᑖᖅ 
ᓄᓇᕗᒥ ᑕᖅᕆᔭᒧ ᓴᓇᔭᐅᕙᓪᓕᐊᔪᓂ ᑲᑐᔾᔨᑎᖃᑎᒌᑦ, ᐃᓚᒌᓯᒪᓪᓗᑎ ᐅᑯᓄᖓ ᐱᓕᕆᖃᑎᒌᑦ ᑲᑐᔾᔨᖃᑎᒌᑦ. 
ᓇᓗᓇᐃᖅᓯᒪᔪᓂ ᐊᑐᐊᒐᖅ ᓴᕿᑦᓱᓂᐅ ᖃᐅᔨᓴᖅᑕᐅᓂᖃᕐᓯᒪᓪᓗᓂ ᒐᕙᒪᑯᓐᓄ ᐊᒻᒪ ᓴᓇᕙᓪᓕᐊᔪᓄᑦ ᓯᕗᖓᒍᑦ 
ᐱᓕᑦᓯᐅᑎᐅᖏᓐᓂᖓᓂ ᑲᑎᒪᕕᖕᒧᑦ ᓈᒻᒪᒋᔭᐅᓂᐊᖁᓪᓗᒍ. 
 
ᐅᖃᖅᑏ, ᐊᑐᐊᒐᖅ ᐱᐅᔫᓪᓗᓂ. ᓴᕿᑎᑦᓯᓯᒪᔪ ᐊᐅᓚᓂᕆᔭᖏᓄᑦ ᖃᓄᐃᑑᔪᓄᑦ ᓄᓇᕗᒥ, ᐱᕕᖃᑎᑦᓯᓯᒪᓪᓗᓂ 
ᓄᓇᕗᒥᐅᑦ ᐱᔪᓐᓇᓂᖃᖁᓪᓗᒋ ᐱᔭᑦᓴᐅᔪᓄᑦ ᓴᕿᑕᐅᓯᒪᔪᓂ ᑕᖅᕆᔭᑎᒍᑦ ᑕᓚᕖᓴᑎᒍᓪᓗ ᓴᓇᔭᖑᓂᖏᓄᑦ. 
ᐊᑐᐊᒐᖅ ᐃᑲᔪᖅᓱᕐᑐ ᓄᓇᕗᒥ ᑕᖅᕆᔭᓕᐅᕆᔨᓂ ᑲᑉᐸᓂᓂ ᐃᓱᒪᖃᕐᓯᒪᔪᓂ ᐱᓕᕆᒍᒪᔪᓂ ᐊᕕᑦᓯᒪᓂᑎᒍᑦ. 
 
(ᑐᓵᔨᑎᒍᑦ) ᑐᓴᕈᒥᓇᓛᖅ ᑕᒪᐃᓂ ᐃᒪᐃᒻᒪ ᒐᕙᒪᑯᑦ ᐃᑲᔪᖅᓱᕐᓯᒪᔪ ᐊᑐᐊᒐᖅᒧ ᑮᓇᐅᔭᑎᒍᑦ. ᐱᓕᕆᕕᒐ 
ᐱᓕᑦᓯᕐᑕᐅᓯᒪᓪᓗᑎ 175ᑕᐅᓴᓐ ᑖᓚᓂ ᑮᓇᐅᔭᑦᓴᓂ ᓴᕿᑎᑦᓯᓂᐊᕐᒪᑕ ᑕᖅᕆᔭᒧᑦ ᐃᓕᖓᓂᖃᕐᑐᓂ ᐊᒻᒪ 
500ᑕᐅᓴᓐ ᑖᓚᓂ ᐊᑕᐅᓯᐊᖅ ᑮᓇᐅᔭᑦᓴᒫᓂ ᐃᑲᔪᖅᓱᕈᑎᑦᓴᓂ ᐱᔭᕆᐊᖃᕐᓚᕆᑦᑐᒥ ᑕᖅᕆᔭᒧ ᐱᔭᑦᓴᓂ 
ᓄᓇᕗᒥ. 
 
ᐅᖃᖅᑏ, ᔭᑲᕋᐃᕌᓯ ᑯᓄ ᖃᐅᔨᒪᒃᑲᐃᓕᕐᓱᓂ ᓯᓚᖅᔪᐊᒥ ᖃᓄᑎᒋ ᓄᓇᕗᒥ ᑕᖅᕆᔭᓕᐅᖅᑏᑦ 
ᐱᓕᕆᔪᓐᓇᕆᐊᖏᓐᓄᑦ ᐱᓕᕆᐊᖏᓐᓂ. ᓱᓕᔪᕆᔭᒃᑯᓪᓕ ᑖᓐᓇ ᐊᑐᐊᒐᖅ ᐃᑲᔪᖅᓯᒍᓐᓇᕐᑐ ᓴᕿᑎᑦᓯᓗᓂ 
ᐊᓯᖏᓐᓂ ᓄᓇᕗᒥ ᑕᖅᕆᔭᓕᐅᕐᑎᓂ ᓴᕿᑎᓪᓗᒋ, ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᑉᐸᓱᓕ ᒥᓂᔅᑕᐃᑦ ᐅᖃᐅᓯᖏᓐᓂᒃ. ᑲᑎᒪᒡᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᑕᐅᓯᕐᒥᓄᓐᓃᑦ ᐱᑕᖃᑦᑐᔅᓴᐅᕗᖅ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 637-1(6): ᑐᓴᖅᑎᑦᑎᒋᐊᓂᖅ ᒐᕙᒪᒃᑯᑦ ᓄᓇᕗᒻᒥ ᐱᕙᓪᓕᐊᓂᕆᔭᖓᓂᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᖓᓂᒃ ᐱᒋᐊᕐᓚᐅᕐᒪᑦ ᒐᕙᒪᒃᑯᑦ ᓄᓇᕗᒻᒥ, 
ᐅᖃᐅᓯᖃᕈᒪᔪᖓ ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓪᓗᒥᒧᑦ ᑎᓴᒪᒋᓕᖅᑕᖓᓂ ᐊᕐᕌᒍᐊᓂ. 
 
ᐱᐅᕗᕐᓕ ᐊᒥᓱᓂᒃ ᐱᓕᕆᓯᒪᒐᑦᑕ ᕿᓚᒥᑯᓗᒃ. ᓇᐃᑦᑐᒻᒪᕆᓐᓂ ᑎᓴᒪᓂᒃ ᐊᕐᕌᒍᓂᒃ ᐊᖏᔪᐊᓗᒻᒥ 
ᑎᑭᐅᑎᓯᒪᔪᒍᑦ. ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᒋᔭᖏᑦ ᐊᒥᓱᐊᓗᓐᓂᒃ ᐱᓕᕆᓯᒪᕗᑦ, ᑭᓯᐊᓂᓕ ᐅᖃᖅᑎ,  

ᐅᖃᕈᒪᔪᖓ ᐃᓅᓪᓗᑕ ᓄᓇᕗᒻᒥ ᓴᖅᑭᖅᓯᓯᒪᒐᑦᑕ ᐊᑦᔨᒌᖏᑦᑐᓂᒃ ᒪᓕᒐᕐᓂᒃ ᐊᒻᒪᓗ ᐅᖃᖅᓯᒪᓪᓗᑕ 
ᑐᓂᐅᖅᑲᐃᓂᕋᑦᑐᑕ ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥᐅᑦ. 
 
ᐃᓄᑐᐃᓐᓇᐃᑦ ᑕᖅᖄᓃᑦᑐᑦ ᒪᓕᒐᓕᐅᕆᓚᐅᖅᓯᒪᖏᑦᑐᑦ, ᑭᓯᐊᓂ ᐃᓄᐃᑦ ᐱᔪᒪᔭᖏᓐᓂᑦ ᐱᑕᖃᑦᑎᑦᑎᓯᒪᕗᒍᑦ 
ᐊᒻᒪᓗ ᐃᓱᒪᓪᓗᑕ ᑐᓴᐅᒪᑎᑦᑎᓂᖅᓴᐅᒋᐊᖃᕋᑦᑕ ᒪᓕᒐᐃᑦ ᓴᖅᑭᑕᐅᕙᓪᓕᐊᔪᓂᑦ. 
 
ᑕᑯᓪᓗᑕ ᒪᓕᒐᐃᑦ ᓄᐃᑕᐅᕙᓪᓕᐊᔪᑦ ᐊᒻᒪᓗ ᒪᓕᒐᐃᑦ ᑲᔪᓯᑎᑕᐅᓯᒪᔪᑦ ᑕᕝᕙᓂ ᑲᑎᒪᕕᒻᒥ, ᐃᓚᖏᑦ ᐃᓄᐃᑦ 
ᐅᖃᖅᓯᒪᔪᑦ ᑕᑯᔪᒪᓂᕋᑦᑐᑎᒃ ᓄᓇᕗᒻᒥ ᓴᓇᔭᐅᓯᒪᔪᒥᒃ ᒪᓕᒐᕐᒥᒃ ᓴᖅᑭᑕᐅᓯᒪᔪᒥᒃ ᒪᓕᒐᓕᐅᖅᕕᒻᒥ ᓄᓇᕗᒻᒥ. 
 
ᐃᒪᐃᖃᑦᑕᖅᓯᒪᔪᒍᑦ ᐋᖅᑭᒋᐊᖅᓯᓪᓗᑕ ᒪᓕᒐᓐᓂᒃ ᐱᓚᐅᖅᑕᑎᓐᓂᒃ ᓄᓇᑦᑎᐊᕐᒥ ᒐᕙᒪᒃᑯᓐᓂᑦ. ᐱᖃᑦᑕᖅᑐᒍᑦ 
ᒪᓕᒐᕐᓂᒃ ᐊᓯᑦᑎᓐᓂᒃ ᐊᕕᑦᑐᖅᓯᒪᔪᓂᑦ, ᒐᕙᒪᑐᖃᒃᑯᑦ ᐊᒻᒪᓗ ᓄᓇᑦᑎᐊᕐᒥ ᒐᕙᒪᐅᓚᐅᖅᑐᑦ. 
ᒪᓕᒐᖅᑕᖃᓚᐅᖅᓯᒪᖏᑦᑐᖅ ᓴᖅᑭᖅᑐᒥᒃ ᐃᓄᓐᓂᑦ. 
 
ᐅᖃᖅᑎ, ᐅᖃᕈᒪᔪᖓ, ᐃᓄᖏᑦ ᓄᓇᕗᒻᒥ ᓂᕆᐅᑦᑐᑦ ᑕᑯᔭᕆᐊᔅᓴᖅ ᒪᓕᒐᕐᓂᒃ ᐅᖃᐅᓯᐅᖃᑦᑕᖅᑐᒥᒃ ᑕᕝᕙᓂ 
ᒪᓕᒐᓕᐅᖅᕕᒻᒥ. ᐊᖏᖅᑕᐅᔪᒪᔪᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᒥᓂᒃ. ᐋᒡᒑᖅᑐᖃᑉᐸ. ᑲᔪᓯᒋᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓄᐃᑦ ᓄᓇᓕᓐᓂ ᐅᕙᑦᑎᓐᓂᒃ ᓂᕈᐊᓚᐅᕐᒪᑕ. 
ᑕᐃᒃᑯᐊ ᐃᓄᐃᑦ ᑕᐃᒪ ᑭᒡᒐᖅᑐᕆᐊᖃᑦᑕᕗᑦ. ᓂᕈᐊᓚᐅᖅᑐᑦ ᐅᕙᑦᑎᓐᓂᒃ ᐊᒻᒪᓗ ᑭᒡᒐᑐᖅᑕᕗᑦ ᑕᕝᕙᓂ 
ᑲᑎᒪᕕᒻᒥ. ᐃᑲᔪᕆᐊᖃᑦᑐᒍ ᐃᓄᓐᓂᒃ ᓂᕈᐊᖅᓯᒪᔪᓂᒃ ᐅᕙᑦᑎᓐᓂᒃ ᓂᕆᐅᒋᔭᖃᑦᑐᑎᒃ. 
 
ᖃᐅᔨᒪᔪᖓ ᒐᕙᒪᒃᑯᑦ ᓄᓇᕗᒻᒥ ᐱᐊᓂᒃᓯᓯᒪᒐᑦᑕ ᐊᒥᓱᐊᓗᓐᓂᒃ ᐊᕐᕌᒍᓂᒃ ᑎᓴᒪᑐᐃᓐᓇᕐᓂᒃ. ᒥᓂᔅᑕᐃᑦ ᐊᒻᒪᓗ 
ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᓗ ᐊᑦᔨᒌᖏᑦᑐᑦ ᐱᓕᕆᕕᐅᔪᑦ ᐃᖅᑲᓇᐃᔭᖅᑎᖏᑦ, ᐊᐅᓚᑦᑎᔪᑦ ᒐᕙᒪᒃᑯᓐᓂᑦ? 
 
ᑭᒃᑯᓂᓪᓕ ᓈᓚᓐᓂᐊᖅᑭᑕ ᐊᒻᒪᓗ ᑭᒃᑯᓪᓗ ᐅᖃᐅᔾᔨᒋᐊᖅᑎᐅᓂᐊᖅᑲ ᓄᓇᕗᒻᒥ? ᒪᓕᒐᓕᐅᖅᑎᐅᕙᑦ 
ᐅᕝᕙ `ᓘᓐᓃᑦ ᒥᓂᔅᑕᐃᑦ? ᐅᕙᒎᕙᑦ ᐱᔪᓐᓇᕐᓂᖃᕐᓂᖅᓴᐅᓂᐊᖅᑐᑦ ᐃᓄᓐᓂᑦ? 
 
ᐊᒻᒪᓗ ᒪᓕᒐᖃᑦᑎᑦᑎᓂᐊᖅᑭᑖ ᒪᓕᒐᓕᐅᖅᑎᓄᑦ ᑲᔪᓯᑎᑕᐅᕙᓪᓗᑎᒃ ᐊᒻᒪᓗ ᓈᓚᑦᑕᐅᖏᓪᓗᑎᒃ ᐃᓄᐃᑦ 
ᐅᕝᕙᓘᓐᓃᑦ ᑕᐃᒃᑯᐊᖑᓂᐊᖅᑲᑦ ᐃᓄᓐᓄᑦ ᐱᔨᑦᑎᕋᑦᑐᑦ ᐊᔭᐅᖅᑐᐃᓂᐊᖅᑐᑦ ᐊᖏᖅᑎᒋᔭᐅᓗᑎᒃ ᑐᓂᔭᐅᖁᓪᓗᒍ 
ᑖᒃᑯᐊ ᒪᓕᒐᐃᑦ? 
 
ᖃᐅᔨᒪᒍᒪᔪᖓ, ᐱᑎᑦᑎᔭᕆᐊᖃᕋᑦᑕ ᐱᔪᒪᔭᐅᓯᒪᔪᓂᒃ ᐃᓄᓐᓄᑦ ᓄᓇᕗᒻᒥᐅᑦ. ᐃᓱᒪᒋᒐᒃᑯ ᐱᒻᒪᕆᐅᒋᐊᖓᓂᒃ 
ᐃᓄᐃᑦ ᐊᔭᐅᕆᔾᔪᑎᒋᓂᐊᖅᑕᖏᓐᓂᒃ ᑕᐃᒃᑯᓄ ᒪᓕᒐᓄᑦ. ᑕᒪᓐᓇ ᓇᓗᓇᐃᖅᑕᐅᔭᕆᐊᖃᕐᓂᐊᖅᑐᖅ ᐃᓄᖏᓐᓄᑦ 
ᓄᓇᕗᒻᒥ, ᑕᐃᒪᓐᓇ, ᐱᐅᓂᖅᓴᒥᒃ ᑐᑭᒧᐊᒍᑎᖃᕐᓂᐊᖅᑐᒍᑦ. 

ᐊᒥᓱᑦ ᐃᓄᐃᑦ ᐱᓕᕆᕕᓐᓂ ᓴᓗᒻᒪᖅᑕᐅᒋᐊᖃᕐᓂᐊᖅᑐᑦ ᑐᒃᓯᕋᕈᓐᓇᕐᓂᐊᕋᑦᑕ ᒪᓕᒐᕐᓂᑦ ᐊᒻᒪᓗ ᑲᔪᓯᑎᑦᑎᓗᑕ 
ᒪᓕᒐᕐᓂᒃ ᐊᑐᖅᑕᐅᖏᓪᓗᑎᒃ ᑖᒃᑯᓇᓐᖓᑦ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 638-1(6): ᐅᐱᒍᓱᒃᑐᑦ ᐅᐊᓯᑯᐊᓯᒪᔭᕆᐊᔅᓴᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐅᖃᖅᑎ, ᐃᓱᒪᖃᐅᖏᑦᑐᖓ ᑕᑯᓂᐊᕆᐊᒃᓴᕕᑦ ᐊᒡᒐᓐᓂᒃ 
ᖁᒻᒧᐊᑎᒃᑲᒃᑯ. ᖁᔭᓐᓇᒦᒃ, ᐅᖃᖅᑎ, ᐃᓕᑕᕆᒐᕕᓐᖓ. ᐅᓪᓗᒥ, ᐅᖃᐅᓯᖃᕈᒪᔪᖓ ᐅᐊᓯᑯᐊᑦᑖᕆᓚᐅᖅᑕᓐᓂᒃ, 
ᐊᑐᕆᐊᖓᓂᒃ ᐅᐱᒋᓪᓚᕆᒃᑲᒃᑯ. 
 
ᓇᔭᖓ, ᐃᓅᒍᓐᓃᕋᑖᓚᐅᖅᓯᒪᔪᖅ ᐊᕐᕌᓂ, ᓴᓇᔾᔪᑎᖃᑦᑕᓚᐅᖅᓯᒪᒻᒪᖓ ᑭᓱᑐᐃᓐᓇᕐᓂᒃ ᐊᒻᒪᓗ ᓂᕈᐊᓚᐅᖅᑐᖅ 
ᓴᓇᒍᒪᔭᒥᓂᒃ ᐅᕙᓐᓄᑦ ᐊᕐᕌᓂ, ᐃᓅᒍᓐᓃᓚᐅᖅᑎᓪᓗᒍ, ᐱᑐᐃᓐᓇᕆᐊᖃᓕᖅᑎᑎᐊᖅᑐᓂᒋᑦ ᓴᓇᔭᒃᓴᓂᒃ, ᑭᓯᐊᓂ 
ᐱᐊᓂᒍᓐᓇᖅᓯᓚᐅᖏᑕᖓ. 
 
ᖃᖏᐊᒪ ᐱᐊᓂᓚᐅᖅᑕᖓ ᐅᐊᓯᑯᐊᖅ ᐊᒻᒪᓗ ᐊᑐᕈᓐᓇᖅᓯᔭᕋ ᐅᓪᓗᒥ. ᓴᓇᔭᐅᓚᐅᖅᑐᖅ ᐅᕙᓐᓄᐃᓐᓇᖅ, 
ᐊᓪᓚᒃᓯᒪᔪᖅ ᐅᑲᓕᓐᖑᐊᓂ ᓵᖓᓂ ᐊᒻᒪᓗ ᐃᒻᒥᓂᓐᓇᖅ ᓴᓇᓪᓗᓂᐅᒃ ᐊᒻᒪᓗ ᕿᒻᒥᓐᖑᐊᑦ ᑐᓄᐊᓂ, 
ᑭᒡᒐᖅᑐᐃᔪᑦ ᐃᓄᓐᓄᒃ ᑕᖅᑳᓂ ᓂᐱᖃᑦᑐᑦ ᐱᔪᒫᕆᔭᒥᓂᑦ ᐊᒻᒪᓗ ᐅᖃᐅᓯᖃᖃᑦᑕᖅᑐᑦ ᐃᓱᒫᓘᑎᒋᔭᒥᓂᒃ 
ᐅᕙᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ? ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 639-1(6): ᑐᒃᓯᕋᐅᑦ ᐅᔭᕋᓐᓂᐊᕐᓂᕐᒧᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓐᖓᓱᒋᒃᓯ ᖁᓪᓗᖅᑑᒥ. ᐅᖃᖅᑎ, ᓇᖏᖅᓯᔪᖓ ᐅᓪᓗᒥ 
ᓇᓗᓇᐃᖅᓯᒍᒪᓪᓗᖓ ᐅᖃᐅᓯᕆᓚᐅᖅᑕᓐᓂᒃ ᐱᓇᓱᐊᕈᓯᐅᓚᐅᖅᑐᒥᒃ ᑕᕝᕙᓂ ᑲᑎᒪᕕᒻᒥ. ᕿᑎᖅᑰᑕᐅᑎᓪᓗᒍ, 
ᓇᖏᖅᓯᓚᐅᕋᒪ ᐊᐱᕆᓪᓗᖓ ᒥᓂᔅᑕᖓᓂᒃ ᐃᑯᐱᕝᕕᓕᕆᔨᒃᑯᓐᓂᑦ ᐱᑦᔪᑎᖃᑦᑐᓂ ᐃᓚᐅᔪᖃᕆᐊᖃᕐᓂᖓᓂᒃ 
ᐱᓕᕆᕕᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᕿᑎᕐᒥᐅᓂ. 
 
ᒪᓕᒐᓕᐅᖅᑎᐅᖃᑦᑎᒃᑲ ᖃᐅᔨᒪᔪᑦ, ᐅᖃᖅᑎ, ᕿᑎᕐᒥᐅᑦ ᐊᓐᓇᐅᒪᖃᑦᑕᕐᒪᑕ ᐅᔭᕋᓐᓂᐊᖅᑎᓄᑦ, ᐃᓚᒋᔭᖅ 
ᐊᑦᔨᒋᖏᑐᒃᑯᑦ ᕿᓂᕐᓂᐅᔪᖅ ᓈᒻᒪᑦᑐᖅ ᒐᕙᒪᒃᑰᕆᐊᖃᕐᓂᖓᓂᒃ ᕿᓂᖅᑎᐅᔪᑦ ᑲᑉᐸᓂᖑᔪᑦ ᐊᓂᒍᐃᒋᐊᖃᑦᑐᑦ 
ᓯᕗᓂᐊᒍᑦ ᐱᓕᕆᒋᐊᓚᐅᖏᓐᓂᖏᓐᓂ ᕿᓂᕐᓂᕐᒥᒃ. 
 
ᐅᖃᖅᑎ, ᕿᑎᖅᑰᑕᐅᑎᓪᓗᒍ ᐊᐱᕆᓚᐅᕐᕋᒪ ᒥᓂᔅᑕᒥᒃ ᐊᖏᖃᑎᒌᓪᓗᑎᒃ ᐊᕕᑦᑐᖅᓯᒪᓂᑦᑎᓐᓂᒃ 
ᒐᕙᒪᑐᖃᒃᑯᑎᒍᑦ ᓇᓗᓇᐃᖅᓯᖁᓪᓗᒍ ᐃᖅᑲᓇᐃᔭᖅᑎᖏᑦ ᐃᒪᕐᒥᐅᑕᓕᕆᔨᒃᑯᑦ ᓅᑕᐅᓗᑎᒃ ᖁᓪᓗᖅᑑᒧᑦ 
ᐃᑲᔪᕐᓂᐊᕐᒪᑕ ᑐᒃᓯᕋᐅᑎᖃᕐᓂᕐᒥᒃ ᐊᒻᒪᓗ ᓇᐃᓕᒋᐊᖅᑕᐅᓗᓂ ᑲᑉᐸᓂᖑᔪᓄᑦ ᐅᑕᖅᑭᓂᐅᒋᐊᖃᖃᑦᑕᖅᑐᖅ 
ᐃᓚᐅᖃᑕᐅᓂᐊᕐᓂᖓᓄᑦ. 
 
ᐅᖃᖅᑎ, ᕿᑎᕐᒥᐅᑦ ᐱᖁᑎᖃᕆᐊᓖᑦ, ᖃᐅᔨᒪᔭᕗᑦ. ᑐᑭᓯᐅᒪᔪᖓ ᐊᕙᑎᓕᕆᓂᕐᒧᑦ ᐃᓱᒫᓘᑎᑕᖃᑦᑐᖅ ᐊᒻᒪᓗ 
ᐅᕙᖓᑦᑕᐅᖅ ᓱᕈᓯᒃᑲᒃ ᓄᓇᑖᖁᔭᒃᑲ ᐊᒻᒪᓗ ᐱᐅᓂᖅᐹᒥᑦ ᐊᔪᓐᓇᖏᑉᐸᑦ. ᐅᖃᖅᑏ, ᑭᓯᐊᓂᓕ, 
ᑮᓇᐅᔭᓕᐅᕋᓱᐊᕐᓂᕐᕗᑦ ᐊᒻᒪᓗ ᐃᒻᒥᒃᑯᑦ ᐱᔪᓐᓇᖅᓯᓂᖅ 99 ᕿᖓᐅᑦ ᑐ`ᕌᖅᑕᖓ ᒪᓕᑐᐃᓐᓇᖅᑐᖅ 
ᐅᔭᕋᓐᓂᐊᕐᓂᕐᒥᒃ. 

ᐅᖃᖅᑎ, ᐊᒻᒪᑕᐅᖅ, ᓄᓇᓖᑦ ᕿᑎᕐᒥᐅᓂ ᐊᒃᓱᕈᒻᒥᒻᒪᑕ ᑰᑕᖃᕐᓂᕐᒧᑦ ᑕᒪᑐᒧᖓ ᐃᒪᕐᒥᐅᑕᓄᑦ. 
ᐊᖏᓪᓕᕙᓪᓕᐊᑐᐃᓐᓇᖅᑐᖅ ᐱᒡᒐᓇᖅᑐᓄᑦ ᒪᓕᒐᒃᓴᓄᑦ ᒐᕙᒪᑐᖃᒃᑯᑎᒍᑦ ᐊᑲᐅᖏᓕᐅᕈᑎᒍᓐᓇᖅᑐᑦ ᑖᒃᑯᓄᖓ 
ᓄᓇᓕᓐᓂ ᐊᕕᑦᑐᖅᓯᒪᔪᓂ. 
 
ᐱᓕᕆᕕᐊ ᐃᒪᒻᒥᐅᑕᓕᕆᔨᒃᑦ ᐊᓪᓚᒡᕕᐊ, ᐊᕕᑦᑐᖅᓯᒪᔪᓃᑦᑐᖅ, ᐋᖅᑮᓯᓯᒪᒍᓐᓇᕋᔭᕐᒥᔪᖅ ᑕᐃᒪᐃᑐᖃᑦᑎᓪᓗᒍ 
ᓇᓗᓇᐃᖅᓯᖁᓪᓗᒍ ᒪᓕᒐᒃᓴᐃᑦ ᑐᑭᓯᔭᐅᓯᒪᑦᑎᐊᕐᓗᑎᒃ ᐊᒻᒪᓗ ᒪᓕᒃᑕᐅᓗᑎᒃ. 
 
ᑎᓕᐅᕆᓪᓚᕆᑉᐸᖓᓕ ᒥᓂᔅᑕᒥᒃ ᐊᖏᖅᑎᒐᓱᐊᕐᓗᒋᑦ ᒐᕙᒪᑐᖃᒃᑯᑦ ᐃᓕᓯᖁᓪᓗᒋᑦ ᐱᓕᕆᕕᐊᓂᒃ 
ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖓᓂᒃ ᕿᑎᕐᒥᐅᓂ ᐋᖅᑮᓯᒪᓂᐊᕐᒪᑕ ᑐᒃᓯᕋᐅᑎᐅᔪᓂᒃ, ᐅᔭᕋᓐᓂᐊᕐᓂᒧᑦ 
ᑲᑉᐸᓂᐅᔪᓂᒃ, ᐊᒻᒪᓗ ᐃᑲᔪᕐᓗᑎᒃ ᐱᓕᕆᐊᖑᔪᓂᒃ ᑰᑕᖏᓐᓄᑦ ᐃᒪᕐᒥᐅᑕᐃᑦ ᐆᒪᔪᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑎᑦ ᐅᖃᐅᓯᖓᑦ 640-1(6): ᐃᓅᓱᒃᑐᓄᑦ ᐱᓇᓱᐊᒐᑦ ᓄᓇᕗᒻᒥ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᕿᒥᕐᕈᓂᐊᖅᑐᖓ ᐊᓯᖏᓐᓂᒃ ᐊᒻᒪᓗ 
ᐅᖃᐅᓯᖃᕐᓂᐊᖅᑐᖓ ᒥᓂᔅᑕᐃᑦ ᐅᖃᐅᓯᖏᑦ 167-1(6). ᑕᐃᒃᓱᒪᓂ, ᐅᖃᖅᑎ, ᐅᖃᐅᓯᖃᓚᐅᕐᒪᑦ ᐃᓅᓱᒃᑐᓂᒃ 
ᓄᓇᕗᒻᒥ. 
 
ᐅᖃᐅᓯᕆᓯᒪᔭᕋ ᑕᕝᕙᓂ ᑲᑎᒪᕕᒻᒥ ᐊᒥᓱᐊᖅᑎ ᐃᓅᓱᒃᑐᐃᑦ ᐱᔪᒫᕆᔭᖏᓐᓂᒃ ᐊᒻᒪᓗ ᐃᓄᒃᑎᒍᑦ ᖁᔭᒋᓪᓗᒋᑦ 
ᑕᐃᒃᑯᐊ ᐱᓇᓱᐊᒐᐅᔪᑦ ᐊᒻᒪᓗ ᐸᕐᓈᕆᔭᐅᔪᑦ ᐃᓱᒪᒋᔭᒃᑲᑦ ᐅᐱᒋᔭᐅᔭᕆᐊᓖᑦ. ᐃᓚᖓ ᑖᒃᑯᐊ ᐱᓇᓱᐊᒐᒃᓴᐃᑦ 
ᓄᓇᕗᒻᒥ ᐃᓅᓱᒃᑐᓄᑦ ᐱᓇᓱᐊᒐᐅᔪᑦ. 
 
ᐃᑲᔪᖅᑐᐃᓪᓚᕆᒃᓯᒪᒐᑦᑕ ᑕᒪᑐᒧᖓ ᐱᓇᓱᐊᒐᕆᔭᐅᔪᒥᒃ ᐊᒻᒪᓗ ᑕᑯᔪᒪᓪᓗᒍ ᐃᑲᔪᖅᑐᖅᑕᐅᑎᐊᑎᓪᓗᒍ. ᐅᓪᓗᒥ, 
ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓅᓱᒃᑐᓂᒃ ᓄᓇᕗᒻᒥ. ᐅᖃᖅᑎ, ᐊᒥᓱᐊᖅᑎ ᑕᕝᕙᓂ ᑲᑎᒪᕕᒻᒥ ᐊᒻᒪᓗ 
ᒪᓕᒐᓕᐅᖅᑏᑦ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᐅᖃᐅᓯᖃᕋᐃᒐᑦᑕ ᐱᔪᒫᕆᔭᖏᓐᓂᒃ ᐃᓅᓱᒃᑐᑦᑕ ᐊᒻᒪᓗ 
ᑐᓴᖅᓴᐅᓗᖓ ᐅᐱᒋᔪᒪᓪᓗᒋᑦ ᐃᓅᓱᒃᑐᓄᑦ ᐱᓇᓱᐊᖅᑕᐅᔪᑦ ᐊᒻᒪᓗ ᐸᕐᓇᑕᐅᔪᑦ ᐊᑑᑎᑦᑎᐊᕐᑐᒻᒪᕆᐊᓘᕙᓪᓚᐃᔪᑦ 
ᑕᒪᑐᒪᓂ. 
 
ᐃᓚᒋᔭᖓ ᐱᓇᓱᐊᒐᐅᑉ ᓄᓇᕗᒻ ᐃᓅᓱᒃᑐᐃᑦ ᐱᓕᕆᐊᖏᑦ. ᐃᑲᔪᖅᑐᐃᓯᒪᓪᓚᕆᒃᑲᒪ ᑕᒪᑐᒧᖓ ᐊᒻᒪᓗ 
ᑕᑯᔪᒪᓪᓗᖑ ᐊᑐᓕᖅᑎᑕᐅᑎᓪᓗᒍ. ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᒥ ᑕᕝᕙᓂ ᑲᑎᒪᕕᒻᒥ, ᐱᓕᕆᐊᖃᓚᐅᕋᑦᑕ 
ᒥᓂᔅᑕᖓ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᒫᓐᓇᕋᑖᖅ ᑐᓴᖅᑎᑕᐅᒋᐊᓚᐅᖅᑐᒍᑦ ᑖᒃᓱᒪ 
ᐱᓕᕆᕕᐅᑉ ᐱᓕᕆᐊᖏᓐᓂᒃ. 
 
ᐃᓚᒋᔭᖓ ᐸᕐᓇᑕᐅᔪᑦ ᐱᓕᕆᕕᐅᑉ ᐃᓅᓱᒃᑐᐃᑦ ᐃᓕᓴᕐᓇᐅᑎᖓ ᐱᕙᓪᓕᐊᓂᕐᒧᑦ ᐸᕐᓇᑎᕆᕙᓪᓕᐊᓂᕐᒧᑦ 
ᑐᕌᖓᔪᖅ ᐃᑲᔪᖅᑐᖅᑕᐅᓗᑎᒃ ᐃᓅᓱᒃᑐᕗᑦ ᓴᓐᖓᖅᑎᕆᕙᓪᓕᐊᓂᒃᑯᑦ ᐊᑦᑐᐊᓂᖏᒍᑦ ᐅᖃᐅᓯᕐᒧᑦ ᐊᒻᒪᓗ 
ᐃᓕᖅᑯᓯᕐᒧᑦ. 
 
ᐅᖃᖅᑎ, ᐃᓘᓇᖏᓐᓄᑦ ᐊᖏᖅᑕᐅᒍᒪᔪᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᑦ. ᐋᒡᒑᖅᑐᖃᑉᐸ? 
ᐱᑕᖃᖏᑦᑐᖅ. ᑲᔪᓯᒋᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᕕᒃᓴᖃᕐᓂᓐᓂ ᖁᔭᒋᔪᒪᔭᕋ ᐊᖓᔪᖅᑳ ᐸᕐᓈᕆᔭᖓᓄᑦ. 
 
ᖃᐅᔨᒪᔪᖓ ᐃᓄᐃᑦ ᐅᖅᓱᖅᑑᒦᒌᖅᓯᒪᒻᒪᑕ ᑲᑎᒪᖃᑕᐅᔭᖅᑐᖅᑐᑎᒃ. ᐅᖃᖅᑏ, ᐅᖃᕆᐊᕈᒪᔪᖓ ᑖᒃᑯᐊ ᒪᕐᕉᕐᒃ 
ᐱᓇᓱᐊᖅᑕᐅᔫᒃ ᐅᖃᐅᑕᐅᓯᒪᔫᒃ ᐃᑲ `ᔪᑎᔫᒃ ᑕᒪᒃᑮᓐᓄᑦ. ᐃᓅᓱᒃᑐᕗᑦ ᐱᕙᓪᓕᐊᑎᑦᑎᔭᕆᐊᖃᑦᑎᒍᑦ 
ᐃᓕᑕᕐᓇᐅᑎᖃᕐᓂᕐᒥᒃ ᐊᒻᒪᓗ ᐅᐱᒍᓱᓐᓂᕐᒥᒃ ᐃᓄᐃᑦ ᐃᓕᖅᑯᓯᖓᓂᒃ. 
 
ᐃᑲᔪᕆᐊᖃᑦᑕᕗᓪᓗ ᐱᒍᓐᓇᖅᓯᑎᓪᓗᒋᑦ ᐊᒻᒪᓗ ᐱᓕᒻᒪᑎᓪᓗᒋᑦ ᐱᔪᓐᓇᑦᑎᐊᓛᕐᖓᑕ ᐅᓪᓗᒥᐅᓕᖅᑐᑦ ᐊᒻᒪᓗ 
ᐱᕈᑉᐸᓪᓕᐊᔪᒥᒃ ᓄᓇᕐᔪᐊᕐᒥᒃ. ᑎᓕᐅᕈᒪᔭᒃᑲ ᐃᓅᓱᒃᑐᐃᑦ ᐊᒻᒪᓗ ᐅᐱᒋᓗᒋᑦ ᐊᒻᒪᓗ ᐅᐱᒋᖁᓪᓗᒋᑦ ᐃᒻᒥᓂᒃ 
ᐊᒻᒪᓗ ᐅᕙᒍᑦ ᒐᕙᒪᒦᑦᑐᒍᑦ ᐅᐱᒍᓱᓪᓚᕆᒃᑲᑦᑕ ᐃᓅᓱᒃᑐᖁᑎᑦᑎᓐᓂᒃ ᐊᒻᒪᓗ ᐃᖅᑲᓇᐃᔮᒃᓴᖅᑕᖃᓕᕐᓂᐊᕐᒪᑦ 
ᐊᒻᒪᓗ ᐊᒻᒪᓗ ᐊᓯᖏᓐᓂᒃ ᐱᓕᕆᐊᓂᒃ ᐃᓅᓱᒃᑐᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 641-1(6): ᐃᓱᒫᓘᑎᖃᕐᓂᖅ ᖃᖓᑕᓲᒃᑯᑦ ᐅᓯᑲᑦᑕᕐᓂᕐᒥᒃ ᓄᓇᓕᓐᓂ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ, ᒪᒥᐊᒍᒪᔪᖓ ᐃᓄᖏᓐᓄᑦ ᐃᒡᓗᓕᒃ 
ᑕᐃᑯᖓᕈᓐᓇᓚᐅᖏᓐᓇᒪ ᓄᓇᓕᓐᓄᑦ ᓯᕙᑖᕐᕕᒻᒥ. ᐅᖃᖅᑏ, ᐆᑦᑐᕋᓱᐊᕐᓂᐊᖅᑯᖓ ᓄᓇᓕᓐᓅᕋᓱᐊᕐᓗᖓ 
ᐱᔪᓐᓇᓕᑐᐊᕈᒪ. 
 
ᐅᖃᖅᑎ, ᑭᒡᒐᖅᑐᐃᔨᒋᔭᐅᓪᓗᖓ ᐊᒥᑦᑐᕐᒥᐅᓄᑦ ᖃᐅᔨᒪᔪᓯ ᓯᕗᓪᓕᖅᐹᖑᖏᑦᑐᒥᒃ ᐅᖃᐅᓯᕆᓂᐊᖅᑕᕋ 
ᐅᓯᖃᑦᑕᓂᕐᒥᒃ ᓄᓇᓕᓐᓂ ᓄᓇᒋᔭᓐᓂ. ᑎᑭᒍᓐᓇᖏᔾᔪᑎᒋᓚᐅᖅᑕᕋ ᐃᒡᓗᓕᒧᑦ 
ᖃᖓᑦᑕᐅᑎᑖᕈᓐᓇᖏᓐᓃᓐᓇᕐᒨᖏᑦᑐᖅ, ᖃᖓᑕᓲᑉ ᐊᖏᓂᖓᓄᑦ. ᐊᐅᓚᓂᐊᖅᑐᓕᒫᑦ ᐃᑭᒍᓐᓇᓚᐅᖏᑦᑐᑦ 
ᖃᖓᑕᓲᖅ ᒥᑭᔪᓗᐊᕐᓚᐅᕐᒪᑦ ᐊᒥᓲᑎᓪᓗᒋᑦ ᐃᑭᒋᐊᓖᑦ ᐊᐅᓚᑐᔅᓴᐃᑦ. 
 
ᓇᓗᖏᓚᖓ ᐊᑲᐅᖏᓕᐅᕈᑎᐅᖏᑦᑐᖅ ᐊᑦᔨᐅᖏᑦᑐᓂ ᐃᓄᖏᓐᓄᑦ ᐊᒥᑦᑐᕐᒥᐅᑦ, ᑭᓯᐊᓂᓕ ᐊᓯᖏᓐᓂᒃ 
ᐊᕕᑦᑐᖅᓯᒪᓂᐅᔪᓂ. ᑖᓐᓇ ᐊᑲᐅᖏᓕᐅᕈᑦ ᐊᑐᖅᑕᐅᖃᑦᑕᖅᓯᒪᔪᑦ ᑖᒃᑯᓇᓐᖓᑦ ᓄᓇᑖᕐᓂᕐᒧᑦ ᑲᑐᔾᔨᖃᑎᒌᓐᓂᒃ 
ᐊᒻᒪᓗ ᐊᓯᖏᑦ ᐃᓄᐃᑦ, ᐅᕙᒐᑦᑕᐅᖅ ᐱᖃᓯᐅᑎᓪᓗᖓ. 
 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑭᒡᒐᖅᑐᐃᔨᖏᑦ, ᑭᒧᒃ ᖃᒧᒃᑲᖅ ᐊᒻᒪᓗ ᔪᐊᔾ ᖁᓚᐅᑦ, ᑖᒃᑯᓇᖓᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ ᐃᑭᒍᓐᓇᓚᐅᖏᒻᒥᔪᑦ; ᐱᑕᖃᒃᑲᓐᓂᕆᓪᓗᓂ ᐃᑭᒍᓐᓇᖏᑦᑐᒥᑦᑕᐅᖅ. 
 
ᕘᕐᔅᑎᐅᒃᑯᑦ ᖃᖓᑕᓲᕆᓚᐅᖅᑕᕗᑦ ᐊᒻᒪᓗ ᐃᓄᐃᑦ ᐊᐅᓚᖃᑎᒋᓇᓱᓚᐅᖅᑕᒃᑲ ᐃᓪᓗᓕᒻᒨᐸᓪᓕᐊᓕᖅᑐᑦ. 
ᐅᓯᑲᑦᑕᕐᓂᕐᒧᑦ ᐊᑦᑐᐊᓂᖅ ᓄᓇᕗᒻᒥ ᐃᓱᒫᓗᓇᖅᑐᒻᒪᕆᐅᓕᖅᑐᖅ. ᐊᖑᑎᓯᒪᒍᓐᓇᐃᓕᔪᑦ ᐱᕈᑉᐸᓪᓕᐊᓂᐅᔪᒧᑦ, 
ᐅᕝᕙᓘᓐᓃᑦ ᐊᒥᓲᓂᖏᓐᓄᑦ ᐊᐅᓚᑐᒃᓴᐃᑦ ᐃᖃᓗᓐᓂᑦ ᒥᑭᓂᖅᓴᓄᑦ ᓄᓇᓕᓐᓄᑦ. 

ᐅᖃᖏᑦᑐᖓ ᕘᕐᔅᑎᐅᒃᑯᑦ ᐱᓕᕆᑦᑎᐊᖏᓐᓂᕋᓪᓗᒋᑦ, ᐅᖃᕋᓱᐊᖅᑐᖓᓕ ᐊᖑᑎᓯᒪᖏᒻᒪᑕ 
ᐊᒥᓱᕈᑉᐸᓪᓕᐊᓂᖏᓐᓄᑦ ᐃᓄᐃᑦ. 
 
ᐅᖃᖅᑎ, ᐊᖏᖅᑕᐅᔪᒪᔪᖓ ᐃᓗᓇᖏᓐᓄᑦ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᑦ. ᐋᒡᒑᖅᑐᖃᖅᑳ? 
ᐱᑕᖃᖏᑦᑐᖅ. ᑲᔪᓯᒋᑦ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᓇᓗᖏᓚᖓ ᑐᓴᕈᒪᔪᓯ 
ᐅᖃᐅᓯᕆᔭᒪ ᐊᒥᐊᒃᑯᖏᓐᓂᒃ. ᐅᖃᖅᑎ, ᕘᕐᔅᑎᐅᒃᑯᑦ ᐃᓄᒋᐊᖃᑦᑕᕐᓂᕆᔭᖏᓐᓄᑦ ᐊᖑᑎᓯᒪᒍᓐᓇᐃᓪᓕᔪᑦ. 
 
ᐊᕐᕌᓂ ᐊᐱᕆᓚᐅᕐᕋᒪ ᒥᓂᔅᑕᒧᑦ ᑐᕌᖅᑕᒧᑦ ᖃᓄᖅ ᐋᖅᑭᒃᓯᒍᓐᓇᕐᒪᖔᑕ ᐅᓯᖃᑦᑕᕐᓂᕐᒥᒃ ᓄᓇᕗᒻᒥ. 
ᐊᓯᔾᔨᓚᐅᖅᑑᒐᓗᐊᑦ ᐋᓐᓂᐊᔪᓄᑦ ᐊᐅᓚᖃᑦᑕᖅᑐᓄᑦ. ᑭᖑᓂᐊᒍᑦ, ᓲᖃᐃᒪ, ᐊᓯᖏᓐᓂᒃ ᐃᓄᓐᓂᑦ ᐱᑕᖃᒻᒪᑦ 
ᑕᐃᑲᖓᑦ ᑕᐃᑯᖓ, ᖃᖓᑕᓲᒃᑯᕕᒻᒨᓂᖅᑕᒫᑦ, ᐊᐅᓚᕋᓱᒐᐃᒐᕕᑦ ᖃᖓᑕᓲᒃᑯᑦ, ᐃᑭᒍᓐᓇᖃᑦᑕᖏᑦᑐᑎᒃ 
ᐊᒥᓲᓗᐊᕐᒪᑕ ᐃᓄᐃᑦ ᐊᐅᓚᑐᒃᓴᐃᑦ ᑲᓇᐃᑎᐊᖑᒐᓗᐊᕈᓂ, ᕘᕐᔅᑎᐅᖑᒐᓗᐊᕐᕈᓂ, ᐅᕝᕙᓘᓐᓃᑦ ᐊᓯᐊ 
ᖃᖓᑕᓲᖅ, ᐊᑦᔨᓴᐃᓐᓇᖓᓂᒃ ᐊᑲᐅᖏᓕᐅᕈᑎᖃᓐᓇᖅᑐᖅ ᑕᐃᒪᖓᓕᒫᖅ. 
 
ᐃᒫᒃ ᐅᖃᕈᒪᔪᖓ ᐱᑕᖃᕆᐊᖃᒻᒪᑦ ᐊᒥᓲᓂᖅᓴᐅᓕᕐᓗᑎᒃ ᖃᖓᑕᖃᑦᑕᕐᓂᐅᒧᑦ ᐊᖑᑎᓯᒪᓇᓱᐊᕐᓗᓂ 
ᐱᑕᖃᕆᐊᖃᕐᓂᖏᓐᓂᒃ ᐊᐅᓚᑐᒃᓴᐃᑦ, ᐊᒻᒪᑕᐅᖅ, ᑮᓇᐅᔭᓕᐅᖅᑎᐅᒧᑦ ᖃᖓᑕᓲᓕᕆᔨᐅᒐᔭᖅᑐᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑎᑦ ᐅᖃᐅᓯᖓᑦ 642-1(6): ᐃᓅᓱᒃᑐᐃᑦ ᓄᓇᕗᒻᒥ ᓯᕗᓂᒃᓴᕗᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᐅᐱᒍᓱᒃᑐᖓ ᑕᐃᒪᐃᑦᑐᒥᒃ ᐅᖃᐅᓯᖃᕆᐊᒃᓴᖅ. 
ᖁᔭᓐᓇᒦᕈᒪᔪᖓ ᒪᓕᒐᓕᐅᓗᖅᑎᐅᖃᑎᒃᑲ ᐅᕙᓐᓂᒃ ᐃᑲᔪᖅᑐᐃᒻᒪᑕ ᑕᐃᒪᐃᑦᑐᒥᒃ. ᐅᖃᕈᒪᔪᖓ ᑕᒪᒃᑯᐊ 
ᓄᓇᕗᒻᒥ ᐃᓅᓱᒃᑐᖁᑎᒋᔭᕗᑦ ᓯᕗᓂᒃᓴᕆᒐᑦᑎᒍᑦ. 
 
ᑕᒪᓐᓇ ᕿᓚᓈᕆᕙᒐ. ᐅᕙᒍ ᓯᕗᓕᖅᑎᐅᔪᒍ, ᐃᑲᔪᖅᑐᕆᐊᖃᕋᑦᑎᒍᑦ ᐅᕕᒃᑲᖁᑎᒋᔭᕗᑦ ᐃᑲᔪᖅᑐᕐᓗᒋᓪᓗ 
ᐃᓕᓐᓂᐊᕐᓂᖏᓐᓂᒃ. ᑭᓯᐊᓂᓕ, ᐊᒥᓱᓂᒃ ᐊᕝᕕᐊᕈᑎᒃᓴᖅᑕᖃᕐᒪᑦ. 
 
ᐊᖓᔪᖅᑳᕆᔭᐅᔪᑦ ᑕᒪᒃᑯᓄᖓ ᐅᕕᒃᑲᐅᔪᓄᑦ ᐱᕈᕐᓴᐃᒻᒪᑕ ᓱᕈᓯᕐᓂᒃ ᐊᒃᓱᕈᖅᐸᒃᑐᑎᓪᓗ ᓱᕈᓯᕐᒥᓐᓄᑦ, ᐅᐱᓐᓇᕋᓂ 
ᑕᒪᒃᑯᐊ ᐅᕕᒃᑲᖁᑎᒋᔭᕗᑦ ᓯᕗᓂᒃᓴᕆᒐᑦᑎᒍᑦ, ᑕᐃᒪᐃᑦᑕᕆᐊᖃᕋᑦᑕ ᓇᓪᓕᒋᓪᓗᑎᒍᓗ, ᐅᕕᒃᑲᖁᑎᕗᑦ 
ᓇᓪᓕᒋᒐᑦᑎᒍᑦ. 
 
ᐅᖃᐅᑎᔪᒪᔭᒃᑲ ᐅᕕᒃᑲᖁᑎᕗᑦ ᓇᓪᓕᒋᔭᐅᒻᒪᑕ, ᓂᕆᐅᒋᔭᖃᕐᕕᒋᑦᑎᐊᕋᑎᒋᑦ. ᐃᓛᓐᓂᒃ ᐊᒃᓱᕈᕐᓇᖅᑐᒃᑰᖅᐸᒃᑐᒍᑦ 
ᐊᖓᔪᖅᑳᖑᓪᓗᑕ ᐊᒻᒪᓗ ᑕᐃᒃᑯᐊ ᐃᓐᓇᑐᖃᐅᓂᖅᓴᐅᔪᑦ. 
 
ᐅᕕᒃᑲᐃᑦ ᐱᒃᑯᒋᑦᑎᐊᐸᒃᑲ ᓲᖃᐃᒻᒪᑦᑕᐅᖅ ᕿᑐᕐᖓᖃᕐᒥᒐᒪ. ᖁᓚᕐᓇᖏᑦᑐᕐᓗ ᑕᒪᒃᑯᐊ ᐃᓚᖏᑦ ᐅᕕᒃᑲᐅᔪᑦ 
ᒪᓕᒐᓕᐅᖅᑎᓐᖑᕈᒪᔪᑦ. ᓯᕗᒧᑦ ᒪᓕᒐᒃᓴᖃᑦᑎᐊᖅᑐᑦ. ᐊᖓᔪᖅᑳᓯ ᓈᓚᖃᑦᑕᕐᓗᒋᑦ ᐃᖅᑲᐅᒪᓗᓯᓗ ᐃᓅᓯᖅ 
ᐊᓐᓂᕐᓇᕐᒪᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 643-1(6): ᐃᖃᓗᓐᓂ ᓂᔾᔭᐅᓯᒪᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᔪᓯᑦᑎᐊᕐᓂᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᕐᓯᕗᖓ ᐅᖃᐅᔾᔨᔪᒪᓪᓗᖓ ᒪᓕᒐᓕᐅᖅᑎᐅᔪᓂᒃ 
ᑲᔪᓯᓂᖃᑦᑎᐊᓚᐅᖅᑐᒥᒃ ᖃᓗᐃᓕᐅᕐᓂᐅᔪᒥᒃ ᓂᔾᔭᐅᓯᔭᕐᓂᕐᒥᒃ ᐅᕙᓂ ᐃᖃᓗᓐᓂ ᓯᕙᑖᕐᕕᐅᑎᓪᓗᒍ. 
 
ᐅᖃᖅᑎ, ᐃᖃᓗᓐᓂ ᓂᔾᔭᐅᓯᔭᕐᓂᕐᒧᑦ ᑲᑐᔾᔨᖃᑎᒌᖑᔪᑦ ᑳᐱᕐᓇᖅᑎᑦᑎᓚᐅᕐᒪᑕ ᓯᕙᑖᕐᕕᐅᑎᓪᓗᒍ ᐅᓐᓄᒃᑯᑦ 
ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ ᑮᓇᐅᔭᓕᐅᕋᓱᐊᖅᑐᑎᒃ ᓂᔾᔭᐅᓯᔭᕐᓂᕐᒧᑦ ᐅᕕᒃᑲᐅᔪᓄᑦ. 
 
ᑎᓯ ᑲᑎᕕᖓᓂ ᐊᔾᔨᒌᓐᖏᑦᑐᓂᒃ ᓂᔾᔭᐅᓯᔭᕐᓂᑕᖃᓚᐅᕐᒪᑦ. ᑕᐃᒃᑯᐊ ᑐᓴᕋᕐᓈᕆᐊᖅᑐᕐᓯᒪᔪᑦ 
ᑐᓴᕋᕐᓈᖅᑎᑕᐅᓚᐅᖅᑐᑦ ᐊᒥᓱᑲᓪᓚᐅᔪᑦ ᑕᒫᓂ ᓂᔾᔭᐅᓯᔭᖅᑎᐅᔪᓄᑦ. ᒪᑯᐊᖑᓚᐅᖅᑐᑦ ᐊᖅᓴᕐᓂᖅ 
ᐃᓕᓐᓂᐊᕐᕕᒻᒥ ᐃᓐᖏᖅᑎᑐᖏᑦ ᐃᓚᖏᓪᓗ, ᔮᓐ ᓕᐅᑦ ᐊᒋᐊᒐᖅᑎᖏᑦ, ᑲᐅᐳᐃᕐᓯᐅᑎᓂᒃ ᐃᓐᖏᖅᑎᐅᔪᑦ, 
ᔨᐅᕆ ᐳᑐᕈ ᐅᖃᕈᒪᓪᓗᖓᓗ ᓈᔅᕕᐅᒦᑦᑑᒃᑲᓐᓂᓕᓚᐅᕋᒪ ᑐᓵᓕᕋᒃᑯᑦ ᐃᓐᖏᖅᑐᖅ ᑕᑉᐹᓂ ᓄᓇᓯᐅᒻᒥᐅᖏᑦᑐᖅ 
ᐊᖓᔪᖅᑳ ᐲᑯ ᓇᔪᓚᐅᖅᑕᖓᓂ. ᑕᒪᓐᓇ ᐅᓂᒃᑳᕆᓗᒍ ᐊᔾᔨᒋᓐᖏᑦᑎᐊᕐᒥᔭᖓ. 
 
ᐅᖃᖅᑎ, ᑕᐃᒃᑯᐊᓗ ᑲᑕᔾᔭᖅᑎᐅᔪᑦ, ᒫᑕᓕ ᐊᓚᒃᑲᕆᐊᓪᓚᒃ ᐊᒻᒪ ᓯᐅᓪᕕᐊ ᑯᓗᑦᑎᐊ ᑕᐃᑲᓃᓚᐅᕐᒥᔪᑦ. 
ᐊᕐᓇᐃᓐᓇᐃᓪᓗ ᓂᔾᔭᐅᓯᔭᖅᑎᖏᑦ, ᐊᑎᖃᖅᑐᑦ ᑕᓐᑐᕋ ᒎᑦ ᐅᑯᐊᖑᔪᑦ ᕼᐃᐊᑐ ᑕᐃᓕ, ᕌᓐᕙ ᓯᒥᐊᓐᓴᓐ ᐊᒻᒪ 
ᑯᕆᔅᑐᓪ ᕗᓗ. ᑐᓴᕐᓴᐅᑎᑦᑎᓚᐅᕐᒥᔪᑦᑕᐅᖅ ᐃᖃᓗᓐᓂ ᓂᔾᔭᐅᓯᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ ᐅᑯᐊᖑᓚᐅᕐᒥᔪᑦ 
ᐊᐃᕗᕆ ᕼᐃᐅᓪ ᐅᑯᐊᖑᔪᑦ ᐋᓐᓄᕈ ᒧᐊᕆᓴᓐ, ᐳᕌᓐᑕᓐ ᑕᐊᕼᐅᑎ ᐊᒻᒪ ᐊᓕᒃᔅ ᕗᓪᔅᑭ. ᐅᖃᖅᑎ, 
ᓂᐅᕐᕈᓯᒪᔪᖅᑕᖃᓚᐅᕐᒥᔪᖅ ᓱᕕᑕᓐᒥᒃ ᐃᓐᖏᓚᐅᕐᒥᔪᖅ, ᕼᐊᓚᐃᓇ ᓚᕗᕋᔅ.  
 
ᐅᖃᖅᑎ, ᐊᓯᐊᒍᑦᑕᐅᖅ, ᒪᓕᒐᓕᐅᖅᑎᓕᒫᖑᔪᑦ ᖃᐅᔨᔪᒪᔪᒃᓴᐅᔪᑦ ᑕᐃᒃᑯᐊ ᐱᓐᖑᐊᖃᑕᐅᓚᐅᕐᒪᖔᑕ ᒥᓂᔅᑕᐅᔪᑦ 
ᓂᔾᔭᐅᓯᔭᖅᑎᖏᑦ, ᒥᔅᑕ ᐲᑯ ᐱᓐᖑᐊᖃᑕᐅᓚᐅᕐᒥᔪᖅ. ᐅᖃᐅᑎᔪᓐᓇᕆᒃᓯ ᐱᓐᖑᐊᖃᑕᐅᓚᐅᓐᖏᒻᒪᑦ. 
 
ᐅᖃᖅᑎ, ᐃᖃᓗᓐᓂ ᓂᔾᔭᐅᓯᔭᖅᑎᐅᔪᑦ ᑲᑐᔾᔨᖃᑎᒌᖏᑦ ᐊᒃᓱᐊᓗᒃ ᐱᓕᕆᑦᑎᐊᖃᑦᑕᕐᒪᑕ ᓄᓇᓕᑦᑎᓐᓂ ᐊᒻᒪᓗ 
ᑲᑎᖃᑎᖃᖅᑎᑦᑎᔪᓐᓇᖅᑐᑎᒃ ᐅᕕᒃᑲᐅᔪᓂᒃ ᐊᔪᓐᖏᓪᓕᖅᐸᓕᐊᓪᓗᑎᒃ ᐅᕕᒃᑲᐅᔪᓪᓗ 
ᐃᓚᐅᖃᑕᐅᑎᑕᐅᔪᓐᓇᖅᑐᑎᒃ ᖃᓄᐃᓕᐅᕐᓂᐅᔪᓄᑦ ᐊᒃᓱᐊᓗᓪᓗ ᑕᒪᒃᑯᐊ ᖁᕕᐊᕐᓇᖅᑐᑎᒃ. 
 
ᐅᖃᖅᑎ, ᒪᓕᒐᓕᐅᖅᑎᐅᔪᑦ ᒪᓕᒐᓕᐅᖅᑎᐅᔪᑦ ᐅᐱᒋᔪᒪᓪᓗᒋᑦ ᐃᓐᖏᖃᑦᑕᕐᓂᐅᓚᐅᖅᑐᑦ ᐃᖃᓗᓐᓂ 
ᓂᔾᔭᐅᓯᔭᕐᓂᕐᒧᑦ ᑲᑐᔾᔨᖃᑎᒋᖑᔪᓂᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 644-1(6): ᓄᑖᖑᔪ ᓂᐊᖁᓐᖒᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᓂᒍᖅᑐᓂ ᐱᓇᓱᐊᕈᓯᐅᔪᓂ ᐊᒥᓱᑲᓪᓚᐅᔪᓂ 
ᖃᐃᖁᔭᐅᒐᓚᖃᑦᑕᕐᓯᒪᓕᕋᒪ. ᑭᓯᐊᓂᓕ ᐱᔪᓐᓇᕐᓯᓚᐅᕐᓯᒪᓐᖏᓐᓇᒪ. ᑕᐃᒪᓕ ᐃᖅᑲᓇᐃᔭᒃᑲᓐᓂᓕᖅᐳᖓ, 
ᑲᒪᔨᖃᓪᓚᑖᖅᑐᖓ ᐅᕙᓐᓄᑦ ᐊᒻᒪ ᐃᖏᖅᑎᒋᔭᕐᓄ.  

ᐅᖃᖅᑎ, ᒫᓐᓇᐅᔪᖅ ᐅᖃᕈᒪᔪᖓ, ᐅᖃᖅᑎ, ᐅᐱᒋᔪᒪᓪᓗᒋᓪᓗ ᓄᑖᖑᔪᑦ ᓂᐊᖁᓐᖒᒥ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᓂᐊᓕᖅᑐᑦ. ᐅᖃᖅᑎ, ᐅᑯᐊᖑᔪᑦ ᐊᐃᑕ ᐊᑕᒍᔪᒃ, ᐋᓐ ᑯᕌᕗᑦ, ᐋᓐᔨ ᑐᐊᐃᔅ, 
ᐅᓛᓕ ᐃᐅᓪ, ᒫᑕ ᖁᕕᐊᓇᖅᑐᖅ, ᔭᐃᑯᐴᓯ ᐲᑕ ᐊᒻᒪᓗ ᐅᖃᖅᑏ, ᒫᒃ ᐅᐃᔅᑎᓐᑕᐃᓄ. 
 
ᐅᖃᖅᑎ, ᐱᓕᕆᐊᕆᔭᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑲᒪᔭᕆᐊᖃᖅᐸᒻᒪᑕ ᐊᒻᒪ ᐱᔾᔪᔾᔨᓇᓱᐊᖅᐸᒃᑐᑎᒃ 
ᐊᖓᔪᖅᑳᕆᔭᐅᔪᓂᒃ ᐊᒻᒪ ᐃᓕᓴᐃᔨᓂᒃ ᑕᒪᓐᓇ ᐊᒃᓱᐊᓗᒃ ᐊᑐᕐᓂᖃᖅᑐᓂᒃ. ᑕᐃᒃᑯᐊ 
ᐱᓕᕆᖃᑎᒋᑦᑎᐊᕈᒪᓂᐊᕆᕙᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᓂ ᖃᐃᕙᓪᓕᐊᔪᓂ. 
 
ᐅᖃᖅᑎ, ᖁᕕᐊᓱᖃᑎᒋᔪᒪᕙᒃᓯ ᑕᐃᒃᑯᓄᖓ ᓂᐊᖁᓐᖒᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏ ᐅᖃᐅᓯᖏᑦ. ᒥᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 645-1(6): ᓄᓇᕗᒻᒥᐅᑦ ᐊᒃᓱᕈᒃᑲᓐᓂᕆᐊᖃᓕᖅᑐᑦ ᐱᑦᑎᐊᖏᓐᓂᕐᒧᑦ 

ᐋᓐᓂᖅᑎᕆᖃᑦᑕᕐᓂᕐᒧᓪᓗ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᕐᓂᐅᓴᓪᓚᕆᓕᕋᑖᕋᓗᐊᕋᒪ. ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ 
ᓇᖏᕐᓯᕗᖓ ᑕᒪᒃᓱᒥᖓ ᐅᖃᐅᓯᖃᕈᒪᓪᓗᖓ, ᑕᒪᓐᓇ ᐊᒃᓱᕈᐊᕆᒐᓗᐊᕋᑦᑎᒍᑦ, ᐃᒪᐃᑦᑑᔭᑐᐃᓐᓇᕐᒪᑦ, 
ᑕᐃᒃᑯᐊᖃᐃ ᐃᒃᐱᒋᔭᐅᓗᐊᓐᖏᒻᒪᑦ, ᑕᒪᓐᓇ ᑲᔪᓯᑐᐃᓐᓇᖅᐸᒻᒪᑦ. 
 
ᐊᔾᔨᒌᓐᖏᑦᑐᑦ ᐱᓂᕐᓗᓐᓂᐅᔪᑦ, ᖁᓄᔪᕐᓂᐊᕐᓂᐅᔪᑦ, ᐃᓚᒥᓂᒃ ᑯᔭᓐᓂᖃᑦᑕᖅᑐᑦ ᐊᒻᒪᓗ ᐅᖃᖅᐸᒃᑐᑎ 
ᐊᖓᔮᕐᓇᖅᑐᑦ ᐸᓯᔭᒃᓴᐅᒻᒪᑕ, ᑕᐃᒪᓕᖃᐃ ᑕᒪᒃᑯᐊ ᐱᓂᕐᓗᒃᐸᒃᐳᑦ ᑕᒪᓐᓇ ᐅᑎᖅᑕᑐᐃᓐᓇᖅᐸᒃᑐᖅ ᐊᒻᒪᓗ 
ᑕᒪᒃᑯᐊ ᐊᖓᔮᕐᓇᖅᑐᑦ ᐃᔨᕐᓯᒪᔾᔪᑕᐅᕙᒃᑐᑎᒃ ᐃᒃᐱᒋᓪᓚᕆᑦᑕᖏᓐᓄᑦ. ᑕᒪᓐᓇ ᐊᒃᓱᕈᐊᕆᒃᑲᓐᓂᕆᐊᖃᓕᕋᑦᑎᒍᑦ 
ᑕᐃᒪᐃᖃᑦᑕᕆᐊᖃᕈᓐᓃᕐᓂᖏᓐᓄᑦ ᑕᐃᒪᐃᑦᑐᑦ ᐊᓐᓂᖅᑎᕆᓂᐅᔪᑦ, ᐃᓖᔭᖃᕐᓂᕐᒧᑦ, ᖁᓄᔪᕐᓂᐊᕐᓂᕐᒧᑦ ᐊᒻᒪ 
ᐃᓚᒥᓐᓂᒃ ᐊᕐᓇᕐᓂᐊᕐᓂᐅᔪᑦ ᐊᖑᓐᓂᐊᓂᐅᔪᑦ. 
 
ᐃᓄᐃᑦ ᓂᓪᓕᕋᓗᐊᕋᐃᒻᒪᑕ ᐃᓱᒫᓗᒋᔭᒥᓐᓂᒃ, ᐄ, ᑕᒪᒃᑯᓂᖓ ᐅᖃᐅᓯᖃᖅᐸᒃᑐᑦ, ᖃᓄᐃᒻᒪᓪᓕᒪᑯᐊ 
ᑕᐃᒪᐃᑦᑐᓂ ᐱᓂᕐᓗᓐᓂᐅᔪᓂᒃ ᐅᖃᐅᓯᖃᕈᓐᓇᓐᖏᓪᓚᑦ, ᖃᓄᐃᒻᒪᑦ ᐅᕙᒍ, ᑕᖅᑲᒃᑯᐊᓗ ᐃᓄᐃᑦ, 
ᐊᒃᓱᕈᒃᑲᓐᓂᕋᓱᐊᓐᖏᓚᑦ ᑕᒪᒃᑯᓂᖓ ᐱᑕᖃᕈᓐᓃᑎᑦᑎᓇᓱᐊᕐᓗᑎᒃ ᐱᓂᕐᓗᓐᓂᐅᔪᓂᒃ? 
 
ᑕᒪᓐᓇ ᐃᒃᐱᒋᓇᓱᒃᑑᔮᓐᖏᓐᓇᑦᑎᒍᑦ ᐊᒻᒪ ᐃᔨᕐᓯᒪᓐᖏᓪᓗᒍ ᐅᖃᐅᓯᕆᔪᓐᓇᖏᓐᓇᑦᑎᒍᑦ, ᑕᐃᒪᓕᖃᐃ 
ᑕᐃᒪᐃᒃᐳᖅ ᐃᓗᑦᑎᓐᓄᑦ ᐊᒃᑐᐊᓗᐊᕐᒪᑕ. ᐅᕙᑦᑎᓐᓃᓐᓇ ᐅᖃᐅᓯᖃᓐᖏᑦᑐᖓ. ᐅᒃᐱᕈᓱᒃᑐᖓᓕ ᑕᒪᒃᑯᐊ 
ᑭᒃᑯᑐᐃᓐᓇᐃᑦ ᓄᓇᕗᒻᒥᐅᑕᐅᔪᑦ ᐊᒃᓱᕈᒃᑲᓐᓂᕆᐊᖃᖅᑐᑦ ᑕᒪᒃᑯᐊ ᐱᑕᖃᕈᓐᓃᓂᐊᕐᒪᑕ ᐱᓂᕐᓗᓐᓂᐅᔪᑦ. 
 
ᑕᒪᓐᓇ ᑲᔪᓯᓂᐊᖅᐸᑦ ᐱᓂᕐᓗᓐᓂᐅᔪᖅ, ᓄᓇᕗᑦ ᐱᕕᐊᕐᓇᕐᓂᕐᓴᐅᔪᓐᓇᖅᑐᖅ ᑎᑎᕋᕐᓯᒪᔪᑎᒍᑦ ᐊᒻᒪ 
ᐃᓄᖏᑎᒍᑦ, ᑭᓯᐊᓂᓕ ᐅᕙᑦᑎᑎᒍᑦᑕᐅᖅ ᐱᐅᔪᔮᕈᓐᓇᕐᒥᔪᖅ ᐱᔾᔪᑎᒋᓪᓗᒍ ᑕᒪᒃᑯᐊ ᐃᓄᐃᑦ ᓱᖁᑎᒃᓴᕋᒥᒃ 
ᐃᓅᓯᕐᒥᓂᒃ, ᐃᓅᓯᖃᑦᑎᐊᕐᓂᓴᐅᔪᓐᓇᖅᑐᑎᒃ ᖃᓄᐃᓐᖏᑦᑎᐊᕐᓂᕐᓴᐅᔪᓐᓇᖅᑐᑎᒃ. ᑕᒪᓐᓇ 
ᐊᒃᓱᕈᐊᕆᒃᑲᓐᓂᓚᐅᕐᓚᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑲᖃᖅᐸ? ᑲᔪᓯᓗᑕ 
ᑲᑎᒪᔾᔪᑎᒃᓴᖅ 4-ᒧᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5, ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᐊᓕᐊᕐᓯᒪᔪᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᕙᓃᑦᑐᖃᕐᒪᑦ ᐃᓄᒻᒥ ᓄᓇᑦᑎᓂᖔᕐᓯᒪᔪᒥᒃ, ᑕᐃᓐᓇ 
ᓄᓕᐊᖃᖅᑐᓂ ᓄᓕᐊᒪ ᓄᑲᖓᓂᒃ, ᓯᑎᕙᓐ ᐊᐃᐱᓕ. ᐱᕙᓪᓕᐊᔪᓕᕆᔨᐅᔪᑦ ᐃᓕᓐᓂᐊᕐᓂᖃᕐᒪᑕ. 
ᐃᓕᓐᓂᐊᕆᐊᕐᒥᔪᖅᑕᐅᖅ ᑲᖏᖅᖠᓂᕐᒧᑦ. ᐊᒃᓱᐊᓗᒃ ᐅᐱᒋᔭᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᖅᕕᒻᒧᑦ. ᒪᓕᒐᓕᐅᖅᑏᑦ ᓴᐅᒥᓐᓃᑦᑐᑦ ᐊᒻᒪᓗ ᐃᓚᖏᓐᓂ, 
ᑕᓕᖅᐱᓐᓂ, ᐳᓛᕆᐊᖅᑎᖃᖅᑯᒍᑦ. ᐳᓛᕐᕕᑎᓐᓃᑦᑐᑦ ᑐᓐᖓᓱᖁᕙᒃᑲ ᐱᖃᑕᐅᔪᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ 
ᐃᓕᓐᓂᐊᓚᐅᖅᑎᓐᓇᒋᑦ, ᑕᕝᕙᓐᓂ ᓄᓇᕗᑦ ᓯᓚᑦᑐᓴᖅᕕᒃᑯᑦ. 
 
ᓯᕗᓕᖅᑎᖃᕐᑐᑎᑦ; ᐹᓚ ᒪᒃᕋᐃ ᐊᒻᒪᓗ ᓗᐃ ᒪᐃᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᑎᓐᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 5, ᐃᓕᓴᖅᓯᓂᖅ ᐳᓛᕆᐊᖅᑐᓂᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 6, ᐅᖃᐅᓯᒃᑯᑦ 
ᐊᐱᖅᑯᓰᑦ, ᐅᖃᐅᓯᒃᑯᑦ ᐊᐱᖅᑯᓰᑦ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 627-1(6): ᐃᓇᑦᑎᓇᓱᓐᓂᖅ ᒐᕙᒪᑐᖃᒃᑯᓐᓂᑦ ᒪᓕᒐᓕᐅᕐᕕᒃ ᑕᓚᕖᓴᒃᑰᕈᑕᐅᖁᓪᓗᒍ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ ᐃᓕᓴᕆᑦᑕᐅᑎᒋᔪᓐᓇᕋᕕᓐᖓ ᐊᒻᒪᓗ ᐱᐅᕗᖅ ᐊᐱᖅᑯᓯᖄᓂᐊᖅᑕᕋ ᓯᕗᓕᐅᖅᑎᒧᑦ 
ᓄᓇᕗᒻᒥ, ᐸᐅᓗᓯ ᐅᑲᓕᖅ. 
 
ᐅᖃᖅᑏ, ᐊᕐᕌᒎᓕᖅᑐᑦ ᑕᓪᓕᒪᐃᑦ ᑕᐃᒪᓐᖓᓂᒃ ᓄᓇᕘᖃᓕᓚᐅᕋᑦᑕ ᐊᒻᒪ ᐱᔭᒃᓴᖃᕐᓇᒻᒪᕆᓯᒪᔪᖅ ᑖᒃᑯᐊ 
ᐅᑭᐅᑦ ᑕᓪᓕᒪᐃᑦ ᒐᕙᒪᒃᑯᑦ ᒥᓂᔅᑕᐅᕝᕕᒥᓂᑦ ᐃᖏᕐᕋᑎᑦᑎᓇᓱᒃᑐᑎᑦ ᐊᒻᒪ ᐃᖅᑲᓇᐃᔭᖅᑏᑦ ᐊᒥᓱᑦ 
ᐊᓯᔾᔨᑲᑕᓚᐅᖅᑐᑎᑦ, ᐊᓯᖏᓪᓗ. 
 
ᐊᕐᕌᒎᓕᖅᑐᑦ ᑕᓪᓕᒪᓂᑦ, ᐅᖃᕈᓐᓇᖅᐳᖓ ᑐᓴᒐᒃᓴᓕᐅᖅᑕᐅᖃᑦᑕᖅᓯᒪᒐᑦᑕ ᓰᐲᓰ ᓈᓚᐅᑎᖓᓂᑦ, ᓄᓇᑦᓯᐊᖅ 
ᑐᓴᕋᒃᓴᒃᑯᓐᓂᑦ, ᑭᕙᓪᓕᓂ ᑐᓴᕋᔅᓴᓂᑦ ᐊᒻᒪᓗ ᐅᑭᐅᖅᑕᕐᑐᒥ ᑐᓴᕋᔅᓴᓂᑦ, ᑭᓯᐊᓂᓕ ᐊᑕᐅᓯᕐᒥᑦ ᑐᓴᐅᑎᓂᑦ 
ᑕᕝᕙᓂ ᓄᓇᕗᒻᒥ ᓴᖅᑮᔮᓗᐊᖅᑑᔮᖅᐸᓐᖏᓚᖅ ᐊᒻᒪᓗ ᖃᐅᔨᒪᓐᓇᖓ ᓯᕗᓕᐅᖅᑎᐅᑉ ᑲᒪᒋᒻᒪᖔᒍ, ᑭᓯᐊᓂᓕ 
ᑐᔅᓯᕋᕈᓐᓇᖅᑳ ᑭᒡᒐᑐᕐᓗᓂᑦ ᒐᕙᒪᒃᑯᑦ ᓄᓇᕗᒻᒥ ᓰᐲᓰ ᑕᓚᕖᓴᖅᒃᑯᑦ ᐋᖅᑮᔪᓐᓇᕐᒪᖔᑕ ᑕᑯᔅᓴᐅᔪᓂᑦ 
ᐃᖃᓗᓐᓃᖔᖅᑐᓂᑦ ᑐᓴᕋᒃᓴᓂᑦ ᐱᕙᓪᓕᐊᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᔪᒪᔾᔪᑎᐅᔪᖅ ᑐᔅᓴᖅᑕᐅᑎᓐᓂᐊᖅᑲᕋ ᑲᒪᕙᑦᑐᓂᑦ. 
 
ᖃᐅᔨᒪᕗᖓ ᓰᐲᓰᒃᑯᑦ ᐱᒋᔭᐅᒻᒪᑕ ᑲᓇᑕᒥ ᒐᕙᒪᒃᑯᓐᓂ ᐋᒻᒪᓗ ᑮᓇᐅᔭᖃᕐᑎᑕᐅᕙᑉᐳᑦ ᐊᖏᓂᖅᓴᐅᔪᒥᑦ 
ᒐᕙᒪᒃᑯᓐᓂ, ᑭᓯᐊᓂᓕ ᖃᐅᔨᒪᕗᖓ ᐃᓛᒃᑰᖓᑎᑕᐅᒻᒪᑦ ᑕᕝᕙᓐᖓ ᒐᕙᒪᒃᑯᓐᓂ ᑲᓇᑕᒥ. 
ᖃᓄᐃᓕᐅᕋᓱᓐᓂᐊᖅᑯᒍᑦ ᑐᔅᓯᕋᕐᓗᑕ ᑲᓇᑕᒥ ᒐᕙᒪᒃᑯᓐᓂ ᓄᓇᕗᒻᒥᐅᑦ ᑐᔅᓴᖅᓴᐅᖁᔭᐅᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓇᕈᐊᖅ. 
 
ᐊᐱᖅᑯᑦ 628-1(6): ᐃᓕᖅᑯᓯᕐᒥᒃ ᐃᓕᓐᓂᐊᖅᑎᑕᐅᓂᖏᑦ ᓄᑖᑦ ᐸᓖᓰᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᓂᐊᖅᑕᕋ ᑐᕌᖅᑎᓂᐊᖅᑲᕋ ᒥᓂᔅᑕᒧᑦ ᑲᒪᔪᒧᑦ 
ᒪᓕᒐᓕᕆᔨᒃᑯᓐᓂ. 
 
ᖃᐅᔨᒪᓪᓗᖓ, ᖁᕕᐊᒻᒪᕆᑉᐳᒍᑦ ᐸᓖᓯᒃᑯᑦ ᑕᑯᓪᓗᒋᑦ ᓄᓇᓕᓕᒫᓂᑦ ᓄᓇᕗᒻᒥ, ᑭᓯᐊᓂᓕ ᐱᐅᓐᖏᓐᓂᕗᖅ 
ᑕᒪᒃᑯᓂᖓ ᐱᑕᖃᕆᐊᖃᕐᓂᑎᓐᓂ. ᓄᓇᓕᐅᔪᑦ ᐱᖃᕆᐊᖃᕐᑐᑦ ᐸᓖᓯᒃᑯᓐᓂ, ᑭᓯᐊᓂᓕ, ᓯᕗᓕᖅᐹᒥ 
ᐊᐱᖅᑯᓯᕆᓂᐊᓄᖅᑕᕗᕋ, ᐃᓕᓐᓂᐊᕐᑎᑦᑎᔪᑎᑕᖃᖅᑳ ᑕᒪᒃᑯᓄᖓ ᓄᑖᖑᔪᓄᑦ ᐸᓖᓯᐅᔪᓂᑦ ᐃᓕᖅᑯᓯᕆᔭᕗᑦ 
ᐊᔾᔨᒋᓐᖏᓗᐊᕐᓂᑯᖓᓄᑦ. 
 
ᖃᐅᔨᒪᕗᖓ ᐱᖃᕐᑎᑦᑎᔪᓐᓇᕐᒪᖔᖅᐱᑦ ᐃᓕᓐᓂᐊᕐᓂᐅᒐᔭᖅᑐᒥᑦ ᓯᕗᓂᐊᒍᑦ ᐸᓖᓯᐅᔪᑦ ᓄᓇᓕᓐᓄᑦ 
ᓅᑕᐅᓚᐅᓐᖏᓐᓂᖏᓐᓂ ᓄᓇᕗᒻᒥ. ᐊᓯᐊᓄᑦ ᓄᓇᓕᓐᓅᕋᐃᒻᒪᑕ, ᐱᖅᑯᓯᐅᔪᑦ ᐊᔾᔨᒋᓐᖏᓗᐊᖅᐸᒻᒪᒍ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐸᓖᓯᒃᑯᑦ ᓇᒻᒥᓂᖅ ᐊᐅᓚᑦᑎᕙᒻᒪᑕ ᐊᒻᒪᓗ 
ᐅᖃᖃᑎᒋᕙᑦᑕᕗᑦ ᐊᑲᐅᓐᖏᓕᐅᕈᑎᑕᖃᓕᕋᐃᒻᒪᑦ. ᐅᖃᕈᒪᕗᖓᓕ ᐃᖅᑲᓇᐃᔭᖃᑎᒌᑦᑎᐊᖃᑦᑕᖅᑯᒍᑦ 
ᐸᓖᓯᑯᓪᓗ ᐅᕝᕙᓘᓐᓃᑦ ᑖᒃᑯᐊ ᐲ-ᒥᑦ ᐃᖅᑲᓇᐃᔭᖅᑐᑦ ᓄᓇᕗᒻᒥ. 
 
ᑕᐃᔅᓱᒪᓂ 1999-ᖑᑎᓪᓗᒍ, ᒪᕐᕉᓚᐅᖅᑰᒃ ᐃᓅᒃ ᐸᓖᓯᐅᔫᒃ ᐊᒻᒪᓗ ᐅᓪᓗᒥᐅᓕᖅᑐᑦ, ᐱᑕᖃᓕᖅᑯ 30 ᐅᖓᑖᓂ 
ᐃᓄᐃᑦ ᐸᓖᓯᐅᔪᑦ ᓄᓇᕗᒻᒥ. ᑕᐃᒪᓐᖓᓂᑦ ᓄᓇᕗᖅᑖᓚᐅᖅᓯᒪᒐᑦᑕᓂᑦ, ᑕᐃᒪᓐᓇ ᐅᖃᐅᔾᔨᒋᐊᖅᐸᑉᐳᒍᑦ 
ᐃᓄᓐᓂ ᐸᓖᓯᐅᔪᓂᑦ ᑕᑯᔪᒪᓂᖅᓴᐅᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᐅᔪᒻᒪᕆᐅᕗᖅ ᑕᑯᓪᓗᓂ ᑕᐃᒪᓐᓇᐃᑦᑐᓂᑦ ᐸᓖᓯᓂᑦ, 
ᑭᓯᐊᓂᓕ ᖃᖓᒃᑯᑦ ᓂᕆᐅᒍᓐᓇᖅᑭᑖᑦ ᐃᓄᓐᓂ ᐸᓖᓯᐅᔪᓂᑦ ᐊᐅᓚᑎᑦᑎᓂᕐᒥᑦ ᐸᓖᓯᖃᕐᕕᐅᔪᓂᑦ ᓄᓇᓕᓐᓂ. 
 
ᐱᔾᔪᑎᖃᕐᑐᖓ ᐊᐱᕆᕗᖓ ᑕᒪᔅᓱᒪᓐᖓᑦ, ᐄ, ᑕᑯᒋᐊᔅᓴᖅ 30 ᐅᖓᑖᓃᑦᑐᓂᑦ ᐃᓄᓐᓂ ᐸᓖᓯᐅᔪᓂᑦ. 
ᖃᐅᔨᒍᒪᓕᕆᕗᖓᓕ, ᖃᖓᒃᑯᑦ ᓂᕆᐅᒍᓐᓇᖅᑭᑕ ᑖᒃᑯᐊ ᐃᓄᐃᑦ ᐸᓖᓯᐅᔪᑦ ᐊᖏᔪᖅᑳᕐᔪᑎᓂᑦ 
ᐃᖅᑲᓇᐃᔮᖃᓕᖅᑎᓪᓗᒋᑦ. 
 
ᐊᐱᕆᔪᒪᕙᕋ ᓯᕗᓕᐅᖅᑎ ᐱᔪᓐᓇᕐᒪᖔᖅ, ᐅᕝᕙᓘᓐᓃᑦ ᐅᖃᐅᔾᔨᒋᐊᕈᓐᓇᕐᒪᖔᖅ ᐸᓖᓯᒃᑯᓐᓂ, ᐸᓯᓐᖏᓚᕋ 
ᓯᕗᓕᐅᖅᑎ, ᑭᓯᐊᓂᓕ ᐆᑦᑑᑎᒋᓗᒍ, ᓄᑖᓂᑦ ᐸᓖᓯᐅᔪᓂᑦ ᐊᐅᓪᓚᑎᑦᑎᔪᖃᖅᑲ ᓇᐅᔮᓄᑦ, ᐅᕝᕙᓘᓐᓃᑦ  

ᒥᑭᓂᖅᓴᓄᑦ ᓄᓇᓕᐅᔪᓄᑦ, ᓱᕐᓗ ᑎᑭᕋᕐᔪᐊᓄᑦ ᐊᒻᒪᓗ ᐃᒡᓗᓕᒐᕐᔪᒻᒧᑦ, ᐸᓖᓯᒃᑯᑦ ᐱᔪᓐᓇᑎᑦᑎᓗᑎᑦ 
ᐃᓕᓐᓂᐊᑎᑦᑎᓗᑎᑦ ᐊᐅᓪᓚᖅᑎᑕᐅᓂᐊᖅᑐᓄᑦ ᒥᑭᓂᖅᓴᓄᑦ ᓄᓇᓕᓐᓂ ᓱᓕᔪᖅᓴᕈᓐᓇᕐᓂᖅᓴᐅᓂᐊᕐᖓᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒃᑯᐊ ᓄᑖᑦ ᖃᓪᓗᓈᑦ 
ᐃᓕᓐᓂᐊᑎᑕᐅᓯᒪᒋᕗᑦᑕᐅᖅ ᐊᔾᔨᖏᓐᓂ ᐃᓄᓐᓂᑦ ᓇᒻᓂᖅ ᐱᔪᓐᓴᖅᓯᕙᓪᓕᐊᓗᑎᑦ ᑕᕝᕙᓂ ᐸᓖᓯᖃᕐᕕᒻᒥ. 
ᓂᕆᐅᑉᐳᒍᑦ ᑕᑯᓂᖅᓴᐅᓂᐊᕋᑦᑕ ᐃᓄᓐᓄᑦ ᐊᐅᓪᓚᑦᑎᔨᐅᑎᓪᓗᒋᑦ. 
 
ᑎᑎᕋᖃᑎᖃᕐᓯᒪᕗᖓ ᐊᐅᓚᑦᑎᔨᖓᓂᑦ ᐊᒻᒪᓗ ᐊᑲᐅᓐᖏᓕᐅᕈᑎᓂᑦ ᐊᑐᓕᕋᐃᒐᑦᑕ, ᐄ, 
ᐃᖅᑲᓇᐃᔭᖃᑎᒌᒋᐊᖃᕋᑦᑕ ᑕᒪᒃᑯᐊ ᐊᑲᐅᓐᖏᓕᐅᕈᑎᐅᔪᑦ ᐲᔭᕋᓱᓪᓗᒋᑦ ᐊᑐᖅᑕᐅᕙᑦᑐᑦ. ᖁᕕᐊᒻᒪᕆᑉᐳᖓᓕ 
ᓄᓇᓕᐅᔪᑦ ᑐᔅᓯᕋᖃᑦᑕᕐᓂᖏᓐᓄᑦ ᐸᓖᓯᒋᔭᖏᓐᓂ ᐊᑯᓂᐅᒃᑲᓐᓂᖁᔨᓪᓗᑎᑦ ᓄᓇᖏᓐᓂ. 
 
ᓄᓇᓕᓐᓂ, ᒪᓕᒐᐅᕗᖅ ᑖᒃᑯᐊ ᐸᓖᓯᒃᑯᑦ ᐊᓯᐊᓄᑦ ᓄᓇᓕᓐᓄᑦ ᐊᕐᕌᒎ ᒪᕐᕉᒃ ᐊᓂᒍᖅᑲᑎ ᓅᒋᐊᖃᕐᓗᑎᑦ. 
ᑕᒪᓐᓇ ᑕᑯᒍᒥᓇᖅᑯ ᖃᐅᔨᕙᓪᓕᐊᓗᓂ ᐃᓄᐃᑦ ᐸᓖᓯᖁᑎᒋᔭᖏᓐᓂ ᐊᑯᓂᐅᓂᖅᓴ ᑕᒫᓂᒃᑲᓐᓂᖁᔨᓪᓗᑎ 
ᓄᓇᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ: ᑕᑯᔪᒥᓇᑦᑎᐊᕋᓗᐊᖅᑯ ᑕᒪᒃᑯᐊ ᓄᑖᖑᔪᑦ ᐃᓕᓐᓂᐊᕐᑐᑦ ᐊᐅᓚᑦᑎᔪᓐᓇᓛᕐᓂᖏᓐᓂ ᐸᓖᓯᒃᑯᓐᓂ 
ᓄᓇᕗᒻᒥ. ᑭᓯᐊᓂᓕ, ᒫᓐᓇᐅᖏᑦᑐᖅ ᑕᑯᔾᔮᖏᑕᕗᑦ. ᐊᐱᖅᑯᓯᕆᕙᕋᓕ ᒥᓂᔅᑕᐅᔪᖅ ᐅᖃᐅᔾᔨᒋᐊᕈᓐᓇᕐᒪᖔᖅ 
ᐸᓖᓯᒃᑯᓐᓂ ᐱᑕᖃᕆᐊᖃᕐᓂᖓᓂᑦ ᐊᑯᓂᐅᓂᖅᓴᖅ, ᑭᓯᐊᓂ ᖃᐅᔨᒪᓐᖏᓚᖓ ᑭᒃᑯᑦ, ᐃᓕᓐᓂᐊᑎᑦᑎᕙᒻᒪᖔᑕ 
ᐸᓖᓯᒃᑯᓐᓂ ᐊᔾᔨᒋᓐᖏᑦᑐᒥᑦ ᐱᖅᑯᓯᖃᕐᓂᑎᓐᓂ. ᐊᔾᔨᒋᓐᖏᑕᖓᓄᑦ ᐊᕙᑎᖃᕐᓂᐊᕐᖓᑕ. ᐊᔾᔨᒋᓐᖏᑕᖓᓂ 
ᐅᖃᐅᓯᖃᕐᑐᑕ. ᑐᓵᔨᐅᒋᐊᖃᕐᓂᐊᕐᖓᑕ. 
 
ᐅᖃᕋᓱᑐᐃᓐᓇᖅᑯᖓᓕ ᓄᑖᖑᔪᑦ ᖃᓪᓗᓈᑦ, ᐊᒻᒪᓗ ᓄᑖᓄᑦ ᓄᓇᓕᓐᓅᖅᑐᑦ, ᖃᐅᔨᒪᔪᐃᓐᓇᐅᕗᒍᑦ 
ᐃᓄᑦᑕᖃᑐᐃᓐᓇᕆᐊᖃᕐᓂᖓᓄᑦ ᓄᓇᓕᓐᓂ ᑭᓯᐊᓂᓕ ᑕᐃᓐᓇ ᐊᐅᓚᑦᑎᔨᐅᓂᐊᖅᑐᑦ ᖃᓪᓗᓈᖑᓂᐊᖅᑯ. 
 
ᐅᖃᑐᐃᓐᓇᖅᑯᖓᓕ, ᑕᒪᓐᓇ ᑐᓂᒍᓐᓇᕐᒪᖔᒍ ᐸᓖᓯᒃᑯᓐᓄᑦ ᐃᓕᓐᓂᐊᕐᑎᑕᐅᔭᕆᐊᖃᕐᓂᖏᓐᓂ ᐱᖅᑯᓯᐅᔪᓂᑦ 
ᑕᒪᒃᑯᓄᖓ ᐸᓖᓯᐅᔪᓄᑦ ᓄᑖᖑᔪᑦ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑳ. ᐱᑕᖃᕆᐊᖃᖅᑯ ᐃᓕᓐᓂᐊᕈᑎᒥᑦ 
ᖃᓄᐃᑦᑑᓂᖓᓂᑦ ᐅᖃᐅᖅᑕᖅᑐ ᓯᕗᓪᓕᖅᐹᒥ ᑕᒪᐅᓐᖓᖅᑐᒧᑦ ᐊᒻᒪᓗ ᒥᑭᓂᖅᓴᓂᑦ ᓄᓇᖃᕐᓂᐊᖅᑐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᐃᒪᐃᓐᓂᐊᖅᑯᖓ ᐅᖃᖃᑎᖃᕐᓗᖓ 
ᓯᕗᓕᐅᖅᑎᐅᔪᒥᑦ ᐸᓖᓯᒃᑯᓐᓂ ᐊᒻᒪᓗ ᖃᓄᐃᓕᐅᕈᓐᓇᓂᐊᕐᒪᖔᑦᑕ, ᒪᓕᒐᓕᐅᖅᑎᓕᒫᑦ ᖃᐅᔨᒪᕗᑦ, ᐸᓖᓯᒃᑯᑦ 
ᓇᒻᒥᓂᖅ ᐊᐅᑦᑎᒻᒪᑕ, ᐊᒻᒪᓗ ᑳᓐᑐᕌᖃᕐᑎᐸᒃᑲᑦᑎᒍᑦ ᐱᔨᑦᑎᕋᕐᓂᖏᓐᓄᑦ, ᐊᒻᒪᓗ ᐃᖅᑲᓇᐃᔭᖃᑎᒋᓪᓗᒋᑦ. 
ᐊᒻᒪᓗ ᓂᕆᐅᑉᐳᒍᑦ ᐸᓖᓯᖃᕐᑎᑦᑎᓂᕐᒥᑦ ᓄᓇᕗᒻᒥ. 

ᑕᒪᓐᓇ ᐱᔪᒪᔭᐅᔪᖅ ᑐᓂᓂᐊᖅᑲᕋ ᐊᐅᓚᑦᑎᒋᔭᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ. ᐅᖃᕈᒪᒋᕗᖓᑦᑕᐅᖅ ᐃᓕᓐᓂᐊᕐᑎᖏᓐᓄᑦ ᓄᓇᓕᓐᓃᖔᖅᑐᑦ, 
ᐱᔪᓐᓇᕐᓂᖃᕐᑎᑕᐅᑦᑎᐊᕐᓗᑎᑦ..ᐅᖃᐅᔾᔭᐅᓯᒪᒐᒪ ᐃᓚᖓᓂᑦ ᑭᒡᒐᑐᖅᑕᒪ ᑲᖏᖅᖠᓂᕐᒥᑦ, ᐃᕐᓂᓂ 
ᐃᓕᓐᓂᐊᕋᓱᓐᓂᕐᒧᑦ ᐸᓖᓯᒃᑯᓐᓄᑦ. ᐸᓯᔭᔅᓴᐅᓚᐅᖅᓯᒪᒐᓂ, ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕐᓂᖓ 
ᐱᔭᕇᖅᓯᒪᓪᓗᓂᐅᒃ, ᐊᒻᒪᓗ ᐱᔪᓐᓇᖅᑎᑕᐅᓚᐅᓐᖏᓚᖅ ᐃᓕᓐᓂᐊᕆᐊᕈᒻᒪᒻᒪᑦ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐸ ᐃᓚᐅᓂᖃᕈᓐᓇᕐᓂᖏᓐᓂᒃ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ, 
ᐸᓖᓯᒃᑯᓐᓂᑐᐃᓐᓇᐅᖏᑦᑐᖅ, ᐅᕝᕙᓘᓐᓃᑦ ᑕᐃᒪᒃᓴᐃᓐᓇᖅ ᐃᓚᐅᔪᓐᓇᕐᓂᖃᖅᐸᑦ ᐸᓖᓯᒃᑯᑎᑐᑦ ᓇᒻᒥᓂᖅ 
ᐊᐅᓚᒻᒪᑕ, ᑳᓐᑐᕌᒃᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᖏᓂᑦ. 
 
ᑕᐃᒪᓕ ᒥᓂᔅᑕᐅᔪᖅ ᐅᖃᕈᓐᓇᖅᐸᑦ (ᑐᓵᔨᑎᒍᑦ ᐃᓱᓕᑦᑐᖅ) ᑕᐃᒃᑯᐊ ᐸᓖᓗᓯᒃᑯᓐᓄᑦ ᐃᓕᓐᓂᐊᕋᓱᐊᖅᐸᒃᑐᑦ, 
ᐱᕕᖃᖅᑎᑕᐅᑦᑎᐊᕈᓐᓇᖅᐳᖃᐃᖏ, ᐱᔾᔪᑎᒋᓪᓗᒋᑦ ᑕᐃᒃᑯᐊ ᐱᕋᔭᓚᐅᕐᓯᒪᓐᖏᒻᒪ,ᑕ, ᒥᓂᔅᑕᐅᔪᖅ 
ᐊᒃᓱᕈᒃᑲᓐᓂᕈᓐᓇᖅᐸ ᐱᓕᕆᕕᒋᔭᖏᓪᓗ ᑕᐃᒃᑯᐊ ᐸᓖᓯᒃᑯᑦ ᑐᑭᓯᐅᒪᑦᑎᐊᕈᓐᓇᖁᓪᓗᒋᑦ ᐃᓄᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐊᓯᒃᑲᓐᓂᖏᓐᓂᒃ ᐱᔭᕆᐊᖃᖅᑕᖏᓐᓂᒃ 
ᐱᑕᖃᖅᑐᒃᓴᐅᕙᒃᑐᖅ ᐸᓖᓯᒃᑯᓐᓄᑦ ᐃᓚᒋᔭᐅᔪᒪᓗᓂ ᐊᒻᒪ ᑕᒪᓐᓇ ᑕᑯᔪᒥᓇᖅᐳᖅ. ᐃ, 
ᑕᑯᒃᑲᓐᓂᕈᒪᑐᐃᓐᓇᖅᑐᖓ ᐊᒻᒪ ᐃᓚᐅᖃᑕᐅᔪᓐᓇᕐᓗᖓ ᑕᒪᒃᑯᐊ ᐃᓄᐃᑦ ᐊᔪᓐᖏᑦᑐᑦ ᐃᓚᒋᔭᐅᔪᓐᓇᕐᓗᑎᒃ 
ᐱᔪᒪᒃᐸᑕ ᐸᓖᓯᒃᑯᓐᓄᑦ. 
 
ᐊᑕᐅᑦᓯᒃᑯᑦᑕᐅᖅ, ᐅᖃᖅᑎ, ᓂᕆᐅᒃᑐᒍᓪᓕ ᑕᒪᒃᑯᐊ ᐊᒥᓱ ᐃᓄᐃᑦ ᐅᕕᒃᑲᐅᔪᑦ ᑕᐃᒫᒃᓴᐃᓐᓇᖅᑕᐅᖅ 
ᒪᓕᒃᑕᕆᐊᖃᕐᓗᑎᒃ ᒪᓕᒃᑕᐅᔭᕆᐊᖃᓲᖑᔪᓂ ᐊᓯᖏᑎᑐᑦ ᑲᓇᑕᒥ ᒪᓕᒃᑕᐅᔭᕆᐊᖃᖅᑐᓂᒃ ᖃᓄᑐᐃᓐᓇᖅᑕᐅ 
ᐃᓚᐅᔪᓐᓇᕐᓂᐊᕐᒪᑕ ᐸᓖᓯᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᕐᓂᖏᑎᒍᑦ ᖁᕝᕙᕆᐊᖅᑕᐅᔪᓐᓇᕐᓗᑎᒃ. 
 
ᑕᒪᓐᓇ ᐱᔭᐅᓯᒪᔭᐅᓪᓚᕆᒋᐊᖃᕐᒪᑦ. ᐊᔾᔨᐅᖏᓪᓗᑎᒃ ᐱᔭᕆᐊᖃᓐᖏᑦᑐᑦ. ᓇᒻᒥᓂᖅ ᐱᔪᓐᓇᕐᒪᑕ ᐊᒻᒪᓗ ᓇᒻᒥᓂ 
ᑲᔪᓯᔪᓐᓇᖅᑐᑎᒃ. ᑕᐃᒪᓕ ᐊᑎᒃᑲᓐᓂᐅᔪᓂ ᒪᓕᒐᓕᐅᖅᑎᐅᔪᖅ ᖃᐃᑦᑎᑲᓐᓂᕈᒪᒃᐸᑦ, ᐊᒃᓱᐊᓗᒃ 
ᑕᐃᒪᐃᖁᑐᐃᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 629-1(6): ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓂᖓ ᐃᖅᑲᓇᐃᔭᕐᕕᐅᔪᓂ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ. ᖃᓄᑐᐃᓐᓇᖅ ᐅᐸᓗᖓᐃᔭᖃᑎᖃᓚᐅᓐᖏᑦᑎᐊᖅᑐᖓ 
ᒪᓕᒐᓕᐅᖅᑎᐅᖃᑎᓐᓂᒃ ᑕᕝᕙᓂ ᑭᓯᐊᓂᓕ ᓯᕗᓕᖅᑎᐅᔪᖅ ᐊᐱᕆᔪᒪᒐᒃᑯᑦ. 
 
ᒪᓕᒃᑐᒍ ᕿᖓᐅᒻᒥ ᐊᖏᖃᑎᒌᒍᑕᐅᓚᐅᖅᑐᖅ, ᑕᐃᒪᐃᓚᐅᓯᒪᒻᒪᑦ ᕿᖓᖑᒻᒥ ᐱᕙᓪᓕᐊᓂᒃᓴᖓᓄᑦ 
ᓯᕗᓂᑦᑎᓐᓂ, ᐱᔾᔪᑎᖃᖅᑐᖅ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓂᖓᓄᒃ ᓄᓇᕗᑦ ᒐᕙᒪᒃᑯᖏᓐᓂ. 

ᖃᐅᔨᖃᑦᑕᖏᓐᓇᒪ ᐅᓪᓗᒥᐅᔪᖅ ᒐᕙᒪᒃᑯᑦ ᐱᓕᕆᕕᖁᑎᒋᔭᖏᓐᓂ, ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᐃᓕᓐᓂᐊᕐᓯᒪᒻᒪᖔᑕᓘᓐᓃᑦ. ᐅᖃᕐᓯᒪᒻᒪᑦ ᑎᑭᐅᒪᓂᕋᖅᑕᐅᓪᓗᓂ 2020-ᒧᑦ. 2003-ᒦᓕᖅᑐᒍ ᐊᒻᒪᓗ ᐊᕐᕌᒍ 
ᖄᖏᖅᐸᓪᓕᐊᓪᓗᑎᒃ. ᐊᕐᕌᒍᐃᑦ ᐊᒥᓱᓐᖏᑦᑐᑦ ᐊᒥᐊᒃᑯᒋᓕᕐᒪᒋᑦ. 
 
ᑕᐃᒪᓕ ᒐᕙᒪᒃᑯᑦ ᐋᖅᑭᒃᓯᓯᒪᕙ ᐅᕝᕙᓘᓐᓃᑦ ᒐᕙᒪᒃᑯᑦ ᐊᑐᖅᐸᓪᓕᐊᓕᖅᐸᑦ ᐃᓄᒃᑎᑐᑦ ᐅᖃᐅᓯᐅᔪᒥᒃ 
ᐃᖅᑲᓇᐃᔭᖅᑎᒥᒃ ᐅᕝᕙᓘᓐᓃᑦ ᑕᒪᓐᓇ ᐅᖃᐅᓯᑐᐃᓐᓇᐅᕙ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᐸᕐᓇᓯᒪᓕᖅᑕᕗᑦ ᐊᑯᓂᑲᓪᓚᐅᔪᖅ, 
ᑕᒪᓐᓇ ᑎᑭᑦᑐᒪᔭᕋᓗᐊᕗᑦ. 
 
ᐃᒪᐃᓕᐅᕋᓱᐊᖅᑐᒍᑦ ᐊᒥᓲᓂᕐᓴᓂᒃ ᐃᖅᑲᓇᐃᔭᖅᑎᑖᕋᓱᐊᖅᑐᑕ ᐃᓄᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂ ᑕᒪᓐᓇᓗ 
ᑕᑯᒃᓴᕈᖅᐸᓪᓕᐊᓪᓗᓂ. ᐅᖃᖃᑦᑕᕐᓯᒪᔪᒍ ᐊᑐᕈᒪᓂᕋᖅᑐᑕ ᐃᓄᒃᑎᑐᑦ ᐅᖃᐅᓯᕐᒥᒃ ᐊᒻᒪᓗ ᑕᒪᓐᓇ ᐃᓄᒃᑎᑐᑦ 
ᐅᖃᐅᓯᐅᔪᖅ ᐊᑐᓕᕈᒫᕐᖓᑦ ᐃᖅᑲᓇᐃᔭᕐᕕᐅᔪᒥ ᐊᕐᕌᒍ ᑎᑭᑉᐸᑦ ᓇᓗᓇᐃᕐᓯᒪᔭᕗᑦ. 
 
ᐱᓇᓱᐊᖅᑯᒍᓪᓕ ᐃᓕᓐᓂᐊᑎᑦᑎᓪᓗᑕ ᐃᓄᑦᑎᑐᑦ ᐅᖃᕈᓐᓇᖏᑦᑐᓂᑦ ᐅᖃᕆᐅᔅᓴᑎᑦᑐᒋᑦ ᐃᓄᑦᑎᑐᑦ 
ᐃᖅᑲᓇᐃᔭᕐᕕᒻᒥ ᐊᒻᒪᓗ ᐅᖃᐅᔾᔨᒋᐊᒃᑲᓐᓂᕋᓱᒃᐸᑉᐳᖑᑦ ᐃᓕᓐᓂᐊᖁᔨᓪᓗᑕ ᐃᖅᑲᓇᐃᔭᖅᑎᑎᓐᓂ ᑕᕝᕙᓂ 
ᐱᓕᕆᕕᐅᔪᓂᑦ. 
 
ᐄ, ᐅᖃᖅᑎ, ᒪᓕᒐᒃᑯᑦ ᐱᔪᒪᒐᓗᐊᖅᑯᒍᑦ, ᑭᓯᐊᓂᓕ ᒪᓕᒐᓕᐅᖅᑎᐅᔪᑦ ᐱᖃᑕᐅᒻᒪᑕ ᒪᓕᒐᐅᓂᕐᒥᑦ 
ᓴᖅᑮᕙᑦᑕᑎᓐᓂ ᐊᒻᒪᓗ ᑲᑎᒪᔨᕋᓛᓂᑦ ᐃᑲᔪᖅᑐᒐᔭᖅᑐᓂᑦ ᐱᔪᒪᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᓐᖏᓚᖓᓕ ᐃᓕᓐᓂᐊᕐᓂᑕᖃᓚᐅᕐᒪᖔᖅ ᑕᕝᕙᓂ 
ᐱᓕᕆᕕᐅᔪᓂᑦ ᐃᖅᑲᓇᐃᔭᖅᑎᖏᓐᓂ ᑭᓯᐊᓂᓕ ᐊᐱᖅᑯᓯᕆᔭᕋ, ᑕᑯᓐᖏᓚᖓ, ᐸᕐᓇᐅᑎᑕᖃᖅᑳ ᑕᕝᕙᓂ 
ᒐᕙᒪᑦᑎᓐᓂ ᑕᕝᕗᖓ ᐃᓄᑦᑎᑐᑦ ᐅᖃᕐᓂᕐᒥᑦ ᐃᖅᑲᓇᐃᔭᖅᑎᑦᑎᓐᓂ. 
 
ᐅᖃᐅᓯᖃᓐᖏᓚᖓ ᖃᑦᑎᐅᓂᖏᓐᓄᑦ ᐃᖅᑲᓇᐃᔭᖅᑏᑦ ᒫᓐᓇᐅᔪᖅ. ᐅᖃᕋᓱᒃᐳᖓᓕ 
ᐃᖅᑲᓇᐃᔭᖅᑎᖃᐃᓐᓇᕐᓂᐊᕋᑦᑕ ᖃᖓᑐᐃᓐᓇᒃᑯᑦ ᑕᒪᓐᓇ ᓄᓇᕗᒻᒥ ᒐᕙᒪᖃᕐᑎᓪᓗᑕ. 
 
ᖃᐅᔨᒪᕗᖓ ᐃᓄᑦᑎᑐᑦ ᐅᖃᐃᓐᓇᔮᓐᖏᑦᑐᒍᑦ ᖃᖓᓕᒫᒃᑯᑦ. ᐅᑭᐅᖅᑕᕐᑐᒥᓪᓕ, ᑐᓴᖅᓯᒪᕗᖓ, ᒐᕙᒪᖏᑕ 
ᒪᓕᒐᖓᓂᑦ, ᐅᖃᕈᓐᓇᑐᐃᓐᓇᐅᒻᒪᑕ ᐅᑭᐅᖅᑕᕐᑐᒥᐅᑎᑐᑦ. ᐱᑕᖃᖅᑭᑖ ᓱᕐᓗ ᐅᑭᐅᖅᑕᕐᑐᒥᐅᑎᑐᑦ ᒐᕙᒪᒃᑯᖏᑐ 
ᐊᒻᒪᓗ ᖃᖓ ᑕᒪᓐᓇ ᐱᔪᓐᓇᖅᓯᒐᔭᖅᑲᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖃᑎᒋᕙᕋ ᒪᓕᒐᓕᐅᖅᑎᐅᔪᖅ. 

ᐊᑯᑭᑦᑐᒥᐅᑦ ᐃᓄᖏᑦ ᒐᕙᒪᑖᓚᐅᖅᑯᑦ 1970-ᖏᓐᓃᓕᖅᑎᓪᓗᒋᑦ ᐊᒻᒪᓗ ᐅᕙᒍᑦ ᒐᕙᒪᑖᓚᐅᖅᑯᒍᑦ 1999-
ᖑᑎᓪᓗᒍ. ᐱᔪᓐᓇᖅᓯᔪᒪᒐᓗᐊᖅᑯᒍᑦ ᐊᑯᑭᑦᑐᒥᐅᑎᑐᑦ ᒐᕙᒪᖏᓐᓂ, ᐃᓄᑦᑎᑐᐃᓐᓇᖅ ᐅᖃᐅᓯᖃᕐᓗᑕ ᐊᒻᒪᓗ 
ᑕᐃᒪᓐᓇ ᐱᔪᒪᔭᕋᓗᐊᕗᑦ. 
 
ᒫᓐᓇᓕ ᖃᓄᐃᓕᐅᕐᓂᕗᑦ ᓱᔪᓐᓇᕐᓂᓕᒫᑦᑎᓐᓂ. ᑭᓇᑐᐃᓐᓇᖅ ᐃᓕᓐᓂᐊᕈᒪᑉᐸᑦ ᐃᓄᑦᑎᑐᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᕆᐊᖃᕐᓂᖏᓐᓂ ᐃᓄᑦᑎᑐᑦ ᖃᐅᔨᒪᑦᑕᐅᑎᒋᓐᖏᑉᐸᑕ. ᑕᒪᓐᓇ ᐸᕐᓇᐅᑎᒋᔭᕗᑦ 
ᐊᒻᒪᓗ ᑕᐃᒪᐃᒍᒪᕗᒍᑦ. 
 
ᑕᐃᒪ, ᐃᓄᑦᑎᑐᑦ ᐅᖃᐅᓯᐅᒐᔭᖅᑯ ᑕᕝᕙᓂ ᒐᕙᒪᑦᑎᓐᓂ. ᒫᓐᓇᐅᔪᖅ, ᐅᖃᓪᓚᕆᒍᓐᓇᓐᖏᓚᖓ 
ᑭᐅᔾᔪᑎᐅᒐᔭᖅᑐᒥᑦ ᑭᓯᐊᓂᓕ ᑕᒪᓐᓇ ᐱᕙᓪᓕᐊᒐᓱᒃᑲᑦᑎᒍ. 
 
ᐱᒡᒐᓇᒻᒪᕆᒃᐳᖅ ᐃᓚᖏᓐᓄᑦ ᐃᓄᓐᓄᑦ ᐊᓯᐊᓂ ᐅᖃᐅᓯᕐᒥᑦ ᐃᓕᒐᓱᓪᓗᓂ, ᒪᓕᒐᓕᐅᖅᑎᑎᑐᑦ. ᐅᖃᐅᓯᖏᓪᓕ 
ᐃᓄᑦᑎᑑᒻᒪᑕ ᐊᒻᒪᓗ ᖃᓪᓗᓈᑎᑐᑦ ᐃᓕᑦᑕᐅᑎᒋᔪᓐᓇᕋᑎᑦ ᑕᐃᒪᐃᑉᐳᑦᑕᐅᖅ ᐃᖅᑲᓇᐃᔭᖅᑎᖁᑎᒋᔭᕗᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᕗᖓ ᐅᖃᐅᓯᕆᔭᖓᓂᑦ. ᖃᐅᔨᒪᓪᓗᖓ 
ᐃᓕᓐᓂᐊᕈᑎᕐᑕᖃᓐᖓᑦ ᒫᓐᓇᐅᔪᖅ ᐃᖅᑲᓇᐃᔭᖅᑎᓄᑦ. 
 
ᐅᖃᐅᓯᖃᕐᓯᒪᒐᑦᑕ ᕿᖓᐅᒻᒥ ᐊᖏᖃᑎᒌᕈᑦ ᐊᒻᒪᓗ ᐱᔪᓐᓇᕈᓐᓇᕋᔭᖅᑲᕗᑦ ᐊᒻᒪᓗ ᐅᖃᐅᓯᒃᑯᑐᐃᓐᓇᐅᖏᑦᑐᖅ. 
ᖃᐅᔨᒪᓪᓗᖓ ᐃᒥᓐᓂ ᓯᕗᒃᑲᕐᑕᓕᖅᑯᖓ ᐃᓚᖏᓐᓄᑦ ᐅᖃᐅᓯᕆᔭᓐᓂ ᑭᓯᐊᓂᓕ ᖃᐅᔨᒪᕗᖓ 
ᐊᒥᓱᒻᒪᕆᐅᓂᐊᖅᑯᑦ ᐊᑕᐅᓯᕐᒥᑦ ᐅᖃᐅᓯᖃᕐᑐᑦ ᑕᕝᕙᓂ ᒐᕙᒪᒥ. 
 
ᐃᓄᒃᑎᑑᕈᓐᓇᖏᑉᐸᑕ ᐃᓄᐃᓐᓇᖅᑐᓪᓘᓐᓃᑦ, ᑕᐃᒫᖑᓐᖏᒃᑲᓗᐊᕐᒪᑦ, ᑕᐃᓐᓇ ᐱᓕᕆᐊᕆᓂᐊᓚᐅᖅᑕᕗᑦᒃ 
ᕿᖓᐅᒻᒥ ᐊᖏᖃᑎᒌᒍᑕᐅᔪᖅ. ᐅᖃᕐᓯᒪᔪᕐᖑᓇ ᑕᐃᒃᑯᐊ ᐃᓄᒃᑎᑑᕈᓐᓇᕆᐊᖃᓛᖅᑐᑦ ᐅᑭᐅᖓ 2020 
ᑕᒫᓂᕈᔪᒃ? 
 
ᐄ, ᑐᑭᓯᔪᖓ ᓯᕗᓕᖅᑎᐅᔪᑦ ᖃᓄᐃᓕᐅᕋᓱᐊᕐᒪᖔᖅ ᐃᓕᓐᓂᐊᖅᑎᑦᑎᔭᕆᐊᖃᕐᒪᑕ ᐃᖅᑲᓇᐃᔭᖅᑎᒥᓐᓂᒃ, 
ᑕᐃᒃᑯᓄᖓ ᐃᓄᒃᑎᑐᑦ ᐅᖃᕈᓐᓇᓐᖏᑦᑐᓄᑦ. ᑕᒪᓐᓇ ᐸᕐᓇᓂᐅᔪᖅ ᖃᖓ ᐱᔭᕇᖅᑕᐅᓛᖅᑲ?. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᓪᓚᕆᓐᖏᑦᑐᖓ ᒪᓕᒐᓕᐅᖅᑎᐅᔪᖅ 
ᖃᓄᐃᓕᐅᕋᓱᐊᕋᓗᐊᕐᒪᖔᖅ, ᐅᖃᐅᑎᔭᕋ ᑕᒪᓐᓇ ᓴᖅᑭᔮᕐᒪᑦ, ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᕗᑦ 
ᐃᓕᓐᓂᐊᖅᑦᑎᓐᓇᓱᐊᖅᑕᕗᑦ ᖃᓄᑐᐃᓐᓇᖅ ᐃᑲᔪᖅᑕᐅᔪᓐᓇᕐᓗᑎᒃ ᑕᒪᓐᓇ ᐅᐸᓐᓇᓱᐊᖅᑕᕗᑦ ᐅᑭᐅᓂᒃ 20-ᓂᒃ. 
 
ᐃᒃᓯᕚᑐᐃᓐᓇᖏᑦᑐᒍᑦ ᕿᑲᑐᐃᓐᓇᕋᑕᓗ ᐅᐱᓐᓇᕋᓂ ᑕᐃᒃᑯᐊ ᐃᓄᐃᑦ ᑭᒡᒐᑐᖅᑕᕗᑦ ᓄᓇᕗᒻᒥ ᒐᕙᒪᐅᓪᓗᑕ 
ᐊᒥᓲᓂᕐᓴᐅᒻᒪᑕ. ᐊᒥᓲᓂᕐᓴᐅᔪᑦ ᐃᓄᒃᑎᑑᕈᓐᓇᕐᒪᑕ ᑕᒪᐅᖓᓗ ᓄᖅᑲᔾᔮᓇᑕ, ᑕᒪᓐᓇ ᑲᔪᓯᓐᓇᕋᓱᐊᖅᑕᕗᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᖅᑭᑦᑐᖅ. 

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᕕᐊᒋᑦᑎᐊᖅᑕᕋ ᓯᕗᓕᖅᑎᐅᑉ ᑭᒡᒍᑎᖓ. 
ᑐᑭᓯᓇᓐᖏᓗᐊᕋᒪᖃᐃ, ᐊᐱᕆᓇᓱᐊᖅᑐᖓ, ᖃᖓᓕ ᐅᖃᐅᓯᑦᑎᓐᓂᒃ ᐊᑐᕈᓐᓇᕐᓯᓛᖅᐱᑕ ᒐᕙᒪᑎᓐᓂ ᑕᐃᒃᑯᑎᑐ 
ᐊᑯᑭᑦᑐᕐᒥᐅᑎᑐᑦ, ᐅᖃᐅᓯᕐᒥᒃ ᐊᑐᖅᑐᑦ, ᐃᓄᒃᑎᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᐊᑯᑭᒃᑐᕐᒥᐅᑦ ᓇᒻᒥᓂᖅ 
ᒐᕙᒪᑖᓚᐅᕐᓯᒪᔪᑦ 1979-ᒥ ᐊᒻᒪ ᓄᓇᕗᒻᒥ ᒐᕙᒪᑖᓚᐅᖅᑐᒍᑦ 1999. 
 
ᐱᒋᐊᓕᑕᐃᓐᓇᓚᐅᕋᑦᑕ 1999-ᒥ ᐊᒻᒪ ᐃᓗᐊᓂ ᐅᑭᐅᑦ 20, ᑕᒪᓐᓇ ᑐᕌᕋᓱᐊᖅᑕᕗᑦ ᐱᔪᒪᔭᕋᓗᐊᕗᑦ 
ᒐᕙᒪᒃᑯᓐᓂ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᐅᔪᖅ ᐊᑐᖅᑕᐅᔪᓐᓇᕐᓯᓗᑎᒃ. ᑕᒪᓐᓇ ᐋᖅᑭᒃᓯᒪᔭᕗᑦ ᑕᒪᓐᓇ 
ᑲᔪᑦᑎᑎᓂᐊᖅᑐᑎᒍᑦ ᐸᕐᓇᒍᑎᒋᓯᒪᔭᕗᑦ. 
 
ᖃᐅᔨᒪᓪᓚᕆᓐᖏᑦᑐᖓ ᖃᖓᒃᑯᑦ ᒐᕙᒪᑦᑎᓐᓂᒃ ᐃᓄᒃᑎᑐᑦ ᐅᖃᖃᑦᑕᓛᕐᒪᖔᑦᑕ, ᑭᓯᐊᓂᓕ ᑕᒪᓐᓇ 
ᑎᑭᑦᑐᒪᔭᕋᓗᐊᕗᑦ ᐃᓗᐊᓂ ᐅᑭᐅᑦ ᐊᕙᑎᑦ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ. 
 
ᐊᐱᖅᑯᑦ 630-1(6): ᐃᓚᐅᖃᑕᐅᓂᖏᑦ ᐸᓖᓯᒃᑯᑦ ᓇᓴᖏᑦ ᐊᓯᔾᔨᖅᑕᐅᑎᓪᓗᒋᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ, ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᒥᓂᔅᑕᐅᔪᖅ ᑕᐃᒃᓱᒪᓂᐅᑎᓪᓗᒍ 
ᑕᕝᕙᓃᓚᐅᓐᖏᒻᒪᑦ. ᐅᖃᖅᑎ, ᐅᐱᒍᓱᒃᑲᑦᑕ ᑕᒪᒃᑯᓂᖓ ᑭᓱᑐᐃᓐᓇᕐᓂᒃ ᐊᒥᓱᓂᒃ ᓴᓇᔪᓐᓇᖅᐸᒃᑕᑎᓐᓂᒃ ᓲᕐᓗ 
ᐃᓄᐃᑦ ᐊᓐᓄᕌᕆᕙᓚᐅᖅᑕᖏᓐᓂᒃ ᐅᐊᑦᑎᐊᕈ ᒥᖅᑯᓕᐅᔪᓂᒃ. ᐊᑐᖃᑦᑕᕆᐊᖃᕋᓗᐊᕋᑦᑕ ᐃᓕᖅᑯᓯᖅᑎᒍᑦ 
ᐊᓐᓄᕌᕆᕙᓚᐅᖅᑕᑎᓐᓂᒃ ᑕᒫᓂ, ᓄᓇᕗᒻᒥᐅᑕᐅᔪᓂ. 
 
ᑕᒪᓐᓇ ᐱᒻᒪᕆᐅᒻᒪᑦ ᐃᓄᓐᓄᑦ, ᐊᕕᓐᖓᕐᔪᐊᒥᓂᐅᔪᑦ ᓇᑦᑏᓪᓗ ᕿᓯᖏᑦ ᐊᒃᓱᐊᓗᒃ ᐱᒻᒪᕆᐅᒻᒪᑕ 
ᐊᑐᖅᑕᐅᖃᑦᑕᕐᓯᒪᓪᓗᑎᓪᓗ ᓄᓇᕗᒻᒥ ᐃᓄᖏᓐᓄᑦ ᐊᑯᓂᐊᓗᒃ ᐊᑐᖅᑕᐅᑲᓐᓂᖃᑦᑕᖁᒐᓗᐊᕋᑦᑎᒍᑦ 
ᖁᓚᓐᖏᑦᑐᖓᓗ ᐊᒥᓱᑦ ᒪᓕᒐᓕᐅᖅᑎᐅᔪᑦ ᐊᑐᖅᑕᐅᖃᑦᑕᖁᔨᒐᓗᐊᕐᒪᑕ ᓄᓇᕗᒻᒥ. 
 
ᐅᖃᖅᑏ, ᐅᐊᑦᑎᐊᕈᓗᐊᓐᖏᑦᑐᖅ ᑐᓴᓚᐅᕐᓯᒪᔪᒍ ᑐᓴᒐᒃᓴᑎᒍᑦ ᑕᐃᒃᑯᐊ ᐸᓖᓯᒃᑯᑦ ᓇᓴᖃᐃᓐᓇᓲᖑᒻᒪᑕ 
ᐊᕕᓐᖓᕐᔪᒥᓂᕐᓂᒃ. ᑕᐃᒪᓕ ᐅᒪᔪᓂᒃ ᓯᕐᓈᖅᑎᐅᔪᑦ ᐊᑐᖃᑦᑕᖁᔨᔪᓐᓃᒥᒻᒪᑕ ᐊᕕᓐᖓᕐᔪᐊᒥᓂᕐᓂᒃ ᓇᓴᐅᔪᓂᒃ. 
 
ᐅᖃᐅᔾᔭᐅᓚᐅᕋᒪ ᐸᓖᓯᒃᑯᑦ ᓄᓇᖃᖅᑐᑦ ᐊᒻᒪᓗ ᐃᖅᑲᓇᐃᔭᖅᑐᑦ ᓄᓇᕗᒻᒥ ᑲᓇᑕᓕᒫᒥᓗ ᓇᓴᖃᖃᑦᑕᓚᐅᕐᒪᑕ 
ᐊᕕᖓᕐᔪᐊᒥᓂᕐᒥᒃ, ᑕᐃᒪ ᑕᐃᒃᑯᐊ ᐊᕕᓐᖓᕐᔪᐊᒥᓂᐅᔪᑦ ᓇᓴᐅᔪᑦ ᑭᖑᕝᕕᑦᑕᐅᓇᓱᐊᕐᒪᑕ. ᐅᖃᖅᑏ, 
ᐅᑕᖅᑭᑦᑎᐊᑐᐃᓐᓇᖓ, ᐅᖃᖅ, ᐊᐱᕆᑦᑕᓯᓐᓇᓕᕐᓂᐊᕋᓗᐊᖅᑐᖓ.  
 
ᐊᐱᕆᔪᒪᔪᖓ ᒥᓂᔅᑕᐅᔪᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᓚᐅᖃᑕᐅᓂᐊᕐᒪᖔᖅ ᐃᑲᔪᕐᓗᑎ ᐸᓖᓯᒃᑯᓐᓂᑦ 
ᕿᓂᖅᑎᓪᓗᒋᑦ ᖃᓪᓗᓈᖅᑕᕋᔭᓄᑦ. ᑕᒪᓐᓇ ᐃᓚᐅᕕᒋᓯᒪᕕᐅᒃ, ᓯᕗᓕᖅᑎ?. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓚᐅᕕᒋᖃᑕᐅᓚᐅᕈᒃᑯᑦ, ᐅᓪᓗᒥᐅᔪᖅ 
ᕿᓯᐅᔪᓂᒃ ᓇᓴᖃᓕᑲᓴᒃᑐᑦ. ᐸᓖᓯᒃᑯᑦ ᐃᒻᒥᓂᒃ ᐊᐅᓚᓂᖃᖅᐸᒻᒪᑕ ᐊᒻᒪ ᐃᓚᐅᖃᑕᐅᓚᐅᓐᖏᑦᑐᖓ ᑕᒪᒃᓱᒥᖓ 
ᐃᓱᒪᓕᐅᖅᑎᓪᓗᒋᑦ. 
 
ᒐᕙᒪᐅᓪᓗᑕ, ᓴᖅᑭᔮᖅᑎᑦᑎᓇᓱᐊᖏᓐᓇᕋᑦᑕ ᐊᑐᖅᑕᐅᓂᖏᓐᓄᑦ ᕿᓯᕋᔭᐅᔪᑦ ᐊᓯᖏᓪᓗ ᒥᖅᑯᓕᕋᔭᐅᔪᑦ 
ᑎᑎᕋᕐᓯᒪᓪᓗᑕᓗ ᓄᓇᕗᒻᒥ ᐸᓖᓯᒃᑯᑦ ᐊᖓᔪᖅᑳᕐᔪᐊᖓᓐᓄᑦ ᐊᑐᖅᑕᐅᑲᓐᓂᖃᑦᑕᖁᔨᓪᓗᑕ ᒥᖁᓕᕋᔭᐅᔪᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᑭᒡᒍᑎᖓᓄᑦ ᐃᑲᔪᖅᑐᐃᓂᖓᓄᓪᓗ 
ᒥᖅᑯᓕᕋᔭᓂᒃ ᐊᑐᖅᑕᐅᑲᓐᓂᖃᑦᑕᖁᔨᓂᕐᒧᑦ. ᐅᖃᖅᑏ, ᖃᐅᔨᒪᓚᐅᓐᖏᓐᓇᒪ ᑕᐃᒃᑯᐊ ᐸᓖᓯᒃᑯᑦ 
ᐃᒻᒥᓂᕐᓱᕆᐊᖏᓐᓂᒃ. 
 
ᓄᓇᕗᒻᒥ ᒐᕙᒪᐅᒐᑦᑕ. ᐅᒃᐱᕈᓱᒃᑐᖓᓗ ᑕᐃᒃᑯᐊ ᐸᓖᓯᒃᑯᑦ ᐊᐅᓚᓂᖃᕋᓗᐊᖅᑎᓪᓗᒋᑦ ᐃᓛᒃᑯᑦ, ᐃᓚᒋᔭᐅᓪᓗᑎᒃ 
ᑲᓇᑕᒥ ᒐᕙᒪᒃᑯᖏᓐᓄᑦ, ᑕᐃᒃᑯᐊ ᓇᒻᒪᒃᑐᓂᒃ ᐊᓐᓄᕌᖅᑲᖅᑎᑦᑕᕆᐊᖃᕋᑦᑎᒍᑦ ᑕᒪᐅᖓ ᐅᑭᐅᖅᑕᖅᑐᒧᑦ 
ᓈᒻᒪᒃᑐᓂᒃ. 
 
ᐅᖃᖅᑎ, ᐊᐱᕆᔪᒪᔭᕋ ᓯᕗᓕᖅᑎᐅᔪᖅ, ᑕᐃᓐᓇ, ᓯᕗᓪᓕᖅᑎᐅᓪᓗᓂ ᓄᓇᕗᒻᒥ, ᐃᑲᔪᖅᑐᐃᑦᑎᐊᕆᐊᖃᕋᓗᐊᕐᒪᑦ 
ᓴᖅᑭᔮᖅᑎᑦᑎᑲᓐᓂᕐᓂᕐᒧᑦ ᐃᓄᐃᑦ ᐊᓐᓄᕋᑐᖃᖏᓐᓂᒃ ᐃᓕᖅᑯᓯᖏᓐᓂᓪᓗ. ᐊᔪᕐᓇᖏᓚᖃᐃ ᑕᐃᓐᓇ 
ᓯᕗᓕᖅᑎᐅᔪᖅ ᑎᓕᐅᕆᒃᑲᓐᓂᕈᓐᓇᕐᒪᖔᖅ ᓄᓇᕗᒻᒥ ᐸᓖᓯᒃᑯᓐᓂᑦ ᐊᑐᒃᑲᓐᓂᖃᑦᑕᖁᔭᐅᓗᑎᒃ ᓄᓇᕗᒻᒥ 
ᓴᓇᔭᐅᓯᒪᔪᓂᒃ ᒥᖅᑯᓕᕋᔭᐅᔪᓂᓪᓗ?. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᔭᕇᕐᓯᒪᔭᕗᑦ ᑕᐃᒃᑯᐊ ᐸᓖᓯᒃᑯᑦ 
ᑎᑎᕋᕐᕕᒋᓯᒪᓪᓗᒋᓪᓗ ᑎᓕᐅᒃᑲᓐᓂᕋᓱᐊᖅᑐᒋᑦ ᐊᑐᖃᑦᑕᖁᓪᓗᒋᑦ ᒥᖅᑯᓕᕋᔭᐅᔪᓂᒃ. ᑕᐃᒃᑯᐊ 
ᐅᖃᖃᑎᒋᒃᑲᓐᓂᕈᓐᓇᖅᑕᕗᑦ, ᐅᐱᓐᓇᕋᓂ ᓄᓇᕗᒻᒥ ᒥᖅᑯᓕᕋᔭᐅᔪᑦ ᕿᓯᐅᔪᓪᓗ, ᐅᖅᑰᓂᖅᐸᐅᒻᒪᑕ, 
ᓇᒻᒪᓂᖅᐸᓪᓗᑎᓪᓗ ᑕᒪᐅᖓ ᓯᓚᖓᓄᑦ. ᑕᐃᒪᓕᖃᐃ ᐊᔾᔨᐅᖏᑎᒍᓐᓇᖅᑕᕗᑦ ᐊᑐᖅᑎᖃᖅᑕᕐᓗᒋᑦ ᓄᓇᕗᒻᒥ 
ᓴᓇᐅᔭᐅᓯᒪᔪᓂ ᒥᖅᑯᓕᕋᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ, ᐃᓚᒋᐊᕈᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᓯᕗᓕᖅᑎ ᑭᐅᒐᕕᓐᖓ. 
 
ᐱᕈᓚᐅᕋᑦᑕ ᓄᓇᑐᐃᓐᓇᕐᒥ ᐱᕈᑉᐸᓪᓕᐊᑎᓪᓗᖓ. ᐊᓐᓄᕌᖃᓚᐅᖅᑐᒍᑦ ᐃᓄᐃᑦ ᐊᓐᓄᕌᖏᓐᓂᒃ ᐊᒻᒪᓗ ᐸᓖᓯᒃᑯᑦ 
ᕿᑎᕐᒥᐅᓂ ᓄᓇᓕᖏᓐᓅᖃᑦᑕᓚᐅᖅᓯᒪᔪᑦ, ᐊᑐᖅᑐᑎᒃ ᑐᑦᑐᕋᔭᓂᒃ ᐊᓐᓄᕌᓂᒃ ᐊᒻᒪᓗ ᐃᓘᓇᑎᒃ ᐊᓐᓄᕌᑦ 
ᐃᓄᐃᑦ ᐊᓐᓄᕌᖏᑎᑐᑦ ᓴᓇᔭᐅᓯᒪᖃᑦᑕᓚᐅᖅᓯᒪᔪᑦ ᐊᒻᒪᓗ ᐊᐅᓚᕈᔾᔨᔨᖏᑦ ᐃᓅᓪᓗᑎᒃ ᕿᑎᕐᒥᐅᓂᑦ. 
 
ᓲᖅᑲᐃᒪ, ᐃᓄᐃᑦ ᐊᓐᓄᕌᖏᑦ ᐅᖅᑰᓂᖅᐹᖑᒻᒪᑕ ᑕᒫᓂ ᐊᕙᑎᑦᑎᓐᓂ, ᐃᓱᒪᕗᖓ ᓄᓇᕗᒻᒥᐅᑦ 
ᖁᔭᓐᓇᒦᖅᑕᐅᔭᕆᐊᓖᑦ ᐸᓖᓯᒃᑯᓐᓂᑦ. ᑭᖑᓪᓕᖅᐹᒥ ᐊᐱᖅᑯᑎᒐ ᓯᕗᓕᖅᑎᒧᑦ, ᒥᓂᔅᑕᕆᔭᐅᒻᒪᑦ  

ᐃᖅᑲᑦᑐᐃᕕᓕᕆᔨᒃᑯᓐᓄᑦ, ᐅᖃᖃᑎᖃᕆᐊᓕᒃ ᐸᓖᓯᒃᑯᓐᓂᑦ ᐊᒻᒪᓗ ᑖᒃᑯᐊ ᐸᓖᓯᒃᑯᑦ ᐳᐃᒍᕆᐊᖃᖏᑦᑐᑦ 
ᐃᑲᔪᖅᑐᖅᑕᐅᖃᑦᑕᓚᐅᕐᓂᖏᓐᓂᒃ ᐃᓄᓐᓄᑦ ᐊᒻᒪᓗ ᐊᑐᕆᐊᖃᑦᑐᑦ ᐱᖁᑎᑦᑎᓐᓂᒃ. 
 
ᖃᓄᐃᑦᑐᒥᒃ ᒥᖅᑯᕋᔭᒥᒃ ᐊᑐᖔᓐᓂᐊᖅᑭᓯ ᐊᑐᖅᑕᐅᒍᓐᓃᖅᐸᑕ ᐅᒥᒻᒪᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᔾᔨᓯᒪᔪᒍᑦ ᐸᓖᓯᒃᑯᓐᓂᑦ 
ᑐᓵᔭᕆᐊᖃᓐᖏᓐᓂᕋᑦᑐᒋᑦ ᓯᓐᓈᖅᑎᓂᒃ ᐊᒻᒪᓗ ᐊᓯᖏᓐᓂᒃ ᐆᒪᔪᓂᒃ ᐱᔪᓐᓇᕐᓂᒃᑯᑦ ᐊᑭᕋᑦᑐᖅᑎᓂᒃ. 
ᐅᖃᐅᑎᓯᒪᔭᕗᑦ ᐃᓱᒪᒋᔭᖃᑉᐸᑕ ᐊᓯᔾᔩᒋᐊᔅᓴᖅ ᐊᕕᖓᔾᔪᐊᕐᒥᓃᑦ ᕿᓯᖏᓐᓂᒃ, ᐃᓱᒪᔅᓴᖅᓯᐅᕈᑎᖃᕋᔭᒻᒪᑕ 
ᐊᓯᖏᓐᓂᒃ ᒥᖅᑯᓚᑦᑖᓂᒃ. 
 
ᐃᑲᔪᖅᑐᐃᓂᐊᖅᑐᒍᑦ ᐃᓱᒪᓕᐊᕆᔭᖓᓂᒃ ᓂᕈᐊᕐᓂᖅᑲᑕ ᐊᓯᐊᓂᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ. ᓯᕗᓕᖅᑎ. 
 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 631-1(6): ᓯᕗᓕᖅᑎᒃᑯᑦ ᐋᖅᑭᒃᑕᖓᑦ ᑳᓐᑐᕌᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᑐᕌᖓᔪᖅ ᓯᕗᓕᖅᑎᒧᑦ. ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ, 
ᐊᐱᕆᓚᐅᕐᕋᒃᑯ ᐊᖓᔪᖅᑳ ᑕᒪᑐᒧᖓ ᒥᓂᔅᑕᐃᑦ ᐃᓱᒪᓕᐅᕈᑎᒋᓯᒪᔭᖓᓄᑦ ᑐᓂᓯᓂᕆᔭᖏᓐᓂᒃ ᐋᓐᓂᐊᕕᒃᓴᖅ 
ᑳᓐᑐᕌᒃᖓᓂᒃ ᑲᖏᖅᖠᓂᕐᒥ ᑖᒃᑯᓄᖓ ᓴᓇᔩᑦ/ᑲᓚᒃ ᐃᓪᓗᓕᐅᖅᑎᑦ ᑲᑐᔾᔨᓂᒃᑯᑦ. 
 
ᐅᖃᖅᑎ, ᓯᕗᓕᖅᑎᐅᑉ ᑭᐅᓂᕆᓚᐅᖅᑕᖓ ᐱᓇᓱᐊᕈᓯᐅᓚᐅᖅᑐᒥ, ᓇᓗᓇᐃᖅᓯᓚᐅᕐᒪᑦ ᕿᒥᕐᕈᔪᒥᓂᐅᓂᕋᑦᑐᑎᒃ 
ᐊᑭᖏᑦ ᐃᑲᔫᓯᐊᓄᑦ ᐊᒻᒪᓗ ᖃᐅᔨᓴᖅᑕᐅᓂᖓᓄᑦ ᖃᓄᐃᓕᖓᓂᖓ ᐊᒻᒪᓗ ᓇᓗᓇᐃᖅᓯᓪᓗᓂ ᑕᑯᓇᓚᐅᕐᒥᒻᒪᑕ 
ᑐᑭᓯᒋᐊᕈᑎᓕᒫᓂᒃ ᓯᕗᓂᐅᒍᑦ ᐃᓱᒪᓕᐅᕈᑎᖃᓚᐅᖏᓂᕐᒥᓂᒃ. 
 
ᐊᐱᕆᔪᒪᔭᕋ ᐊᖓᔪᖅᑳ ᐅᕝᕙᓘᓐᓃᑦ ᓯᕗᓕᖅᑎ ᐃᑲᔪᕈᓐᓇᕐᒪᖔᖅ ᐲᖅᓯᓗᑎᒃ ᐃᓚᖏᓐᓂᒃ ᐊᐱᖅᑯᑎᓂᒃ 
ᐱᑕᖃᓚᐅᕐᒪ ᒐᕙᒪᓕᕆᓂᒃᑯᑦ ᐸᕝᕕᓴᒃᑕᐅᓂᕐᒥᒃ ᐅᕝᕙᓘᓐᓃᑦ ᑭᓯᒥᒃᑭᐊᖅ ᐅᖓᑖᒍᑦ ᖃᓄᐃᓕᐅᖅᑐᖃᓚᐅᕐᒪᖔᖅ 
ᑕᒪᑐᒧᖓ ᐃᓱᒪᓕᐅᕈᑎᒋᔭᐅᓚᐅᖅᑐᒧᑦ ᐃᑲᔪᖅᓯᓚᐅᖅᑐᒥᒃ, ᐅᖃᐅᔾᔨᒍᓐᓇᕐᒪᖔᖅ ᐅᕙᓐᓂᒃ ᐊᒻᒪᓗ 
ᒪᓕᒐᓕᐅᖅᑎᐅᔪᓂᒃ ᑕᕝᕙᓂ ᑲᑎᒪᕕᒻᒥ ᓇᓴᐅᑎᖏ ᖃᓄᐃᑦᑑᓚᐅᕐᒪᖔᑕ. ᖃᓄᐃᑦᑐᓚᑦᑖᖑᓚᐅᖅᑲᑦ, 
ᑭᓱᒥᓪᓘᓐᓂᑦ ᑐᓐᖓᕕᖃᓚᐅᖅᑲᑦ ᐃᓱᒪᓕᐅᕈᑎᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᑯᑎᒎᓇ ᓄᓇᕗᒻᒧᑦ ᓇᒻᒥᓂᖃᑦᑐᓂᒃ ᐃᑲᔫᑎᑎᒍᑦ 
ᐋᖅᑭᒃᓯᒪᔪᖃᖏᒻᒪᑦ ᑎᑎᕋᖅᓯᒪᔪᒥᒃ ᒪᓕᒃᑕᐅᔭᕆᐊᓕᒻᒥᒃ ᐊᔪᓐᖏᑎᑦᑎᔪᒥᒃ ᐅᕙᑦᑎᓐᓂᒃ ᕿᒥᕐᕈᓗᑕ 
ᐊᑭᓪᓚᑦᑖᖏᓐᓂᒃ ᐊᒻᒪᓗ ᐃᑲᔫᓯᐊᓂᒃ ᐱᓕᕆᐊᖑᓂᐊᖅᑐᒧᑦ. 
 
ᕿᒥᕐᕈᓚᐅᖅᑕᕗᓪᓗ ᖃᓄᐃᑦᑐᑦ ᑲᑉᐸᓂᐅᔪᑦ ᐃᓚᐅᖃᑕᐅᒻᒪᖔᑕ, ᑭᓱᓂᒃ ᑎᒍᓯᓂᐊᕐᒪᖔᑕ ᐃᓄᖏᓐᓄᑦ 
ᓄᓇᕗᒻᒥ. ᑖᓐᓇ ᐱᒻᒪᕆᐅᓚᐅᖅᑐᖅ ᐊᒻᒪᓗ ᐃᓱᒪᒋᓪᓗᒍ ᒐᕙᒪᓕᕆᓂᒃᑯᑦ ᐊᑲᐅᓂᖅᐹᖑᒐᔭᕐᒪᖔᖅ 
ᓄᓇᕗᒻᒥᐅᓄᑦ ᑐᓂᔭᐅᓗᓂ ᑖᓐᓇ ᑲᓐᑐᕌᒃ ᓄᓇᓕᓐᓂ ᓄᓇᕗᒻᒥ ᑲᑉᐸᓂᐅᔪᒧᑦ, ᐋᖅᑭᐅᒪᑎᑎᒍᒪᓂᕐᒧᑦ 
ᐃᑲᔫᓯᐊᓂᑦ ᐃᓄᖏᓐᓄᑦ ᓄᓇᕗᒻᒥ ᐊᒻᒪᓗ ᐊᑭᓪᓚᑦᑖᖓ ᐊᖏᔪᒻᒪᕆᐊᓘᓚᐅᖏᑦᑐᖅ. 
 
ᑕᐃᒪᓕ, ᐃᓱᒪᒋᔭᕆᐊᖃᓚᐅᖅᑕᕗᑦ ᓄᓇᕗᒻᒥ ᐱᓕᕆᕕᐅᓗᔪᖅ ᑕᐃᒃᑯᐊᓗ ᖃᓪᓗᓈᓂᑦᑐᑦ ᑲᒻᐸᓂᐅᔪᑦ ᐊᒻᒪᓗ  

 



ᓇᒃᑲᔾᔭᐅ, ᐅᑐᐱᕆ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4130 

ᐃᓚᐅᔪᒪᓂᕆᔭᖏᑦ ᓄᓇᕗᒻᒥᐅᑕᐅᔪᑦ, ᐃᓱᒪᓚᐅᕋᑦᑕ ᑕᐃᒃᓱᒪᓂᐅᑎᓪᓗᒍ, ᑐᓂᔭᐅᔭᕆᐊᖓᓂᒃ ᓄᓇᕗᒻᒥᐅᑕᐅᔪᑦ 
ᑲᒻᐸᓂᐅᔪᑦ ᐃᑲᔪᕐᓂᖃᕐᓂᕐᓴᐅᒐᔭᖅᑐᓂᓪᓗ ᓄᓇᕗᒻᒥᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓕᖅᑎᐅᔪᖅ ᓇᓗᓇᐃᕐᓯᖃᐅᒻᒪᑦ ᑳᓐᑐᕌᒃᑖᑎᑦᑎᓚᐅᕐᒪᑕ 
ᓄᓇᕗᒻᒥᐅᑕᐅᔪᓄᑦ ᐱᓕᕆᕕᖃᐊᖅᑐᓄᑦ. ᑳᓐᑐᕌᖑᔪᑦ ᑐᓂᔭᐅᓚᐅᕐᒪᑦ ᓴᓇᔨᒃᑯᓐᓄᑦ ᑲᑐᑦᔨᖃᑎᖃᖅᑐᑎᒃ. 
ᑕᐃᒃᑯᐊ ᓄᓇᕗᒻᒥᐅᑕᐅᕙᑦ ᐱᓕᕆᔪᑦ ᐅᕝᕙᓗ ᐃᓚᒋᔭᐅᑐᐃᓐᓇᖅᐸᑦ ᓄᓇᕗᒥᐅᑕᐅᔪᓄᑦ ᑲᒻᐸᓂᐅᔪᒧᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑲᑐᑦᔭᐅᒐᓗᐊᖅᑎᓪᓗᒍ, ᑭᓯᐊᓂᓕ ᐊᖏᓂᕐᓴᐅᔪᑦ 
ᑳᓐᑐᕌᖑᔪᖅ ᓄᓇᕗᒻᒥ ᐱᓕᕆᕕᐅᔪᒧᕋᔭᖅᑐᖅ ᐊᖏᓂᕐᓴᐅᔪᖅ. ᑕᐃᒪᓕ, ᑕᒪᒃᑯᐊ ᓄᓇᕗᒻᒥᐅᑕᐅᔪᑦ 
ᐃᑲᔪᖅᑕᐅᓂᕐᓴᐅᖁᓪᓗᒋᑦ, ᑕᐃᓐᓇ ᑳᓐᑐᕌᖑᔪᖅ ᑐᓂᓕᓚᐅᖅᑕᕗᑦ ᑕᐃᒃᑯᓄᖓ ᑲᒻᐸᓂᐅᔪᓄᑦ ᐱᑎᓐᖏᖓᖅᑐᒋᑦ 
ᖃᓪᓗᓇᓂᒥᐅᑕᐅᔪᑦ ᑲᒻᐸᓂᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒃᑯᐊ ᐊᒥᓱᒻᒪᕆᐊᓗᐃᑦ, ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ 
ᓇᓗᓇᐃᕐᓯᔪᓐᓇᕐᒪᖔᖅ ᑕᐃᒃᑯᐊ ᐅᖓᑖᓂᒻᒪᖔᑕ ᓂᕆᐅᓇᖅᐳᖅ 51%. 
 
ᑕᒪᓐᓇ ᑐᕌᒐᕆᔭᐅᔪᖅ ᑕᐃᒃᑯᐊ ᐊᑐᕐᓗᒋᑦ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔪᖅᑕᐅᓂᖏᓐᓄᑦ ᐊᒻᒪ ᐃᓱᒪᒋᓪᓗᒍ 
ᐅᖃᖅᑎ, ᑐᑭᓯᐅᒪᔪᖓ ᑕᐃᒃᑯᐊ ᑳᓐᑐᕌᒃᑕᓚᐅᓐᖏᑦᑐᑦ ᑕᐃᒃᑯᐊᖑᓪᓗᑎᒃ ᓇᐃᓐᑎ ᓄᐊᑦ (Ninety North) ᓲᕐᓗ 
ᐊᖏᓂᕐᓴᐅᔪᓄᑦ ᐱᖁᑎᒋᔭᐅᒐᓗᐊᕐᒪᑕ ᐅᑭᐅᖅᑕᖅᑐᒥᐅᑕᐅᔪᓄᑦ ᑎᒍᒥᐊᖅᑎᐅᔪᓪᓗ ᓄᓇᖃᖅᑐᑎᒃ ᓄᓇᕗᒻᒥ 
ᐊᒻᒪ ᑐᑭᓯᐅᒪᓪᓗᖓ ᐊᒥᓱᒃᑲᓪᓚᐅᔪᑦ ᐱᖃᖃᑕᐅᔪᑦ ᐃᓅᓪᓗᑎᒃ. 
 
ᑕᐃᒪᓕ, ᐊᐱᕆᔪᒪᔭᕋ ᓯᕗᓕᖅᑎᐅᔪᖅ ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᓚᐅᕐᒪᖔᖅ. ᐃᓛᒃ, ᐱᖃᖃᑕᐅᒻᒪᑕ 
ᑕᐃᒃᑯᓇᓂ ᑲᒻᐸᓂᐅᔪᓂ ᐊᒻᒪ ᐅᖃᖅᑐᖃᕐᓯᒪᓪᓗᓂ ᑕᐃᒃᑯᐊ ᐃᓱᒪᒋᔭᐅᖃᓯᐅᔾᔭᐅᖏᒻᒪᑕ 
ᐅᑭᐅᖅᑕᖅᑐᒥᐅᑕᐅᔪᑎᑐᑦ ᐊᓪᓚ ᓇᒻᒥᓂᖃᖃᑕᐅᔪᒐᓗᐊᑦ. ᑕᐃᒪᓕ ᐊᐱᕆᔪᒪᔭᕋ ᓯᕗᓕᖅᑎᐅᔪᖅ ᑕᒪᒃᓱᒥᖓ 
ᓇᓗᓇᐃᕐᓯᒋᐊᕈᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐱᓕᕆᕕᖃᖅᑐᑦ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᔭᖏᑦ ᖃᓪᓗᓈᓂᒥᐅᑕᐅᒻᒪᑕ ᐊᒻᒪ ᓇᒻᒥᓂᖃᖃᑕᐅᔪᑦ ᓇᒥᑐᐃᓐᓇᖅᑐᑎᒃ ᑲᓇᑕᒥ. ᑕᐃᒃᑯᐊ 
ᑖᒃᓯᔭᖅᐸᒃᑐᑦ ᖃᓪᓗᓈᑦ ᓄᓇᖓᓐᓄᑦ ᐊᒻᒪ ᐅᑎᖅᑐᒃᓴᖏᓐᓂᒃ ᐅᑎᖅᑎᑦᑎᕙᒃᑐᑎᒃ ᐊᒥᓲᓂᕐᓴᐅᔪᓄᑦ ᖃᓪᓗᓈᓂ 
ᓄᓇᖃᖅᑐᓄᑦ. 

ᑕᐃᖏᒪᓕ, ᐊᓯᖏᓐᓄᑦ ᑲᒻᒪᓂᐅᔪᓄᑦ ᑕᒫᓂᑦᑐᓄᑦ ᓄᓇᕗᒻᒥ, ᑖᒃᓯᔭᖅᐸᒃᑐᑦ ᑕᒫᓂ ᐊᒻᒪᓗ ᓄᓇᖃᖅᑐᑎᒃ ᑕᒫᓂ 
ᐊᒻᒪ ᑮᓇᐅᔭᓕᐊᕆᔭᓂ ᑕᒫᓂ ᐊᑐᖅᑕᐅᕙᒃᑐᑎᕐᒃ. 
 
ᑕᐃᒪᓕ ᓇᓗᓇᓐᖏᑦᑎᐊᓕᖅᐳᖅ ᑕᒪᒃᑯᓄᐊ ᓄᓇᕗᒻᒥ ᐃᓄᖏᓐᓄᑦ ᐊᒻᒪᓗ ᒐᕙᒪᒃᑯᑦ ᐃᑲᔪᖅᑐᐃᔭᕆᐊᖃᕐᒪᑕ 
ᑕᐃᒪᐃᑦᑐᓂ ᐱᓕᕆᕕᐅᔪᓂᒃ. ᑕᒪᓐᓇᓗ ᑐᑭᖃᑦᑎᐊᖅᑐᓂ ᓄᓇᕗᒻᒥᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᒪᓐᓇ ᐊᐃᕙᔾᔪᑎᒋᓇᓱᐊᓐᖏᑕᕋ, ᑭᓯᐊᓂᓕ ᑕᒪᓐᓇ ᐃᓱᒪᒋᔭᐅᓂᖓ 
ᑕᖅᑳᓂᒻᒪᑦ, ᒪᓕᓪᓗᒋᑦ ᐃᓱᒪᓕᐅᕈᑕᐅᓯᒪᔪᑦ, ᑕᒪᓐᓇ ᐱᕕᐊᕐᓇᓗᐊᓐᖏᒻᒪᑦ. 
 
ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕋᒪ. ᓱᓕᔪᕐᓇᕐᓂᕆᔭᕆᐊᖃᖅᑕᖓ ᐊᑐᖅᐸᒃᑕᖓᑕ ᒐᕙᒪᒃᑯᑦ ᑐᓂᓯᓂᕐᒧᑦ 
ᓴᖅᑭᔮᖅᑎᑦᑎᓂᕐᒧᑦ ᑳᓐᑐᕌᖑᔪᓂᒃ ᓲᕐᓗ ᑲᑉᐱᐊᓇᖅᑐᒥᑦᑑᔭᕐᓕᕐᒪᑦ ᐱᔾᔪᑎᒋᓪᓗᒍ ᑕᐃᓐᓇ ᐃᓱᒪᐅᓕᕈᑕᐅᓚᖅᑐᖅ 
ᑕᐃᒪᓕ ᐃᒪᐃᑦᑐᒥᒃ ᕿᓂᖅᑐᖓ ᐅᖃᖅ. ᖃᐅᔨᒪᓪᓗᖓᓗ ᐊᒥᓱᑦ ᐃᓄᐃᑦ ᕿᓂᕐᒥᔪᑦᑕᐅᖁᖅ, 
ᐊᒃᑕᕐᓇᐃᓯᒪᔪᒪᓪᓗᑎᒃ ᖃᐅᔨᒪᓗᑎᒃ ᖁᓚᓐᖏᓪᓗᑎᒃ ᖃᓄᐃᓕᐅᖃᑦᑕᕐᒪᖔᑕ ᑕᒪᒃᓱᒧᖓ 
ᐃᓚᐅᒋᐊᓚᐅᓐᖏᓐᓂᕐᒥᓂ. 
 
ᖁᓚᓐᖏᓚᖓᓗ, ᐅᖃᖅᑎ, ᖃᐅᔨᒪᔪᒃᓴᐅᒻᒥᔪᑎᒃ ᐋᖅᑭᒃᓯᓇᓱᐊᖅᑐᓂ ᑳᓐᑐᕌᖑᔪᓂᒃ ᐱᓕᕆᐊᖑᔪᓄᑦ 
ᑕᐃᒪᐃᑦᑐᓄᑦ ᑕᒪᓐᓇ ᑐᐊᕕᐊᕆᔭᒃᓴᐅᖏᒻᒪᑦ ᐊᑭᑭᓈᕈᓐᓇᖏᒻᒪᑦ ᑮᓇᐅᔭᖃᕆᐊᖃᖅᑐᓂᓗ 
ᑕᐃᒪᐃᓕᐅᕐᓂᐊᕐᓗᓂ. 
 
ᑕᐃᒪᓕ, ᓇᓚᐅᑦᑖᑐᐃᓐᓇᖅᐳᖓ ᐃᓄᐃᑦ ᕿᓂᖅᑐᓴᐅᒻᒪᑦ ᖃᓄᐃᑦᑐᓂᒃ ᓱᓕᔾᔪᑕᐅᔪᓂᒃ ᐱᑕᖃᕆᐊᖃᕐᓂᖏᓐᓄᒃ 
ᖃᓄᐃᑦᑐᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᑦᑕᕆᐊᖃᕐᒪᖔᑕ ᖃᐅᔨᔪᒪᓪᓗᑎᓪᓗ ᑕᐃᒪᐃᓕᐅᖅᑐᓄᑦ 
ᐱᖃᑕᐅᓇᓱᐊᖃᑦᑕᕐᓂᐊᕋᒥᒃ ᑯᒃᓴᓱᒍᑎᖃᓐᖏᓪᓗᑎᒃ, ᓇᒻᒪᒃᑐᒥᒃ ᐃᓚᐅᓂᖏᓐᓄᑦ ᖃᓄᐃᑦᑐᓂᓪᓗ ᕿᓂᕐᒪᖔᑕ. 
 
ᑕᐃᒪᓕ ᑕᒪᓐᓇ ᐅᖃᐅᓯᕆᓚᐅᖅᑐᒍ, ᐊᐱᕆᔪᒪᔪᖓ ᒥᓂᔅᑕᐅᔪᒧᑦ, ᓯᕗᓕᖅᑎᒧᑦ, ᓇᓗᓇᐃᕐᓯᔪᓐᓇᕐᒪᖔᖅ, 
ᓇᓗᓇᐃᕐᓯᖃᐅᒻᒪᑦ ᐅᐊᑦᑎᐊᕈ, ᐊᖏᓂᕐᓴᐅᔪᑦ ᑳᓐᑐᕌᖑᔪᒧᑦ ᓄᓇᕗᒻᒥᐅᑕᐅᔪᓄᑦ ᑲᑐᑦᔨᔪᓄᑦ. 
 
ᐊᐱᕆᔪᒪᔭᕋ ᓇᓗᓇᐃᖅᓯᒍᓐᓇᕐᒪᖔᖅ ᓇᓕᐊᓐᓂᖏᓐᓇ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑎᒌᓐᓂᒃᑯᑦ ᐱᓕᕆᐊᖑᔪᖅ ᐊᕐᕙᖓᒍᑦ, ᑕᐃᒪ $17 
ᒥᓕᐊᑦ ᐱᓕᕆᐊᕆᔭᐅᓇᓱᐊᖅᑐᖅ. ᑕᒪᔾᔭ ᐱᒻᒪᕆᐅᓂᖓ. 
 
ᒪᓕᒐᓕᐅᖅᑎ ᑐᓂᓯᓂᐊᖅᑲᕋ ᐱᓗᐊᕐᖑᐊᕐᓂᖏᓐᓂᒃ ᓇᓗᓇᐃᖅᓯᒪᔪᓂᒃ ᐱᑐᐊᕈᒃᑭᑦ. ᐅᖃᕈᓐᓇᖏᓐᓇᒪ 
ᑲᔪᓯᓂᐊᕐᒪᖔᑦᑕ ᓄᖅᑲᑎᓪᓗᒋᑦ. ᐅᖃᕈᓐᓇᑐᐃᓐᓇᖅᑐᖓ ᒪᓕᒐᐃᑦ ᐊᑐᕐᒪᑕ. 
 
ᑕᒪᑐᒧᖓᓕ, ᑕᑯᓇᓚᐅᖅᑐᒍᑦ ᐃᑲᔫᓯᐊᖑᒍᓐᓇᖅᑐᓂᒃ ᐊᒻᒪᓗ ᐊᖏᓂᕆᔭᖓ ᑳᑦᑐᕌᑉ, ᑲᔪᓯᓂᐊᖅᑐᑕᓗ 
ᖃᐅᔨᓴᕐᓗᑕ ᑕᐃᒪᐃᑦᑐᓂᒃ ᑳᑦᑐᕌᖑᔪᓂᒃ ᐊᖏᔪᐊᓗᒻᒥᒃ ᐃᑲᔫᓯᐊᕐᓂᐊᖅᑐᓂᒃ ᓄᓇᕗᒻᒥᐅᓄᑦ ᐃᓱᒪᒋᓪᓗᒋᑦ  

ᐊᒻᒪᓗ ᖃᐅᔨᒪᒍᒪᓪᓗᖓ ᐃᓄᖏᑦ ᓄᓇᕗᒻᒥ ᑐᓂᔭᐅᓗᑎᒃ ᐱᒻᒪᕆᒃᑯᑦ ᐱᕕᖃᑦᑎᑕᐅᓂᕐᒥᒃ ᐃᑲᔫᓯᐊᑎᒍᑦ 
ᑳᖅᑐᕌᓂᑦ ᒐᕙᒪᒃᑯᓃᖓᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᓄᑕᕋᒃ. 
 
ᐊᐱᖅᑯᑦ 632-1(6): ᐊᐅᓚᑦᑎᔨᒃᑲᓐᓂᒃᓴᒥᒃ ᕿᑭᖅᑖᓗᒻᒥ ᑭᕙᓪᓕᕐᒥ ᕿᑎᕐᒥᐅᓂᓗ ᐊᕕᑦᑐᖅᓯᒪᔪᓂ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᕿᑎᕐᒥᐅᓂ, ᑭᕙᓪᓕᕐᒥ, ᐊᒻᒪᓗ ᕿᑭᖅᑖᓗᒻᒥ, ᐊᐅᓚᑎᔨᖃᒻᒪᑕ 
ᐊᑐᓂᒃ ᐊᕕᑦᑐᖅᓯᒪᔪᓂ. 
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑐᖅᑕᐅᓂᖅᓴᐅᒋᐊᖃᑦᑐᑦ. 14-ᖑᒻᒪᑕ ᓄᓇᓕᐅᔪᑦ 
ᕿᑭᖅᑖᓗᒻᒥ ᐊᒻᒪᓗ ᐊᑕᐅᓯᐅᓪᓗᓂ ᐊᐅᓚᑦᑎᔨᖓ ᐃᑲᔪᕆᐊᖃᑦᑐᖅ ᓄᓇᓕᓐᓂᑦ ᕿᑭᖅᑖᓗᒻᒥ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᕿᓂᕈᓐᓇᕐᒪᖔᖅ ᒪᕐᕉᓐᓂᒃ ᐊᐅᓚᑦᑎᔨᖃᓕᕐᓗᑕ ᐊᖏᓂᖅᓴᓄᑦ ᓄᓇᓕᓐᓄ 
ᕿᑭᖅᑖᓗᒻᒥ, ᐅᐊᓐᓇᖓᓄᑦ ᕿᑭᖅᑖᓘᑉ ᐊᒻᒪᓗ ᓂᒋᖓᓄᑦ ᕿᑭᑦᑖᓗᑉ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᑯᓇᓐᓂᐊᖅᑯᒍᑦ. ᓵᔅ ᓯᑖᓐᔅᕕᐅᑦ, ᐊᐅᓚᑦᑎᔨᖓ 
ᐊᒻᒪᓗ ᒥᑦᑎᒪᑕᓕᒃᒥ ᐃᖅᑲᓇᐃᔭᖅᑎᖏᑦ, ᐊᑐᐃᓐᓇᐅᖏᓐᓇᑎᑦᑐᑦ ᐃᒻᒥᓂᒃ ᐃᓘᓇᖏᓐᓄᑦ ᕿᑭᖅᑖᓗᒻᒥ 
ᓄᓇᓕᐅᔪᓄᑦ. ᑕᑯᓇᓐᓂᐊᖅᐸᕋ ᑕᒪᓐᓇ, ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐃᓕᑕᕆᒐᕕᓐᖓ ᑕᕝᕙᑦᑕᐅᑎᒋ. ᐅᖃᖅᑲᐅᒐᒪᐃᓛᒃ ᐊᐱᖅᑯᑎᓐᓂ, 
14-ᖑᒻᒪᑕ ᓄᓇᓖᑦ ᕿᑭᖅᑖᓗᒻᒥ, ᐊᒻᒪᓗ ᐊᑕᐅᓯᕐᒥᒃ ᐊᐅᓚᑦᑎᔨᖃᑦᑐᑕ ᐳᓚᕋᕆᐊᖃᖃᑦᑕᖅᑐᒥᑦ ᐃᓘᓇᖏᓐᓄᑦ 
14 ᓄᓇᓖᑦ. 
 
ᐊᑕᐅᓯᕐᒥᑦᑕᐅᖅ ᐊᐅᓚᑦᑎᔨᖃᕆᕙᑦ ᐊᑐᓂᒃ ᑭᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ, ᐅᕝᕙᓘᓐᓃᑦ ᑕᐃᓐᓇ ᐊᐅᓚᑦᑎᔨ 
ᐃᓘᓇᖏᓐᓄᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑐᓂᒃ ᐊᕕᑦᑐᖅᓯᒪᔪᓂ, ᐄ. ᐊᐅᓚᑦᑎᔨᖃᑦᑐᑦ, 
ᕿᑭᖅᑖᓗᒻᒥ, ᑭᕙᓪᓕᕐᒥ, ᐊᒻᒪᓗ ᕿᑎᕐᒥᐅᓂ, ᐳᓚᕋᖃᑦᑕᖅᑐᑦ ᓄᓇᓕᓐᓄᑦ ᑕᒪᑐᒧᖓᐃᓐᓇᖅ ᐃᓄᒃᑎᑐᑦ 
ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᓈᓴᐅᓯᕆᓂᕐᒧᑦ ᐃᓕᓐᓂᐊᕈᑎᒃᓴᓄᑦ. ᐊᑐᓂᒃ ᐃᖅᑲᓇᐃᔭᖅᑎᖃᑦᑐᑦ ᐱᖃᕋᑦᑕᓗ 
ᐊᑕᐅᓯᕐᒥᒃ ᕿᑭᑦᑖᓗᒻᒥᐅᓄᑦ, ᐃᖅᑲᓇᐃᔭᖅᑐᖅ ᒥᑦᑎᒪᑕᓕᒃᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐅᖃᕋᑖᕐᒪᑦ ᑕᑯᓇᓐᓂᐊᕐᓂᕋᑦᑐᓂ ᑕᒪᑐᒧᖓ, 
ᐅᐊᓐᓇᖓᓃᒍᓐᓇᕋᔭᕐᒪᖔᖅ ᐊᒻᒪᓗ ᓂᒋᖓᓂ ᕿᑭᖅᑖᓘᑉ ᐊᐅᓚᑦᑎᔨᑦ. ᕿᒥᕐᕈᓚᐅᖅᑎᓪᓗᒍ, ᐃᒻᒪᖃ ᑭᖑᓂᐊᒍᑦ 
ᒫᑦᓯ 31, ᐃᓐᓄᒍᓐᓇᖅᑕᑎᑦ ᑖᒃᑯᐊ. ᑭᖑᓂᐊᒍᑦ ᐃᐳᕈ 1. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᖃᖅᑐᒍᑦ 
ᐊᑕᐅᓯᑐᐃᓐᓇᐅᖏᑦᑐᒥᒃ ᒥᑦᑎᒪᑕᓕᒻᒥ ᐃᖅᑲᓇᐃᔭᖅᑐᒥᒃ ᕿᑭᖅᑖᓗᒻᒥ ᐊᒻᒪ ᐳᓚᕋᒃᐸᑦᑐᑦ ᐊᓯᖏᓐᓄᑦ 
ᓄᓇᓕᐅᔪᓄᑦ. 
 
ᓱᓕ ᐊᑕᐅᓯᐅᓐᖏᑦᑐᒥᒃ ᐃᖅᑲᓇᐃᔭᒃᓴᖅᑕᖃᕐᒪᑦ. ᐊᑕᐅᓯᑐᐃᓐᓇᐅᔭᕐᒪᑦ ᐃᖅᑲᓇᐃᔭᖅᑎᐅᔪᖅ ᑕᐃᑲᓂ, ᐄ ᑕᒪᓐᓇ 
ᖃᐅᔨᒋᐊᒃᑲᓂᓛᖅᑕᕗᑦ ᐊᒻᒪ ᐋᖅᑭᒃᑕᐅᔭᕆᐊᖃᖅᐸᑦ, ᐋᖅᑭᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᐹᒥᒃ ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦ. ᐅᐊᑦᑎᐊᕈ ᐊᐱᕆᖅᑲᐅᒐᓗᐊᕐᒥᔪᖓ, ᖃᐅᔨᒪᓪᓗᒋᓪᓗ 
ᐃᖅᑲᓇᐃᔭᖅᑎᐅᔪᑦ ᑕᒪᓐᓇ ᐱᔾᔪᑎᒋᓪᓗᒍ ᐊᐱᕐᓱᓚᕿᕗᖓ. 
 
ᒥᑦᑎᒪᑕᓕᒻᒥᐅᑕᐅᒻᒪᑕ, ᐃ ᑕᒪᓐᓇ ᖃᐅᔨᒪᔭᕋ. ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᖅᐸᑕ ᑲᒪᒋᖅᑲᐅᔭᑦᑎᓐᓂ 
ᑮᓇᐅᔭᓂ ᐊᑐᖅᑐᒃᓴᐅᔪᓂ, ᑕᐃᓐᓇ ᐃᖅᑲᓇᐃᔭᖑᔪᖅ ᒪᑐᐃᓐᖓᑎᑕᐅᔪᓐᓇᕋᔭᖅᐸ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᓱᐊᖅᑐᖓ ᐊᑕᐅᓯᐊᖑᓐᖏᑦᑐᒥᒃ 
ᐃᖅᑲᓇᐃᔭᖅᑎᐅᔪᒥᒃ ᐳᓚᕋᑦᑐᖃᕆᐊᖃᕐᒪᑦ ᓄᓇᓕᐅᔪᓄᑦ. ᐄ, ᑕᒪᓐᓇ ᖃᐅᔨᒋᐊᓚᖅᐸᕗᑦ ᑕᐃᓐᓇ ᐃᓄᒃ 
ᖃᓄᐃᓕᖓᓂᖓᓄᑦ. ᖃᐅᔨᒋᐊᓛᖅᐸᕗᑦ. 
 
ᐅᖃᖅᑎ, ᐊᑕᐅᓯᐅᓐᖏᑦᑐᒥᒃ ᐃᖅᑲᓇᐃᔭᖅᑎᖃᕐᒪᑦ ᐊᒻᒪ ᐄ, ᑕᒪᓐᓇ ᖃᐅᔨᒋᐊᓛᖅᐸᕋ ᑕᐃᒃᑯᐊ 
ᐃᖅᑲᓇᐃᔭᕆᔭᕆᐊᖃᖅᑕᒥᓂᒃ ᐃᖅᑲᓇᐃᔭᑦᑎᐊᕋᓗᐊᕐᒪᖓᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 633-1(6): ᐃᓐᓇᒻᒪᕆᐅᔪᑦ ᐃᓅᓯᓕᕆᔨᐅᔪᑦ ᑎᒥᖁᑎᖏᑦ 
 
ᐃᒃᑲᕐᕆᐊᓗᒃ (ᑐᓴᔩᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖓᔪᖅ ᒥᓂᔅᑕᐅᔪᒧᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᒥᓂᔅᑕᐅᔪᖅ ᐅᖃᐅᓯᖏᓐᓂ ᐅᖃᖅᑎᓪᓗᒍ ᐱᔾᔪᑎᖃᖅᑐᓂᒃ ᐸᓖᓯᒃᑯᓐᓂᑦ, ᐊᒃᓱᐊᓗᒃ ᖁᕕᐊᒃᐳᖓ ᑕᐃᒃᑯᐊ 
ᑮᓇᐅᔭᖃᖅᑎᑕᐅᔪᓐᓇᕐᒪᑕ ᒪᓕᓪᓗᒋᑦ ᓄᓇᕗᒻᒥᐅᑦ ᐱᔪᒪᔭᖏᑦ. ᐄ, ᐸᓖᓯᖃᕆᐊᖃᖅᑐᐃᓐᓇᐅᔪᒍ ᓄᓇᓕᓕᒫᓂ. 

ᐊᐱᖅᑯᑎᒋᔪᒪᔭᕋ ᓄᓇᕗᒻᒥᐅᑦ ᐃᓐᓇᒪᕆᖏᑦ ᐃᓂᒃᓴᖃᖅᐸᖏᒻᒪᑕ ᑲᒪᓇᓱᐊᖅᑎᓪᓗᒋᑦ ᐅᑭᐅᑭᓗᐊᖅᑐᓂᒃ 
ᐱᕋᔭᒃᐸᒃᑐᓂᒃ ᐃᑲᔪᕋᓱᐊᖅᐸᒃᑐᑦ ᐃᓄᒃᑎᑐᑦ ᐃᓕᖅᑯᓯᖏᓐᓂᒃ ᐊᑐᖅᑐᑎᒃ, ᐅᐊᑦᑎᐊᕈᓐᓂᕐᓴᖅᑎᑐᑦ 
ᐃᑲᔪᕋᓱᐊᖅᐸᒃᑐᑎᒃ ᐃᓕᖅᑯᓯᕐᒥᑎᒍᑦ.ᔭ ᐊᑐᖅᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒥᓱ ᑐᒃᓯᕋᖃᑦᑕᕐᓯᒪᓕᕐᒪᑕ 
ᐃᓐᓇᒻᒪᕆᐅᔪᓄᑦ ᐃᓅᓕᕆᖃᑦᑕᕈᒪᓂᕐᒧᑦ ᑕᒪᒃᑯᐊ ᐃᓐᓇᒪᕆᐅᔪᑦ ᐃᓄᓕᕆᕙᒃᑯᑐᑦ ᑎᒥᖁᑎᖏᑦ 
ᓴᖅᑭᑕᐅᔪᓐᓇᕐᓂᐊᕐᒪᑕ? ᖁᔭᓐᓇᒦ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓚᕆᓐᖏᑦᑐᖓ. 
 
ᓄᓇᕗᒻᒥᐅᑕᓕᒫᓄᑦ ᐃᓐᓇᒻᒪᕆᐅᔪᓄᑦ ᑎᒥᖁᑎᖃᕋᑦᑕ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᓄᓇᓕᐅᔪᓂ. ᑕᐃᒃᑯᐊ 
ᑲᒪᒋᔭᖃᖅᐸᒃᑐᑦ ᐱᕋᔭᒃᓯᒪᔪᓂᒃ ᐃᖅᑲᖅᑐᐃᕕᒃᑯᑎᑕᐅᓐᖏᖔᖅᑐᑎᒃ. ᑭᓯᐊᓂᓕ ᓄᓇᓕᓕᒫᖑᓐᖏᑦᑐᑦ 
ᑕᐃᒪᐃᑦᑐᓂ ᐊᑐᖅᑐᑦ ᑭᓯᐊᓂᓕ ᑕᑯᔪᒪᔭᕋᓗᐊᕗᑦ ᓄᓇᓕᓕᒫᓂ ᑕᒪᓐᓇ ᐊᑐᖅᑕᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋᓗ ᑭᐅᑦᑎᐊᕐᒪᖓ. ᐊᓯᐊᓂᒃ 
ᐊᐱᕆᒃᑲᓐᓂᕈᒪᔪᖓ, ᓇᓕᐊᒃ ᓄᓇᓕᐅᔪᑦ ᐊᐱᕆᓚᐅᕐᓯᒪᕙᑦ ᑕᒪᓐᓇ ᐃᖅᑲᓇᐃᔮᖑᔪᓐᓇᕐᒪᖓᖅ ᓄᓇᓕᐅᔪᓂ 
ᐃᖅᑲᖅᑐᐃᓂᕐᒧᑦ ᑲᑎᒪᔨᕋᓛᖑᔪᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᑦᑐᒍ ᖃᐅᔨᒪᓂᕆᔭᖓ, ᓄᓇᓕᐅᔪᑦ 
ᐅᓪᓗᒥᒧᑦ ᐃᒪᐃᒻᒪ ᐃᖃᖅᑐᐃᓂᓕᕆᔨᑯ ᑲᑎᒪᔨᖏ ᐊᐅᓚᓂᖃᕐᓯᐊᕐᑐᑦ ᐊᒻᒪ ᐱᓕᐸᑦᓱᑎᒍ ᑲᑎᒪᐅᓯᐊᖏᓐᓂ 
ᑲᑎᒪᔭᕆᐊᖃᕋᐃᒻᒪᑕ ᐊᒻᒪᑦᑕᐅᖅ ᐱᕙᓪᓕᐊᔪᒍᑦ ᐸᖅᓇᐸᓪᓕᐊᓂᕐᑎᖕᓄᑦ ᐱᓕᒋᐊᑲᓂᕐᓗᒋ 
ᐱᔪᓐᓇᓂᖃᕆᐊᑲᓂᕐᓗᑎ ᐊᒻᒪ ᐱᔪᓐᓇᓂᖃᓗᑎ ᐅᑯᓄᖓ ᐃᖃᖅᑐᐃᔨᕋᓛᑦ ᑲᑎᒪᔨᖏᓐᓂ. 
 
ᐱᓕᕆᖃᑎᖃᕐᑐᒍ ᐸᓖᓯᒃᑯᓐᓂ ᐅᓪᓗᒥ ᖃᓄᐃᓐᓂᕆᔭᖏᑦᓄᑦ ᐱᔪᓐᓇᓂᕆᔭᖏᓐᓄᑦ ᐃᓕᖓᓂᖃᕐᑐᓂ ᐅᑯᓄᖓ 
ᐱᕋᔭᓐᓂᖅᓄᑦ ᐃᒪᐃᒻᒪ ᓴᕿᑦᓯᒪᓂᖃᕐᑐᓂ ᓴᖏᓗᐊᖏᑦᑐᒧᑦ ᐃᖃᖅᑐᑦᑕᐅᓇᔭᖅᑐᓄᑦ, ᐅᑯᐊᖑᖏᑦᑐ ᐱᕋᔭᓐᓂᖅ 
ᐱᒻᒪᕆᐅᓂᖅᓴᖅ. ᐄᖕ, ᐱᑕᖃᕇᕐᑐᒍ ᐃᖃᖅᑐᐃᓕᕋᓛᑦ ᑲᑎᒪᔨᖏᓐᓂ ᑕᒪᐃᓂ ᓄᓇᓕᐅᔪᓂ ᓄᓇᕗᒥ ᐊᒻᒪ ᐄᖕ, 
ᐱᔪᒪᔪᒍ ᖃᓄᐃᒋᐊᕐᓗᑕ ᑖᒃᑯᓄᖓ ᐃᖃᖅᑐᐃᔨᕋᓛᑦ ᑲᑎᒪᔨᖏᓐᓄᑦ ᓱᓕᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓴᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᐱᑦᑐᒋᐊᓪᓚᐅᔪᖓ ᑐᓴᕆᐊᖓ ᑭᐅᒍᑎᖓ, ᑭᓯᒥ 
ᐊᐱᖁᑎᑦᓴᖃᑲᓂᕐᑐᖓ. ᐅᑯᓇᓂ ᑕᒪᐃᓂ ᓄᓇᓕᐅᔪᓂ ᓄᓇᕗᒥ, ᐃᓱᒪᒋᔭᕋᓕ ᐃᒪᐃᒻᒪ ᐅᕙᒍᑦ, ᐱᑕᖃᕐᒪ 27ᓂ 
ᓄᓇᓕᖕᓂ, ᐃᒻᒪᖃ ᓄᓇᓕᐅᔪᑦ ᑐᑦᓯᕋᕐᑐᑦ ᑮᓇᐅᔭᑦᓴᒫᓄᑦ, ᐱᑕᖃᖄ ᑮᓇᐅᔭᑦᓴᒫᓂ ᐊᑐᐃᓐᓇᖅᓂ ᐅᑯᓄᖓ 
ᐃᖕᓇᖅᓄᑦ ᐃᒪᐃᒻᒪ ᐱᓕᕆᔭᖃᕈᓐᓇᕐᒪᑕ ᐃᓕᖁᓯᑐᖃᕐᓄᑦ ᐅᖃᖃᑎᖃᓐᓂᒃᑯᑦ, ᐊᒻᒪ ᐱᑕᖃᖄ ᑐᕌᖓᔪᓄᑦ 
ᑮᓇᐅᔭᑦᓴᒫᓂ ᐱᓕᑦᓯᕈᑎᐅᓯᒪᔪᓂ ᐱᓕᕆᕕᒋᔭᕐᓯᖕᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᒧᓄᑦ, ᐃᖃᖅᑐᐃᔨᕋᓛᑦ ᑲᑎᒪᔨᖏᑦ 
ᐱᓕᓯᒪᔭᐅᓪᓗᑎ, ᐅᑯᓇᓂ ᑕᒪᐃᓂ ᓄᓇᕗ ᓄᓇᓕᖏᓐᓂ ᐱᓕᑕᐅᓯᒪᔪ ᑮᓇᐅᔭᑦᓴᒫᓂ ᐊᒻᒪ ᑮᓇᐅᔭᑦᓴᒫᑦ  

ᓴᓂᖅᕙᑦᑕᐅᓯᒪᓪᓗᑎ ᑖᒃᑯᓄᖓ ᐊᒻᒪ ᑲᔪᓯᖏᓐᓇᓂᐊᕐᑐᒍ ᐃᒪᐃᒻᒪ ᑮᓇᐅᔭᑦᓴᒫᑦ ᖃᓄᐃᓕᖓᓂᕆᔭᖓᓄᑦ ᐊᒻᒪ 
ᐅᖃᖅᓯᒪᒌᕐᓱᖓ ᓯᕗᖓᒍᑦ ᐱᔪᓐᓇᓂᐅᔪᓄᑦ, ᐃᒪᐃᒍᒪᓯᒪᓪᓗᑕ ᑕᑯᒍᒪᑦᓱᑎᒍᑦ ᐱᔪᓐᓇᓂᖃᕆᐊᑲᓂᕐᑎᓪᓗᒋᑦ 
ᐊᒻᒪ ᐱᓕᕆᔭᑦᓴᖃᕆᐊᑲᓂᕐᓗᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐃᖃᑎᑦᓯᒋᐊᕈᑦ ᐃᒪᐃᒻᒪ, ᐃᖃᐃᑎᒋᐊᕐᓗᒋᑦ ᑲᑎᒪᔩᑦ ᐊᑯᓐᓂᐊᓂ 8ᒥᓇᔅ 
ᓇᐸᖓᓗ ᐊᒥᐊᒃᑯ, ᐃᒪᐃᑦᑐᖃᓂᐊᕋᑦᑲ ᒪᖅᕉᓐᓂ ᐅᖃᖅᑏᓐᓂ ᓱᓕ ᐅᖃᖅᑐᖃᕆᐊᖃᕐᒪ, ᑕᐃᒪᐃᒧᑦ, 
ᐱᓇᓱᐊᕆᐊᑲᓂᓚᐅᕆᑦᓯ ᑐᐊᕕᕋᕆᐊᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᖃᑲᓂᕈᒪᔪᖓ ᐊᐱᖁᑎᒥ. ᑭᓇᓕ ᐱᓕᕆᐊᖃᕐᒪ 
ᑮᓇᐅᔭᑦᓴᒫᓄᑦ ᐊᐅᓚᓂᕆᔭᖏᓐᓄᑦ ᐅᑯᓄᖓ ᐃᖕᓇᖅᓄᑦ? ᑭᓇᓕ ᐱᓕᑦᓯᒻᒪ ᑮᓇᐅᔭᑦᓴᒫᓂ ᐊᒻᒪ ᑭᓇᓗ 
ᐊᒡᒍᕐᑐᐃᕙ ᑮᓇᐅᔭᑦᓴᒫᓂ ᐅᑯᓄᖓ ᐃᖃᖅᑐᐃᔨᕋᓛ ᑲᑎᒪᔨᖏᓐᓄᑦ, ᐱᓕᕆᔨᖏᓐᓄᑦ, ᐅᕝᕙᓗ ᒪᒃᑯᑦᑐᑦ 
ᑲᑐᑎᖃᑎᒌᖏᓐᓄᑦ? ᐃᓂᑦᓵᑦ ᒪᑐᐃᖓᕙ ᓴᓂᖅᕙᕐᑎᕆᓂᕐᓄᑦ ᑮᓇᐅᔭᑦᓴᒫᓂ ᐅᑯᓄᖓ ᐃᖃᖅᑐᐃᓕᔨᕋᓛ 
ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐱᑕᖃᕐᑐᒍ ᐱᓕᕆᔪᓂ ᐃᒪᐃᒻᒪᓪᓗ 
ᓴᓂᖅᕙᕐᑎᕆᕙᑦᑐ ᑮᓇᐅᔭᑦᓴᒫᓂ ᐅᑯᓄᖓ ᓄᓇᓕᖕᓄᑦ, ᐃᒪᐃᑦᓱᓂᓗ, ᐱᓕᑦᓯᔪ ᐃᑲᔪᖅᓱᕐᓱᑎ ᐅᑯᓄᖓ 
ᐃᖃᖅᑐᐃᔨᕋᓛᑦ ᑲᑎᒪᔨᖏᓄᑦ ᓄᓇᓕᖓᑦᑎᒍᑦ ᒪᓕᑦᑐᑎᑦ ᐊᒻᒪ ᐱᓕᕆᔭᖃᑎᖃᓱᑎ ᐃᖃᖅᑐᐃᔨᕋᓛᑦ 
ᑲᑎᒪᔨᖏᓐᓂ ᐊᒻᒪ ᑲᔪᓯᖏᓐᓇᓂᐊᕐᑐᒍ ᐱᓕᑦᓯᓂᕐᓂ ᑮᓇᐅᔭᑦᓴᒫᓂ ᐅᑯᑎᒎᓇ ᐃᖃᖅᑐᐃᓕᔨᕋᓛᑦ 
ᑲᑎᒪᔨᖏᑎᒍᑦ ᐊᖅᕌᒍᑕᒫᖑᕙᓪᓗᑎ. ᐱᓕᑦᓯᕙᑦᑐᒍᑦ ᑮᓇᐅᔭᑦᓴᒫᓂ ᐊᒻᒪ ᒐᕙᒪᑐᖃᒃᑯᑦ ᐊᒻᒪᑦᑕᐅᖅ ᐱᓕᑦᓯᕙᑦᑐ 
ᑮᓇᐅᔭᑦᓴᒫᓂ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 634–1(6): ᓄᓇᓕᕋᓛᓂ ᐱᔭᑦᓴᐃᑦ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᕆᐊᑲᓐᓂᑐᐃᓐᓇᓚᖓᔪᖓ, ᐆᑦᑑᑎᒋᓗᒍ, ᐃᓕᖓᔪ ᐅᑯᓄᖓ 
ᓄᓇᓕᕋᓛ ᐊᐅᓪᓛᕐᓯᒪᕕᐅᕙᑦᑐᑦ, ᐃᓄᐃᑦ ᑎᒍᔭᐅᒐᐃᒻᒪᑕ, ᐱᕋᔭᒪᕆᓐᓂᖏᑲᓗᐊᖃᑕ ᐱᒻᒪᕆᐅᓗᓂ ᐊᒻᒪ 
ᐊᑑᑎᒍᑎ ᑖᒃᑯᑎᒎᓇ ᐱᔭᑦᓴᑎᒍᑦ ᒪᒥᓴᖅᓗᑎ, ᖃᓄᐃᑦᑐᐃᓪᓕ ᐱᔭᑦᓴᐃᑦ ᐃᓕᖓᓂᖃᖃᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐄᖕ, ᐱᑕᖃᕐᑐ ᐃᓄᐃᓴᑦᑐᓂ ᓄᓇᓕᕋᓛᓂ 
ᐊᐅᓪᓛᖅᓯᒪᕕᐅᕙᑦᑐᓂ ᓄᓇᕗᒥ ᐊᒻᒪ ᐱᑕᖃᕋᓂᓗ ᕿᑎᖅᒥᐅᓂ. ᓄᓇᓕᕋᓛ ᐊᐅᓪᓛᖅᓯᒪᕕᐅᕙᑦᑐᑦ 
ᐃᒪᐃᒍᒪᓯᒪᔪᑦ ᐊᐅᓚᑦᓯᓗᑎ ᐊᐅᓪᓛᖅᓯᒪᕕᖕᒥ ᑎᒍᔭᐅᒪᔪᓄᑦ, ᐱᓕᑕᐅᓯᒪᔪᑦ ᐃᓕᓐᓂᐊᕈᑎᑦᓴᓄᑦ ᐊᒻᒪ 
ᐱᓕᑦᓯᓯᒪᓪᓗᑎ ᐃᑲᔪᖅᓱᓂᕐᒥ. 
 
ᐊᒻᒪᑕᐅᖅ, ᐃᑲᔪᖅᑐᖅᓯᒪᔭᕗᑦ ᓄᓇᓕᕋᓛᑦ, ᑲᔪᓯᓯᒪᖏᑦᑐᑦ ᐊᐅᓚᑦᑎᓪᓗᑎᒃ ᓄᓇᓕᕋᓛᒥᓂᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᓄᕐᓕ ᒥᓂᔅᑕᐅᓪᓗᑎᒃ ᑐᓂᕙᑉᐱᐅᒃ ᑐᓴᐅᒪᔾᔪᑎᐅᔪᖅ 
ᐃᓄᖏᓐᓄᑦ ᕿᑎᕐᒥᐅᓄᑦ. ᖃᓄᐃᑦᑐᒃᑯᑦ ᑐᓴᐅᒪᖃᑦᑕᐅᑎᓂᕐᒥᒃ ᐊᑐᖃᑦᑕᖅᐸᑦ ᑐᒃᓯᕋᐅᑎᒧᑦ ᑐᒃᓯᕋᕋᔭᕈᑦᑕ 
ᑕᐃᒪᓐᓇᐃᑦᑐᓂᒃ ᐱᓇᓱᐊᒐᖏᓐᓂᒃ ᕿᑎᕐᒥᐅᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐃᒪᐃᓯᒪᔪᒍᑦ, ᐅᑯᑎᒎᓇᐅᕙᓪᓚᐃᔪᖅ, 
ᐃᒪᐃᓚᐅᖅᑐᒍᑦ, ᐄ, ᕿᒪᑦᑕᑎᓐᓂ ᑐᓴᖅᑎᑦᑎᓯᒪᔪᒍᑦ ᐃᓄᓐᓂᒃ ᑕᖅᑳᓃᑦᑐᓂᒃ ᖃᐅᔨᒍᒪᓪᓗᑕ ᑭᒃᑯᑦ 
ᒪᑐᐃᖅᓯᒍᒪᒻᒪᖔᑕ ᓄᓇᓕᕋᓛᒥᒃ ᑎᒍᔭᐅᓯᒪᔪᓄᑦ ᑭᓯᐊᓂᓕ ᑭᓇᑐᐃᓐᓇᐅᒐᔭᖅᑐᖅ ᐱᓇᓱᒍᒪᔪᖅ 
ᓄᓇᓕᕋᓛᖅᑖᕐᓗᓂ ᑎᒍᔭᐅᓯᒪᔪᓄᑦ, ᐄ, ᐊᖏᖅᓯᒪᔪᒍᑦ ᐊᒻᒪᓗ ᒪᑐᐃᖓᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑎᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᕕᓂᓛᒃ, ᑐᓴᐅᒪᖃᑦᑕᐅᑎᖃᑦᑕᕋᑦᓯ ᑕᒪᑐᒧᖓ 
ᐱᓕᕆᐊᖑᔪᒧᑦ ᕿᑎᕐᒥᐅᓂ. ᐊᑐᕐᓂᐊᕋᑦᑎᒍ ᖁᓪᓗᖅᑐᖅ. 
 
ᐅᖃᖅᑲᐅᒐᕕᑦ ᑐᓴᐅᒪᖃᑦᑕᐅᑎᕙᒃᑲᑦᓯ ᑕᒪᑐᒧᖓ. ᖃᐅᔨᒪᒐᕕᑦ ᐃᓄᖏᑦ ᖁᓪᓗᖅᑐᖅ ᐱᔪᒪᔪᑦ ᐱᓕᕆᐊᖑᔪᒥᒃ. 
ᑕᐃᒪᓕ ᖃᓄᖅ ᐱᒋᐊᖃᕋᔭᑉᐸᑦ ᐱᓇᓱᐊᕐᓗᑎᒃ ᐱᓕᕆᐊᖑᔪᒥᒃ ᓄᓇᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑕᐅᓯᐊᖅᑐᑕ ᑐᓴᖅᑎᑦᑎᓯᒪᔪᒍᑦ 
ᐱᕙᓪᓕᐊᔪᓕᕆᔨᑎᒍᑦ ᕿᓂᖅᑐᑕᒃ ᐱᔪᒪᔪᓂᒃ. 
 
ᑐᒃᓯᕋᕈᒪᓐᓂᕈᕕᑦ, ᐊᖏᖅᓯᒪᑦᑎᐊᖅᑐᒍᑦ ᐱᔪᒪᓪᓗᑕ ᑐᒃᓯᕋᐅᑎᓂᒃ ᑐᓂᓂᐊᕋᑦᑎᒍ ᐃᖅᑲᓇᐃᔭᖅᑎᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. 
ᑭᖑᓪᓕᖅᐹᒥ ᐃᓚᒋᐊᕈᑎᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑭᐅᒐᕕᓐᖓ ᒥᓂᔅᑕ. 
 
ᖃᐅᔨᒪᒐᑦᑕ, ᒐᕙᒪᒃᑯᑦ ᓄᓇᕗᒻᒥ ᐊᐅᓚᑦᑎᓕᓚᐅᖅᑎᓐᓇᒋᑦ ᓯᕗᒧᐊᑦᑎᑦᑎᓗᑕ ᓄᓇᕗᑦᑎᓐᓂᒃ, ᐱᑕᖃᓚᐅᖅᑐᒍᑦ 
ᖁᓪᓗᖅᑑᒥ ᐊᑐᐊᓂᐊᓚᐅᖅᑐᖅ ᓄᓇᒥ ᐱᓕᕆᓂᕐᒥᒃ ᑎᒍᔭᐅᓯᒪᔪᓄᑦ. 
 
ᐊᐱᕆᔪᒪᔪᖓ ᒥᓂᔅᑕᒥᒃ, ᑕᐃᒪᓐᓇᐃᑦᑐᒥᒃ ᐱᓕᕆᐊᖑᔪᓂᒃ, ᐱᒋᐊᖅᑕᐅᒍᓐᓇᑲᓐᓂᖅᑲ ᑐᒃᓯᕋᐅᑎᖃᕈᑦᑐ 
ᖃᐅᔨᒪᒐᑦᑕ, ᑕᒪᓐᓇ ᑐᐊᕕᓐᓇᕐᒪᕆᒃᑐᖅ ᑐᒃᓯᕋᐅᑎᒋᔭᕗᑦ. 
 
ᐊᖓᔪᖅᑳ ᐃᓱᒪᒋᔭᖃᕆᐊᖅᓯᒪᕙ ᐃᓄᓐᓄᑦ ᑐᒃᓯᕋᖅᓯᒪᔪᓂᒃ ᖁᓪᓗᖅᑑᒥᐅᑕᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᓐᖓᓱᒃᑎᑎᑦᑎᐊᖅᑐᒍᑦ ᑐᒃᓯᕋᐅᑎᓂᒃ 
ᑐᓂᔭᐅᔪᓂᓪᓘᓐᓃᑦ. ᐱᑕᖃᕐᓂᐊᕐᓂᖅᑲᑦ ᐃᓕᓐᓂᐊᖅᑐᓕᕆᓂᕐᒧᑦ ᑐᒃᓯᕋᐅᑎᓐᓂ, ᑕᑯᔪᒪᑦᑎᐊᖅᑐᒍᑦ ᑕᒪᑐᒥᖓ. 
 
ᐊᑏ ᑐᓂᓯᓂᐊᖅᑯᓯ ᑐᒃᓯᕋᐅᓯᑦᑎᓐᓂᒃ ᐱᓕᕆᕕᑦᑎᓐᓄᑦ ᐊᒻᒪᓗ ᐃᑲᔪᕋᓱᐊᑦᑎᐊᕐᓂᐊᖅᑐᒍᑦ ᐱᒋᐊᖅᑎᑦᑎᓗᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 635-1(6): ᑮᓇᐅᔭᒃᓴᐃᑦ ᓇᒻᒥᓂᕆᔭᒥᒃ ᖃᐅᔨᒋᐊᖅᑎᒃᓴᒥᒃ ᓴᓪᓕᓂ ᐱᓚᒃᑐᐃᕕᖃᕈᓐᓇᕐᓂᖓᓄᑦ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ ᐃᒃᑲᕐᕆᐊᓗᒃ ᐅᖃᖅᑲᐅᒻᒪᑦ, ᐅᕙᓂᓗ 
ᐃᓕᓐᓂᐊᐸᓪᓕᐊᑐᐃᓐᓇᕋᒪ ᐊᒻᒪ ᖁᔭᓐᓇᒦᒃ ᑐᓐᖓᓱᑦᑎᑕᐅᑦᑎᐊᕋᒪ. ᖁᔭᓐᓇᒦᕈᒪᔭᒃᑲ ᐃᓪᓗᓕᒐᕐᔪᒻᒥᐅᑕᐅᔪᑦ 
ᐊᒻᒪ ᓴᓪᓕᕐᒥᐅᑕᐅᔪᑦ ᓂᕈᐊᕐᓯᓚᐅᕐᒪᑕ ᐅᕙᓐᓂᒃ ᑭᒡᒐᑐᖅᑎᒋᔭᐅᖁᔭᐅᓪᓗᖓ ᒪᓕᒐᓕᐅᕐᕕᒻᒥ. 
 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. ᐊᕐᕌᓂ, ᓴᓪᓕᓂ, ᒐᕙᒪᒃᑯᑦ ᖃᐅᔨᓴᖅᑎᑦᑎᓚᐅᕐᒪᑕ 
ᖃᐅᔨᓴᕐᓂᐊᖅᑐᓂᒃ ᓂᕿᓕᕆᕕᐅᔪᓂᒃ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᖃᐅᔨᒪᔪᐃᓐᓇᐅᔪᒍ ᒐᕙᒪᒃᑯᑦ ᖃᐅᔨᓴᖅᑎᑦᑎᔭᕋᐃᒻᒪᑕ, ᑕᐃᒃᑯᐊ ᖃᐅᔨᓴᖅᑎᐅᔪᑦ 
ᑭᓯᐊᓂᓕ ᑎᑎᕋᓲᖑᒻᒪᑕ ᒐᕙᒪᒃᑯᑦ ᑭᓯᐊᓂ ᑐᓴᕈᒪᔭᖏᓐᓂᑐᐊᖅ… ᑐᓴᕈᒪᔭᖏᓐᓂᒃ ᖃᓄᐃᑦᑐᓂᓪᓗ 
ᑐᓴᕈᒪᓐᖏᑕᖏᓐᓂᒃ, ᖃᐅᔨᒪᔪᐃᓐᓇᐅᔪᒍ ᓄᓇᑦᑎᓐᓂᑎᓪᓗᑕ ᐊᔾᔨᒋᓐᖏᑦᑎᐊᕐᒪᒍ, ᑕᐃᒪ ᐃᒫᒃ ᐅᖃᕈᒪᔪᖓ. 
 
ᐊᕐᕌᓂ, ᒐᕙᒪᒃᑯᑦ ᖃᐅᔨᓴᖅᑎᑦᑎᓚᐅᕐᒪᑕ ᓂᕿᓕᕆᕕᐅᔪᒥᒃ ᓴᖅᑭᖅᑐᖃᕈᓐᓇᕐᒪᖔᖅ ᓴᓪᓕᓂ, 
ᖃᐅᔨᒪᔪᐃᓐᓇᐅᓪᓗᑕ ᒐᕙᒪᒃᑯᑦ, ᑕᐃᒃᑯᐊ ᖃᐅᔨᓴᖅᑎᑦᑎᓂᐊᖅᑐᑎᒃ, ᐅᖃᐅᔾᔨᕙᒻᒪᑕ ᖃᓄᐃᓕᐅᖁᔨᒻᒪᖓᕐᒥᒃ 
ᖃᓄᐃᑦᑐᓂᓪᓗ ᐅᖃᖁᔨᓐᖏᒻᒪᖔᕐᒥᒃ. ᓱᕐᓗ ᐃᒫᒃ, ᐅᖃᕐᓂᐊᖁᓯ ᐅᕙᖓ ᐅᖃᕈᒪᔭᖏᓐᓂᒃ. 
 
ᑕᐃᒪᓕ ᖃᐅᔨᒪᔪᐃᓐᓇᐅᒻᒪᑕ ᓴᓪᓕᓂ ᑐᒃᑐᓕᕐᔪᐊᒻᒪᕆᐊᓗᒻᒪᑕ ᑕᕝᕙᓂ ᕿᑭᖅᑕᖓᓂ ᐊᒻᒪᓗ ᐊᒃᓱᐊᓗᒃ 
ᐃᖅᑲᓇᐃᔮᑎᒍᑦ ᓴᖅᑭᓯᒪᕙᒻᒪᑦ ᐱᔭᐅᔪᒪᒻᒪᕆᑦᑐᓂᒃ ᓄᓇᑦᑎᓐᓂ ᐊᒻᒪᓗ ᐊᓯᖏᓐᓂ ᓄᓇᓕᐅᔪᓂ 
ᑲᖏᖅᖠᓂᕐᒥᓗ. 
 
ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ ᐃᑯᐱᒡᕕᓕᕆᔨᒃᑯᓄᑦ ᐃᒪᐃᑦᑐᖅ: ᑕᐃᒃᑯᐊ ᑮᓇᐅᔭᖃᖅᑎᑦᑎᔪᓐᓇᖅᐸᑦ 
ᐃᖅᑲᓇᐃᔭᖅᑎᑦᑎᓂᐊᕈᑕ ᑕᖅᑲᖔᖅᑐᓂᒃ ᖃᐅᔨᓴᕐᓂᐊᖅᑐᓂᒃ ᓴᓪᓕᓂ ᓇᒻᒥᓂᕐᒥᓂᒃ ᓂᕿᓕᕆᕕᖃᕈᓐᓇᕐᒪᖔᑕ 
ᐅᐱᓐᓇᕋᓂ ᖃᐅᔨᒪᔪᒍ ᐊᓯᖏᑦ ᓄᓇᓕᐅᔪᑦ ᒪᑯᐊ ᖃᒪᓂᑦᑐᐊᖅ, ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, 
ᐃᓪᓗᓕᒑᕐᔪᒃ, (ᑐᓵᔨᑎᒍᑦ) ᐅᐱᓐᓇᕋᓂ, ᑕᒪᒃᑯᐊ ᓄᓇᓕᐅᔪᑦ ᑐᒃᑐᖃᒡᒐᖏᑦᑐᐊᓗᐃᑦ. 
 
ᖃᐅᔨᒪᓪᓗᑕᓗ, ᑐᒃᑐᒐᓱᐊᖅᐸᒃᑯᑦᑕ ᐊᒻᒪ ᓂᕿᓕᕆᕕᖃᕈᑦᑕ, ᐃᖅᑲᓇᐃᔮᒃᓴᓂᒃ ᓴᖅᑭᑲᓐᓂᕈᓐᓇᖅᑐᒍᑦ 
ᑲᖏᖅᖠᓂᕐᒥ ᐊᒻᒪᓗ ᐊᒥᓱᑦ ᐱᔪᒪᕙᒃᑐᓂᒃ ᐳᔪᖅᑎᕐᕕᒋᓯᒪᔪᓂ ᐃᖃᓗᓐᓂᒃ ᐊᒻᒪᓗ ᑐᒃᑐᒥᓂᕐᓂᒃ. 
ᐊᖏᓪᓕᒋᐊᒃᑲᓐᓂᕋᔭᖅᑐᑦ ᐃᖅᑲᓇᐃᔭᒃᓴᐅᔪᓪᓗ ᐊᒥᓱᕈᒃᑲᓐᓂᕋᔭᖅᑐᑎᒃ. 

ᑐᒃᑐᓕᐊᓘᒐᑦᑕ ᓴᓪᓕᓂ ᐊᒻᒪᓗ ᐃᖃᓗᒃᑕᓕᒪᕆᐊᓘᓪᓗᓂ ᑭᓕᕝᓕ ᑕᓯᕐᒥ ᑖᒻᓴᓐ ᑕᓯᕐᒥᓗ. ᐃᖃᓗᒍᓐᓇᖅᑐᒍᑦ 
25,000 ᐸᐅᓐᔅᓂᒃ ᐃᖃᓗᓐᓂ ᓴᓪᓕᓂ. 
 
ᓂᕿᓕᕆᕕᒃᑖᕐᓂᕈᑦᑕ, ᖃᐅᔨᒪᓪᓗᖓᓗ ᐊᒃᓱᐊᓗᒃ ᑕᒪᓐᓇ ᐱᐅᔪᒐᔭᖅᑐ ᐊᒻᒪ ᐅᐱᕐᖓᒃᑯᑦ, ᐊᒥᓱᐊᓗᐃᑦ 
ᑎᒻᒥᐊᖑᔪᑦ ᐊᖅᑯᓵᖅᐸᒻᒪᑕ ᓄᓇᑦᑎᒍᑦ ᐊᒥᓲᓗᐊᒻᒧᓘᓐᓂᑦ ᐃᒪᕐᒥᒃ ᐃᒥᖅᐸᒃᑕᑦᑎᓐᓂᒃ ᓱᕈᐃᑐᐃᓐᓇᕆᐊᖃᖅᑐᑦ 
ᐊᒻᒪ ᓂᕐᓕᐅᔪᑦ ᐊᒥᓱᓗᐊᕐᓂᖏᓐᓄᑦ ᐊᑕᐅᓯᐊᕋᓗᐊᖅᑐᑕ ᓱᕈᕐᓇᖅᑐᒥᒃ ᐱᑕᖃᓚᐅᕐᓯᒪᔪᖅ ᐃᒥᖅᑕᕐᕕᒃᑎᓐᓂ . 
 
ᐊᐱᖅᑯᑎᒋᔪᒪᔭᕋ ᐊᖓᔪᖅᑳ ᐊᑭᓱᒻᒧᑦ. ᐊᔪᕐᓇᖏᓚᖃᐃ ᒥᓂᔅᑕᐅᔪᖅ ᖃᐅᔨᓴᖅᑎᑦᑎᒋᐊᕈᓐᓇᖅᐸᑦ 
ᑕᖃᓐᖓᑐᐃᓐᓇᖅᑐᒥᒃ ᖃᐅᔨᓴᖅᑎᑦᑎᓗᑕ ᓂᕿᓕᕆᕕᒃᑕᕈᓐᓇᕐᒪᖔᑦᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᐱᖅᑯᑎᒃᑎᐊᕚᓗᔪᖅ. ᑕᐃᒪ 
ᐱᕙᓪᓕᐊᓂᖃᖅᑐᒍᑦ ᑕᒪᓐᓇ ᕿᒥᕐᕈᓇᒃᑐᒍ ᑕᐃᓐᓇᓗ ᓯᕗᓕᖅᐸᐅᔪᖅ ᑭᒡᒐᖅᑐᖅᑎᐅᓚᐅᖅᑐᑦ 
ᐊᒃᓱᕈᑦᑎᐊᓚᐅᕐᒥᒻᒪᑦ ᑕᒪᒃᓱᒥᖓ ᐱᓇᓱᐊᕐᓂᕐᒧᑦ. ᐊᒻᒪᓗ ᐱᓕᕆᖃᑎᒌᓐᓂᐊᕐᑐᒍᑦ ᐃᓚᒋᓗᓯ ᑭᒡᒐᖅᑐᐃᔨᐅᓗᓯ, 
ᐅᖃᖅᓯᒪᓪᓗᑕ ᐃᒪᐃᒻᒪ ᕿᒥᖅᕈᓇᒋᐊᖃᓂᑎᖕᓄᑦ ᐱᓕᕆᖃᑎᒌᓐᓂᕐᒥ ᐃᓚᒋᓗᑎᒍ ᓄᓇᓕ ᐊᒻᒪ ᒐᕙᒪᑯ 
ᐱᒋᐊᑎᕙᓪᓕᐊᓗᒋ ᓇᒻᒥᓂᖃᖅᑑᔪᐃᑦ. 
 
ᐱᔭᕇᕐᓯᕙᓪᓕᐊᒐᓗᐊᕐᑐᒍ ᖃᐅᔨᓴᖅᓂᕐᓂ ᐊᒻᒪ ᐱᓕᕆᖃᑎᒋᔪᒪᑦᓱᒋ ᑲᑎᒪᔨᑦ ᖃᐅᔨᓇᐊᓱᕐᓗᑕ 
ᖃᓄᐃᑦᑐᓪᓚᕆᐅᓂᖏᓐᓂ ᓄᓇᓕᖏᑦ ᑭᖒᒪᔭᖏᑦ. ᐱᓕᕆᖃᑎᒋᓯᒪᑦᓱᑎᒍ ᐅᑯᓇᓂ ᓴᕿᑎᑕᐅᓂᖏᓐᓄᑦ 
ᓂᕿᓂᑦ ᐱᓕᕆᓂᖅᓂ ᐱᓕᕆᕕᖕᒥ ᓴᓪᓕᓂ ᐊᒻᒪ ᑖᓐᓇᑑᓇᓂᓗ ᑭᐅᒍᑎ ᐱᓕᒍᒪᔭᕋ ᑲᑎᒪᔨᒧᑦ. 
 
ᐱᓕᕆᖃᑎᒋᔪᒪᑦᓱᒍ ᓄᓇᓕᐅᔪ ᐃᒪᐃᑑᓂᑎᖕᓂ ᓄᑖᖅ ᒐᕙᒪ ᑕᒪᒃᑯᐊ ᖃᓄᐃᓐᓂᐅᔪᐃᑦ ᑲᔪᓯᑎᕙᓪᓕᐊᓗᒋᑦ. 
ᐱᑕᖃᕐᒥᔪᒍ ᓄᓇᕗ ᐱᕈᖅᐸᓪᓕᐊᓂᖏᓄᑦ ᐱᕙᓪᓕᐊᓂᖅᓂ ᖃᓄᐃᓐᓂᕆᔭᖏᓐᓄᑦ ᐃᒪᐃᒻᒪ ᒫᓐᓇᐅᔪᖅ 
ᐱᓕᕆᔭᖃᕐᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑑᔮᖏᓐᓇᒪ ᑭᐅᒍᑎᒥ ᐊᐱᖁᑎᓐᓅᕙᖓ. 
 
ᐊᐱᖁᑎᒐ ᐃᒪᐃᑦᑐ ᐱᔪᓐᓇᓂᖃᖄ ᐊᖓᔪᖅᑳ ᐱᓕᑦᓯᓗᓂ ᐅᕙᑎᖕᓂ ᑮᓇᐅᔭᑦᓴᒫᓂ ᑕᐃᒪᐃᒧ ᐱᓕᕆᔨᑖᕐᓗᑕ 
ᓇᒻᒥᓂᖃᖅᑐᒥ ᐱᓕᕆᓗᓂ ᓇᒻᒥᓂᖅᓱᓪᓗᓂ ᖃᐅᔨᓴᖅᓂᒥ ᐱᓕᕆᕕᖕᒧ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑖ. 
 
ᐊᖓᔪᖅᑳ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᓄᓇᓕᖓ ᓴᓪᓖᑦ ᑎᑎᕋᖃᑕ ᑐᑦᓯᕋᐅᒻᒧᑦ 
ᐅᑯᑎᒎᓇ ᐊᖑᓇᓱᑐᓕᕆᔨᑯ ᑲᑐᔾᔨᖃᑎᒌᖏᑎᒍ ᐅᕝᕙᓗ ᓇᒻᒥᓂᖃᖅᑐ ᓇᒻᒥᓂᖃᖅᑐᐃᑦ, ᐃᒪᐃᒍᓐᓇᕐᓯᓂᐊᕋᑦᑕ 
ᖃᐅᔨᓴᖅᓗᒋ ᐃᒻᒪᖃᓗ ᐊᑑᑎᖃᓂᐊᕐᒪᖔᑕ ᓄᓇᓕᖓᓐᓄᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒍ ᒥᓂᔅᑖ ᐃᑯᐱᕕᓕᕆᔨᑯ ᐱᔪᒪᓂᕆᓯᒪᔭᖓᓄᑦ 
ᓇᓗᒋᓇᒍᓗ ᐃᒪᐃᒻᒪ ᖃᐅᔨᒃᑲᕈᓐᓇᓂᐊᕋᒃᑭᑦ ᓄᓇᓕᖏ ᓴᓪᓖᑦ ᐃᒪᐃᒻᒪ ᖃᓄᐃᒋᐊᕐᓯᒪᒋᐊᖓᓄᑦ ᑕᒪᑐᒧᖓ 
ᐃᓱᒪᒋᔭᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐃᓐᓇ ᐅᖃᐅᓯᑐᐃᓐᓇᐅᕋᑖᖅ. ᑲᑎᒪᔩᑦ ᖃᐅᔨᒪᒋᑦᓯ ᐃᒪᐃᒻᒪ ᐊᐱᖁᑎᖃᓐᓂ ᒫᓐᓇ ᐊᓂᒍᖅᑐ. 
 
ᑲᔪᓯᒋᐊᕐᓗᑕ ᐅᑯᓄᖓ ᑲᑎᒪᐅᑎᑦᓴ 7. ᑎᑎᕋᖅᓯᒪᔪ ᐊᐱᖁᑎᑦᓴᐃ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄᑦ 
ᐊᐱᖁᑎᑦᓴᓄᑦ. ᑲᑎᒪᐅᑎᑦᓴ 9. ᐃᓕᖓᔪᑦ ᒪᑐᐃᖅᓯᓂᐅᔪᒧᑦ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ. 
ᑲᑎᒪᐅᑎᑦᓴ 11. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐ ᐊᒻᒪ ᑲᑎᒪᑐᐃᓐᓇᕐᑐᓂ ᑲᑎᒪᔨᑦ. ᑲᑎᒪᐅᑎᑦᓴ 12. ᐅᓂᒃᑳᖏᑦ 
ᑲᑎᒪᔩᑦ ᐅᑯᓇᓂ ᖃᐅᔨᓴᖅᑕᐅᓂᖏ ᒪᓕᒐᐃᑦ. ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 134-1(6): ᑎᑎᖅᑲᒃ ᐊᖓᔪᖅᑳ ᑲᑦᑐᒻᒧᑦ ᔮᒃ ᐱᓘᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᕿᑦᓯᒍᒪᑦᓱᖓ ᑎᑎᖃᖅᒥ ᐃᒪᐃᒻᒪ ᑐᕌᖓᑎᑕᐅᓯᒪᓪᓗᓂ ᒥᓂᔅᑕᓄᑦ 
ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓄᓪᓗ ᐊᖅᕌᓂ ᔫᓂ 17, 2002ᒥ ᐅᑯᓇᖔᖅᓱᑎ ᓄᓇᑦᓯᐊᖅ ᓴᓇᔪᓕᕆᔨᑦ 
ᑲᑐᔾᔨᖃᑎᒌᖏᓐᓂ. 
 
ᖃᐅᒪᔪᑎᑦ ᐅᖃᖅᑏ, ᓴᓇᔪᓕᕆᔨᑯ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᓪᓗᑎ ᑕᒪᐃᓂ ᓇᒻᒥᓂᖃᖅᑐᓂ ᓄᓇᕗᒥ 
ᑕᐃᒪᐃᒻᒪᑦ, ᑖᓐᓇᓗ ᑎᑎᖃᖅ ᐃᒪᐃᒻᒪ ᐅᑕᕿᔪᐃᑦ ᑭᐅᒍᑎᒧᑦ ᐅᑯᓇᖓ ᑕᐃᒪᐃᒧᑦ, ᐃᓱᒪᔪᖓ 
ᐃᖃᐃᑎᒋᐊᕆᐊᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑲᑎᒪᔾᔪᑎᒃᓴᖅ 13, ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14, ᖃᐅᔨᒃᑲᐃᓂᖅ 
ᐱᒋᐊᖅᑎᑕᔅᓴᓂᒃ. ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᓂᖅ ᐱᒋᐊᖅᑎᑕᔅᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16, ᐱᒋᐊᖅᑎᑕᔅᓴᐃᑦ. ᑲᑎᒪᔾᔪᑎᒃᓴᖅ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18, ᐊᐃᑉᐸᖓᓂ ᐅᖃᓕᒪᖅᑕᐅᓂᖏᑦ ᒪᓕᒐᒃᓴᐃᑦ. ᐊᖓᔪᖅᑳ ᐊᑭᓱᒃ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᓄᓇᑦᑎᐊᕐᒥ ᓇᒻᒥᓂᖃᑦᑐᓄᒃ ᐊᑐᖅᑐᐊᓂᕐᒧᑦ ᑯᐊᐳᕇᓴᒃᑯᑦ 

ᒪᓕᒐᕐᒥᒃ - ᐊᐃᑉᐹᓂ ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ ᑲᖏᖅᓯᓂᕐᒧᑦ 
ᓂᒋᐊᓄᑦ/ᑎᑭᕋᔾᔪᐊᖅ, ᑖᓐᓇ ᒪᓕᒐᒃᓴᖅ 40, ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᓄᓇᑦᑎᐊᕐᒥ ᓇᒥᓂᖃᑦᑐᓄᑦ 
ᐊᑐᖅᑐᐊᓂᕐᒧᑦ ᑯᐊᐳᕇᓴᓐ ᒪᓕᒐᖓ, ᐅᖃᓕᒫᖅᑕᐅᓗᓂ ᐊᐃᑉᐹᓂ. 
 
ᐅᖃᖅᑎ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᔪᖅ ᓄᓇᑦᑎᐊᕐᒥ ᓇᒻᒥᓂᖃᑦᑐᓄᑦ ᐊᑐᖅᑐᐊᕐᓂᕐᒧᑦ ᑯᐊᐳ `ᕆᓴᓐ ᒪᓕᒐᖓ 
ᐲᕐᓗᒋᑦ ᐅᖃᖅᓯᒪᔪᑦ ᓄᓇᑦᑎᐊᕐᒥ ᐊᒻᒪᓗ ᒐᕙᒪᒃᑯᑦ ᑭᖑᕝᕖᖔᕐᓗᑎᒃ ᐅᖃᖅᓯᒪᔪᓂᒃ ᓄᓇᕗᒻᒧᑦ ᐊᒻᒪᓗ 
ᒐᕙᒪᒃᑯᑦ ᓄᓇᕗᒻᒥ. 

ᒪᓕᒐᒃᓴᖅ ᐃᓚᒋᐊᖅᓯᓂᖃᕐᒥᔪᖅ ᑐᑭᖓᓂᒃ ᓇᒻᒥᓂᖃᑦᑎᐅᔪᓂᒃ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓈᒻᒪᑦᑐᖅ ᐱᑦᔪᑎᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᖅᑐᖅ. 
ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 40 ᐊᐃᑉᐹᓂ ᐅᖃᓕᒫᖅᑕᐅᓂᖃᑉᐳᖅ 
ᐊᒻᒪᓗ ᑕᐃᒪᐃᒻᒪᑦ ᑐᓂᔭᐅᕗᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᑲᑎᒪᔨᓄᑦ. ᑲᑎᒪᒡᔪᑎᒃᓴᖅ 18. ᐊᐃᑉᐹᓂ 
ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᐊᖓᔪᖅᑳ ᐲᑯ. 
 
ᒪᓕᒐᒃᓴᖅ 41 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐋᓐᓂᐊᓯᐊᖅᑏᑦ ᒪᓕᒐᕐᒥᒃ- ᐊᐃᑉᐹᓂ ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒥᒃ, ᐅᖃᖅᑎ. ᖁᔭᓐᓇᒦᒃ,  ᒪᒃᓖᓐ. ᐅᖃᖅᑏ, ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐃᖃᓗᓐᓄᑦ ᐱᖓᓐᓇᖓᓄᑦ, ᑖᓐᓇ ᒪᓕᒐᒃᓴᖅ 41, ᒪᓕᒐᖅ 
ᐋᖅᑭᒋᐊᖅᓯᓂᕐᒧᑦ ᐋᓐᓂᐊᖅᓯᐅᑎᑦ ᒪᓕᒐᖓ, ᐅᖃᓕᒫᖅᑕᐅᓗᓂ ᐊᐃᑉᐹᓂ. 
 
ᐅᖃᖅᑎ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᔪᖅ ᐋᓐᓂᐊᓯᐅᖅᑏᑦ ᒪᓕᒐᖓᓂᒃ ᓱᕐᕈᔅᓯᒪᖁᓇᒍᑦ ᐊᑑᑎᑦᑎᐊᕐᓂᖓᓂᒃ 
ᓄᑖᒧᑦ ᐋᓐᓂᐊᓯᐅᖅᑎᓄᑦ ᒪᓕᒐᖓ ᓄᓇᑦᑎᐊᕐᒥ, ᐊᑐᓕᖅᑎᑕᐅᓛᖅᑐᖅ ᔮᓄᐊᓕ 1, 2004. 
 
ᐋᓐᓂᐊᓯᐅᖅᑎᐅᓂᖅ ᓄᓇᕗᒻᒥ ᐊᒻᒪᓗ ᓄᓇᑦᑎᐊᕐᒥ ᒪᓕᑐᐃᓐᓇᕐᓂᐊᖅᑐᖅ ᑖᒃᑯᓂᖓ ᐋᓐᓂᐊᓯᐅᖅᑎᑦ 
ᑲᑐᓪᔨᖃᑎᒌᖏᑦ ᓄᓇᑦᑎᐊᕐᒥ ᐊᒻᒪᓗ ᓄᓇᕗᒻᒥ. ᒪᓕᒐᒃᓴᖅ ᑲᔪᓯᑎᑦᑎᓂᐊᖅᑐᖅ ᐃᓚᓕᐅᔾᔭᐅᓂᖏᓐᓂᒃ ᐃᓅᑉ 
ᐋᓐᓂᐊᕐᓯᐅᖅᑐᐅᔪᖅ ᐊᒻᒪᓗ ᐃᓚᒋᐊᖅᓯᓪᓗᓂ ᐃᓚᒋᔭᐅᓕᕐᓂᖏᓐᓄᑦ ᐋᓐᓂᐊᖅᓯᐅᖅᑏᑦ, ᐅᖃᖅᑎ. 
 
ᒪᓕᒐᒃᓴᖅ ᐊᒻᒪᑕᐅᖅ ᐋᖅᑭᒋᐊᖅᓯᒻᒥᔪᖅ ᐊᒥᓱᓂᒃ ᐊᓯᖏᓐᓂᒃ ᐋᓐᓂᐊᖅᑲᑦᑕᐃᓕᒪᓂᕐᒧᑦ ᐱᓕᕆᓂᕐᒧᑦ ᒪᓕᒐᖓ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᐱᑦᔪᑎᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᖅᑯᖅ. 
ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᑲᔪᓯᔪᖅ ᐱᒋᐊᖅᑎᑕᐅᔪᖅ. ᒪᓕᒐᒃᓴᖅ 41 ᐊᐃᑉᐹᓂ ᐅᖃᓕᒫᖅᑕᐅᕗᑦ, ᐊᒻᒪᓗ 
ᑕᐃᒪᐃᒻᒪᑦ ᑐᓂᔭᐅᕗᖅ ᑲᑎᒪᔨᓄᑦ. ᑲᑎᒪᒡᔪᑎᒃᓴᖅ 18. ᐊᐃᑉᐸᖓᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᓯᕗᓕᖅᑎ. 
 
ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ ᒪᓕᒐᖅ - ᐊᐃᑉᐹᓂ 

ᐅᖃᓕᒫᖅᑕᐅᓂᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓗᓂ ᒪᓕᒐᓕᐅᖅᑎᒧᑦ 
ᓴᓂᑭᓗᐊᕐᒧᑦ, ᒪᓕᒐᒃᓴᖅ 42, ᒪᓕᒐᖅ ᐋᖅᑭᒋᐊᖅᓯᔪᖅ ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ ᒪᓕᒐᖅ 
ᐅᖃᓕᒫᖅᑕᐅᓗᓂ ᐊᐃᐹᓄᑦ. 
 
ᐅᖃᖅᑎ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᔪᖅ ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ ᒪᓕᒐᕐᒥᒃ ᐱᑕᖃᑦᑎᑦᑎᖁᓪᓗᒍ 
ᑎᑭᓪᓗᓂ 8-ᓂᑦ ᐱᓇᓱᐊᕈᓯᕐᓄᒃ ᐃᓚᐃᖅᑐᓄᑦ ᕿᑲᓐᓂᕿᒧᑦ ᐃᖅᑲᓇᐃᔭᖅᑎᓄᑦ ᐃᓚᒋᔭᒥᒃ 
ᐋᓐᓂᐊᔪᖃᒻᒪᕆᒃᑎᓪᓗᒍ. ᑖᓐᓇ ᐋᖅᑭᒋᐊᕈᑦ ᐊᑐᐃᓐᓇᐅᓕᖅᑎᑦᑎᔪᖅ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ, 
ᐊᑦᔨᐸᓗᐊᓂᒃ ᐋᖅᑭᒃᓯᒪᓂᖃᑦᑐᖅ ᐃᓚᐃᖅᑐᖃᑦᑎᓪᓗᒍ ᕿᑲᕐᓂᕐᒧᑦ ᑕᐃᒃᑯᓄᖓ ᐊᒻᒪᓗ ᑖᒃᑯᓄᖓ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐅᑯᑎᒎᓇ ᑲᓇᑕᒥ ᐃᖅᑲᓇᐃᔭᖅᑎᓄᑦ ᓇᓗᓇᐃᒃᑯᑕᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓈᒻᒪᑦᑐᖅ. ᐱᑦᔪᑎᖓᓄᒃ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᖅᑐᖅ. 
ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 42 ᐊᐃᑉᐹᓂᒃ ᐅᖃᓕᒫᖅᑕᐅᕗᖅ  

ᐊᒻᒪᓗ ᑕᐃᒪᐃᒻᒪᑦ ᑐᓂᔭᐅᕗᖅ ᑲᑎᒪᔨᓄᑦ. ᑲᑎᒪᒡᔪᑎᒃᓴᖅ 18. ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐊᐃᑉᐹᓂ 
ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐊᖓᔪᖅᑳ ᑲᑦᑐᒃ. 
 
ᒪᓕᒐᒃᓴᖅ 43- ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᓄᓇᕗᒻᒥ ᓇᒻᒥᓂᕆᔭᓄᑦ ᐃᓐᑲᒻᑖᒃᓰᔭᕐᕈᑎᓄᑦ ᒪᓕᒐᖅ - 

ᐊᐃᑉᐹᓂ ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᐲᑕ ᑲᑦᑐᒃ: ᐱᒋᐊᖅᑎᑦᑎᔪᖓ ᐊᐃᐱᖅᑐᓂᐅᒃ ᒪᓕᒐᓕᐅᖅᑎᐅᑉ ᕿᑭᖅᑖᓗᒻᒥ ᓂᒋᖓᓄᑦ, ᑖᓐᓇ 
ᒪᓕᒐᒃᓴᖅ 43, ᒪᓕᒐᖅ ᐋᖅᑭᒋᐊᖅᓯᔪᖅ ᐃᓐᑲᒻᑖᒃᓰᔭᕐᓂᕐᒧᑦ ᒪᓕᒐᖅ ᐅᖃᓕᒫᖅᑕᐅᓂᐊᖅᑐᖅ ᐊᐃᑉᐹᓂᒃ. 
 
ᐅᖃᖅᑏ, ᐱᑦᔪᑎᒋᔭᖓ ᑖᒃᓱᒪ ᒪᓕᒐᒃᓴᐅᑉ ᐋᖅᑭᒋᐊᖅᓯᔪᖅ ᓄᓇᕗᒻᒥ ᓇᒻᒥᓂᕆᔭᒧᑦ ᐃᓐᑲᒻᑖᒃᓰᔭᕐᓂᕐᒧᑦ ᒪᓕᒐᖅ 
ᐊᕐᕌᒍᐊᓄᑦ 2004 ᑖᒃᓰᔭᕐᓂᕐᒧᑦ ᐊᕐᕌᒍᒐ, ᑮᓇᐅᔭᓕᐊᖑᔪᓄᑦ ᑎᑎᕋᖅᑕᐅᔪᑦ ᓱᕐᕋᓂᐊᖏᒻᒪᑦ ᒪᓕᑦᑎᐊᕐᓗᓂ 
ᒐᕙᒪᑐᖃᒃᑯᑦ ᑖᒃᓯᓄᑦ ᐊᑭᖓᓂᒃ ᐃᓐᑲᒻᑖᒃᓯᓄᑦ ᐃᒃᐱᓐᓇᕐᓂᖃᕐᓂᐊᕐᒥᔪᖅ ᐊᒃᐸᕆᐊᖅᑕᐅᓂᖏᓐᓄᑦ 
ᐃᓐᑲᒻᑖᕐᓯᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐃᓱᒪᒋᔭᐅᓂᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᕐᒪᑦ. ᑕᐃᒃᑯᐊ 
ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ, ᐊᒻᒪ ᒪᓕᒐᒃᓴᖅ 43 ᐊᐃᒃᐸᖓᓂ 
ᐅᖃᓕᒫᖅᑕᐅᓯᒪᓕᖅᐳᖅ ᑲᒪᒋᔭᐅᑐᐃᓐᓇᕆᐊᖃᓕᖅᑐᓂ ᑲᑎᒪᑐᐃᓐᓇᖅᑎᓪᓗᒋᑦ. ᑲᑎᒪᔾᔪᑎᒃᓴᖅ 18, ᐊᐃᒃᐸᖓᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᖓᔪᖅᑳ ᑖᒻᓴᓐ. 
 
ᒪᓕᒐᒃᓴᖅ 44 - ᐃᓚᒋᐊᕈᑎ ᑮᓇᔭᓄᑦ ᐊᑐᖅᑐᒃᓴᐅᔪᓄᑦ ᒪᓕᒐᖅ ᓈᓴᐅᑎᓕᒃ 1, 2003/2004 - ᐊᐃᑉᐹᓂ 

ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᕿᑭᖅᑖᓗᑉ ᓂᒋᐊᓄᑦ, ᒪᓕᒐᒃᓴᖅ 44, ᐃᓚᒋᐊᕈᑕᐅᔪᑦ ᑮᓇᐅᔭᓄᑦ ᐊᑐᖅᑐᒃᓴᐃᑦ ᒪᓕᒐᖓᑦ ᓈᓴᐅᑎᓕᒃ 1, 
2003/2004 ᐅᖃᓕᒫᖅᑕᐅᖁᓪᓗᒍ ᐊᐃᒃᐸᖓᓂ. 
 
ᐅᖃᖅᑎ, ᐱᔾᔪᑎᒋᔭᖓ ᐅᒪ ᒪᓕᒐᒃᓴᐅᔪᑉ ᒪᓕᒐᑎᒍᑦ ᐊᖏᖅᑕᐅᔭᕆᐊᖃᕐᓂᖓᓄᑦ ᐃᓚᒋᐊᕆᐊᖃᕐᓂᖏᓐᓄᑦ 
ᑮᓇᐅᔭᐃᑦ ᐃᒪᓐᓇᓂᒃ 15 ᒥᓕᓐᐊ 99 ᑕᐅᓴᓐ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᓐᓄᑦ ᐊᕐ̀ᕋᒍᒧᑦ 2003/2004. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐱᔾᔪᑎᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᖅᑐᖅ. ᓈᒻᒪᒃᓴᖅᑐᑦ. 
ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᒧᖅ ᒪᓕᒐᒃᓴᖅ 44 ᐊᐃᒃᐸᖓᓂᒃ ᐅᖃᓕᒪᖅᑕᐅᔪᖅ ᐊᒻᒪ 
ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᕐᓯᔪᖅ. ᑲᑎᒪᔾᔪᑎᒃᓴᖅ 18, ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᐊᖓᔪᖅᑳ ᑖᒻᓴᓐ. 
 
ᒪᓕᒐᒃᓴᖅ 45 - ᐃᓚᒋᐊᕈᑎ ᑮᓇᔭᓄᑦ ᐊᑐᖅᑐᒃᓴᐅᔪᓄᑦ ᒪᓕᒐᖅ ᓈᓴᐅᑎᓕᒃ 2, 2003/2004 - ᐊᐃᑉᐹᓂ 

ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᐃᑦ ᐱᖓᓐᓇᖓᓄᑦ, ᒪᓕᒐᒃᓴᖅ 45, ᐃᓚᒋᐊᕈᑕᐅᔪᑦ ᑮᓇᐅᔭᓄᑦ ᐊᑐᖅᑐᒃᓴᐃᑦ ᒪᓕᒐᖓᑦ ᓈᓴᐅᑎᓕᒃ 2, 
2003/2004 ᐅᖃᓕᒫᖅᑕᐅᖁᓪᓗᒍ ᐊᐃᒃᐸᖓᓂ. 
 
ᐅᖃᖅᑎ, ᐱᔾᔪᑎᒋᔭᖓ ᐅᒪ ᒪᓕᒐᒃᓴᐅᔪᑉ ᒪᓕᒐᑎᒍᑦ ᐊᖏᖅᑕᐅᔭᕆᐊᖃᕐᓂᖓᓄᑦ ᐃᓚᒋᐊᕆᐊᖃᕐᓂᖏᓐᓄᑦ 
ᑮᓇᐅᔭᐃᑦ ᐃᒪᓐᓇᓂᒃ 4 ᒥᓕᓐᐊ 828 ᑕᐅᓴᓐ ᐊᑭᑐᔫᑎᓄᑦ ᐱᔭᕆᐊᖃᕐᓂᖏᓐᓄᑦ ᐱᔾᔪᑎᖃᖅᑐᑦ 
ᐃᑭᓚᐅᕐᓂᖓᓄᑦ ᔫᒥ ᐃᓕᓐᓂᐊᕐᕕᒃ ᐃᖃᓗᓐᓂ, ᖃᑦᑎᕈᑎᖃᕐᕕᐅᔪᖅ ᑲᖏᖅᑐᒑᐱᒻᒥ ᐊᒻᒪ ᐱᓐᖑᐊᕐᕕᐅᔪᖅ ᐊᒻᒪ 
ᕼᐊᒻᓚᒃᑯᑦ ᐃᓪᓗᖁᑎᖓ ᓇᐅᔮᓂ ᐊᕐ̀ᕋᒍᒧᑦ 2003/2004. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐱᔾᔪᑎᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᖅᑐᖅ.  

ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪ ᒪᓕᒐᒃᓴᖅ 45 ᐊᐃᒃᐸᖓᓂ ᐅᖃᓕᒫᖅᑕᐅᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᕐᓯᔪᖅ. ᑲᑎᒪᔾᔪᑎᒃᓴᖅ 18, ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᐊᖓᔪᖅᑳ ᑖᒻᓴᓐ. 
 
ᒪᓕᒐᒃᓴᖅ 47 - ᐃᓚᒋᐊᕈᑎ ᑮᓇᔭᓄᑦ ᐊᑐᖅᑐᒃᓴᐅᔪᓄᑦ ᒪᓕᒐᖅ ᓈᓴᐅᑎᓕᒃ 3, 2002/2003 - ᐊᐃᑉᐹᓂ 

ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 
ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᕿᑭᖅᑖᓗᑉ ᓂᒋᐊᓄᑦ, ᒪᓕᒐᒃᓴᖅ 47, ᐃᓚᒋᐊᕈᑕᐅᔪᑦ 
ᑮᓇᐅᔭᓄᑦ ᐊᑐᖅᑐᒃᓴᐃᑦ ᒪᓕᒐᖓᑦ ᓈᓴᐅᑎᓕᒃ 3, 2002/2003 ᐅᖃᓕᒫᖅᑕᐅᖁᓪᓗᒍ ᐊᐃᒃᐸᖓᓂ. 
 
ᐅᖃᖅᑎ, ᐱᔾᔪᑎᒋᔭᖓ ᐅᒪ ᒪᓕᒐᒃᓴᐅᔪᑉ ᒪᓕᒐᑎᒍᑦ ᐊᖏᖅᑕᐅᔭᕆᐊᖃᕐᓂᖓᓄᑦ ᐃᓚᒋᐊᕆᐊᖃᕐᓂᖏᓐᓄᑦ 
ᑮᓇᐅᔭᐃᑦ ᐃᒪᓐᓇᓂᒃ 352 ᑕᐅᓴᓐ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ 
ᐊᕐ̀ᕋᒍᒧᑦ 2002/2003. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐱᔾᔪᑎᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᖅᑐᖅ. 
ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪ ᒪᓕᒐᒃᓴᖅ 47 ᐊᐃᒃᐸᖓᓂ ᐅᖃᓕᒫᖅᑕᐅᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᕐᓯᔪᖅ. ᑲᑎᒪᔾᔪᑎᒃᓴᖅ 18, ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᐊᖓᔪᖅᑳ ᑖᒻᓴᓐ. 
 
ᒪᓕᒐᒃᓴᖅ 48 - ᐃᓚᒋᐊᕈᑎ ᑮᓇᔭᓄᑦ ᐊᑐᖅᑐᒃᓴᐅᔪᓄᑦ ᒪᓕᒐᖅ ᓈᓴᐅᑎᓕᒃ 4, 2002/2003 - ᐊᐃᑉᐹᓂ 

ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦ, ᒪᓕᒐᓕᐅᖅᑎᐅᖃᑎᒃᑲ. 
 
ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ ᐱᖓᓐᓇᖓᓄᑦ, ᒪᓕᒐᒃᓴᖅ 48, 
ᐃᓚᒋᐊᕈᑕᐅᔪᑦ ᑮᓇᐅᔭᓄᑦ ᐊᑐᖅᑐᒃᓴᐃᑦ ᒪᓕᒐᖓᑦ ᓈᓴᐅᑎᓕᒃ 4, 2002/2003 ᐅᖃᓕᒫᖅᑕᐅᖁᓪᓗᒍ 
ᐊᐃᒃᐸᖓᓂ. 
 
ᐅᖃᖅᑎ, ᐱᔾᔪᑎᒋᔭᖓ ᐅᒪ ᒪᓕᒐᒃᓴᐅᔪᑉ ᒪᓕᒐᑎᒍᑦ ᐊᖏᖅᑕᐅᔭᕆᐊᖃᕐᓂᖓᓄᑦ ᐃᓚᒋᐊᕆᐊᖃᕐᓂᖏᓐᓄᑦ 
ᑮᓇᐅᔭᐃᑦ ᐃᒪᓐᓇᓂᒃ 3 ᒥᓕᓐᐊ 572 ᑕᐅᓴᓐ ᑮᓇᐅᔭᖃᖅᑎᑦᑎᓂᐊᕐᓗᑎᒃ ᕿᑭᖅᑕᓂ ᐋᓐᓂᐊᕐᕕᒃᓴᐅᔪᒥᒃ ᐊᒻᒪ 
ᕿᑎᕐᒥᐅᓂ ᐋᓐᓂᐊᕐᕕᒃᓴᐅᔪᒥᒃ ᑖᒃᑯᓄᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐊᕐ̀ᕋᒍᒧᑦ 2002/2003. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐱᔾᔪᑎᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᖅᑐᖅ. 
ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪ ᒪᓕᒐᒃᓴᖅ 48 ᐊᐃᒃᐸᖓᓂ ᐅᖃᓕᒫᖅᑕᐅᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᕐᓯᔪᖅ. 
 
ᑲᑎᒪᔾᔪᑎᒃᓴᖅ 18, ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19, ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ ᑲᒪᒋᔭᐅᔭᕆᐊᖃᖅᑐᑦ, ᒪᓕᒐᒃᓴᖅ 33 ᐊᒻᒪ ᒪᓕᒐᒃᓴᖅ 46, ᐃᒃᑲᕐᕆᐊᓗᒃ 
ᐃᒃᓯᕙᐅᑕᕆᔭᐅᓗᓂ. ᑲᑎᒪᑐᐃᓐᓇᕐᓂᕐᒧᑦ ᐱᒋᐊᓚᐅᓐᖏᓐᓂᑦᑎᓐᓂ ᓄᖅᑲᑲᐃᓐᓇᕐᓂᐊᖅᑐᒍᑦ 20 ᒥᓂᑦᒥᒃ. 
 
ᐃᖅᓱᒃᑎ. 
 
>>ᑲᑎᒪᓂᖅ ᐊᑯᓐᓂᕈᑕᖅᑐ 15:35ᒥ ᐊᒻᒪ ᑲᔪᓯᑲᓂᕐᑐ 16:01ᒥ ᐅᓪᓗᒃᑯᑦ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᑦᓯᕙᐅᑕ (ᐃᒃᑲᕐᕆᐊᓗ)(ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐃᒻᒪᖃ ᖃᐅᔨᒃᑲᐅᑎᒍᕕᒋ ᐱᓕᕆᔨᖁᑎᑎ 
ᓱᓕᒃᑲᓐᓂᖅ ᓇᓗᓇᐃᖅᓯᒪᓂᐊᕐᒪᑕ. ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᓕᖅᐱᓐᓄᑦ ᐸᓪ ᕼᐊᐃᖕ, ᑐᒡᓕᕋ ᐱᓕᕆᕕᖕᒥ 
ᐃᓕᓐᓂᐊᖅᑐᓕᕆᔨᑯᓂ. ᓴᐅᒥᖕᓄ ᐱᒻᒪᕆᐅᔪᓄᑦ ᐸᖅᓇᑎ, ᓗᐊᓐ ᓚᕕ ᐱᓕᕆᕕᐋᓄᑦ ᐃᓕᓐᓂᐊᖅᑐᓕᕆᔨᑯ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᖃᓄᖅᓕ ᐃᓱᒪᖃᖃᑦ ᑲᑎᒪᔩᑦ? ᑖᓄᑦ. 
 
ᕼᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᑲᔪᓯᒍᒪᔪᒍ ᐅᑯᓄᖓ ᖃᐅᔨᓴᖅᑕᐅᓂᖏ ᐱᒻᒪᕆᐅᔪᓄᑦ 
ᓇᓚᐅᑦᓵᖅᑕᐅᓯᒪᔪᓂ ᐅᑯᓄᖓ ᐃᓕᓐᓂᐊᖅᑐᓕᕆᔨᑯᓄ ᐊᒻᒪ ᑐᖔᒍᑦ ᐱᓕᕆᕕᐋ ᐃᖃᓇᐃᔭᖅᑐᓕᕆᔨᑯ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᓈᒻᒪᕿᓰ? ᐅᕙᓃᕋᑖᕐᑐᒍ ᐊᐱᖁᑎᓂ, 9-5, ᐃᒻᒪᖃ ᐱᒋᐊᕐᓗᑕ 
ᐅᑯᓄᖓ 9-6. ᐱᑕᖃᕐᓂᑰᑦᓱᓂ ᐃᓚᖏ ᑲᑎᒪᔩᑦ ᐊᐱᖁᑎᖃᕈᒪᑦᓱᑎ ᐊᐱᖁᑎᓄᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐱᓇᓱᐊᕈᓯᐅᔪᔪᒥ ᒥᓂᔅᑖ ᐃᓕᓐᓂᐊᖅᑐᓕᕆᔨᑯ 
ᖃᐃᓯᒪᑎᓪᓗᒍ ᐊᐱᖁᑎᖃᔪᒐᒪ ᒥᑦᓵᓄᑦ ᕚᓯᑦ ᐱᔨᑦᓯᖅᑕᐅᓂᖏᑦᓄ ᓄᓇᓕᐅᔪᓄᑦ ᖃᐅᔨᒍᒪᑦᓱᖓ ᐃᒻᒪᖃ 
ᐱᑕᖃᕆᐊᖓᓂ ᐃᓚᖏᓐᓂ ᑮᓇᐅᔭᓂ ᓴᓂᖅᕙᑦᑕᐅᓯᒪᔪᓂ ᕚᓯᑦ ᐱᔨᑦᓯᖅᑕᐅᓂᖏᓄᑦ ᑕᓗᖅᔪᐊᒥ. 
 
ᐃᓱᒫᓘᑎᐅᓯᒪᓪᓗᓂ ᐃᓄᖏᓐᓄᑦ ᑕᓗᖅᔪᐊᒥ ᐱᑕᖃᕈᒪᒋᐊᒧᑦ ᕚᓯᑦ ᐱᔨᑦᓯᖅᑕᐅᓗᑎ. ᓯᕗᓪᓕᖅᐹᒥ, ᐃᑦᓯᕙᐅᑕ, 
ᐃᓕᑕᕆᑦᓱᒍ ᓗᐊᓐ ᓚᕕ ᑐᓴᖅᑐᑦᓴᐅᖏᓚᖅ ᐅᕙᓐᓂ. ᐃᓕᓐᓂᐊᑎᑦᓯᔨᐅᓚᐅᕐᓯᒪᔪᖅ ᑕᓗᖅᔪᐊᒥ 
ᑕᐃᑦᓱᒪᓂᐅᑎᓪᓗᒍ, ᑐᖓᓱᒋᑦ. 
 
ᐃᑦᓯᕙᐅᑖ, ᐃᒻᒪᖃᖃᐄ ᐊᐱᖁᑎᖃᕈᒪ ᐊᐱᖁᑎᒥ, ᐃᒻᒪᖃᓗ ᖃᓄᐃᑦᓴᖏᒃᑯᕕ, ᐃᑦᓯᕙᐅᑖ. ᐃᓱᒪᒋᔭᕋᓕ 
ᐃᒪᐃᒻᒪ ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ, ᑲᑎᒪᔨᐅᖃᑎᒃᑲ ᐃᒪᐃᒻᒪ ᐊᐅᓚᔨᒍᑦᑕ ᑕᐃᑦᓱᒪᓂ ᐋᔩᖃᑎᒌᓐᓂᖃᑎᓪᓗᒋᑦ 
ᐅᑯᓇᓂ ᐱᒻᒪᕆᐅᔪᓄᑦ ᑮᓇᐅᔭᑦᓴᕆᔭᖏᓐᓂ ᐅᑯᓄᖓ 2001 ᐊᒻᒪ 2002ᓗ, ᑖᓐᓇ ᑲᑎᒪᕕ 
ᓈᒻᒪᓴᓂᖃᓚᐅᕐᓯᒪᒻᒪᑕ ᐃᓕᖓᔪᓂ ᓂᐅᕕᖅᓂᓂ ᒪᖅᕉᓐᓂ ᐃᓕᓐᓂᐊᖅᕕᐅᑉ ᕚᓯᖏᓐᓂ ᓄᓇᓕᖕᒧ ᐸᖕᓂᖅᑑᒧᑦ 
ᐊᒻᒪ ᑭᖓᖅᓄᑦ, ᐊᒻᒪ ᐃᓗᐊᓂ 2003 ᐊᒻᒪ 2004ᓗ ᐱᒻᒪᕆᐅᔪᓄᑦ ᑮᓇᐅᔭᑦᓴᕆᔭᖏᓐᓂ ᐃᓕᖓᓂᖃᓗᐊᕐᑐᑦ 
ᐱᓗᐊᕐᑐᑦ ᐱᒻᒪᕆᐅᔪᓄᑦ, ᐃᓕᖓᓗᐊᕐᓱᑎ ᐃᒪᐃᓕᖓᓪᓗᑎ ᐃᒪᐃᒻᒪ ᑕᓐᓇ ᑮᓇᐅᔭᑦᓴ ᐊᑑᑎᔭᐅᓗᓂ ᐅᑯᓄᖓ 
ᓂᐅᕕᖅᓂᕐᓄᑦ ᐅᕝᕙᓗ ᐃᓇᖏᐅᑎᔪᓄᑦ ᕚᓯᒥᒃ. 
 
2003/2004-ᒥ, ᓇᓗᓇᐃᕐᓯᒪᔪᖅ ᑕᐃᒃᑯᐊ ᑮᓇᐅᔭᐃᑦ ᑐᕌᖓᑎᑕᐅᔪᑦ ᓄᓇᓯᐅᑎᐅᔪᑦ ᑭᖑᕝᕕᖅᑕᐅᓂᖏᓐᓄᑦ 
ᓂᐅᕕᕐᓂᒧᓪᓗ ᕚᓯᒥᒃ. ᓲᕐᓗ ᐆᒃᑑᑎᒋᓗᒍ, ᐃᓕᓐᓂᐊᕐᕕᐅᔪᒧᑦ 2003/2004, ᐊᑭᑐᔫᑎᓄᑦ ᐸᕐᓇᒍᑕᐅᔪᓂᓚᐅᕐᒪᑦ 
ᑭᓯᐊᓂᓕ ᐃᒃᓯᕙᐅᑕᖅ, ᐱᔾᔪᑎᒋᔭᖓ ᐊᐱᕆᔪᒪᔾᔪᑎᒋᖅᑲᐅᕙᕋ ᑕᕝᕙᓂ 2004/2005-ᒥ, ᒥᓂᔅᑕᐅᔪᖅ 
ᓇᓗᓇᐃᕐᓯᔪᓐᓇᖅᐸ ᓂᐅᕕᕐᓂᕐᒧᑦ ᐅᓯᑲᖅᑕᐅᑎᐅᔪᒥ ᕚᓯᒥᒃ. 
 
ᐱᑕᖃᓐᖏᒻᒪᑦ ᐊᑭᑐᔫᑎᓄᑦ ᒥᒃᓴᐅᓴᒃᓯᒪᔪᓂ ᑎᑭᑦᑐᒍ 2009. ᖃᓄᐃᒻᒪᑦ ᐱᑕᖃᓐᖏᓪᓚᖅ ᓂᐅᕕᕐᓂᕐᒧᑦ ᕚᓯᒥᒃ? 
ᐊᒃᓱᐊᓗᒃ ᑕᒪᒃᑯᐊ ᐱᓪᓗᐊᑕᕆᔭᐅᒻᒪᑕ ᓄᓇᓕᓐᓄᑦ ᐃᓚᖏᓐᓄᑦ. ᖃᐅᔨᔪᒪᒐᓗᐊᖅᑐᖓ ᖃᓄᐃᒻᒪᑦ 
ᐱᑕᖃᓐᖏᑦᑎᐊᕐᒪᖔᖅ ᐊᑭᑐᔪᑎᓄᑦ ᒥᒃᓴᐅᓴᒃᓯᒪᔪᓄᑦ ᓂᐅᕕᕐᓂᕐᒧᑦ ᕚᓯᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᕐᓯᒪᔪᓂ ᐱᑕᖃᖅᑐᒐᓗᐊᖅ ᑕᑭᔫᑕᐅᔪᓂᒃ ᑭᓯᐊᓂ ᐊᐱᖅᑯᑎᖏᑦ 
ᓇᐃᑦᑐᑯᓗᓪᓗᑎᒃ. ᑕᐃᒃᑯᐊ ᐊᐱᖅᑯᑎᓯ ᓇᓗᓇᐃᕐᓯᒪᑦᑎᐊᕈᑦᓯᐅᒃ ᑐᑭᓯᓇᑦᑎᐊᕐᓂᐊᕐᒪᑕ ᐊᑎ 
ᑕᐃᒪᐃᓕᐅᕋᓱᐊᕐᓂᐊᖅᑯᓯ. ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑎᑦᑎᔪᓐᓇᕋᓗᐊᖅᑐᒍᑦ ᐊᑭᑐᔪᑎᓄᑦ 
ᐱᓕᕆᐊᓂᒃ ᐊᑭᔫᑎᓂᓪᓘᓐᓃᑦ, ᑭᓯᐊᓂᓕ ᑕᕝᕙᓃᓐᖏᒃᑲᓗᐊᖅᐸᑦ ᒥᒃᓴᐅᓴᒃᓯᒪᔪᓂ ᒫᓐᓇᐅᔪᖅ ᓂᐅᕕᕐᓂᕐᒧᑦ 
ᐃᓕᓐᓂᐊᖅᑎᓄᑦ ᐅᓯᑲᖅᑦᑕᐅᒻᒥᒃ ᐊᒻᒪ ᑮᓇᐅᔭᓂᒃ ᐱᔭᕆᐊᖃᖅᑐᖃᖅᐸᑦ, ᐸᕐᓇᓂᖃᖅᐸᓪᓕᐊᓕᕈᑦᑕ, ᑕᒪᒃᑯᐊ 
ᐊᑐᐃᓐᓇᐅᑎᒍᓐᓇᖅᑕᕗᑦ ᐃᓕᓐᓂᐊᕐᕕᐅᔪᓄᑦ ᕚᓯᐅᔪᓄᑦ. 
 
ᐃᓚᖏᓐᓄᑦ ᓄᓇᓕᐅᔪᓄᑦ ᕚᓯᑖᖅᑐᖃᓚᐅᖅᑐᖅ ᓂᐅᕕᖅᑕᐅᔪᓂᒃ ᑕᐃᒃᑯᓄᖓ ᑐᒃᓯᕋᕐᒪᑕ ᑐᓂᔪᓐᓇᓚᐅᕋᑦᑎᒍᑦ. 
 
ᐃᒃᓯᕙᐅᑕᖅ, ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᕿᒥᕐᕈᓇᒃᑕᐅᒻᒪᑦ ᒫᓐᓇᐅᔪᖅ ᖃᓄᖅ ᑕᒪᓐᓇ 
ᑐᒃᓯᕋᕐᓂᐅᔪᖅ ᖃᓄᖅ ᐊᑲᐅᓂᖅᐸᒃᑯᑦ ᑲᒪᒋᔭᐅᔪᓐᓇᕐᒪᖔᖅ ᒪᓕᒐᓕᐅᖅᑎᐅᔪᓂᒃ. ᐃᓱᒪᒋᒋᐊᕈᓐᓇᖅᑕᕗᑦ 
ᓂᐅᕕᕐᓂᕐᒧᑦ ᕚᓯᐅᔪᓂᒃ. ᓯᕗᓪᓕᖅᐸᐅᔪᖅ ᕿᒥᕐᕈᔪᒪᔭᕗᑦ ᑕᒪᒃᑯᐊ ᓇᒻᒥᓂᖅ ᐱᓕᕆᕕᖁᑎᖃᖅᑐᑦ ᓄᓇᓕᐅᔪᓂᒃ 
ᐊᑐᐃᓐᓇᖃᖅᑎᑦᑎᔪᓐᓇᕆᐊᖃᕋᓗᐊᕐᒪᑕ ᕚᓯᖃᖅᑎᑦᑎᓂᕐᒧᑦ ᑳᓐᑐᕌᒃᑕᐅᓯᒪᓗᑎᒃ. 
 
ᐆᒃᑐᑎᒋᓗᒍ, ᐃᖃᓗᓐᓂ, ᑳᓐᑐᕌᒃᓯᓯᒪᕙᒃᑐᒍᑦ, ᐃᒃᓯᕙᐅᑕᖅ ᓄᓇᓕᐅᔪᓄᑦ ᑕᓗᕐᔪᐊᓂ, ᐱᓕᕆᖃᑎᖃᕐᓂᐊᕐᒥᔪᒍ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓄᓇᓕᐅᔪᓂᒃ ᐅᖃᖃᑎᒋᖃᑦᑕᕐᓗᒋᑦ ᐊᒻᒪᓗ ᑕᐃᒃᑯᐊ 
ᕚᓯᖃᖅᑎᖃᑦᑕᕈᓐᓇᕈᒪᒐᓗᐊᕋᒃᑭᑦ. 
 
ᐃᒪᐃᒃᐸᑦᑐᒍᑦ ᐊᑐᖅᑐᒋᑦ ᑮᓇᐅᔭᐃᑦ, ᓯᕗᓪᓕᖅᐹᒥᒃ, ᐃᓕᓐᓂᐊᕐᕕᐅᔪᓄᑦ, ᐸᕐᓇᒍᑎᓕᐅᕈᓐᓇᕐᒥᔪᒍ 
ᑕᐃᒪᐃᒃᑐᓴᐃᓐᓇᑲᓴᓐᓄᑦᒧ ᐱᔨᑦᓯᕈᑕᐅᔪᓄᑦ ᑭᓯᐊᓂᓕ ᓯᕗᓪᓕᐅᑎᔪᒪᒐᑦᑎᒍᑦ ᐃᓕᓐᓂᐊᖅᑎᐅᔪᑦ. ᐊᖏᖃᑎᒋᔭᕋ 
ᒪᓕᒐᓕᐅᖅᑎᐅᔪᖅ ᖃᐅᔨᒪᓪᓗᖓᓗ ᐸᕐᓇᒍᑎᒃᓴᓕᐅᕆᐊᖃᕋᑦᑕ ᐃᓕᓐᓂᐊᕐᕕᓐᓄᑦ ᕚᓯᖃᕐᓂᕐᒧᑦ ᐃᓚᖏᓐᓄᑦ 
ᓄᓇᓕᐅᔪᓄᑦ ᐊᖏᖃᑎᒋᓪᓗᒍ ᒪᓕᒐᓕᐅᖅᑎᐅᔪᖅ. 
 
ᒥᓕ ᖁᓕᑦᑖᓇ ᖁᕐᓗᖅᑐᒥᑦ ᐊᖓᔪᖅᑳᒻᒪᕆᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᓯᒪᒐᒃᑯ 
ᐱᓕᕆᖃᑎᖃᖁᓪᓗᒍ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑕᓗᕐᔪᐊᓂ ᒫᓐᓇᐅᔪᕐᓗ 
ᑕᐃᒪᐃᓕᐅᖅᑐᓂ. 
 
ᑮᓇᐅᔭᓂᒃ ᐊᒥᐊᒃᑯᓐᓂᕈᑦᑕ, ᓂᐅᕕᕈᓐᓇᓛᖅᑐᒍᑦ ᐃᓕᓐᓂᐊᕐᕕᓐᓄᑦ ᕚᓯᐅᔪᓂ ᐅᖅᓱᖅᑑᒧᑦ ᑭᓯᐊᓂᓕ ᑕᐃᒃᑯᐊ 
ᓇᑭᒃᑭᐊᖅ ᑮᓇᐅᔭᓂᒃ ᓇᓂᓯᔭᕆᐊᖃᖅᑐᒍᑦ. ᐅᒡᒍᐊᓇᖅᑑᒐᓗᐊᖅ, ᑮᓇᐅᔭᑭᔅᓱᐃᓇᕋᑦᑕ 
ᐃᓕᓐᓂᐊᖅᕕᓕᕆᓕᕋᐃᒐᑦᑕᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ, ᒪᑖᒻ ᐊᖓᔪᖅᑳ ᐱᓕᕆᕕᐊᑕ 
ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓴᐃᔨᐅᓯᒪᒻᒥᒐᕕᑦ ᐊᒥᓱᓄᑦ ᐊᕐᕌᒍᓄᑦ ᓄᓇᕗᒻᒥ. 
 
ᖃᐅᔨᒪᔪᖓ ᑭᓱᓕᒫᑦ ᐊᖏᔪᒥᒃ ᑮᓇᐅᔭᖅᑐᓕᕐᒪᑕ ᓲᒃᓗ ᒑᓴᓖ ᐊᒻᒪᓗ ᐊᓯᖏᑦ ᓲᖅᑲᐃᒪ ᒑᓯᖃᕆᐊᖃᕋᕕᑦ 
ᑕᐃᒃᑯᓄᖓ ᐃᓕᓐᓂᐊᖅᕖᑦ ᓱᕈᓯᖅᑕᐅᑎᖏᓐᓄᑦ ᐊᒻᒪᓗ ᓄᓇᓖᑦ ᐊᒥᓱᕈᑉᐸᓕᐊᓪᓗᑎᒃ. ᐃᑲᔪᖅᑐᐸᒃᑲ ᐃᓄᖏᑦ 
ᑕᓗᕐᔪᐊᕐᒥᐅᑦ ᓂᐅᕕᕈᒪᑎᓪᓗᒋᑦ ᓱᕈᓯᖅᑕᐅᑎᒥᒃ. 
 
ᓇᓗᖏᓚᖓ ᑖᓐᓇ ᓄᓇᓕᑐᐊᖑᖏᒻᒪᑦ ᑐᒃᓯᕋᖅᑐᖅ ᐃᓕᓐᓂᐊᖅᕕᒧᑦ ᓱᕈᓯᖅᑕᐅᒥᒃ ᐊᒻᒪᓗ ᑕᕝᕙᓃᖏᒻᒪᑦ 
ᑕᓪᓕᒪᓂ ᐊᕐᕌᒍᓂ ᐊᑭᑐᔪᓄᑦ ᐸᕐᓇᑕᐅᔪᓂ ᐊᒻᒪᓗ ᓇᓗᖏᓚᖓ ᐃᓄᐃᑦ ᐃᓱᒪᓂᐊᖅᑐᑦ ᓱᒻᒪᑦ ᐱᑕᖃᖏᒻᒪᖔᖅ 
ᑕᐃᑲᓂ ᐃᓕᓐᓂᐊᕐᕕᒻᒧᑦ ᓱᕈᓯᖅᑕᐅᑎᒥᒃ ᓂᐅᕕᖅᑐᖃᕐᓗᓂ ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐱᓗᐊᖅᑐᒥᓪᓕ ᐃᒃᑮᓇᖅᓯᒐᐃᒻᒪᑦ ᐅᑭᐅᒃᑯᑦ ᓱᕈᓯᑯᓗᐃᑦ ᐱᓱᖃᑦᑕᕐᒪᑕ ᐃᓕᓐᓂᐊᕕᓐᓄᑦ ᐊᒻᒪᓗ 
ᑲᑉᐱᐊᓇᖅᑐᒦᑐᐃᓐᓇᕆᐊᖃᒻᒪᑕ, ᐊᖓᔪᖅᑳ ᐃᓱᒪᔅᓴᖅᓯᐅᕈᓐᓇᖅᑲ ᐃᓕᔭᐅᓗᓂ ᐊᑭᑐᔪᓄᑦ 
ᓇᓚᐅᖅᑖᖅᑕᐅᓯᒪᔪᓂ, ᑕᓪᓕᒪᓂ ᐊᕐᕌᒍᓄᑦ ᐊᑭᑐᔪᓄᑦ ᓇᓚᐅᖅᑖᖅᑖᐅᓯᒪᔪᑦ. 
 
ᐄ, ᑐᓵᔪᖓ ᐃᓕᓂᐊᖅᑕᐃᑦ ᐸᕐᓇᒍᑎᒥ, ᑭᓯᐊᓂᓕ ᑎᓕᐅᕆᕗᖓ ᒥᓂᔅᑕᒥᒃ ᐳᐃᒍᖅᑕᐅᑦᑕᐃᓕᓗᓂ 
ᐸᕐᓇᑎᕆᓂᕐᒧᑦ ᐃᓕᓐᓂᐊᖅᕕᐅᑉ ᓱᕈᓯᖅᑕᐅᑎᑦ ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᓄᑦ, ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᑕᐅᔪᓂ ᐊᒃᓱᐊᓗᒃ ᐃᒃᑮᓇᖅᓯᖃᑦᑕᕐᒪᑦ ᓄᓇᓕᓐᓂ. 
 
ᐊᒻᒪᑕᐅᖅ ᑎᓕᐅᕆᔪᒪᓪᓗᖓ ᐱᓕᕆᕕᐊᓂᒃ ᐊᒻᒪᓗ ᐊᖓᔪᖅᑳ ᑎᓕᐅᖅᑐᒍᑦ ᐱᓕᕆᐊᕕᐊ ᑮᓇᐅᔭᖃᑦᑎᑦᑎᓗᓂ 
ᐃᓕᓐᓂᐊᕐᕕᓐᓄᑦ ᓱᕈᓯᖅᑕᐅᑎᓂᒃ, ᐊᔪᓐᓇᕐᖏᓛᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᖓᒍᒪᕙᕋ ᒪᓕᒐᓕᐅᖅᑎ ᐊᒻᒪᓗ ᐅᖃᐅᑎᓗᒍ ᐊᒥᓲᒐᔪᓲᖑᒻᒪᑕ ᐱᖅᓯᕐᓂᐅᔪᑦ 
ᓄᓇᓕᓐᓂ ᐊᒻᒪᓗ ᐃᕝᕕᐅᒐᔪᒃᑐᓂ ᐊᐳᑏᔭᐃᔪᖅ ᐊᑐᕆᐊᓂᒃ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓇᑦᑎᐊᕐᓂᐊᖅᑯᒍᑦ ᑕᒪᑐᒧᖓ ᐊᒻᒪᓗ 
ᐸᕐᓇᐅᑎᓗᒍ. ᓇᓂᓯᒍᓐᓇᕈᑦᑕ ᑮᓇᐅᔭᓂᒃ ᑕᒪᑐᒧᖓ, ᐃᓱᒪᒋᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ. ᑖᒻᓴᓐ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳ ᐊᖏᕈᓐᓇᖅᐹᑦ ᑕᒪᑐᒧᖓ, ᖁᔭᓐᓇᒦᖅᐸᕋ. ᓇᐃᑦᑐᒥᒃ 
ᐊᐱᖅᑯᑎᖃᕈᒪᔪᖓ ᐅᕝᕙᓘᓐᓃᑦ ᓇᐃᑦᑐᒥᒃ ᐅᖃᐅᓯᖃᕐᓗᖓ ᖃᐅᔨᒪᓂᐊᕐᒪ ᒥᓂᔅᑕ. 
 
ᐃᓄᐃᑦ ᑭᒡᒐᑐᖅᑕᒃᑲ ᑕᓗᕐᔪᐊᕐᓂ ᕿᑎᕐᒥᐅᓂ ᖃᐅᔨᒪᔪᖓ ᐱᑕᖃᑦᑐᖅ ᐱᓕᕆᐊᓂᒃ ᐱᓯᒪᔭᓐᓂᒃ ᕿᑎᕐᒥᐅᓂ 
ᐊᒻᒪᓗ ᑎᓕᐅᖅᐸᒋᑦ ᐅᖃᐅᔾᔨᖁᓪᓗᑎᑦ ᐃᖅᑲᓇᐃᔭᖅᑎᓯᓐᓂᒃ ᕿᑎᕐᒥᐅᓂ ᑕᑯᓇᑦᑎᐊᖁᓗᒋᑦ ᓄᓇᓕᐅᔪᓂᒃ 
ᐱᒋᐊᖃᑦᑐᑦ ᓱᕈᓯᖅᑕᐅᑎᓂᒃ. 
 
ᐃᖅᑲᓇᐃᔭᖅᑎᑏᑦ ᖃᐅᔨᒋᐊᕈᓐᓇᖅᑲᑦ ᐱᓕᕆᖃᑎᖃᕐᓗᑎᒃ ᕿᑎᕐᒥᐅᑦ ᐊᕕᑦᑐᖅᓯᒪᔪᓂ ᐊᓪᓚᒡᕕᐊᓂᒃ ᐃᒻᒪᖃ, 
ᓇᓪᓕᐊᓂ ᑕᐃᒃᑯᓇᓂ ᐊᕐᕌᒍᓂ, ᑮᓇᐅᔭᖅᑖᕋᔭᖅᑐᒍᑦ ᐃᓕᓐᓂᐊᕐᕕᒻᒧᑦ ᓱᕈᓯᖅᑕᐅᑎᒃᓴᒥᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒌᓯᐅᑎᓪᓗᒍ, ᑲᑎᓚᐅᕋᑦᑕ ᑖᒃᑯᐊᓗ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏ ᐃᖃᓗᒃᑑᑦᑎᐊᕐᒥ. ᐅᖃᐅᑎᓚᐅᖅᑕᒃᑲ, ᖁᓚᖁᓇᒋᑦ; 
ᑕᑯᓇᓐᓂᐊᖅᑐᒍᑦ ᑮᓇᐅᔭᓂᒃ ᐱᑕᖃᑦᑎᑦᑎᒍᓐᓇᕈᒪᓪᓗᑕ ᓱᕈᓯᖅᑕᐅᑎᖃᕐᓂᕐᒥᒃ. ᐃᒪᓐᓇᐃᓕᐅᕋᓱᐊᖅᑐᒍᑦ 
ᕿᓂᕋᓱᐊᖅᑐᑕ ᑮᓇᐅᔭᓂᒃ ᐊᑐᕋᔭᖅᑐᓂᒃ ᑕᐃᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᑯᓇᓂ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ ᐃᒪᐃᒻᒪ 
ᕿᒥᖅᕈᓇᑦᑕᕗ ᒫᓐᓇᐅᔪᖅ, ᖁᔭᒋᑦᓱᒍ ᐱᓕᕆᕕ ᐊᒻᒪ ᖁᔭᒋᑦᓱᒍ ᑐᓴᕆᐊᒧᑦ ᐃᒪᐃᒻᒪ ᐃᓕᓐᓂᐊᖅᕕ 
ᐱᔭᕇᑕᐅᓂᐅᓴᓂᐊᓄᑦ. 

ᕿᒥᖅᕈᑦᓱᒋ ᐅᑯᐊ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ, ᐃᓗᐊᓂ ᐃᓕᖓᔪᓂ ᐅᑯᓄᖓ ᐱᕚᓪᓕᕆᐊᖃᕐᑐᓂ 
ᐊᒻᒪ ᓴᓇᒋᐊᖅᑕᐅᔪᓄᓂ ᐃᓕᓐᓂᐊᖅᕕᖕᓂ ᐅᕝᕙᓗ ᐃᓚᒋᐊᖅᑕᐅᓂᖏᓄᑦ ᐃᓕᓐᓂᐊᖅᕖᑦ, ᐃᒻᒪᖃ 
ᑕᒻᒪᑐᑦᓴᐅᔪᖓ, ᐊᑏᒎᖅ ᖃᐅᔨᒃᑲᕆᐊᖃᑕᖓ ᑕᒻᒪᕈᒪ, ᐃᑦᓯᕙᐅᑖ. ᐱᓕᕆᔭᖃᕐᑎᓪᓗᑎ ᐸᖅᓇᓂᕐᓄᑦ ᑕᒪᒃᑯᓄᖓ 
ᖃᑦᓯᓄᑦ ᐊᖅᕌᒍᓄᑦ ᐃᒪᐃᒻᒪᓪᓗ ᐊᖅᕌᒍᑦ ᐊᒡᒋᕋᑕᕐᒪ, ᐃᒪᐃᒐᔪᑉᐸᑦᓱᑎ ᐊᑐᓯᑦᓱᑎ ᐊᒥᓱᒋᐊᓄᑦ ᑮᓇᐅᔭᓂ 
ᐃᓱᒪᒋᓯᒪᓂᕆᔭᖏᓐᓄᑦ. 
 
ᐊᑲᐅᓈᓂᕐᓴᐅᕚ ᐱᔭᕆᐊᒧᑦ ᐊᑯᓃᖅᑐᒥ ᐊᑑᑎᓂᖓᓄᑦ ᐸᖅᓇᐅᑎᒧᑦ ᐃᓕᖓᔪᑦ ᓴᓇᔭᐅᒋᐊᕐᓂᖓᓄᑦ 
ᐃᓕᓐᓂᐊᖅᕖᑦ ᐅᕝᕙᓗ ᐊᑭᑭᓐᓂᖅᓴᐅᕙ ᐊᑑᑎᒋᐊᒧ ᓇᐃᓈᕐᓯᒪᔪᒥ ᐊᑑᑎᓂᕆᔭᖓᓄᑦ ᐸᖅᓇᐅᑎᐅᑉ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓴᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᑎᔨᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᑕᐅᓯᖅ ᐃᓕᓐᓂᐊᖅᕕ ᐊᑭᑐᔪᒋᐊᓪᓚᒃ. 
ᐆᑦᑑᑎᒋᓗᒍ, ᐃᒻᒪᖃ ᐱᒍᕕᑦ ᓄᑖᖅᒥ ᐃᓕᓐᓂᐊᖅᕕᖕᒥ, ᐊᑭᖓ ᒥᑦᓴᐅᓯᓗᒍ 13ᒥᓕᐊᓐ ᑖᓚᕌᕐᑐ, ᐊᑐᕐᓗᒍ ᔫᒥ 
ᐃᓕᓐᓂᐊᖅᕕ ᐆᑦᑑᑎᒋᓗᒍ ᐱᔾᔪᑎᒋᑦᓱᒍ ᐃᓇᖏᕆᐊᖃᕋᑦᑎᒍᑦ ᐱᔾᔪᑎᒋᑦᓱᒍ ᐃᑯᐊᓪᓚᓚᐅᖅᒪᑦ. 
 
ᐃᓚᖏᑦ ᐃᓕᓐᓂᐊᖅᕖᑦ ᐃᓚᒋᐊᖅᑕᐅᔪᐃᑦ ᒪᓕᑦᑐᒍ ᖃᑦᓯᐅᓂᖏ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᕐᐸᑦᑐᐃᑦ. 
ᐃᒪᐃᓕᓗᖓ, ᐆᑦᑑᑎᒋᓗᒍ, ᐅᑯᓄᖓ ᐃᓕᓐᓂᐊᖅᕕ ᐃᓚᒋᐊᕐᑕᐅᓂᖓᓄᑦ, ᕿᒥᖅᕈᑦᓱᒋᑦ ᑕᒪᖅᒥ ᓄᓇᕗᒥ, 
ᐃᒪᐃᓕᓗᖓ, ᐊᑭᑭᓐᓂᖅᓴ ᐃᓚᒋᐊᕐᓯᒋᐊᒧᑦ ᐃᓕᓐᓂᐊᖅᕕᖕᒥ ᓴᓂᐊᓂ ᓴᓇᒋᐊᒧ ᓄᑖᖅᒥ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᐃᑦᓯᕙᐅᑖ, ᐃᒻᒪᖃ ᐊᐱᕆᒍᓐᓇᕈᒪ ᐊᐱᖁᑎᒥ ᐅᑯᓄᖓ ᒪᑉᐱᒐᖅᓄᑦ ᐃᒪᐃᒻᒪ 
ᐊᑑᑎᔭᑦᑎᖕᓄᑦ. ᐊᐱᕆᔪᓐᓇᖁᖔ ᐊᐱᖁᑎᒥ ᑖᑦᓱᒧᖓ ᒪᑉᐱᒐᖅᒧ ᐃᒪᐃᒻᒪ ᐊᑑᑎᒐᑦᑎᒍ ᐅᕝᕙᓗ ᐊᐃᑉᐸᖓᓂ 
ᒪᑉᐱᒐᖅᒥ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᒪᑉᐱᒐᖅᒦᑦᑐᒍ 9-5 ᒫᓐᓇᐅᔪᖅ. ᐃᓱᒪᒋᑦᓱᒍ ᒪᑉᐱᒐᖅᒦᒋᐊᑕ 9-
6ᒥ, ᐃᒻᒪᖃᓗ ᐊᐱᖁᑎᑦᓴᖃᕈᕕ ᑖᑦᓱᒧᖓ ᒪᑉᐱᒐᖅᒧ ᒪᑐᐃᖓᔪᖅ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓄᑦᓱ ᐃᓕᓐᓂᐊᖅᕕᐊᓗ ᐋᕿᒋᐊᖅᑕᐅᓂᖓᓄᑦ, 2005ᒥ 
ᐃᒪᐃᑑᑦᓱᓂ 19ᒥᓕᐊᓐ ᑖᓚᐃᑦ. 
 
ᐃᒻᒪᖃ ᓴᓇᒍᓐᓇᕈᑦᑕ ᓄᑖᖅᒥ ᐃᓕᓐᓂᐊᖅᕕᖕᒥ ᐃᒪᐃᑦᑐᓄ 13ᒥᓕᐊᓐ ᑖᓚᓄᑦ, ᐊᒻᒪ ᐃᓕᖓᔪᑦ 
ᓴᓇᒋᐊᖅᑕᐅᓂᑐᐃᓐᓇᕐᓄᑦ, ᓯᖅᓛᐱ ᐅᖓᑎᐊᓅᖅᓯᒪᔪᑦ 19ᒥᓕᐊᓐ ᑖᓚᐃ, ᓱᒻᒪᓪᓕ ᑕᐃᒪᐃᓕᖓᕙ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᓐᓂᐊᖅᕕ ᒫᓐᓇᐅᔪ ᐃᒪᐃᒻᒪ ᐊᑑᑎᔭᖅ ᑕᒫᓂ 
ᐃᖃᓗᖕᓂ ᐊᑐᖅᑕᐅᒍᓐᓇᕐᑐ ᓱᓕ. ᐃᒻᒪᖃᓗ ᐃᓇᖏᕆᐊᖃᕈᑦᑎᒍ ᐃᓕᓐᓂᐊᖅᕕ, ᐃᒪᐃᑑᓇᔭᕐᑐ ᐊᑭᖓ 26ᒥ 
27 ᒥᓕᐊᓐ ᑖᓚᐃ ᓄᑖᖅᒧ ᐃᓕᓐᓂᐊᖅᕕᐊᓗᖕᒧ. ᐃᑐᑦᑎᕆᑐᐃᓐᓇᕈᓐᓇᖏᓇᑦᑕ ᐊᒻᒪ ᐃᓇᖏᕐᓗᒍ ᓄᑖᒧᑦ. 
ᐃᒪᐃᒋᐊᖃᕋᔭᕐᑐᒍ ᓴᓇᒋᐊᖅᓗᒋ ᓱᓪᓗᓕᖏᑦ ᐊᒻᒪ ᐊᓯᕈᓘᔭᖏᓪᓗ ᖃᓄᐃᓐᓂᕆᔭᖏᓐᓄᑦ. 
 
ᑭᓯᒥ ᐃᒻᒪᖃ ᓴᓇᓂᐊᕈᑦᑕ ᓄᑖᒥ ᐃᓕᓐᓂᐊᖅᕕᖕᒥ, ᐊᑭᖃᕋᔭᕐᒪ ᒥᑦᓴᐅᓯᓗᒋ 26ᒥᓕᐊᓐ ᑖᓚᐃ ᐊᒻᒪ 
ᓇᓂᓯᒐᓱᐊᕐᓗᑕ ᑮᓇᐅᔭᓂ ᐃᓇᖏᐅᑎᑦᓴᓂ ᑕᐃᒪᑦᓱᒧᖓ ᐃᓕᓐᓂᐊᖅᕕᖕᒧᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ. ᐃᕿᑦᑐᖅ. 

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐃᕙᖃᑎᒋᓇᓱᐊᓐᖏᑕᕋ, ᑭᓯᐊᓂᓕ ᓄᑖᖑᔪᒥᒃ 
ᐃᓕᓐᓂᐊᕐᕕᐅᔪᒥᒃ ᓴᓇᓂᐊᕈᑦᑕ, ᓲᕐᓗ ᔫᒥ ᐃᓕᓐᓂᐊᕐᕕᒃ, ᐊᑭᖃᕐᓂᐊᖅᑐᖅ 13 ᒥᓕᐊᓐ, ᑭᓯᐊᓂᓕ 
ᕿᒥᕐᕈᒍᑦᑎᒍᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᐊ ᓴᓇᔭᐅᒋᐊᕐᓂᖓ, ᐃᒪᓐᓇᐅᔪᖅ 19 ᒥᓕᐊᓐ, ᑕᐃᓐᓇᓗ ᓄᑖᖑᓪᓗᓂ. 
 
ᐊᑐᕐᓂᐊᕈᑦᑕ 19 ᒥᓕᐊᓐ ᐃᓕᓐᓂᐊᕐᕕᐊᓗᑉ ᓴᓇᔭᐅᒋᐊᕐᓂᖓᓄᑦ ᐊᒻᒪ ᑕᐃᒪᐃᓐᓂᐊᖅᑐᓂ, ᐊᖏᕐᓂᕐᓴᐅᓂᐊᕐᒪᑦ 
ᒫᓐᓇᐅᔪᒥᒃ, ᓱᓕᒍᒪ. 
 
ᐃᒃᓯᕙᐅᑕᖅ, ᔫᒥ ᐃᓕᓐᓂᐊᕐᕕᒃ ᑭᖑᕝᕕᖅᑕᐅᓂᖓ, ᐃᓚᖏᓐᓂᒃ ᑮᓇᐅᔭᓂᒃ ᐊᑐᕐᓯᒪᓕᕆᖅᑐᑦ ᓇᓗᓇᓐᖏᑦᑐᖅ, 
ᑭᓯᐊᓂᓕ ᐊᐱᖅᑯᑎᒋᔭᕋ, ᑕᐃᓐᓇ ᐃᓕᓐᓂᐊᕐᕕᐊᓗᑉ ᓯᓚᑖ ᓴᓂᕌᓗᓐᓂᑦ ᐊᒃᓱᐊᓗᒃ ᖃᓄᐃᓗᐊᓐᖏᒻᒪᑦ. ᑕᐃᓐᓇ 
ᐃᓕᓐᓂᐊᕐᕕᐊᓗᒃ ᐱᔭᖅᑕᐅᓛᖅᐸ ᐊᒻᒪᓗ ᑕᐃᒪᓐᓇᑎᒋᐊᓪᓗᓂ ᑕᐃᓐᓇ ᐱᔾᔪᑎᒋᓪᓗᒍ ᐊᑭᖃᕐᓂᐊᖅᐸ 19 
ᒥᓕᐊᓐ ᓴᓇᒋᐊᕈᑕᐅᓂᖏᓐᓄᑦ?. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒋᔭᐃᑦ, ᐃᕝᕕᑦ ᐊᐱᖅᑯᑎᖓᓄᑦ. ᑕᑯᒐᒪ 9 ᒥᓕᐊᓐ ᐅᕙᓂ 13 
ᒥᓕᐊᓐᖑᓐᖏᑦᑐᓂᒃ ᔫᒥ ᐃᓕᓐᓂᐊᕐᕕᒃ ᓴᓇᔭᐅᓂᖓᓄᑦ. ᑕᒪᓐᓇ ᑐᑭᓯᐅᒪᑦᑎᐊᕐᓂᐊᕋᕕᐅᒃ, ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᒃᓱᒃ ᐃᓕᓐᓂᐊᕐᕕᐊᓗᒃ 
ᓴᓇᔭᐅᒋᐊᕐᓂᖓᓄᑦ ᑕᐃᓐᓇ ᔫᒥ ᐃᓕᓐᓂᐊᕐᕕᒃ ᐊᖏᓂᖓᑕ ᐱᖓᓱᐊᖅᑎᓗᐊᖅᑐᓂᖃᐃ ᐊᖏᓂᕐᓴᐅᒻᒪᑦ. 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᐅᔪᑦ ᕿᔪᓕᕆᕕᖃᕐᒪᑕ ᐊᒻᒪ ᖃᐅᔨᕐᓂᕐᒧᑦ ᐃᓪᓗᕈᓯᐅᔪᓂᒃ ᐊᒻᒪ ᐱᔾᔪᑎᒋᓪᓗᒍ 
ᖁᑦᑎᓂᕐᓴᐅᒻᒪᑦ ᐃᓕᓐᓂᐊᕐᕕᐅᔪᖅ ᐃᓪᓗᕈᓯᖏᑦ ᐊᒥᓱᓂᕐᓴᐅᒻᒪᑕ ᐱᓕᕆᐊᖃᕐᓂᕐᓴᐅᓪᓗᑎᓪᓗ 
 
ᐃᓕᓐᓂᐊᕐᕕᐊᓗᑉ ᕿᔪᓕᕆᓂᕐᒧᑦ ᐃᓕᓐᓂᐊᕐᕕᖓ ᐊᖏᓪᓕᒋᐊᖅᑕᐅᔪᒫᕐᓂᐊᕐᒪᑦ ᐊᒻᒪ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕐᑎᐅᔪᑦ ᑕᐃᒪᐃᑦᑐᓄᑦ ᐃᓕᓐᓂᐊᕐᕕᖃᓐᖏᑦᑐᑦ ᓴᓇᓂᕐᒧᑦ ᐊᑐᖃᑦᑕᕈᓐᓇᕐᓂᐊᕐᒪᑕ 
ᐃᓂᒋᔭᖓᓂᒃ ᐃᓕᓐᓂᐊᕐᕕᐊᓗᒻᒥ. 
 
ᑕᒪᓐᓇ ᐃᓱᒪᒋᓪᓗᒍ, ᐊᖏᓪᓕᒋᐊᕆᐊᖃᓚᐅᕐᒪᑦ ᕿᔪᓕᕆᓂᕐᒧᑦ ᐃᓕᓐᓂᐊᕐᕕᒋᔭᖓᑕ ᐃᓪᓗᕈᓯᖓ ᐅᐱᓐᓇᕋᓂ 
ᑕᑉᐱᓐᓇ ᓴᓇᔭᐅᓯᒪᓚᐅᖅᑐᖅ ᐃᓕᓐᓂᐊᕐᕕᔾᔪᐊᕐᒥ ᑭᓯᐊᓂᓕ ᐃᓕᓐᓂᐊᖅᑐᑦ ᐃᓕᓐᓂᐊᕈᓐᓇᕐᓂᐊᕐᓗᑎᒃ. ᑕᐃᒃᑯᐊ 
ᐊᖏᕐᕋᒧᑦ ᐃᓕᓐᓂᐊᕐᓂᕐᒧᑦ ᕿᔪᓕᕆᓂᕐᒧᓪᓗ ᐃᓕᓐᓂᐊᕐᕕᐅᕙᒃᑐᑦ ᐊᖏᓪᓕᒋᐊᖅᑕᐅᓂᐊᕐᒪᑕ ᑕᐃᒃᑯᐊ 
ᐃᓚᐅᔪᓐᓇᕐᓂᐊᕐᒪᑕ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ. 
 
ᑲᒪᓐᓇ ᐊᖏᖃᑎᒌᒍᑕᐅᓚᐅᕐᒪᑦ ᐃᓕᓐᓂᐊᕐᕕᐊᓗᒻᒥ ᐊᒻᒪᓗ ᐅᑭᐅᖅᑕᖅᑐᒥᒃ ᓯᓚᑦᑐᓴᕐᕕᐅᔪᒥᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᑐᑭᓯᔭᕋ ᑭᒡᒍᓯᕆᔭᐃᑦ. ᐱᒋᐊᕐᓯᒪᒐᑦᑕ 2004-ᒥᑦ 2009-ᒧᑦ. ᐃᒃᓯᕙᐅᑕᖅ, ᑕᒪᓐᓇ 
ᕿᒪᑐᐃᓐᓇᑲᐃᓐᓇᕐᓗᒍ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᕿᒥᕐᕈᓇᕐᓂᐊᐸᒃᑲᑦ ᐊᒻᒪᓗ ᐊᐱᕐᓱᑲᓐᓂᕐᓂᐊᕐᓗᖓ 5 
ᒥᓂᓯᑲᓐᓂᕐᒥᒃ ᑭᖑᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓯᐊᓂ ᐊᐱᕐᓱᕈᓐᓇᑎᓐᓂᐊᕈᒃᑭᑦ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐅᕗᐊᓐᖓᕐᓗᑎᒃ ᑐᑭᓯᒋᐊᒃᑲᓂᕐᓗᑎᒃ  

ᐊᖅᑭᓱᕐᓗᒋᑦ ᐊᐱᖅᑯᑎᑎᑦ, ᑖᓐᓇ ᐱᕕᖃᖅᑎᒐᓚᑲᐃᓐᓇᕐᓂᐊᖃᑦᑎᒍᑦ ᑕᒪᒃᑯᐊ ᕿᒥᕐᕈᒋᐊᕐᓗᒋᑦ 
ᑐᑭᓯᒋᐊᕐᓂᐊᕐᒪᑦ ᑕᒪᐅᖓ ᕿᒪᑲᐃᓐᓇᕐᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔪᖓ ᑭᖑᓪᓕᕐᒥ ᒪᒃᐱᒐᐅᔪᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐱᓕᕆᐊᕋᑦᑐᒍᑦ ᐱᓕᕆᕕᐊᓂ ᐃᓕᓐᓂᐊᖅᑐᓕᕆᔨᒃᑯᑦ. 
ᓇᓗᓇᐃᖅᑎᔅᓯᒪᓂᖏ ᐊᑭᑐᔪᓄᑦ. ᑎᒥᐅᔪᓄᑦ ᐱᔨᑦᑎᕋᐅᑎᑦ. ᑲᑎᑦᑐᒋᑦ ᐊᖓᔪᖅᑳᖃᕝᕕᐅᔪᑦ ᐊᕕᑦᑐᖅᓯᒪᔪᓂ. 
$300 ᑕᐅᓴᓂᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᕿᑭᖅᑖᓗᒃ ᐊᕕᑦᑐᖅᓯᒪᓂᖓ. $13 ᒥᓕᐊᓂᑦ, 318 ᑕᐅᓴᓐ ᑖᓚᔅ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9-6 ᐱᐊᓂᒃᑐᖅ. 9-7. ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ. ᓇᓗᓇᐃᖅᓯᒪᔪᑦ 
ᐊᑭᑐᔪᓄᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑏ ᖃᐅᔨᒪᑎᓐᓂᐊᖃᖓ ᑕᒻᒪᓕᕈᒪ. ᐊᐱᖅᑯᑎᒐ 
ᑐᕌᖓᔪᖅ ᕿᑎᕐᒥᐅᓄᑦ. ᑐᑭᓯᔭᒃᑯᑦ ᑰᒑᕈᒻᒥ ᐃᓕᓐᓂᐊᕐᕕᔾᔪᐊᖓ ᐃᓚᒋᐊᖅᑕᐅᓂᐊᖅᑐᖅ. 
 
ᒫᓐᓇᕋᑖᑦᑎᐊᖅ ᓇᐅᔮᓃᓚᐅᕋᒪ ᐊᒻᒪᓗ ᓇᐅᔮᓂ ᐃᓕᓐᓂᐊᖅᕕᖓᓂ ᐊᒥᓲᓂᖏᑦ ᕿᒪᐃᓯᒪᓕᕐᒪᑕ 
ᐃᓕᓐᓂᐊᖅᕕᐅᔪᒥᒃ. ᖃᖓᑕᐃᒪ ᑕᑯᓛᖅᑭᑕ ᐃᓚᒋᐊᖅᑕᐅᓂᖓᓂᒃ ᓇᐅᔮᓂ ᐃᓕᓐᓂᐊᖅᕕᖓᑕ ᐊᒻᒪᓗ 
ᓇᓕᐊᓐᓂ ᐊᕐᕌᒍᒥ ᑕᑯᓛᖅᑭᑕ ᓴᓇᔭᐅᒋᐊᖅᑎᓪᓗᒍ ᐃᓚᔭᐅᓂᒃᓴᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓴᓕᕈᑦᑕ ᐃᓚᒋᐊᖅᑕᐅᓂᐊᖅᑐᓂᒃ 
ᐃᓕᓐᓂᐊᕐᕕᓐᓄᑦ, ᐃᓱᒪᒋᔭᖃᕆᐊᖃᒻᒥᒐᑦᑕ ᐃᓄᒋᐊᕐᓂᖏᑦ ᐃᓕᓐᓂᐊᖅᕖᑦ. 
 
ᓇᐅᔮᓂ, ᐃᓕᓐᓂᐊᕐᕕᒻᒥ ᐃᓄᒋᐊᕐᓂᖏᑦ ᐃᓄᖃᕈᓐᓇᑐᖅ 263 ᐃᓕᓐᓂᐊᖅᑎᓂᒃ ᐊᒻᒪᓗ ᐃᓕᓐᓂᐊᖅᕕᐅᑉ 
ᐃᓄᒋᐊᕐᓂᖓᓄᑦ ᐊᑖᓃᑦᑐᖅ. 228-ᑐᐃᓐᓇᐅᒻᒪᑕ. ᖃᐅᔨᒍᑦᑕ ᑎᑭᐅᑎᓯᒪᔪᑦ ᐅᕝᕙᓘᓐᓃᑦ 
ᐱᔪᓐᓇᕐᓂᕆᔭᕆᐊᖃᑦᑕᖓᓄᑦ ᑎᑭᐅᑎᓯᒪᔪᑦ, ᑕᐃᒪ ᕿᒥᕐᕈᒋᐊᓯᓛᖅᑯᒍᑦ ᐃᓚᒋᐊᖅᓯᓂᕐᒥᒃ ᐃᓕᓐᓂᐊᕐᕕᒻᒥᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᐱᖃᕆᐊᖃᕋᑦᑕ ᐃᓱᒫᓘᑎᖏᓐᓂᒃ ᓂᕈᐊᖅᑎᒋᓯᒪᔭᑦᑕ 
ᑲᑎᒪᕕᒻᒧᑦ. ᑕᐃᒪ, ᐊᑐᓕᕐᓂᖅᑲᑕ ᑭᓯᐊᓂ ᐱᔪᓐᓇᕐᓂᕆᔭᕆᐊᖃᑦᑕᒥᓄᑦ ᐃᓚᒋᐊᖅᑕᐅᒍᓐᓇᖅᑐᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓵᔪᒪᑦᑎᐊᖅᑐᒍᑦ ᓄᓇᓕᓐᓂ ᐃᓱᒫᓘᑎᐅᔪᓂᒃ. 
ᑮᓇᐅᔭᖃᕈᑦᑕ, ᐃᓱᒪᒋᓇᔭᖅᑕᕗᑦ ᐃᓱᒫᓘᑎᐅᔪᑦ. 
 
ᐱᓕᕆᓇᓱᐊᕐᓂᐊᖅᑯᒍᑦ ᑕᒪᑐᒧᖓ ᒪᓕᒐᓕᐅᖅᑎᐅᓗᑕ ᐊᒻᒪᓗ ᒥᓂᔅᑕᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᓱᓕᒃᑲᓐᓂᐅᕙ. ᐅᑎᕐᓗᑕ 9-7. ᓇᓗᓇᖅᓯᒪᔪᑦ ᐊᑭᑐᔪᑦ. 
ᑲᑎᑦᑐᒋᑦ ᑭᕙᓪᓕᕐᒧᑦ. $9 ᒥᓕᐊᓐ, 500 ᑕᐅᓴᓐ ᑖᓚᔅ. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑎᕐᒥᐅᓄᑦ. ᑲᑎᑦᑐᒋᑦ ᕿᑎᕐᒥᐅᓄᑦ. $3 ᒥᓕᐊᓐ, 470 ᑕᐅᓴᓐ ᑖᓚᔅ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᐆᒧᖓ ᓄᓇᕗᒻᒥ ᓯᓚᑦᑐᖅᓴᖅᕕᒃ. ᐱᑕᖃᕋᑦᑕ 
ᓄᓇᕗᒻᒥ ᓯᓚᑦᑐᖅᓴᖅᕕᒻᒥᒃ, ᓯᕗᓪᓕᖅᐹᖑᔪᖅ ᐃᓪᓗᓂ ᓴᓇᔭᐅᓯᒪᔪᓂ. 
 
ᖃᓄᕐᓕ ᐃᓚᓕᐅᑎᒐᔭᕋᑦᑎᒍ ᐃᓪᓗᖁᑎᕗᑦ ᓴᓇᔭᐅᒋᐊᕆᐊᓖᑦ ᑖᒃᑯᓇᓂ ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᓂ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕ. ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕ ᑲᑎᒪᔨᖏᑦ 
ᐱᓕᕆᕙᑦᑐ ᐸᖅᓇᐅᑎᖏᓐᓄᑦ, ᐃᓚᒋᑦᓱᒋ ᖃᓄᐃᓕᓯᒪᓂᖏᑦ ᐅᑯᐊ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕ 
ᐱᓕᕆᔨᖏᑦ. ᓗᐊᓐ ᓚᕕ ᐃᑲᔪᖅᐸᑐᑦᑕᐅᖅ ᐱᒻᒪᕆᐅᔪᓄᑦ ᐸᖅᓇᑕᐅᓂᖏᓄᑦ, ᐱᔾᔪᑎᒋᑦᓱᒍ ᐋᖃᓘᓇ, 
ᐱᓕᕆᔨᖓ ᐱᒻᒪᕆᐅᔪᓄᑦ ᐸᖅᓇᑎᖓᑦ. 
 
ᑲᑎᒪᔨᖅᔪᐊᖏᑦ ᐱᓕᕆᔭᖃᕐᐸᑦᑐᑦ ᑕᒪᐃᓄᑦ ᐸᖅᓇᐅᑎᓄᑦ ᐊᒻᒪ ᐃᓱᒪᑕᐅᓪᓗᑎ. ᐃᒻᒥᑰᖓᒥᔫᑦ ᑕᐃᒫᑦᑕᐅᖅ 
ᒐᕙᒪ ᓄᓇᕗᑯᑎᑐᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍᔪ: ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒪᖓᓂ ᒥᓂᔅᑕᕈᓚᐅᕐᓯᒪᒐᕕᓂ ᐃᓕᓐᓂᐊᖅᑐᓕᕆᔨᑯᓄ, 
ᐃᓱᒪᖃᔪᒐᓗᐊᕋᑦᑕ ᐱᓕᕆᔭᖃᕐᓗᑎ ᑕᒪᐃᓄᑦ ᐱᓕᕆᔭᖏᓐᓄᑦ ᐃᓕᓐᓂᐊᖅᑐᓕᕆᔨᑯ, ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕ, ᐊᓯᕈᓘᔭᖏᓐᓄᓪᓗ. 
 
ᐱᓕᕆᔭᖃᔾᔭᖏᓚᑏᑦ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒥ ᐱᔭᑦᓴᓄᑦ, ᐅᕝᕙᓗ ᓈᒻᒪᓴᓂᖃᖃᑕᕿᑦ ᐱᔭᑦᓴᓄᑦ ᐃᒪᐃᒻᒪ 
ᑐᑦᓯᕋᖅᑕᐅᔪᓄᑦ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᐸᓯᖕᓄᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒥᒃ, ᓄᑕᕋ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᐱᐅᔪᒻᒪᕆ ᐊᐱᖁᑎ. 

ᑕᐃᒪᖓᓂ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᑯ ᓇᒻᒥᓂᕆᔭᖏᓐᓂ ᑲᑎᒪᔨᖅᔪᐊᖃᕐᑐᐃᑦ, ᐃᓱᒪᖅᓱᐸᑉᑐᕐᐃᑦ 
ᐃᓱᒪᖅᓱᕈᑎᑦᓴᖏᓐᓄᑦ ᐃᓕᖓᔪ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧᑦ. ᑐᖔᒍᑦ ᐸᖅᓇᐃᔭᓚᐅᖅᓱᑎ ᖃᐃᑕᐅᓪᓗᑎ 
ᐅᕙᓐᓄᑦ, ᐱᔾᔪᑎᒋᑦᓱᒍ ᐋᖃᓘᓇ, ᐱᑕᖃᕐᒪᑕ ᓇᒻᒥᓂᖓᓐᓂ ᐊᖓᔪᖄᖓᓐᓂ ᐊᒻᒪ ᓇᒻᒥᓂᕆᔭᖏᓐᓂ 
ᑲᑎᒪᔨᖅᔪᐊᖏᓐᓂ. 
 
ᑲᑎᒪᔩᓪᓗ ᒪᓕᒐᓕᐅᖅᕕᖕᒥ ᓄᓇᕗᒥ, ᐃᓱᒪᖅᓱᕈᓐᓇᕋᑦᑕ ᖃᓄᐃᒋᐊᕐᓗᑎᒍ. ᐋᕿᒋᐊᕐᓗᒍ ᑕᐃᒪᐃᒧ ᐃᒪᐃᒻᒪᓪᓗ 
ᐱᑕᖃᖅᒪ ᖃᓄᐃᒋᐊᕆᐊᓕᖕᓄᑦ ᐃᓕᓐᓂᐊᖅᑐᓕᕆᓂᖅᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐱᑕᐃᕈᑦᑐᖓ ᐊᑎᖅᓄᑦ ᓇᓗᓇᐃᖅᓯᒪᔭᒃᑲᓂ. ᑲᔪᓯᒋᐊᕈᓐᓇᑐᑦᓴᐅᓕᖁᒍᑦ 
ᐅᖃᖃᑎᒌᓐᓂᐅᔪᓄᑦ ᑲᑎᒪᔨᑦ ᑕᒪᐃᓄᑦ, ᓯᓚᑖᒍᑦ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ. 
 
9-7. ᑲᑎᑦᑐᑦ ᕿᑎᖅᒥᐅᑦ, 3,470ᑕᐅᓴᓐ ᑖᓚᐃᑦ. ᓈᒻᒪᓴᕿᓰ? ᓈᒻᒪᓴᖏᑦᑐᑦ? ᑲᔪᓯᔪᖅ. 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐᑦ ᖃᓄᐃᑑᓂᖏᓐᓄᑦ 26,588ᑕᐅᓴᓐ ᑖᓚᐃᑦ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᑎᖅᓗᑕ 9-4ᒧ, 9-4. ᓈᒻᒪᓴᕿᓰ ᐃᒪᐃᒻᒪ ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ ᓇᐃᑦᑐ 
ᖃᓄᐃᑑᓂᖏᓐᓄᑦ ᐊᐅᓚᓂᕐᒧᑦ ᐊᑭᓕᐅᑎᑦ ᑲᑎᑦᑐᑦ ᐱᒻᒪᕆᐅᔪᓄᑦ ᐊᐅᓚᓂᕐᒧ ᐊᑭᓕᐅᑎᑦ 26,588ᑕᐅᓴᓐ 
ᑖᓚᐃᑦ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑲᔪᓯᒋᐊᖏᓂᑎᖕᓂ ᓈᒻᒪᓴᖅᑐᒍᑦ, ᐃᓚᒋᐊᖅᓯᒍᒪᑦᓱᖓ 
ᐅᖃᐅᓯᒃᑲᓂ ᑕᒪᑐᒧᖓ ᐃᓱᒫᓘᑎᒧᑦ. 
 
ᐊᖅᕌᓂ, ᑕᑯᓚᐅᕐᓯᒪᒐᒪ ᐱᔭᑦᓴᓂ ᐃᒪᐃᒻᒪᓪᓗ ᖃᐅᔨᒃᑲᕐᑕᐅᓯᒪᓪᓗᑕ, ᐊᕐᓇᖅᔪᐊ ᐃᓕᓐᓂᐊᖅᕕ 
ᐃᓚᒋᐊᕐᑕᐅᓂᖓᓄᑦ, ᑕᒪᐅᖓᓗ ᑐᓐᓂᕈᑎᐅᓯᒪᓪᓗᓂ. ᖃᐅᔨᒪᔪᐃᓐᓇᐅᔪᒍ ᐃᒪᐃᒻᒪ ᐊᓕᐊᓇᐃᒍᓱᓗᐊᔪᖏᑦᑐᒍᑦ 
ᐃᖃᓗᑦᑑᑦᓯᐊᖅᒥ ᐃᓕᓐᓂᐊᖅᕕ, ᐱᐅᔪᒋᐊᓪᓚᐅᑦᓱᓂ ᐃᓪᓗ ᐊᒻᒪ ᐊᑭᑐᔪᒋᐊᓪᓚᐅᑦᓱᓂᓗ. 
 
ᖁᕕᐊᒋᐊᓪᓚᑉᐳᖓ ᐃᒪᐃᒻᒪ ᐱᔪᓐᓇᓂᐊᓂᑎᖕᓂ ᐊᔾᔨᐅᖏᑦᑐᒥ ᖃᓄᐃᑑᓂᕆᔭᖏᓐᓄᑦ ᐃᓕᓐᓂᐊᖅᕕᒋᔭᑦᑕ, 
ᑕᐃᒪᐃᑦᓯᒪᓪᓗᑎ ᐃᖃᓗᑦᑑᑦᓯᐊᖅᒥ. ᖁᕕᐊᓱᒃᑐᖓ ᑕᐃᒪᐃᑦᑐᓂ ᒪᓕᒃᑕᐅᔪᒃᓴᐅᔪᓂᒃ ᐋᖅᑭᒃᓯᔪᖃᓚᐅᕐᒪᑦ 
ᓴᓇᓂᕐᒧᑦ ᓄᑖᖑᔪᓂ ᐃᓕᓐᓂᐊᕐᕕᐅᔪᓄᑦ, ᖁᕕᐊᓱᒃᑎᐊᖅᑐᖓᓗ ᐊᑐᕈᓐᓇᖃᑦᑕᕐᓂᐊᕋᑦᑕ ᖃᓄᖅ 
ᓴᓇᓯᒪᖁᔨᒻᒪᖔᑦᑕ ᑕᐃᒪᓐᖓᓂᓪᓗ ᑕᐃᓐᓇ ᐃᓕᓐᓂᐊᕕᐅᔪᖅ ᒪᑐᐃᖅᑕᐅᓚᐅᕐᓯᒪᒻᒪᑦ, ᖁᓚᓐᖏᑦᑐᖓ, ᐊᒻᒪ 
ᐊᒥᓱᐊᓗᓐᓂ ᑮᓇᐅᔭᓂᒃ ᐊᑐᕐᓂᐊᕋᑦᑕ ᐃᖃᓗᓐᓄ 2005-ᒥᑦ 2009-ᒧᑦ, ᑕᒪᒃᑯᐊ 
ᐅᖃᐅᓯᕆᒃᑲᓐᓂᕈᒪᑐᐃᓐᓇᕋᑖᖅᑕᒃᑲ. 
 
ᖁᕕᐊᓱᑦᑎᐊᖅᑐᖓ ᓴᓇᔪᓐᓇᖃᑦᑕᕐᓂᐊᕋᑦᑕ ᐊᔾᔨᐅᖏᑦᑐᓂᒃ ᐃᓕᓐᓂᐊᕐᕕᐅᔪᓂᒃ ᐊᑐᓂᑦ ᓄᓇᓕᐅᔪᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ, ᐊᖏᖃᑎᒋᔭᒋᑦ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑖᒻᓴᓐ, ᓇᓗᓇᐃᕐᓯᔪᓐᓇᖅᐱᑦ ᐅᕙᑦᑎᓐᓄᑦ? 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᔭᖅᑐᖃᕋᐃᒻᒪᑦ ᐃᓕᓐᓂᐊᕐᕕᒃᓴᐅᔪᓄᑦ, 
ᐊᐱᖅᓱᖃᑦᑕᓲᖑᔪᑦ ᓄᓇᓕᐅᔪᓂᒃ ᐊᒻᒪ ᑐᓵᔨᐅᖃᑦᑕᓚᐅᕐᓯᒪᒻᒥᒐᒪ ᑕᐃᒪᐃᑦᑐᓄᑦ, ᑎᑎᕋᐅᔭᖅᑎᓄᑦ 
ᐃᓪᓗᓕᐅᖅᑦᑎᓄᑦ ᐄ ᑕᐃᒃᑯᐊ ᓄᓇᓕᐅᔪᓂᒃ ᐊᐱᕐᓱᖃᑦᑕᓲᖑᔪᑦ ᓄᓇᓕᐅᔪᓂ. 
 
ᐆᒃᑑᑎᒋᓗᒍ, ᕿᓯᒃᑕᖃᖁᔨᒃᐸᑕ ᐃᓪᓗᕈᓯᕐᓂ ᓴᓇᕕᐅᔪᓂ, ᑕᐃᒃᑯᐊ ᑎᑎᕋᐅᔭᖅᑎᐅᔪᑦ ᐱᓕᕆᖃᑎᖃᓲᖑᔪᑦ 
ᓄᓇᓕᐅᔪᓂ. ᑕᐃᒪᐃᓕᐅᒐᔪᒃᐸᓗᓚᐅᖅᑐᑦ ᐊᒻᒪ ᒫᓐᓇᐅᔪᖅ ᐅᖃᐅᓯᒃᓴᖃᕈᓐᓃᖅᑐᖓ. ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕆᔭᐅᓪᓗᖓ, ᐊᐱᕆᒃᑲᓐᓂᕈᒪᑐᐃᓐᓇᕆᒃᑭᑦ ᐊᖓᔪᖅᑳ ᑖᒻᓴᓐ. ᐅᓪᓗᒥᐅᔪᖅ, 
ᑲᑎᒪᓂᑦᑎᓐᓂ, ᓱᓕ ᑕᒪᒃᓱᒧᖓ ᐊᐱᖅᓱᖅᑕᐅᑲᓐᓂᕈᓐᓇᕐᓂᐊᖅᐱᑦ? 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑐᐃᓐᓇᓂᐊᖅᑐᖓ. ᐊᐱᖅᑯᑎᒃᓴᖃᕈᓯ. 
ᐄ. ᐊᐱᕆᔪᓐᓇᖅᑐᓯ ᖃᖓᑐᐃᓐᓇᖅ ᐅᕙᓐᓄᑦ ᐅᐱᓐᓇᕋᓂ ᑕᒪᓐᓇ ᐱᔾᔪᑎᒋᓪᓗᒍ ᑕᒫᓂᒍᑎᒋᔭᕗᑦ ᑕᐃᒪᐃᑦᑐ 
ᐱᓕᕆᐊᖑᔪᑦ ᐃᓕᒃᓯ ᐊᐱᖅᓱᖅᑐᓯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒃᓱᐊᓗᒃ ᑭᐅᑦᑎᐊᕈᓐᓇᕋᕕᑦ. ᐄ, ᑲᔪᓯᒋᐊᕐᓗᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᐃᓪᓕᒋᐊᕐᓯᒪᓂᖏᓐᓄᑦ. ᑲᑎᑦᑐᒋᑦ ᐊᑭᑐᔪᑎᓄᑦ ᐊᑐᖅᑐᒃᓴᐅᔪᑦ 26 ᒥᓕᐊᓐ 588 
ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑲᐅᑎᖏᓪᓗ. ᒪᓕᒃᑐᒋᑦ 
ᑲᑎᒪᔾᔪᑎᒃᓴᕗᑦ, ᑲᔪᓯᒋᐊᕐᓂᐊᓕᕐᒥᔪᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ 
ᐅᕙᓃᒍᓐᓇᖃᐅᒐᕕᑦ. ᐃᒃᓯᕙᐅᑕᕐᓄᑦ ᐅᑎᕈᓐᓇᕐᓯᔪᑎᒃ ᐃᑲᔪᖅᑎᑎᓪᓗ. 
 
ᖁᔭᓐᓇᒦᒃ. ᐊᓯᐊᓄᕐᓗᑕ ᐱᓕᕆᕕᐅᔪᒧᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᓂᔅᑕᐅᔪᖅ ᑲᒪᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐅᖃᐅᓯᕐᖓᐅᑎᖃᕈᕕᑦ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓇᐃᑦᑐᑯᓪᓗᒥᒃ, ᒪᒃᐱᒐᐅᔪᒃ ᒪᕐᕈᐸᓘᔪᒃ. 
ᖁᔭᓐᓇᒦ, ᐃᒃᓯᕙᐅᑕᖅ. ᐊᒃᓱᐊᓗᒃ ᖁᕕᐊᓱᒃᑐᖓ, ᑕᕝᕙᓃᑦᑕᕆᐊᒃᓴᖅ ᑲᑎᒪᑐᐃᓐᓇᖅᑎᓪᓗᓯ ᓵᒃᓯᓐᓂ 
ᓴᖅᑮᓂᐊᕐᓗᖓ 2004-2005 ᐊᑭᑐᔫᑎᓄᑦ ᒥᒃᓴᐅᓴᒃᑕᐅᓯᒪᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᑐᒋᑦ ᐃᖅᑲᓇᐃᔭᓄᑦ ᐃᓂᖃᖅᑐᑦ 69 ᑕᐃᒃᑯᐊ 53-ᖑᔪᑦ ᑕᕝᕙᓃᑦᑐᑎᒃ 
ᒐᕙᒪᖃᕐᕕᐅᔪᒥ ᐃᖃᓗᓐᓂ. 

ᖃᖓᓂᐅᓕᖅᑐᑭᐊᖅ, ᐱᓕᕆᕕᐅᑉ ᐊᖓᔪᖅᑳᖃᕝᕕᖓᓂ ᐃᖅᑲᓇᐃᔮᖑᔪᑦ ᐃᓕᐅᖅᑲᑦᑕᐅᓚᐅᖅᑐᑦ ᑎᓴᒪᓂᒃ 
ᐊᕕᒃᓯᒪᔪᓂ ᐊᓪᓚᒡᕕᓂ. ᐊᑐᖅᑕᐅᑎᐊᕐᓂᖅᓴᐅᖁᓪᓗᒋᑦ ᐱᓕᕆᐊᖑᔪᑦ ᐊᒻᒪᓗ ᐱᔨᑦᑎᕈᑎᐅᕙᑦᑐᑦ ᐊᒻᒪᓗ 
ᐊᐅᓚᓂᕆᔭᖓ ᐊᑑᑎᖃᑦᑎᐊᓂᖅᓴᐅᖁᓪᓗᒍ, ᐃᖅᑲᓇᐃᔭᖅᑏᑦ ᐊᑕᐅᓯᕐᒦᒋᐊᓖᑦ. 
 
ᐃᒃᓯᕙᐅᑖᖅ, ᑖᓐᓇ ᑮᓇᐅᔭᖅᑑᑎᐅᑉ ᐊᕐᕌᒍᐊᓂ, ᐱᓕᕆᕕᕗᑦ ᐊᑭᑐᔪᓄᑦ ᑮᓇᐅᔭᖁᑎᖃᓚᐅᖅᑐᑦ 150 ᑕᐅᓴᓂᑦ 
ᓴᓇᒋᐊᖅᑕᐅᓂᐊᕐᓂᖓᓄᑦ ᐊᐃᑉᐹ ᓇᑎᖓᑕ ᑕᑉᐱᒃᓱᒪ ᑐᕋᐃᒍᕌᒻ ᐃᓗᑉ ᐊᓪᓚᒡᕕᖃᕝᕕᐅᔪᖅ ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐃᖃᓗᓐᓂ ᐃᓂᖃᑦᑎᑦᑎᒍᓐᓇᖅᑐᖅ ᐃᓘᓇᑲᓴᖏᓐᓂᒃ 
ᐊᖓᔪᖅᑳᖃᕝᕕᒧᑦ ᐃᖅᑲᓇᐃᔭᖅᑎᓂᒃ. 
 
ᑖᓐᓇ ᓯᕗᓪᓕᖅᐹᖑᓚᐅᖅᑐᖅ ᐊᑭᑐᔪᓄᑦ ᐱᓕᕆᐊᒃᓴᓄᑦ ᑖᒃᑯᓄᖓ ᐱᓕᕆᕕᐅᔪᓄᑦ ᐊᒻᒪᓗ ᐱᐊᓂᒃᑕᐅᓪᓗᓂ 
ᓯᑎᐱᕆᒥ. ᑮᓇᐅᔭᖅᑐᕈᑎᐅᑉ ᐊᕐᕋᒍᐊᓄᑦ 2004/2005, ᑐᒃᓯᕋᑦᑐᒍᑦ 73 ᑕᐅᓴᓂᒃ ᓴᓇᒋᐊᖅᓯᒍᒪᓪᓗᑕ 
ᐃᓚᖓᓂᒃ ᓯᕗᓪᓕᐅᖓᑕ ᓇᑎᐊᓂᒃ ᐃᓄᖃᕈᓐᓇᓂᐊᕐᒪᑦ ᐊᒥᐊᒃᑯᖏᓐᓂᒃ ᐊᖓᔪᖅᑳᖃᕝᕕᐅᑉ 
ᐃᖅᑲᓇᐃᔭᖅᑎᖏᓐᓂᒃ. 
 
ᑕᒪᐅᓇᓕ ᐃᓂᖃᑦᑎᑦᑎᒍᓐᓇᓂᐊᖅᑐᑦ ᖁᓕᓂᒃ ᐊᓪᓚᒡᕕᓂᒃ, ᐃᒃᓯᕙᐅᑖᖅ, ᐱᓕᕆᕕᒃ ᐊᖏᖅᓯᒪᔪᑦ ᐱᐅᔪᒥᒃ 
ᐃᑲᔪᕈᑎᖃᕐᓗᑎᒃ ᐃᖅᑲᓇᖅᑎᖃᕐᓂᒃᑯᑦ, ᐃᖅᑲᓇᐃᔮᓄᑦ ᖃᐅᔨᓴᕐᓂᕐᒥᑦ, ᑎᒥᐅᔪᓄᑦ ᐋᖅᑭᒃᓯᒪᓂᖅ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᖃᐅᔨᒪᑎᑦᑎᓂᖅ ᑕᒪᐅᓇᑎᒍᑦ ᐊᖓᔪᖅᑳᖃᕝᕕᐅᔪᑎᒍᑦ ᐃᖃᓗᓐᓂ ᐊᒻᒪᓗ ᐊᕕᑦᑐᖅᓯᒪᔪᓂ 
ᐊᓪᓚᒡᕕᐅᔪᓂ ᐃᒡᓗᓕᒃᒥ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᒃᑑᑎᐊᕐᒥ. 
 
ᐱᓕᕆᕕᐅᔫᑦ ᐅᑦᔨᓱᕐᓂᖓ ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ ᖁᑦᑎᓂᖅᐹᕆᔭᐅᖏᓐᓇᖅᑯᖅ. 
ᐃᓐᓄᐸᓪᓕᐊᓂᐊᕈᑦᑎᒍ ᑕᒪᒃᑯᐊ ᐊᖏᕈᑕᐅᓯᒪᔪᑦ, ᐊᒡᓚᕕᖃᕆᐊᖃᖑᓱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑐᓐᖓᓱᒃᑎᑦᑎᕗᖓ ᐅᖃᕈᒪᔪᖃᑉᐸᑦ ᑲᑎᒪᔨᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐃᒃᓯᕙᐅᑕᖓ ᑲᑎᒪᔨᕋᓛᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑕᖏᑦ ᐊᒻᒪᓗ ᐱᔨᑦᑎᕈᑎᖏᑦ 
ᕿᒥᕐᕈᓯᒪᔪᑦ ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᑦ ᐱᓕᕆᕕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᖅᑐᑎᖓᑕ 
ᐊᕐᕌᒍᐊᓄᑦ 2004/2005 ᐊᒻᒪᓗ ᖁᕕᐊᓱᑉᐳᖓ ᓴᖅᑮᔪᓐᓇᕋᒪ ᑲᑎᒪᔨᕋᓛᑦ ᐅᖃᐅᓯᖏᓐᓂᒃ. 
 
ᒥᓂᔅᑕᑎᑐᑦ, ᑕᑭᔪᐊᓘᖏᑦᑐᑦ, ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖃᐅᔨᓂᐊᖅᑐᑦ ᐱᓕᕆᕕᐅᔪᖅ ᐊᖏᖅᑕᐅᒍᒪᓯᒪᒻᒪᑕ 
ᐊᑕᐅᓯᕐᒧᑦ ᐱᓕᕆᐊᖑᔪᒧᑦ ᐊᖏᕐᑐᒥ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ. ᑲᑎᒪᔨᕋᓛᑦ  ᖃᓄᐃᔅᓴᖏᑦᑐᑦ ᐱᓕᕆᕕᐅᑉ 
ᑐᕌᒐᖏᓐᓂᒃ ᓇᓂᓯᓗᑎᒃ ᐃᓄᐃᑦ ᐃᖅᑲᓇᐃᔭᖅᑐᓂᒃ ᐱᓕᕆᕕᐊᓂ ᑕᕝᕙᓂ ᑐᕋᐃᒍᕌᒻ ᐃᓪᓗᖓᓂ, 
ᑕᕝᕙᓂᒃᓴᐃᓐᓈᕐᓂᐊᕐᓗᓂ ᐱᓕᕆᕕᒻᒥᐅᑕᐃᑦ. 
 
ᒪᓕᒐᓕᐅᖅᑏᑦ ᑕᑯᔪᒪᓚᐅᖅᑐᑦ ᓇᓗᓇᐃᖅᑕᐅᓂᖏᓐᓂᒃ ᒥᓂᔅᑕᒥᒃ ᑖᓐᓇ ᐱᓕᕆᐊᖑᔪᖅ ᐋᖅᑭᒃᓯᓂᐊᕐᒪᖔᖅ 
ᑭᖑᓪᓗᖅᐹᒥ ᐊᑐᖅᑕᐅᓂᐊᖅᑐᖅ ᐊᓯᐊᓅᖅᑲᐃᓂᖏᓐᓄᑦ ᐊᒻᒪᓗ ᐅᖃᐅᔾᔨᓗᑎᒃ ᐱᑕᖃᒃᑲᓂᔾᔮᖏᒻᒪᑦ 
ᐃᓚᒋᐊᕈᑎᓂᒃ ᑮᓇᐅᔭᖃᐅᑎᐅᓂᐊᖅᑐᓂᒃ ᑕᒪᑐᒧᖓ ᐸᕐᓇᑕᐅᔪᒧᑦ. 
 
ᐃᒃᓯᕙᐅᑕᖅ, ᐱᐊᓂᒃᐳᖓ ᐅᖃᐅᓯᓐᖓᐅᑎᒋᔭᓐᓂᒃ. ᒪᓕᒐᓕᐅᖅᑏᑦ ᓇᒻᒥᓂᖅ ᐊᐱᖅᑯᑎᖃᕈᓐᓇᖅᓯᔪᑦ ᐊᒻᒪᓗ 
ᐅᖃᐅᓯᖃᕈᒪᒍᑎᒃ ᑲᔪᓯᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ.  ᐊᖓᔪᖅᑳ ᑖᒻᓴᓐ, ᑲᔪᓯᒋᑦ ᐊᐱᖅᓱᖅᑕᐅᕕᒻᒧᑦ ᐊᖓᔪᖅᑲᐅᑎᑎᓪᓗ. 

ᖁᔭᓐᓇᒦᒃ, ᐊᐱᕐᓱᖅᑕᐅᕕᒻᒧᕈᓐᓇᕋᑦᓯ. ᐊᖓᔪᖅᑳ ᑖᒻᓴᓐ. ᐅᖃᐅᓯᕆᔪᓐᓇᕈᕕᒋᑦ ᑭᓇᒃᑯᓂᖏᓐᓂᒃ ᐃᑲᔪᖅᑎᒋᔭᑎᑦ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂ, ᑳᒪᓐ ᓕᕙᐃ, ᑐᖏᓕᕆᔭᕋ ᐊᒻᒪ 
ᑕᓕᖅᐱᓐᓂ ᕕᓐᓴᓐᑦ ᑭᓕᐅᕋᓐ, ᐊᑏ ᐊᑎᕈᓯᖓ ᐅᖃᑦᑎᐊᕋᓱᖃᑦᑕᕐᓂᐊᖅᐸᓯ, ᑭᓕᐅᕋᓐ, ᑎᒥᐅᔪᓄᑦ 
ᐱᔨᑦᑎᕋᐅᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᑕᐃᓐᓇᖃᐃ ᐅᖃᑦᑎᐊᒃᑲᐅᓂᕐᓴᕋ ᑭᓕᐅᕋᓐ ᑖᒻᓴᓐᒥᒃ. 
ᑐᑭᓯᐅᒪᑎᐊᕋᑦᓯ ᐅᖃᐅᓯᒃᓴᑐᐃᓐᓇᐃᑦ. ᐊᑐᓂᑦ ᒪᓕᒐᓕᐅᖅᑎᐅᔪᖅ 10 ᒥᓂᖃᖅᑐᖅ ᐅᖃᐅᓯᖃᑐᐃᓐᓇᕈᒪᒍᑎᒃ. 
 
ᐊᒻᒪ, ᐱᕕᖃᖅᑎᓐᓂᐊᕋᔅᓯ 10 ᒥᓂᑲᓂᕐᒥᒃ ᖃᖓᒍᒃᑲᓐᓂᒃ ᐊᐱᕐᓱᕈᒪᒍᓯ. ᒫᓐᓇᐅᔪᖅ, ᐅᖃᐅᓯᒃᓴᑐᐃᓐᓇᓃᑦᑐᒍ, 
ᐅᖃᐅᓯᒃᓴᑐᐃᓐᓇᐃᑦ? ᒥᓂᔅᑕᐅᔪᑦ ᐅᖃᐅᓯᒃᓴᖃᖅᐸᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᒥᒃ ᐊᐱᖅᑯᑎᒋᔭᐃᑦ ᐱᐅᒋᔭᕋ. ᖃᐅᔨᒋᐊᖅᑲᕈᑦᑕᖃᐃ ᑕᐃᒃᑯᐊ 
ᐅᖃᐅᓯᒃᓴᖃᕐᒪᖔᑕ. ᐃᒃᓯᕙᐅᑖᖅ, ᑕᕝᕙᓂ ᐱᓕᕆᐊᒥ ᓄᒃᑎᖅᑕᐅᓂᖓᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᓂᕐᒧᑦ ᐱᓕᕆᕕᐅᔪᖅ ᑕᒪᐅᖓᒃᓴᐃᓐᓇᖅ ᒐᕙᒪᖃᕐᕕᐅᔪᒧᑦ. ᑕᒪᓐᓇ ᐊᒃᓱᐊᓗᒃ ᖁᕕᐊᓇᖅᐳᖅ 
ᖃᐅᔨᒪᔭᕆᐊᖓ ᐱᓕᕆᕕᐅᔪᖅ ᑕᒪᓐᓇᓗ ᐊᒃᓱᕈᑕᐅᓯᒪᒻᒪᑦ ᒪᓕᒐᓕᐅᖅᑎᐅᔪᓂ, ᑕᒪᒃᑯᐊ ᓈᓴᐅᑎᖏᑦ 
ᐱᕕᐊᕐᓴᖁᒐᑦᑎᒍᑦ ᐃᓄᓐᓄᑦ ᐃᖅᑲᓇᐃᔭᖅᑐᓄᑦ. 
 
ᖃᐅᔨᒪᓪᓗᖓᓗ ᐃᓚᖓᒍ ᐅᑎᒧᖔᕐᓯᒪᒐᑦᑕ ᑕᒪᒃᓱᒪᓂ ᐊᒻᒪ ᓂᕆᐅᓇᖅᐳᖅ, ᑲᑎᑎᑦᑕᐃᓐᓇᕆᓗᒋᑦ, 
ᐃᓚᖏᖅᑲᐃ ᓇᒥᕈᓘᔭᓚᐅᖅᑐᑦ. 
 
ᑕᐃᒪᓕ ᓂᕆᐅᓇᕋᓗᐊᖅᐳᖅ, ᑕᒪᓐᓇ ᐱᕙᓪᓕᐅᑎᓂᐊᕐᒪᑦ ᑲᑐᔾᔨᖃᑎᒋᓐᓂᕐᓴᐅᓗᑎᒃ ᑲᒪᒋᔭᐅᓗᓂ ᑕᕝᕗᖓ 
ᐱᓕᕆᐊᒧᑦ ᑕᒪᒃᑯᐊ ᐃᓚᖏᑦ ᓈᓴᐅᑎᐅᔪᑦ ᑐᕌᖅᑕᐅᓇᓱᐊᖅᑐᑦ ᐋᖅᑭᒃᑕᐅᖃᑦᑕᕐᓯᒪᒻᒪᑕ ᒐᕙᒪᐅᔪᓂᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ. 
 
ᑕᒪᓐᓇᐅᑎᓪᓗᒍ, ᓇᐃᑦᑐᑯᓗᒃ ᐅᖃᐅᓯᕆᔪᒪᔭᕋ, ᐃᒃᓯᕙᐅᑕᖅ, ᒪᕐᕈᓐᓂᓪᓗᖃᐃ ᐊᐱᖅᑯᑎᖃᕐᓂᐊᖅᑐᖓ ᑕᐃᒃᑯᖓ 
ᑎᑭᒃᑯᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᑎᓕᐅᕐᓯᒪᔪᖁᑎᖃᕈᓐᓃᖅᑐᖓ ᐅᖃᐅᓯᒃᓴᑐᐃᓐᓇᕐᓄᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᒃᓯᕙᐅᑕᖅ, ᐅᖃᐅᓯᒃᓴᖃᓗᐊᓐᖏᑦᑐᖓ, ᑭᓯᐊᓂᓕ ᐊᐱᕐᓱᓇᕐᓯᒃᐸᑦ 
ᐊᐱᖅᑯᑎᒃᓴᖃᕐᓂᐊᕋᒪ. ᑕᒪᐅᖓᑐᐃᓐᓇᑲᓚᐅᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᑎᓕᐅᓯᒪᔪᖃᕈᓐᓃᖅᑐᖓ. ᒫᓐᓇᐅᔪᖅ, ᐊᐱᖅᑯᓯᕐᓅᓂᐊᖅᑐᒍᑦ. 
ᐊᐱᖅᑯᑎᒃᓴᓕᑦᑕᖃᖅᐸᒧ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐊᐱᖅᑯᑎᖃᕈᒪᔪᖓ ᐃᖅᑲᓇᐃᔭᖅᑎᐅᔪᓄᑦ ᓄᓇᕗᒻᒥ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ, ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᕙᒃᐸᑦ ᐃᖅᑲᓇᐃᔭᖅᑎᓕᒫᖏᓐᓂᒃ ᓄᓇᕗᑦ  

ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᐊᑐᓂᑦ ᐱᓕᕆᕕᐅᔪᑦ, ᓲᕐᓗ ᐃᒪᐃᑦᑐᓂ ᑲᑎᒪᔨᐅᔪᓂᒃ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᐅᔪᓄᑦ, ᐃᒪᐃᑦᑐᓄᑦ ᓴᓇᔪᓕᕆᔨᒃᑯᓐᓄᑦ ᑲᒪᒋᔭᖃᖅᑐᓄᑦ ᓇᒻᒥᓂᖅ ᐃᖅᑲᓇᐃᔭᖅᑎᒥᓂᒃ. ᑕᐃᒪᓕ 
ᖃᐅᔨᔪᒪᖅᑲᐅᔪᖓ ᑕᐃᓐᓇ ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᕐᒪᖔᖅ ᐅᕙᓐᓄᑦ ᑕᕝᕙᓃᓐᓂᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑲᒪᒋᔭᖃᓐᖏᑦᑐᒍᑦ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 
ᐃᓕᓴᐃᔨᖏᓐᓄᑦ ᐊᒻᒪᓗ ᐃᓕᓴᐃᔨᓄᑦ ᐋᓐᓂᐊᓯᐅᖅᑎᓄᓪᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐊᐱᖅᑯᑎᒃᓴᓃᑦᑐᒍᑦ, ᐊᐱᖅᑯᑎᒃᓴᖅᑕᖃᖅᐸ? 
ᐅᖃᐅᓯᒃᓴᓕᑦᑕᖃᓐᖏᑉᐸᑦ ᐊᐱᖅᑯᑎᒃᓴᓕᑦᑕᖃᓐᖏᑉᐸᑦ, ᑲᔪᓯᓗᑕ ᒪᒃᐱᒐᕐᒧᑦ 4-ᒥ 6-ᒧᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᒍ, ᐃᓛᓐᓂᒃᑯᑦ, ᐊᐱᕐᓱᐸᒃᑲᑦᑕ ᓇᐃᑦᑐᑯᓗᒻᒥᒃ 
ᐊᐱᕆᓂᐊᖅᑐᖓ. ᐃᒪᐃᒐᔪᑉᐸᑦᑐᒍ ᑳᓐᑐᕌᒃᓯᓪᓗᑕ ᓴᓇᔪᓕᕆᔨᓂ ᐱᓕᕆᔪᓂ, ᐆᑦᑑᑎᒋᓗᒍ, ᐅᖅᓱᖅᑑᖅᒥ, 
ᐱᑕᖃᕐᒪᑕ ᑳᓐᑐᕌᒃᓯᓪᓗᑎ ᓴᓇᔭᐅᓂᖓᓄᑦ ᐃᒪᖏᑦᑕ ᓱᓪᓗᓕᖏᑦ. ᐃᓚᖓᓐᓂ, ᖃᐅᔨᓗᐊᕐᐸᑦᑕᕗᑦ 
ᑲᑎᒪᔨᑐᐃᓐᓇᐅᒋᐊᖏᑦ ᑲᑎᒪᔨ ᐊᒻᒪ ᐱᔪᒪᒐᓗᐊᕐᓱᑕ ᓄᓇᓕᖕᒥ ᐃᓄᓐᓂ ᐱᓕᕆᔨᑖᕐᓗᑕ, ᐃᒪᐃᒐᓗᐊᕈᓂ 
ᐊᐅᔭᖅᓯᐅᑎᑐᐃᓐᓇᐅᓗᑎᓪᓘᓐᓃᑦ. ᑳᓐᑐᕌᒃᓯᔪ ᐱᓕᕆᔭᑖᕐᐸᑦᑐ ᓇᓪᓕᐊᓂ ᓯᓚᑖᓂ ᓄᓇᕗᑉ. 
 
ᓱᓕᔪᕆᔭᒃᑯᓪᓕ ᐃᒪᐃᒻᒪ ᐱᓕᕆᕕᐋ ᐃᖃᓇᐃᔭᖅᑐᓕᕆᔨᑯ ᐊᒻᒪ ᐱᓕᕆᕕᐋ ᓴᓇᔪᓕᕆᔨᑯ ᐱᓕᕆᖃᑎᒌᓪᓗᑎ 
ᐃᒪᐃᒍᓐᓇᓂᐊᕐᒪᑕ ᐃᓄᖕᓂ ᐱᓕᕆᔨᑖᕐᓗᑎ, ᐱᓗᐊᖅᑐᒥ ᒥᑭᓂᖅᓴᐅᔪᓂ ᓄᓇᓕᖕᓂ. 
 
ᐄᖕ, ᑲᔪᓯᖏᓐᓇᕐᑐᒍ ᐅᖃᖃᑎᒌᑦᓱᑕ ᑕᒪᑐᒧᖓ. ᐃᓄᐃᑦ ᑳᓐᑐᕌᒃᑕᐃ ᓯᓚᑖᓂ ᓄᓇᕗᑉ ᓱᓕ ᖃᐅᔨᒪᖏᒻᒪᑕ 
ᐃᒪᐃᒻᒪ ᐱᓕᕆᔨᑖᕐᐸᑦᑐᑦ ᐃᓄᖕᓂ ᓄᓇᕗᒦᑦᑐᓂ. ᐱᑕᖃᕐᒪ ᖃᑦᓯᐅᔪᓂ ᖃᓄᐃᓐᓂᕐᓂ ᐃᒪᐃᒻᒪᓪᓗ 
ᑳᓐᑐᕌᒃᑕᐅᒍᓐᓇᕐᑐ ᑕᒫᓂᒥᐅᓄᑦ ᓄᓇᕗᒥ. 
 
ᐃᒪᐃᖁᔨᒐᓗᐊᕋᒪᓕ ᐃᒪᐃᒻᒪ ᐱᓕᕆᕕᐋ ᐃᖃᓇᐃᔭᖅᑐᓕᕆᔨᑯ ᐃᓱᒪᒋᐊᖃᓂᕐᓗᑎ ᑕᒪᒃᑯᓄᖓ. ᖁᔭᓐᓇᒦᒃ, 
ᐃᑦᓯᕙᐅᑕ. ᒪᒥᐊᓇᖅ, ᓴᓇᔪᓕᕆᔨᑯᑦ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐳᑭᓐᓇᖅ, ᐃᒪᐃᒐᓗᐊᕐᓱᓂ ᐱᕕᖃᑎᑦᓯᓗᖓ ᐅᖃᐅᓯᑐᐃᓐᓇᖅᓄᑦ 
ᐅᓪᓗᒥᒋᐊᖅ, ᑲᔪᓯᒋᐊᕐᓗᑕ ᐊᐱᖁᑎᓄᑦ ᐊᒻᒪ ᐅᑯᓇᓃᓕᕐᑐᒍ ᐃᖃᓇᐃᔭᖅᑐᓕᕆᔨᑯ, ᐱᒻᒪᕆᐅᔪᓄᑦ 
ᓇᓚᐅᑦᓵᖅᑕᐅᓯᒪᔪᓂ ᐊᒻᒪ ᐱᕕᖃᑎᓯᓗᖓ ᐊᐱᖁᑎᓄᑦ ᐊᒻᒪ ᐱᑕᖃᕈᓐᓃᕐᓱᓂ ᐊᐱᖁᑎᓄᑦ ᐊᐱᕆᒐᐃᒐᓗᐊᕋᒪ 
ᐃᒻᒪᖃ ᐱᑕᖃᑐᑦᓴᐅᓂᑎᓪᓗᒍ ᓇᓪᓕᐊᓄᑦ ᐊᐱᖁᑎᓄᑦ. 
 
ᑕᐃᒪᐃᒧ ᐃᓱᒪᒋᑦᓱᒍ ᑲᔪᓯᒋᐊᕐᓗᑕ ᐅᑯᓄᖓ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓄᑦ ᐃᖃᓇᐃᔭᖅᑐᓕᕆᔨᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᕆᓚᖓᕋᑖᖅᑐᖓ ᐊᐱᖁᑎᒧ ᐅᑯᓄᖓ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ 
ᐱᓕᕆᕕᐋᓄᑦ ᐃᖃᓇᐃᔭᖅᑐᓕᕆᔨᑯ, ᐃᒻᒪᖃ ᖃᓄᐃᖏᑉᐸᑦ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᔪᓯᒋᐊᖅᓗᑎ. 
 
ᑐᑐ: ᐃᓄᐃᓴᑦᑑᒐᓗᐊᓂ ᑐᐊᕕᖅᓗᖓ ᐊᐱᖁᑎᑦᓴᖃᕐᑐᖓ ᐃᒪᐃᒻᒪ ᐃᓚᒋᓯᒪᔭᖏ ᒪᑐᐃᖅᓯᓂᕆᖃᐅᔭᕋᓂ. 
ᐊᑕᐅᓯᖅ, ᐅᕙᓂ 73 ᑕᐅᓴᓐ ᑖᓚᐃ ᐃᒪᐃᒻᒪ ᕿᒥᖅᕈᔭᕗᑦ, ᐅᖓᑎᐊᓅᕐᓱᑎ ᐊᑭᖏᓐᓄᑦ ᐅᑯᓇᓂ  

ᓴᓇᒋᐊᖅᑕᐅᓂᕐᓂ ᐅᕝᕙᓗ ᑕᑯᓂᐊᕿᑕ ᐃᓚᒋᐊᑕᐅᔪᓂ ᐅᑎᖅᕕᒋᓗᒋ ᖃᓄᐃᓕᓯᒪᓂᕐᓄᑦ ᐃᓚᒋᐊᕈᑎᓄᑦ 
ᐊᑭᖏᓐᓄᑦ ᓴᕿᓯᒪᔪ ᐱᔾᔪᑎᖃᕐᓱᑎ ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᓂᐊᖁᒍᑦ ᑕᒪᑐᒧᖓ, ᑲᑎᒪᔨ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐊᖓᔪᖅᑳ ᐅᖃᖅᓯᒪᑦᓱᓂ ᒪᑐᐃᖅᓯᓂᕆᖃᐅᔭᒥᓂ ᐃᒪᐃᒻᒪ ᐱᓕᕆᕕᐋ 
ᐃᓕᖁᓯᓕᕆᔨᑯ ᐊᑑᑎᔭᖏᓐᓄᑦ, ᐃᒪᐃᒻᒪ ᑕᒪᒃᑯᐊ ᓴᓇᔭᐅᒋᐊᖅᓂᖏᓄᑦ ᐊᑑᑎᔪᑦ, ᓇᓪᓕᐊᓗ ᐃᓂᑦᓴᕆᔭᖏᑦ 
ᑕᒪᒃᑯᓄᖓ. 
 
ᐊᔾᔨᒋᖏᓛ ᒐᕙᒪ ᐱᓕᕆᕕᒥ ᐃᒪᐃᒻᒪ ᐃᓗᐊᓃᑉᐹ ᒫᓐᓇᐅᔪᖅ ᐅᕝᕙᓗ ᑭᓇᒃᑯ ᐱᓕᑦᓯᓯᒪᕙ ᐃᓂᑦᓴᕆᔭᖓᓄᑦ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᖃᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᒫᓐᓇᐅᔪᑦ 
ᑖᒃᑯᓇᓃᑦᑐᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᖃᖓᒃᑯᓪᓕ ᐱᓕᕆᕕ ᓂᕆᐅᒋᔭᖃᖃ ᐱᓂᐊᕆᐊᒧ ᑕᒪᒃᑯᓄᖓ 
ᐋᕿᒋᐊᖅᑕᐅᓂᖏᑦᓄ ᐱᔭᕇᖅᑕᐅᓗᑎ. ᖃᐅᔨᒪᒐᓗᐊᕐᑐᖓ, ᐊᖓᔪᖅᑳ ᐅᖃᖅᓯᒪᑦᓱᓂ ᐃᒪᐃᒻᒪ ᐃᓄᐃᑦ 
ᐃᖃᓇᐃᔭᖅᑐᑦ ᐸᖅᓇᐅᑎᖓᓄ ᐱᓕᕆᕕ ᓂᕆᐅᓐᓂᖃᕐᓯᒪᔪᑦ ᑲᔪᓯᒋᐊᓂᐊᕆᐊᖏᓐᓄᑦ ᑕᒪᒃᑯᓄᖓ. 
 
ᐃᓱᒪᑐᐃᓐᓇᕐᑐᖓ ᐃᒻᒪᖃ ᐃᓱᒪᒋᔭᖃᕐᓯᒪᒋᐊᖏᓐᓄᑦ ᖃᓄᐃᓐᓂᐊᓂᖏᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ ᑖᓐᓇ ᑮᓇᐅᔭᑦᓴ ᓈᒻᒪᒋᔭᐅᑉᐸ, ᐱᒋᐊᓛᖅᑐᒍ 
ᐊᐃᑉᐳᓗᒥ, ᐱᒋᐊᓕᕋᑖᖅᑎᓪᓗᒍ ᐊᖅᕌᒍ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑕᒪᖅᒥ ᑲᑎᒪᔩᑦ ᐅᔾᔨᖅᓱᕐᑐᐃᑦ, ᐃᒻᒪᖃ ᑕᒪᓐᓇ ᐃᓗᐊᓃᒍᓂ 
ᐱᒻᒪᕆᐅᔪᓄᑦ ᐊᖅᕌᒎᓛᖅᑐᒧᑦ, ᖃᐅᔨᒪᑦᓱᑕᓗ ᐃᒪᐃᒻᒪ ᐱᒋᐊᓛᖅᓂᖏᓐᓄᑦ ᐊᐃᑉᐳᓗ 1 ᐊᖅᕌᒎᓛᖅᑐ, ᑭᓯᒥ 
ᖄᖏᖅᑎᒍᑦᑎᒍ ᒫᓐᓇ ᐊᒻᒪ ᐱᓕᕆᕕ ᖃᐅᔨᒪᓗᓂ ᐃᒪᐃᒻᒪ ᓈᒻᒪᒋᔭᐅᓗᑎ, ᐃᒻᒪᖃᓗ ᐅᑕᕿᓂᐊᕐᑐᑦᓴᐅᒻᒥᔪᑦ 
ᑎᑭᒐᓱᐊᕐᓂᖓᓄᑦ, ᐅᕝᕙᓗ ᖃᓄᐃᒋᐊᕈᓐᓇᖃᑦ ᑐᐊᕕᐊᕆᓗᒋᑦ ᐃᒪᐃᒻᒪ ᐊᒡᒋᖅᑐ ᐄᐳᕈᓪ 1, ᑮᓇᐅᔭᑦ 
ᐃᓯᖅᐸᓪᓕᐊᓕᖅᐸᑕ, ᑕᒪᓐᓇ ᐱᒋᐊᖅᑕᐅᔪᓐᓇᕐᓂᐊᕐᒪᑦ ᑕᐃᑲᓐᖓ ᐱᒋᐊᕆᐊᖃᕐᔭᖏᑦᑐᑦ. 
ᑕᐃᒪᐃᓕᐅᕋᓱᐊᖅᑐᖓ. ᖃᖓ ᑕᒪᓐᓇ ᐱᒋᐊᖅᑕᐅᓚᕆᓛᕐᒪᑦ ᓄᒃᑎᕐᓗᑎᓪᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᖏᖅᑕᐅᑐᐊᖅᐸᑦ ᐊᒻᒪ ᑕᐃᒃᑯᐊ ᐃᓄᖏᑦ 
ᐊᓂᒍᓐᓇᕐᓯᒃᐸᑕ, ᐅᖃᐅᔾᔨᒐᔭᖅᑐᒍᑦ ᓴᓇᔪᓕᕆᔨᒃᑯᓐᓂᑦ ᑕᐃᒃᑯᐊ ᑳᓐᑐᕌᒃᑎᑦᑎᕙᒃᑐᑦ ᓴᓇᔭᐅᓂᖏᓐᓄᑦ ᐃᓗᐃᑦ 
ᑕᒪᓐᓇᓗ ᓱᑲᓐᓂᕐᓴᐅᔪᓐᓇᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐊᑎᓕᐅᕐᓯᒪᔪᖁᑎᖃᕈᓐᓃᖅᑐᖓ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔪᒪᔭᕋ ᐱᔾᔪᑎᖃᖅᑐᖅ 73 ᑕᐅᓴᓄᑦ 
2004/2005. ᐊᒥᓱᐊᓗᒻᒪᑕ. 
 
ᐊᐱᖅᑯᑎᒐ, ᐅᓇ ᑭᓇᒃᑯᑦ ᐃᓪᓗᖁᑎᖓ ᖃᓄᐃᒻᒪᓪᓗ ᓴᓇᒋᐊᕆᐊᖃᖅᐱᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐃᓪᓗ ᓇᒻᒥᓂᕆᓐᖏᑕᕗᑦ. ᑕᐃᓐᓇ ᐃᓪᓗ 
ᐱᖁᑎᒋᔭᐅᔪᖅ (ᑐᓵᔨᑎᒍᑦ) ᑖᒻ ᐅᐊᑉᓯᑐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᒃᓯᕙᐅᑕᖅ, ᐃᒃᓯᕙᐅᑕᖅ. ᖃᓄᐃᒻᒪᑦ ᑮᓇᐅᔭᖃᖅᑎᑦᑎᒋᐊᖃᖅᐱᑕ 
ᓴᓇᔭᐅᒋᐊᕐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐊᓪᓚᕕᐅᔪᖅ ᐅᕙᑦᑎᓐᓄᑦ 
ᐊᑐᐃᓐᓇᐅᑎᑕᑲᐅᔪᑦ ᐊᑕᐅᓯᑐᐃᓐᓇᓗᒐᔭᓐᖏᒻᒪᑦ ᐃᓪᓗᕈᓯᐅᔪᖅ ᐊᕙᓗᓂ ᐊᕕᒃᑐᕐᓯᒪᔪᑎᖃᕐᓗᓂ. 
 
ᐊᑲᐅᑎᒋᐊᖃᕐᒥᒐᑦᑎᒍᑦ ᐃᖅᑲᓇᐃᔭᖅᑎᑦᑎᓄᑦ ᐊᑐᖅᐸᒃᑲᑦᑎᒍᑦ. ᑕᐃᒪᐃᒻᒪᑦ ᐊᓯᑦᔨᕆᐊᖅᐸᕗᑦ, ᐃᓂᖃᕐᓂᐊᕐᒪᑕ 
ᖁᓕᐅᔪᓄᑦ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᑦ ᐃᓪᓗᒥᒃ ᓇᒻᒥᓂᖃᓐᖏᑦᑐᑦ ᐊᒻᒪ 
ᐊᑐᐃᓐᓇᖃᖅᑎᑕᐅᓂᐊᖅᑐᖅ 73 ᑕᐅᓴᓂᒃ ᓴᓇᒋᐊᕐᓂᕐᒧᑦ. ᐄᒻᒪᕆᑯᓗᓪᓕ. 
 
ᐃᑲᔪᖅᑕᐅᓂᐊᖅᑐᖅ ᒐᕙᒃᒪᑯᓐᓂᑦ. ᐊᓯᖏᓐᓂ ᓄᓇᓕᐅᔪᓂ ᑕᐃᒪᐃᑦᑐᓇᕆᕕᑕ ᓇᒻᒥᓂᖅ ᐱᖁᑎᒋᔭᐅᔪᓄᑦ 
ᐊᑐᖅᑕᐅᓂᐊᖅᐸᑕ ᒐᕙᒪᒃᑯᓐᓂᑦ, ᓴᓇᒋᐊᕈᓐᓇᖅᐱᑎᒍᑦ. ᑕᒪᓐᓇ ᒪᓕᒐᖃᖅᐸ?. ᖁᔭᓐᓇᒦᒃ ᐊᖏᔪᖅᑳᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᖃᑦᑕᐃᓐᓇᓲᖑᔪᒍ ᓄᓇᕗᒻᒥ. ᐃᓪᓗᓂ 
ᓴᓇᒋᐊᕆᐊᖃᕈᑦᑕ, ᓴᓇᒋᐊᕈᓐᓇᐃᓐᓇᖃᑦᑕᖅᑐᒍᑦ ᓄᓇᕗᒻᒥ ᓄᓇᓕᓕᒫᖑᔪᓂ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑕᐃᓐᓇᓕᑭᐊᖅ ᐃᒡᓗᒥᒃ ᐱᖁᑎᖃᖅᑐᖅ. 
 
ᑕᐃᓐᓇ ᐃᒡᓗᖁᑎᓕᒃ ᓇᒻᒥᖅ ᓴᓇᒋᐊᕆᖔᕈᓐᓇᖏᒻᒫᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓪᓗᒥᒃ ᐊᑐᖅᑐᐊᕋᒃᓴᒥᒃ ᕿᓂᓕᕋᐃᒐᑦᑕ, 
ᐊᖏᖃᑎᒌᒃᑯᑕᓗ ᑕᐃᒫᒃ ᑎᒍᑐᐃᓐᓇᓱᕆᔭᕗᑦ ᑕᐃᒪᐃᓕᖓᑎᓪᓗᒍ ᓴᓇᔭᐅᒋᐊᓐᖏᓪᓗᓂ. 
 
ᑕᐃᒪᓕ, ᑕᒪᒃᑯᐊ ᐃᖅᑲᓇᐃᔭᖅᑎᑦᑎᓄᑦ ᐊᑲᐅᔪᑎᓐᓇᓱᐊᖅᐸᒃᑲᑦᑎᒍᑦ ᐊᑯᕐᕆᑎᓐᓇᓱᐊᖅᑦᑐᒋᑦ ᐊᒻᒪᓗ 
ᓴᓇᒋᐊᖅᑐᒋᑦ ᐱᐅᓂᕐᓴᐅᖁᓪᓗᒍ ᐃᖅᑲᓇᐃᔭᖅᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᓐᖏᓚᖅ ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᓄᓇᕗᑦ ᒐᕙᒪᒃᑯᖏᑦ ᑕᐃᒪᐃᒋᐊᖃᖅᑑᑎᒋᓐᖏᑕᕋᓗᐊᒃᑲ. 
 
ᓄᓇᕗᒻᒥᐅᑕᔪᓄᑦ, ᓄᓇᕗᑦ ᒐᕙᒪᒃᑯᖏᑦ ᑕᐃᒪᒃ ᐊᐅᓚᓂᖃᕐᓂᐊᖅᐸᑕ, ᐃᑲᔪᖅᑕᐅᓗᑎ ᑕᐃᒫᑦᑕᐅᖅ. 
 
ᖃᓄᐃᓗᐊᔾᔭᖏᑦᑐ ᑭᓇ ᓇᒻᒥᓂᖃᕈᓂ ᐃᓪᓗᒥ, ᐃᑲᔪᕆᐊᖃᓂᐊᕋᑦᑕ ᐃᑲᔪᖅᓱᓗᒋᑦ, ᐊᒻᒪ ᓴᓇᒋᐊᖅᓗᑕ 
ᐃᓪᓗᖁᑎᖏᓐᓄᑦ.ᐊᖓᔪᖅᑳ ᐅᖃᖅᑐ ᐃᒪᐃᒻᒪ ᐱᑕᖃᕐᒪ ᐊᖏᕈᑎᖓᓄᑦ ᓴᕿᓯᒪᔪᒥ, ᐊᒻᒪᓗ ᐃᒻᒪᖃ 
ᑕᐃᒪᐃᓕᖓᓂᐊᖃᑕ, ᐃᒪᐃᒋᐊᖃᓂᐊᕐᑐᒍ ᖃᓄᐃᒋᐊᕐᓗᑕ, ᓄᓇᓕᑎᖕᓂ, ᓴᓇᒋᐊᕐᓗᒋ ᐃᓗᐃᑦ ᐃᒪᐃᒻᒪ 
ᓇᒻᒥᓂᕆᔭᐃᑦ ᑭᓇᒧᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᓐᓇ ᐱᓕᕆᐊᕆᖏᑕᕋ. ᐱᓕᕆᔭᐅᓂᖓ 
ᐃᓕᖓᔪ ᒥᓂᔅᑖᓄᑦ ᓴᓇᔪᓕᕆᔨᑯ. ᒥᓂᔅᑕᕆᔮᖓᓕ ᐃᖃᓇᐃᔭᖅᑐᓕᕆᔨᑯ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᒃᑲᕐᕆᐊᓗ. 

ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᓕᑦᓱᒋ ᑕᒪᒃᑯᓄᖓ ᐃᒪᐃᒻᒪ, ᐃᓱᒪᒋᔭᕋᓕ ᓈᒻᒪᒋᖏᓗᑎᒍ 
ᑕᒪᑐᒧᖓ ᐃᓕᖓᔪ, ᓴᒃᑯᐃᓂᐊᕐᓗᑕ 73,000ᑕᐅᓴᓐ ᑖᓚᓂ ᑐᑭᓯᓇᓱᐊᕐᓂᑎᖕᓂ ᑐᑭᓯᒍᑎᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᑕᐃᕈᑦᑐᖓ ᓇᓗᓇᐃᖅᓯᒪᔪᓂ ᐊᑎᖅᓂ. ᑲᔪᓯᒋᐊᖅᓗᑕ 4-6ᒧ. ᐊᐱᖁᑎᑦᓴᐃᑦ, 
ᐅᖃᐅᓯᑦᓴᐃᑦ? ᐱᓕᕆᕕᖓᑦ ᓇᐃᓈᖅᓯᒪᔪᓂ, ᐃᖃᓇᐃᔭᖅᑐᓕᕆᔨᑯ, ᖃᓄᐃᓂᖓᓂᖏᑦ ᐱᒻᒪᕆᐅᔪᓄᑦ 
ᐊᖓᔪᖃᐅᑏᑦ, 73,000ᑕᐅᓴᓐ ᑖᓚᐃ? ᓈᒻᒪᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᓈᒻᒪᓴᖏᑦᑐᑦ? ᐊᑕᐅᓯᖅ. ᑲᑎᑦᑐᑦ ᖃᓄᐃᓕᖓᓂᖏᓐᓄᑦ 73,000ᑕᐅᓴᓐ ᑖᓚᐃᑦ. 
ᓈᒻᒪᕿᓰ? ᓈᒻᒪᓴᖏᑦᑐᑦ? ᑲᔪᓯᔪᖅ. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᑦᓯᕙᐅᑕ: ᐅᑎᖅᕕᒋᓗᒋ ᒪᑉᐱᒐᖅ 4-4. ᐱᓕᕆᕕᐅᑉ ᖃᓄᐃᓕᖓᓂᖓᓄᑦ. ᓇᓗᓇᐃᖅᓯᒪᔪᑦ ᑮᓇᐅᔭᑦ 
ᐊᑐᖅᑐᒥᓃᑦ, 73,000ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ ᓈᒻᒪᓴᖅᑐᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᒪᔩᑦ ᓈᒻᒪᓴᖃᑦ ᐃᒪᐃᒻᒪ ᐱᓕᕆᕕᐋ ᐃᖃᓇᐃᔭᖅᑐᓕᕆᔨᑯ ᐱᔭᕇᖅᑕᐅᓪᓗᑎ? 
ᖁᔭᓐᓇᒦᒃ, ᑖᒻᓴᓐ. ᐱᑕᖃᑲᓂᖀᑦ ᓇᓪᓕᐊᓄᑦ ᑭᖑᓪᓕᖅᐹᒥ ᐅᑲᐅᓯᑦᓴᓐᓄᑦ, ᐊᖓᔪᖅᑳ ᑖᒻᓴᓐ?  
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓴᔨᑎᒍ): ᖁᔭᓐᓇᒦᒃ. ᐊᐱᖁᑎᖓ ᐃᒃᑲᕐᕆᐊᓗᑉ ᐊᐱᖁᑎᒋᒋᐊᖓᖃᐅᔭᖓ, 
ᐊᐱᕆᑲᓐᓂᕈᓐᓇᕐᒥᔭᖏᑦ ᓱᓕᒃᑲᓐᓂᖅ ᒥᓂᔅᑖ ᓴᓇᔪᓕᕆᔨᑯ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖃᓄᖅᓕ ᐃᓱᒪᒋᔭᖃᕿᓯ ᑖᒃᑯᓇᓂ ᑲᑎᒪᔨᓂ? ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ. (ᑐᓵᔨᑎᒍ ᐃᓱᓕᑦᑐ): ᐃᒪᐃᒍᒪᑦᓱᖓ ᖃᐅᔨᓴᖅᓂᖃᕐᓗᑕ ᐅᑯᓄᖓ 
ᐱᒻᒪᕆᐅᔪᓄᑦ ᐃᓕᖓᔪᑦ ᐱᓕᕆᕕᐋᓄᑦ ᐃᑯᐱᕕᓕᕆᔨᑯ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᒪᔩᑦ ᓈᒻᒪᓴᖄᑦ ᐃᓚᒋᓗᒋ ᑲᔪᓯᒋᐊᕐᓗᑎ ᐅᑯᓄᖓ ᐃᑯᐱᕕᓕᕆᔨᑯ 
ᐱᕙᓪᓕᐊᓂᕆᔭᖏᓄᑦ? ᐊᖓᔪᖅᑳ ᐊᑭᓱ. 
 
ᐃᓚᖏ ᑲᑎᒪᔩᑦ: ᓇᒻᒪᓴᖅᑐᑦ. 
 
ᐊᖓᔪᖅᑳ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓗᐊᓂ 2004-2005, ᓇᓗᓇᐃᖅᓯᒪᔪᓂ 
ᐱᒻᒪᕆᐅᔪᓄᑦ ᐸᖅᓇᐅᑦ ᐅᑯᓄᖓ ᐃᑯᐱᕕᓕᕆᔨᑯ ᐱᕙᓪᓕᐊᓂᕆᔭᖏᓐᓄᑦ. ᐃᓗᐊᓂ 2004-2005ᓗ 
ᐱᓕᕆᕕᒋᔭᕋ ᑐᑦᓯᕋᖅᓯᒪᔪ 1.88ᒥᓕᐊᓐ ᑖᓚᓂ ᐱᒻᒪᕆᐅᔪᓄᑦ ᐸᖅᓇᐅᑎᒧᑦ. 
 
(ᑐᓵᔨᑎᒍ ᐃᓱᓕᑦᑐ): ᐱᓕᕆᕕᐋ ᐃᑯᐱᕕᓕᕆᔨᑯ ᐱᕙᓪᓕᐊᓂᕿᔭᖏᓐᓄᑦ ᐱᒻᒪᕆᐅᔪᓄᑦ ᐸᖅᓇᐅᑦ ᑕᐃᒪᖓᑦ 
ᐊᑑᑎᖃᕐᓯᒪᒻᒪ ᓄᓇᓕᐅᔪᓄᑦ ᐊᒻᒪ ᓄᓇᓕᖕᒥ ᐊᐅᓚᓂᕆᔭᖏᓐᓄᑦ. 

ᐊᖅᕌᒍ 2004-2005ᓗ ᐸᖅᓇᐅᑎᖓᓄᑦ, 95ᐳᓴᖕ ᐱᓕᕆᕕᐋᑕ ᑲᑎᑦᑐ ᐱᒻᒪᕆᐅᔪᓄᑦ ᐃᓱᒪᒋᐅᔭᔪᓂ 
ᐃᒪᐃᑑᓂᐊᕐᓱᑎ ᓴᕿᑎᑦᓯᓯᒪᓗᑎ ᐃᓕᖓᔪᓂ ᐱᕈᖅᐸᓪᓕᐊᓂᕆᔭᖏᓄᑦ ᐃᓕᖓᓄᐊᕐᑐᓄᑦ ᓄᓇᓕᖕᓄᑦ. 
ᐊᒥᐊᒃᑯᖏᑦ 6ᐳᓴᖕ ᑖᒃᑯᓇᓂ ᐃᒪᐃᒻᒪ ᐱᒻᒪᕆᐅᔪᓄᑦ ᐸᖅᓇᐅᑎ, ᐃᓕᖓᔪᑦ ᐸᖅᓇᑕᐅᓂᖏᓄᑦ ᐊᑑᑎᔭᐅᓗᑎ 
ᓇᓪᓕᐊᓂᑦ ᑕᒪᐃᓂ ᓄᓇᕗᒥ. 
 
ᐱᔪᒥᓇᓗᖅᑯᑎᓄᑦ ᐱᓕᕆᐊᕆᔭᐅᓇᓱᐊᖅᑐᑦ ᐊᑐᖅᑕᐅᓲᖑᔪᑦ ᐋᖅᑭᒃᑎᕆᑎᓪᓗᒋᑦ ᐳᓚᕋᑦᑐᓕᕆᓂᐅᒍᓐᓇᖅᑐᒥᒃ 
ᓄᓇᓕᓐᓂ ᐱᒻᒪᕆᐅᓗᑎᑦᑕᐅᖅ ᓴᐳᒻᒥᔭᕈᑕᐅᓗᑎᒃ ᐊᒻᒪᓗ ᓴᓐᖓᖅᑎᕆᓗᑎᒃ ᓄᓇᓖᑦ ᐱᒻᒪᕆᐅᓂᖏᓐᓂᒃ. 
ᐱᔪᒥᓇᓗᖅᑯᑎᓄᑦ ᐱᓕᕆᐊᕆᔭᐅᓇᓱᐊᖅᑐᑦ ᐱᕕᖃᑦᑎᑦᑎᒥᔪᑦ ᐱᓕᕆᕕᒻᒥᒃ ᐅᑦᔨᓱᕐᓗᑎᒃ ᐃᓚᖓᓂᒃ ᐊᕐᕌᒍᑕᒫᑦ 
ᑮᓇᐅᔭᖏᓐᓂᒃ ᐃᑲᔪᕐᓂᐊᕐᓗᑎᒃ ᓯᐊᒻᒪᖅᑎᕕᐅᓯᒪᖏᑦᑐᑦ ᓄᓇᓖᑦ ᐊᑐᕐᓗᑎᒃ ᐱᓕᕆᐊᕆᔪᒪᔭᒥᓄᑦ. 
 
ᐱᓕᕆᕕᒐ ᑲᔪᓯᔪᖅ ᐊᑯᓂᒧᑦ ᐊᑭᑐᔪᑦ ᐸᕐᓇᒍᑎᒥᒃ ᐊᑯᓂᐅᓕᖅᑐᖅ ᑕᑯᓂᐊᖅᑐᖅ ᓄᑖᒥᒃ ᐆᒪᔪᓐᓂᐊᕐᑎᒃᑯᑦ 
ᐊᓪᓚᒡᕕᖏᓐᓂᒃ ᐃᓘᓇᖏᓐᓂᒃ ᓄᓇᓕᓐᓂ. ᐸᕐᓈᖃᑦᑐᑦ ᐊᓯᔾᔨᕐᓗᒋᑦ ᐊᑐᖅᑕᐅᒐᔭᖅᑐᖅ ᖃᓄᐃᓕᖓᓂᖏᓐᓄᑦ 
ᐊᑐᖅᑐᐃᑦ ᐃᓪᓗᑦ ᐊᒻᒪᓗ ᓇᓚᐅᖅᑖᑦᑕᐅᓂᖓᑎᒍᑦ ᓱᕐᕋᖏᑦᑐᑦ, ᓅᑕᔅᓴᐅᔪᑦ ᐱᓕᕆᔾᔪᑎᑦ ᓂᐅᕕᖅᑕᐅᔪᑦ ᐊᒻᒪ 
ᓴᓇᒋᐊᖅᓯᓂᒃᑯᑦ ᐱᓕᕆᕕᑎᒍᑦ ᐊᑐᓕᖅᑎᑦᑎᓂᖅ ᐊᒻᒪᓗ ᓴᐳᔾᔨᓂᒃᑯᑦ ᐱᓕᕆᐊᖑᔪᑦ ᐊᒻᒪᓗ ᐱᖃᓯᐅᔾᔨᓗᑎᒃ  
ᒪᑯᓂᖓ ᑯᑭᓕᕋᓛᑦ, ᐊᒃᓴᓗᐊᔪᖃᑦᑐᓕᒫᓄᑦ ᐃᖏᕐᕋᓲᑦ ᐊᒻᒪᓗ ᐅᒥᐊᑦ. 
 
ᐊᑭᑐᔪᑦ ᐱᖁᑎᑦ ᒥᕐᖑᐃᓯᖅᕕᓂ, ᓴᓐᖓᖅᑎᕆᓂᖅ ᐊᒻᒪᓗ ᐃᑲᔪᖅᑐᐃᓂᖅ ᓄᓇᓕᓐᓂ ᐊᑐᖅᑕᐅᓂᖏᒍᑦ ᐊᒻᒪᓗ 
ᐃᑲᔪᖅᑐᕐᓗᒋᑦ ᐱᕙᓪᓕᐊᓯᒪᔪᖅ ᐳᓚᕋᑦᑐᓕᕆᓂᒃᒧᑦ ᐊᑐᖅᑕᐅᓂᖓ, ᑕᐃᒪᓕ, ᐱᑕᖃᑦᑎᑦᑎᒍᑦᑕ ᓈᒻᒪᑦᑐᒥᒃ 
ᑮᓇᐅᔭᓕᐅᕐᓂᕐᒧᑦ ᐃᑲᔫᓯᐊᓂᒃ ᐊᑦᑐᐊᔪᓄᑦ ᓄᓇᓕᓐᓄᑦ. ᐊᖓᔪᖅᑳᖃᕝᕕᐅᔪᑦ ᐊᕕᑦᑐᖅᓯᒪᔪᓂ, ᐊᑭᑐᔪᓄᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓚᖏᑎᒍᑦ ᐱᖃᓯᐅᔾᔨᓂᐊᖅᑐᑦ ᑮᓇᐅᔭᖃᑦᑎᑦᑎᓗᑎᒃ ᒪᓕᒐᑦᑎᒎᖓᔪᑦ ᖃᐅᔨᓴᕐᓃᑦ 
ᓄᓇᕗᒻᒥ ᒥᕐᖑᐃᓯᖅᕕᕈᖁᔭᐅᔪᓄᑦ. 
 
(ᑐᓵᑎᒍᑦ) ᐳᓚᕋᑎᓄᑦ ᑐᑭᓯᒋᐊᖅᕕᒃ ᐱᒻᒪᕆᐅᔪᒥᒃ ᐊᑐᖅᑕᐅᓂᖃᕆᕗᖅ ᐅᐸᑲᑦᑕᖅᑕᐅᓂᒃᑯᑐᐃᓐᓇᐅᖏᑦᑐᖅ 
ᐳᓚᕋᑏᑦ ᐃᓕᖃᑦᑕᕐᓂᖏᒍᑦ ᓄᓇᓖᑦ ᒥᒃᓵᓄᑦ ᑭᓯᐊᓂᑕᐅᖅ ᐅᐸᑦᑕᐅᕙᑦᑐᑦ ᐃᑲᔪᖅᑐᐃᖏᓐᓇᖅᑐᑦ ᓄᓇᓕᓐᓂ 
ᐱᓕᕆᐊᖑᔪᓂᒃ ᐊᒻᒪᓗ ᖃᓄᐃᓕᐅᕈᑎᐅᔪᓂᒃ. 
 
ᑮᓇᐅᔭᐃᑦ ᐃᓕᔭᐅᓯᒪᔪᑦ ᐅᕙᓂ 2004 ᐊᒻᒪᓗ 2005 ᐊᑭᑐᔪᓄᑦ ᑮᓇᐅᔭᖁᑎᓂ ᐱᓕᕆᔾᔪᑎᓄᑦ ᓂᐅᕕᕐᓂᕐᒥᒃ 
ᐊᒻᒪᓗ ᑕᑯᒃᓴᐅᑎᑦᑎᓂᕐᒥᒃ ᓄᓇᕗᒻᒥ ᐳᓚᕋᑦᑎᓄᑦ ᑐᑭᓯᒋᐊᖅᕖᑦ. ᐊᕐᕌᒍᐊᓂ 2004 ᐊᒻᒪᓗ 2005, 
ᑮᓇᐅᔭᓕᐅᕋᓱᐊᕐᓂᖅ ᐅᑦᔨᓱᕐᓂᐊᖅᑐᖅ ᑎᒃᑯᐊᖅᑕᐅᓂᖏᓐᓄᑦ ᑎᑎᖅᑐᒐᑦᑕᐅᓂᑯᐃᑦ ᓄᓇᕗᒻᒥ ᓴᓇᓐᖑᐊᖅᑎᓄᑦ 
ᓈᓴᐅᓯᖅᑕᐅᓗᑎᒃ ᑎᑎᕋᑦᑕᐅᓗᑎᒃ ᐊᒻᒪᓗ ᐱᓯᒪᔭᐅᓗᑎᒃ ᓴᓇᔭᖏᑦ ᑭᖑᕚᕆᔭᑦᑎᓐᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᐊᑭᑐᔪᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᕐᕌᒍᐊᓂ 2004-2005, ᐱᖃᓯᐅᔾᔨᓂᐊᖅᑐᒍᑦ 
ᑮᓇᐅᔭᓕᐅᕐᓂᕐᒧᑦ ᐊᑭᑐᔪᑎᒍᑦ ᐋᖅᑮᓯᒪᓂᐊᖅᑐᖅ ᓯᐊᒻᒪᖅᑎᕆᓂᕐᒥᒃ, ᐊᒻᒪᑕᐅᖅ 
ᑮᓇᐅᔭᓕᐅᕋᓱᐊᕈᑎᒃᑲᓐᓂᐅᓗᑎᒃ ᐃᓗᐊᓂ ᓄᓇᓖᑦ. 
 
ᑕᑯᒐᑦᓯ, ᐅᖃᖅᑎ, ᑖᓐᓇ ᐊᑭᑐᔪᓄᑦ ᐸᕐᓇᒍᑎ ᐋᖅᑭᒃᓯᒪᑦᑎᐊᖅᑐᖅ, ᓱᓕ. ᐸᕐᓇᒍᑎ ᐱᐅᓚᕆᑦᑐᒥᒃ ᐊᑑᑎᖃᑦᑐᖅ 
ᐊᒥᓵᖏᑦᑐᓄᑦ ᐱᖁᑎᓄᑦ ᑮᓇᐅᔭᖃᑦᑎᑦᑎᓗᓂ ᐱᓕᕆᐊᖑᔪᒥᒃ ᐅᑦᔨᓱᖅᑕᐅᓯᒪᑦᑎᐊᖅᑐᒃᑯᑦ ᐃᑲᔪᖅᑐᐃᓂᒃᑯᑦ 
ᐱᔪᒫᖑᔪᓂᒃ ᐊᒻᒪᓗ ᓯᕗᓪᓕᐅᔾᔭᐅᔪᓂᒃ ᓄᓇᓕᓐᓂ. ᐸᕐᓇᒍᑎᓄᑦ ᓇᓗᓇᐃᖅᓯᔪᖅ ᐃᓘᓇᑎᒃ ᐊᑭᑐᔪᓄᑦ 
ᐱᓕᕆᐊᒃᓴᕗᑦ ᐱᑕᖃᑦᑎᑦᑎᔪᑦ ᐃᑲᔫᑎᓂᒃ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ, ᐊᖓᔪᖅᑳᖓ ᐃᑯᐱᕝᕕᓕᕆᔨᒃᑯᑦ. ᐃᒃᓯᕙᐅᑕᖓ 
ᑲᑎᒪᔨᕋᓛᑦ ᓄᓇᓕᓐᓂ ᓴᓐᖓᑦᑎᕆᕙᓪᓕᐊᓂᕐᒧᑦ ᐊᒻᒪᓗ ᐃᑯᐱᕝᕕᓕᕆᔨᒃᑯᑦ ᐅᖃᐅᓯᓐᖓᐅᑎᖃᑉᐸᑦ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᑕᖃᑦᑐᒍᑦ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᓄᓇᓕᓐᓂ 
ᓴᓐᖓᖅᑎᕆᕙᓐᓕᐊᓂᕐᒧᑦ ᐊᒻᒪᓗ ᐃᑯᐱᕝᕕᓕᕆᔨᒃᑯᓐᓄᑦ, ᖁᕕᐊᓱᒃᐳᖓ ᐅᖃᐅᓯᓐᖓᐅᑎᖃᕋᒪ ᐱᒋᐊᓕᖅᑎᓪᓗᑕ 
ᕿᒥᕐᕈᓂᕐᒥᒃ 2004-2005 ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᑦ ᐱᓕᕆᕕᐊᓄᑦ ᐃᑯᐱᕝᕕᓕᕆᔨᒃᑯᑦ. 

ᐃᒃᓯᕙᐅᑖᖅ, ᑕᖅᑭᖅ ᐱᒋᐊᓕᕋᑖᖅᑎᓪᓗᒍ, ᑲᑎᒪᔨᕋᓛᑦ ᑲᑎᒪᖃᑎᖃᕈᓐᓇᓚᐅᕐᒪᑕ ᒥᓂᔅᑕᖓᓐᓂᒃ 
ᐃᑯᐱᕝᕕᓕᕆᔨᒃᑯᑦ ᕿᒥᕐᕈᓪᓗᑎᒃ ᓴᖅᑭᑕᐅᒋᐊᖓᖅᑐᓂᒃ 2004-2005 ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓴᓐᖏᔪᒥᒃ ᓈᒻᒪᓴᓐᓂᖃᓲᖑᒻᒪᑦ ᐃᑲᔪᖅᑐᐃᓂᕐᒥᒃ ᐊᖑᓇᓱᒃᑎᓂᒃ, ᓴᓇᓐᖑᐊᖅᑎᓂᒃ 
ᐊᒻᒪᓗ ᓴᓇᕈᓘᔭᓲᑦ ᐃᓄᐃᑦ. ᓲᖃᐃᒪᓗ, ᐃᓚᕗᑦ ᒪᓕᒐᓕᐅᖅᑎᐅᔪᖅ ᖃᐅᔨᒪᔭᐅᒻᒪᕆᒃᑐᖅ 
ᑎᑎᖅᑐᒐᒃᑲᐅᓂᖓᓄᑦ, ᐳᑭᕐᓇᒃ. 
 
ᑲᑎᒪᔨᕋᓛᑦ ᐃᓱᒫᓘᑎᖃᑦᑐᑦ ᓈᒻᒪᑦᑐᓂᒃ ᓴᓇᖑᐊᒐᕐᓴᒥᒃ ᐅᖅᓱᖅᑑᒥ, ᖃᒪᓂᖅᑐᐊᒥ, ᖁᓪᓗᖅᑑᒥ, ᐊᒻᒪᓗ 
ᐊᓯᖏᓐᓂ ᐊᒥᓱᓂ ᓄᓇᓕᐅᔪᓂ ᐊᑐᐃᓐᓇᖃᖏᒻᒪᑕ ᓴᓇᓐᖑᐊᖅᑎᓕᒫᓄᑦ. ᒪᓕᒐᓕᐅᖅᑏᑦ ᑕᑯᔪᒪᔪᑦ ᐊᑭᑐᔪᓄᑦ 
ᐱᓕᕆᐊᒃᓴᓂᒃ ᐱᐅᓯᕚᓕᑎᑦᑎᒐᔭᖅᑐᓂᒃ ᓴᖅᑭᔮᖅᑐᓄᑦ ᓴᓇᓐᖑᐊᒐᒃᓴᓂᒃ ᐅᓯᑲᑦᑕᕐᓂᖅ ᐊᑦᑕᓇᖏᓂᖅᓴᐅᓕᕐᓗᒍ 
ᐊᒻᒪᓗ ᐱᔭᕆᐊᑭᓐᓂᖅᓴᐅᓕᕐᓗᓂ ᓴᓇᓐᖑᐊᖅᑎᓄᑦ ᐊᑐᐃᓐᓇᖃᓕᕐᓗᑎᒃ ᐱᐅᓪᓚᕆᑦᑐᒥᑦ, ᓄᓇᕗᒻᒥ 
ᓴᓇᓐᖑᐊᒐᒃᓴᓂᒃ ᐅᔭᕋᓐᓂᒃ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᑦ ᐃᓕᑕᖅᓯᔪᑦ ᑖᓐᓇ ᐊᖓᔪᖅᑳ ᐱᓕᕆᔭᕆᐊᖃᒻᒪᑦ ᑲᒪᓇᖅᑐᑎᒍᑦ $2 ᒥᓕᐊᓐᓂ 
ᒥᑭᓂᖅᓴᐅᑎᓪᓗᒋᑦ ᐊᒻᒪᓗ ᐅᐱᒋᕙᕋ ᑕᒪᑐᒧᖓ. 
 
ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᖃᐅᔨᔭᕆᐊᒃᓴᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒍᑕᐅᔪᒥᒃ “ᓯᕗᓂᒃᓴᒧᑦ 
ᑐᓐᖓᕕᒃᓴᓕᐅᕐᓂᖅ” ᓴᖅᑭᑕᐅᓯᒪᓕᖅᑐᖅ ᑭᒃᑯᑐᐃᓐᓇᕐᓄᑦ ᑕᑯᔭᒃᓴᐅᓪᓗᓂ. ᑲᑎᒪᔨᕋᓛᖑᔪᑦ ᐅᖃᓚᐅᖅᑐᑦ 
ᑕᒪᓐᓇ ᐸᕐᓇᒍᑕᐅᔪᖅ ᓇᓗᓇᐃᖅᑐᐃᓯᒪᒻᒪᑦ ᐃᓛᒃᑯᑦ ᐊᒻᒪᓗ ᐅᖃᕐᓗᖓ, ᐃᖃᓗᓕᕆᕕᐅᔪᑦ 
ᐊᒥᓱᕈᕆᐊᖅᑕᐅᔭᕆᐊᖃᕐᒪᑕ ᑕᒪᓂ ᕿᑭᖅᑖᓗᑉ ᐊᑯᑭᑦᑐᐃᓪᓗ ᑕᕆᐅᖓᓂ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ 
ᐃᑲᔪᖅᑕᐅᕙᓪᓕᓂᐊᕐᒪᑕ ᑕᐃᒪᐃᑦᑐᓂ ᐱᓇᓱᐊᕈᓐᓇᕐᓂᕐᒧᑦ. 
 
ᓯᕗᒧᑦ ᐸᕐᓇᒍᑕᐅᔪᑦ  ᒪᕐᕈᓐᓂᒃ ᐃᖃᓗᓕᕆᕕᖃᕈᒪᕐᓂᐊᕐᓗᑎᒃ ᐊᐅᓚᔪᓐᓇᑎᐊᖅᑐᓂᒃ ᑎᑭᒃᐸᑦ 2013. 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᕐᒪᑕ ᑮᓇᐅᔭᖅᑕᖃᓐᖏᒻᒪᑦ ᓄᓇᓕᓐᓃᑦᑐᓂ ᐱᕙᓪᓕᐊᔪᓕᕆᓂᕐᒥ, 
ᐱᖃᓯᐅᔾᔭᐅᓪᓗᑎᒃ ᓴᓇᔭᐅᓂᖏᓐᓄᑦ ᓄᑖᖑᔪᖅ ᐃᖃᓗᓕᕆᕕᐅᔪᑦ ᓂᕿᓕᕆᕕᐅᔪᓪᓗ. 
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᓚᐅᖅᑐ ᒥᓂᔅᑕᔫᑉ ᐱᓇᓱᐊᕐᓂᖓᓂᒃ ᐊᒃᑕᓇᐃᕐᓯᓯᒪᓂᕐᒧᑦ 
ᑮᓇᐅᔭᖅᑖᖑᒃᑲᓂᕐᓂᐊᖅᑐᓂᒃ ᓄᓇᓕᓐᓂ ᐱᕙᓪᓕᐊᔪᓕᕆᓂᐅᔪᒧᑦ, ᐱᖃᓯᔾᔭᐅᓪᓗᑎᒃ ᓴᓇᔭᐅᓂᖏᓐᓄᑦ ᓄᑖᖑᔪ 
ᐃᖃᓗᓕᕆᕕᐅᔪᑦ ᓂᕿᓕᕆᕕᒃᓴᐅᔪᓪᓗ. 
 
ᑲᑎᒪᔨᕋᓛᖑᔪᑦ ᐅᒃᐱᕈᓱᒃᑐᑦ ᐱᔾᔪᑕᐅᓪᓗᐊᕈᓐᓇᖅᑐᖅ ᓄᓇᕗᒻᒥ ᐱᕙᓪᓕᐊᑎᐊᕐᓂᕐᒧᑦ ᓄᓇᓕᓐᓂ 
ᐱᕙᓪᓕᐊᓂᖃᑦᑎᐊᕐᓗᑎᒃ. ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᖏᓐᓇᕐᒪᑕ ᓄᓇᓕᓐᓂ ᐱᕙᓪᓕᐊᓂᐅᔪᓂᒃ 
ᑕᒪᒃᑯᓇᓂ ᐃᖅᑲᓇᐃᔮᖅᑖᕐᕕᐅᓯᒪᓐᖏᑦᑐᓂᒃ ᓄᓇᓕᐅᔪᓂ ᑲᖏᖅᑐᒑᐱᒃᑎᑐᑦ. 
 
ᑕᐃᒃᑯᐊ ᐊᐃᒃᐸᖏᑦ ᒪᓕᒐᓕᐅᖅᑎᐅᔪᑦ ᐱᒋᐊᖅᐸᑕ ᐊᕐᕌᒍᓛᖅᑐᖅ, ᑕᐅᑐᓐᖑᐊᖅᑐᖓ ᐃᒃᐱᒋᔭᐅᒋᐊᒃᑲᓂᕐᓗᑎᒃ 
ᓯᕗᓪᓕᐅᔾᔭᐅᖁᔭᐅᔪᓂᒃ ᐱᕈᖅᐸᓪᓕᐊᑦᑎᐊᖁᓪᓗᒍ ᐱᕙᓪᓕᐊᔪᓕᕆᓂᐅᔪᖅ ᑕᒪᒃᑯᓇᓂ 
ᐃᖅᑲᓇᐃᔮᑖᕐᕕᐅᓯᒪᓐᖏᑦᑐᓂ ᓄᓇᓕᐅᔪᓂ. ᐃᒃᓯᕙᐅᑕᖅ ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᖅᑐᑦ ᓱᓕ 
ᐊᑐᖅᑕᐅᖃᑦᑕᕐᓯᒪᓐᖏᑦᑐᓂᒃ ᐃᓄᓐᓄᑦ ᐱᕙᓪᓕᐊᓂᕐᒧᑦ ᐃᑲᔪᕈᑕᐅᓂᖏᓐᓄᑦ ᐊᖏᖃᑎᒌᒍᑕᐅᔪᒥ. 
 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ ᒥᓂᔅᑕᐅᔪᒥ ᐱᔪᓐᓇᕐᓂᓕᒫᓂ ᐊᑐᕐᓗᒍ ᖃᐅᔨᒪᑦᑎᐊᕋᓱᐊᕐᓗᓂ ᑕᒪᒃᑯᐊ 
ᐃᓄᓐᓄᑦ ᐱᕙᓪᓕᐊᓂᕐᒧᑦ ᐃᑲᔪᕈᑕᐅᓂᖏᓐᓄᑦ ᐊᖏᖃᑎᒌᒍᑕᐅᔪᑦ ᐃᓗᐊᓃᑦᑐᑦ ᐱᔭᕇᖅᑕᐅᓗᑎᒃ 
ᓇᒻᒪᓇᕆᐊᕐᓗᒍ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᐊᖑᔪᑦ ᐊᑲᐅᓐᖏᑦᑐᒃᑯᑦ ᐃᒃᐱᓐᓇᕐᓂᐊᖏᒻᒪᑕ 
ᑕᐃᒪᐃᓚᐅᕐᓯᒪᒻᒪᑦ ᐊᕐᕌᒍᑦ ᑎᓴᒪᐅᔪᑦ ᐊᓂᒍᓕᖅᑐᑦ. 

ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᖁᕕᐊᓱᒃᐳᑦ ᒥᓂᔅᑕᐅᔪᖅ ᑲᔪᓯᓐᓇᕐᒪᑦ ᑲᔪᖏᖅᑎᑦᑎᒃᑲᓐᓂᕋᓱᐊᕐᓂᕐᒧᑦ 
ᐱᕙᓪᓕᐊᓂᐅᔪᒥᒃ ᓄᓇᓕᐅᔪᓂ ᑭᓯᐊᓂᓕ; ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᖅᐳᑦ ᑕᒪᒃᑯᐊ ᕼᐊᒻᓚᒃᑯᑦ 
ᐱᕕᖃᖅᑎᑕᐅᓐᖏᓗᐊᕐᒪᑕ ᐃᓱᒪᓕᐅᕋᓱᐊᖅᑎᓪᓗᒋᑦ ᓱᑯᑦᑎᐊᓂ ᖃᒻᒪᒥᓂᕐᓂᐅᕐᕕᐅᓂᐊᖅᑐᓂ ᐊᒻᒪ 
ᐃᓕᖅᑯᓯᖏᓐᓄᑦ ᐃᓄᐃᑦ ᐊᑦᑐᐊᓂᖃᓗᐊᖅᑐᓄᑦ ᐃᑲᔪᖅᐹᓪᓕᐅᑎᒐᔭᖅᑐᑦ ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒧᑦ. 
 
ᑕᕝᕙ ᐅᖃᐅᓯᒃᓴᕆᔭᒃᑲ ᐊᑭᑐᔫᑎᓄᑦ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ ᐃᑯᐱᒡᕕᓕᕆᔨᒃᑯᓐᓄᑦ. ᐊᑐᓂᑦ 
ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒃᓴᖃᖅᑐᒃᓴᐅᔪᑦ ᐅᖃᐅᓯᒃᓴᓂᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᐊᖓᔪᖅᑳ ᐊᑭᓱᒃ. ᖃᐃᖁᓕᕋᓗᐊᕐᒥᒋᒃᑭᑦ ᐊᐱᕐᓱᖅᑕᐅᕕᒻᒧᑦ. 
ᐊᑭᓱᒃ. 
 
ᐃᒃᓯᕙᐅᑕᕆᔭᐅᓪᓗᖓ, ᖃᐅᔨᒪᔭᕆᐊᖃᖅᑐᖓ ᑕᕝᕙᓂ ᖃᓄᐃᓕᐅᕐᓂᐅᔪᓂᒃ. ᐅᖃᐅᓯᕐᖓᐅᑎᖏᓐᓂ 
ᐃᒃᓯᕙᐅᑕᐅᑉ, ᐅᖃᕐᓯᒪᔪᖃᖅᑲᐅᖏᒻᒪᑦ ᑲᖏᖅᑐᒑᐱᒧᑦ, ᒪᓕᒃᑐᒋᓪᓕ ᖃᓪᓗᓈᑎᑑᖅᑐᑦ ᑲᑎᒪᔨᕋᓛᓄᑦ 
ᐅᖃᐅᓯᕐᖓᐅᑎᐅᔪᑦ. ᖁᔭᓐᓇᒦᒃ. 
 
ᒫᓐᓇᐅᔪᖅ ᑕᐃᒃᑯᐊ ᒪᓕᒐᓕᐅᖅᑎᐅᔪᑦ ᐱᕕᖃᖅᑎᓂᐊᖅᐸᒃᑲ 10 ᒥᓂᑦᒥᒃ ᐅᖃᐅᓯᒃᓴᑐᐃᓐᓇᕐᓄᑦ. ᐊᖓᔪᖅᑳ 
ᐃᑯᐱᒡᕕᓕᕆᔨᒃᑯᓐᓄᑦ, ᐅᖃᐅᓯᕆᓚᐅᒃᑭᒃ ᑭᓇᒃᑰᓂᖏᓐᓂᒃ ᐃᓚᒋᔭᒃᑭᒃ. ᖁᔭᓐᓇᒦᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕐᒪ ᐃᑲᔪᖅᑎᖓ ᕈᓯᒥᐊᕆ ᑮᓇᐃᓐᓇᖅ 
ᐊᒻᒪ ᓴᐅᒥᓐᓂ, ᐊᐅᓚᑦᑎᔨᕗᑦ ᑮᓇᐅᔭᓕᕆᓂᕐᒧᑦ, ᐅᖃᖅᑎ. ᑎᐅᕈᓪ ᐋᓕᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᐃᖓᓕᕐᒥᔪᒍ ᐅᖃᐅᓯᒃᓴᑐᐃᓐᓇᕐᓄᑦ ᐊᒻᒪᓗ ᐊᐱᕐᓱᕈᓐᓇᕐᓂᐊᕐᒥᔪᑦ 10 ᒥᓂᑦᒥᒃ. 
ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᑕᐃᒃᑯᐊ ᑐᓴᕈᒥᓇᕋᑖᖅᑐᑦ ᒥᓂᔅᑕᑉ ᐅᖃᐅᓯᖏᑦ 
ᐱᔾᔪᑎᖃᖅᑐᑦ ᖃᓄᐃᓕᐅᕐᓂᐊᕐᒪᖔᑕ ᒥᑭᓂᕐᓴᐅᔪᓂ ᓄᓇᓕᐅᔪᓂ. ᐃᓗᐊᓂ ᐱᖓᓱᑦ ᐊᖅᕌᒍᓂ, ᐃᓱᒪᒋᔭᕋᓕ 
ᐃᒪᐃᒻᒪ ᐃᓱᒪᖃᖃᕕᖃᓂᕐᓴᐅᓯᒪᓪᓗᑕ ᐃᓕᖓᓗᐊᖏᑦᑐᓄ-ᓄᑎᑎᖅᕕᐅᓯᒪᖏᑦᑐᓄ ᓄᓇᓕᖕᓄᑦ, ᐊᒻᒪ ᖃᓄᖅ 
ᐃᑲᔪᕆᐊᑲᓂᕈᓐᓇᓂᖏᓄᑦ ᒐᕙᒪᑯᓐᓂ. 
 
ᑕᒪᑦᑕ ᖃᐅᔨᒪᔪᐃᓐᓇᐅᔪᒍᑦ ᐃᒪᐃᒻᒪ ᓴᓪᓖᑦᓂ, ᐃᒪᐃᒻᒪ ᐃᒻᒪᖃ ᓂᕿᓄᑦ ᐱᕙᓪᓕᐊᑎᑕᐅᓂᖏᓄᑦ ᐱᓕᕆᕕ 
ᓴᓇᔭᐅᓐᓂᖃ ᑖᕙᓂ, ᑮᓇᐅᔭᑎᒍᑦ ᐱᕈᐸᓪᓕᐊᓂᖃᕋᔭᕐᓱᓂ ᐃᓄᖏᓐᓄᑦ ᓴᓪᓖᑦ. ᑲᖔᕋᓗᐊᕐᑐᖓ, ᐃᒪᐃᒻᒪ, 
ᐅᐱᑦᑐᖓ, ᑭᓯᒥᓗ ᐃᓱᒪᒋᑲᓂᕐᓱᒍ, ᐃᒪᐃᒻᒪ ᓄᑦᑎᑎᖅᕕᐅᓯᒪᖏᑦᑐ ᓄᓇᓕᐅᔪᐃᑦ ᐃᓚᒋᓕᐅᑎᓯᒪᔪᑦ 
ᖃᓄᖅᑑᕐᑕᐅᓂᐊᕐᑐᓂ ᐅᑯᓇᓂ ᐱᒻᒪᕆᐅᔪᓄᑦ ᐱᔭᑦᓴᖅᓄᑦ ᑕᐃᒫᕈᓘᔭᖅᓗ. 
 
ᐅᓪᓗᒥ ᑲᑎᒪᔨᐅᖃᑎᒐ ᐅᖃᐅᓯᖃᖃᐅᒻᒪ ᒥᑦᓵᓄᑦ ᓴᓪᓖᑦ ᐊᒻᒪ ᐃᒻᒪᖃᓗ ᐋᕿᑦᓯᓂᐊᕆᐊᒧ ᓂᕿᓄᑦ 
ᐱᕙᓪᓕᐊᑎᑕᐅᓂᖏᓄᑦ ᐱᓕᕆᕕᒥ ᐃᒪᐃᒍᓐᓇᕐᓯᓂᐊᕐᒪᑕ ᑮᓇᐅᔾᔭᓴᕆᐊᕈᑎᒋᑲᓂᕐᓄᒍ, ᐱᔾᔪᑎᒋᑦᓱᒍ ᐱᑕᖃᕐᒪᑕ 
ᐊᒥᓱᓂᑦ ᑐᑦᑐᓂ ᐃᖃᓗᖕᓂᓪᓗ. 
 
ᐱᑕᖃᕐᒥᔪ ᐊᓯᖏᓐᓂᑦᑕᐅᖅ ᓄᓇᓕᖕᓂ ᐃᒪᐃᒻᒪ ᕿᒻᒥᖃᕐᑐᓂ ᓇᓗᓇᖓᓗ ᐃᒪᐃᒻᒪ ᐊᑑᑎᖃᓂᐊᕆᐊᖏᓐᓄᑦ 
ᐃᓄᖕᓄᑦ. ᑕᒪᒃᑯᓄᖓᕈᓘᔭᖅ ᐱᔭᑦᓴᓄᑦ ᐊᒻᒪᓗ ᐊᐅᓚᓂᕆᔭᖏᓐᓄᑦ ᐃᖏᖅᕋᔾᔪᑎᖏᓐᓄᑦ ᑮᓇᐅᔭᐃᑦ 
ᐃᓱᒪᒋᔭᓂ, ᑕᑯᓇᑕᓗ ᓇᓪᓕᐊᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ, ᐅᕝᕙᓗ ᓇᓪᓕᐊᓄᑦ 
ᐃᑲᔪᕈᑎᖏᓐᓄᖓᔪᓄᑦ ᓴᕿᑕᐅᔪᓂ ᓄᓇᓕᐅᔪᓂ. ᐱᐅᓈᓂᕐᓴᐅᓯᒪᔪᑦ ᒐᕙᒪᖓ ᓄᓇᑦᓯᐊᖃᖃᑕᖅᑎᓪᓗᒍ 
ᑕᐃᑦᓱᒪᓂ. 

ᓴᓂᕋᔭᒥ ᐱᑕᖃᕐᓯᒪᑦᓱᓂ ᖃᐅᔨᓴᖅᓂᕐᓄᑦ ᐃᖃᓪᓕᐊᓂᖅᓄᑦ ᓴᓇᔭᐅᓯᒪᔪᓂ, ᐊᒻᒪ ᐱᔪᓐᓇᔪᑦᓱᑕ ᓄᓇᓕᖕᒥ 
ᐃᖃᓪᓕᐊᓂᕐᓄᑦ ᐊᑕᐅᓯᐊᖑᕙᓪᓚᐃᔪ, ᑕᐃᒪᐃᒍᓐᓇᑲᓐᓂᕈᓐᓃᕐᓱᑕ. ᐊᑕᐅᓯᑐᐊᖅ ᐃᖃᓗᑦᑕᕗ ᐃᖃᓗᒍᓐᓇᕐᑕᕗ 
ᐃᖃᓪᓕᐊᓂᑯᑦ, ᐊᒻᒪ ᑕᒪᑦᑕ ᐅᔾᔨᖅᓱᕐᑐᐃᓐᓇᐅᓪᓗᑕ ᐃᒪᐃᒻᒪ ᐱᑕᖃᕐᒪ ᐊᖏᓈᖅᓯᒪᔪᓂ ᐃᖃᓗᖕᓂ ᓴᓂᕋᔭᐅᑉ 
ᓴᓂᐊᓂ. 
 
ᓴᓇᑲᓂᕐᓂ ᐊᓯᒃᑲᓂᖓᓂ ᓂᕿᓄᑦ ᐱᕙᓪᓕᐊᑎᑕᐅᓂᖏᓄᑦ ᐱᓕᕆᕕᖕᒥ ᓄᓇᕗᒥ ᓴᓇᔭᐅᒋᐊᖃᕋᔭᕐᑐ ᐅᑯᓇᓂ 
ᐱᒻᒪᕆᐅᔪᓄᑦ ᐸᖅᓇᐅᑎᒥ. ᐸᖕᓂᖅᑑᖅ ᐃᖃᓗᓐᓂᐊᓂᖅᓄᑦ ᐱᓕᕆᕕᓕ ᐊᒻᒪ ᐊᑑᑎᓂᖃᕐᓯᐊᕐᓱᓂ, ᐊᒻᒪ 
ᓴᖀᓯᒪᓪᓗᓂ ᖃᑦᓯᓂ ᐱᓕᕆᔭᑦᓴᓂ ᐃᓂᑦᓴᓂ. ᑕᐃᒪᐃᒐᓗᐊᕐᑎᓪᓗᒍ, ᐊᑑᑎᓂᖃᕐᑐ ᓄᓇᓕᖓᓄᑦ, 
ᐊᑦᑐᐃᓂᖃᕐᓯᒪᓗᓂ ᓴᓂᕋᔭᖕᒧ, ᐊᒻᒪᓗ ᐊᓯᖏᑦ ᓇᔪᖅᑕᐅᔪᑦ ᐱᑕᖃᕐᑐᐃᑦ ᐆᒪᔪᖅᑕᐅᒍᓐᓇᖅᑐᑦ 
ᐅᓄᕐᓂᕆᔪᓐᓇᖅᑕᖏᑦ ᐃᖃᓪᓕᐊᓂᑦᑎᒍ. ᖁᔭᓇᐅᓐᓃᕐᓱᑎᒍ ᑕᐃᒪᐃᒧ ᐃᒪᐃᒻᒪ ᐸᖕᓂᖅᑑᖅ 
ᐱᒋᐊᑲᓂᕈᓐᓇᓂᐊᕐᒪ. 
 
ᐃᒪᐃᒻᒪᓪᓗ ᑕᐃᒫᒃ ᐊᑑᑎᓂᖃᕐᐸᑦᑐ. ᐃᒻᒪᖃ ᐃᖃᓗᓕᕆᕕᖕᒥ ᐱᓕᕆᕕᖕᒥ ᐊᓯᐊᓂ ᓄᓇᓕᖕᒥ, ᐱᑕᖃᕋᔭᕐᓱᓂᓗ 
ᖃᑦᓯᓂ ᐊᖑᓇᓱᑦᑎᓂ, ᐃᒪᖃᖃᐄ ᐊᕙᑎᓂ ᓱᓕᒋᐊᑲᓐᓂ, ᐃᒪᐃᒻᒪ ᐱᔪᓐᓇᕋᔭᕐᓱᑎ ᑮᓇᐅᔭᓂ, ᐊᒻᒪ 
ᖃᓄᖅᑑᕆᐊᖃᓪᓚᕆᒐᔭᕐᑐᒍ ᑕᒪᐃᓄᑦ ᑕᒪᒃᑯᓄᖓ ᐃᓱᒫᓘᑎᓄᑦ, ᐊᒻᒪᓗᑦᑕᐅᖅ ᖃᓄᖅᑑᕐᓗᑎ ᓴᓇᓂᖅᒥ 
ᐃᖃᓗᖅᑖᕕᐅᑉ ᐱᓕᕆᕕᐋᓂ ᖁᑦᓯᑦᑐᖅᒧᑦ. ᐅᕝᕙᓗ, ᖃᓄᐃᑦᓯᒪᔪᓄᑦ, ᖃᓄᐃᒋᐊᕈᓐᓇᓂᕐᑎᓐᓄᑦ ᓴᕿᑎᑦᓯᓗᑎ 
ᐱᔭᑦᓴᒥ ᑕᒪᐃᓄᑦ ᓄᓇᓕᖕᓄᑦ ᐃᒪᐃᒻᒪᓪᓗ ᓄᑦᑎᑎᖅᕕᐅᓯᒪᖏᑦᑐᓄ. 
 
ᐃᑦᓯᕙᐅᑕ, ᐅᖃᕆᐊᑲᓐᓂᕈᒪᕋᑖᕋᒪ ᑕᒪᒃᑯᓄᖓ ᐅᖃᐅᓯᖅᓄᑦ ᐱᔾᔪᑎᒋᑦᓱᒍ ᐱᑕᖃᕆᐊᖃᕐᒪᑕ ᑭᖒᒪᔭᑦ ᐱᔭᑦᓴᓂ. 
ᐃᓗᐊᓂ ᑕᓪᓕᒪᐅᓕᖅᑐ ᐊᖅᕌᒍᑦ, ᐱᓯᒪᓇᑕ ᖃᓄᐃᑑᓂᖏᓐᓄᑦ ᑭᖒᒪᔭᐅᔪᓂ ᓄᓇᓕᖕᓂ ᐊᒻᒪ ᐅᖃᐅᓯᖃᖅᑐᖓ 
ᐃᖃᓗᓕᕆᕕᐅᔪᓐᓇᖅᑐᓂ ᓂᕿᓕᕆᕕᐅᔪᓐᓇᖅᑦᑐᓂᒃ ᓄᓇᓕᓐᓂ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑭᑦᑐᖅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᑐᐃᓐᓇᕈᒪᔪᖓ ᐅᖃᐅᓯᕐᖓᐅᑎᖏᓐᓂ 
ᐃᒃᓯᕙᐅᑕᐅᑉ ᑲᑎᒪᔨᕋᓛᓄᑦ. ᑕᒪᒃᓱᒥᖓ ᐃᑲᔪᖅᑐᕈᒪᑐᐃᓐᓇᖅᑕᕋ. 
 
ᑕᐃᒃᑯᐊ ᒥᕐᓱᖅᑎᐅᔪᑦ ᓴᓇᓐᖑᐊᖅᑎᐅᔪᑦ ᐃᓛᓂᒃᑯᑦ ᐊᒥᒐᕐᓯᓗᐊᖅᐸᒻᒪᑕ ᓴᓇᔭᒃᓴᖏᓐᓂᒃ. ᑕᒪᓐᓇ ᐊᕐᕌᓂ 
ᐊᒥᓱᐊᖅᑎᑲᓪᓚᑦᑐᒍ ᐅᖃᐅᓯᕆᖃᑦᑕᓚᐅᖅᑕᕋ. ᑕᒻᒪᕈᒪ. ᖁᔭᓐᓇᒦᒃ, ᐅᖃᐅᑎᒋᐊᕈᓐᓇᕆᖓ. 
ᐃᒪᐃᑦᑐᓂᑉᐸᓪᓚᐃᔪᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᐃᒃᓯᕙᐅᑕᖅ. ᐅᕙᓂᑉᐸᑦ. 
 
ᐅᓪᓗᒥᒧᑦ,  ᓄᒃᑎᕈᒪᓚᐅᕋᑦᑎᒍᑦ ᐊᑭᑐᔪᑎᓄᑦ ᐃᒃᓯᕙᐅᑕᐅᑉ ᐅᖃᐅᓯᖏᓐᓂᒃ. ᐃᓕᔭᐅᑉᐸᑦ ᐊᑭᑐᔪᑎᓄᑦ 
ᒥᒃᓴᐅᓴᒃᑕᐅᓯᒪᔪᓄᑦ  ᑲᒪᒋᔭᐅᔭᕆᐊᖃᕐᓂᖏᓐᓄᑦ ᓄᓇᓕᐅᔪᑦ. ᑕᐃᒃᑯᐊ ᓴᓇᓐᖑᐊᖅᑎᐅᔪᑦ ᐅᐱᓐᓇᕋᓂ ᖁᓪᓖᑦ 
ᓴᓇᔭᐅᕙᒻᒥᔪᑦ ᐃᑲᔪᖅᐸᓪᓕᕈᑎᔪᓐᓇᖅᑐᓂᓗ ᓄᓇᓕᐅᔪᓄᑦ ᓴᓇᓐᖑᐊᖅᑎᐅᔪᓄᑦ. 
 
ᑕᐃᒃᑯᐊ ᐅᔭᕋᓐᓂᐊᕈᒪᕙᒃᑲᓗᐊᕐᒪᑕ ᐊᓯᖏᓐᓄᓪᓗ ᖁᓪᓕᒃᓴᒥᒃ ᐱᔭᖅᑐᕐᓗᑎᒃ ᑭᓯᐊᓂᓕ ᑕᒪᒃᑯᐊ  ᐊᒃᑕᓇᕐᒪᑕ. 
ᑭᓇᑐᐃᓐᓇ ᐸᓪᓚᒃᑯᓐᓂ ᐊᓂᑐᐃᓐᓇᕆᐊᖃᕐᒪᑦ ᐅᑯᓯᒃᑲᓂᐊᕐᕕᐅᔪᒥ ᑕᒪᐅᓐᖓᕐᓂᕈᑎᒃ. 
 
ᑕᒪᓐᓇ ᐅᖃᐅᓯᕆᓚᐅᕐᓯᒪᔭᕋ ᐃᒃᓯᕙᐅᑕᖅ, ᑕᒪᒃᑯᐊᖃᐃ ᐊᑭᑐᔪᑎᓄᑦ ᓄᒃᑎᖅᑕᐅᑉᐸᑕ ᓴᓇᓐᖑᐊᖅᑎᓄᑦ 
ᓴᓇᓐᖑᐊᒐᒃᓴᐅᔪᑦ ᐊᑐᐃᓐᓇᐃᓂᖏᑦ ᒪᓕᓪᓗᒋᑦ ᓴᓇᓐᖑᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓗᒻᒥ ᐅᖃᕐᔪᑲᐃᓐᓇᕈᒪᔪᖓ ᖁᔭᓐᓇᒦᕈᒪᓪᓗᒍ 
ᒥᓂᔅᑕᐅᔪᖅ ᐃᑯᐱᒡᕕᓕᕆᔨᒃᑯᓐᓄᑦ ᑕᒪᒃᑯᓄᖓ ᕿᓯᓐᓄᑦ ᒥᖅᑯᓕᓐᓄᓪᓗ. 
 
ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᐋᖅᑭᒃᓯᓚᐅᕐᓂᖓᓄᑦ ᐱᓕᕆᐊᖑᔪᒥᒃ ᐊᑭᓕᖅᑕᐅᑲᓐᓂᖃᑦᑕᕈᓐᓇᕐᓂᖏᓐᓄᑦ 
ᓂᐅᕐᕈᑕᐅᓂᖏᓐᓄᑦ ᕿᓯᐅᔪᑦ ᒥᖅᑯᓕᐅᔪᓪᓗ. ᑕᒪᒃᑯᐊ ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᕐᓕᕐᒪᑕ ᐃᓄᓐᓄᑦ, 
ᑭᓯᐊᓂᓕᑦᑕᐅᖅ ᐊᓯᖏᑦ ᓄᓇᓕᐅᔪᑦ, ᐱᓗᐊᖅᑐᒥᒃ ᓄᓇᓕᐅᔪᑦ ᓄᓇᕗᒻᒥ ᐃᖃᓗᓕᐊᓘᒻᒪᑕ. 
 
ᑯᒐᕐᔪᒻᒥ, ᖃᐅᔨᒪᔭᐅᒻᒥᒻᒪᑕ ᒪᒪᕐᓂᖏᓐᓄᑦ ᐃᖃᓗᐃᑦ. ᐃᖃᓗᓕᕆᕕᖃᕈᑦᑕ, ᐊᒃᓱᐊᓗᒃ ᑕᒪᓐᓇ ᐃᑲᔪᕋᔭᖅᑐᖅ 
ᓄᓇᓕᐅᔪᓄᑦ. ᑕᐃᓐᓇ ᓂᕿᓕᕆᕕᐅᔪᖅ ᐃᖃᓗᑦᑑᑦᑎᐊᕐᒥ ᐊᖏᔪᐊᓘᒻᒪᑦ, ᑭᓯᐊᓂᑦᑕᐅᖅ ᐃᓱᒪᒋᔭᕆᐊᖃᕐᒥᔭᕗᑦ 
ᐊᓯᖏᑦ ᓄᓇᓕᐅᔪᑦ ᖃᓄᖅ ᑮᓇᐅᔭᓕᐅᖅᑎᑲᓐᓂᕈᓐᓇᕐᓂᕐᒧᑦ. 
 
ᐱᔾᔪᑎᒋᓪᓗᒋᑦ ᓴᓇᓐᖑᐊᒐᒃᓴᐅᔪᑦ ᓴᓇᓐᖑᐊᓂᕐᓗ, ᑕᒪᒃᑯᐊ ᒐᕙᒪᒃᑯᓐᓄᑦ ᐃᓱᒪᒋᔭᐅᔭᕆᐊᖃᖅᑐᑯᑦ. ᑕᒪᒃᑯᐊ 
ᐅᖃᐅᓯᕆᒃᑲᓐᓂᕈᒪᑐᐃᓐᓇᕋᑖᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᕙᓪᓕᐊᔪᓕᕆᓂᕐᒧᑦ, ᑲᑎᒪᔨᐅᖃᑦᑕᕐᓂᑰᓕᖅᑐᓂ ᑲᑎᒪᔨᐅᔪᓄᑦ 
ᐊᕕᒃᑐᕐᓯᒪᔪᓂ, ᐅᕝᕙᓗ ᑲᑐᑎᖃᑎᒌᓄᑦ, ᓇᓪᓕᐊᓂᓪᓚᕆ ᐊᕕᑦᓯᒪᓂᖏᑎᒍᑦ, ᐱᔭᕆᐊᑐᑦᓱᓂ ᐃᓚᖓᓐᓂ. 
ᐃᑦᓯᕙᐅᑕ, ᓄᓇᕗᒥ, ᐱᑕᖃᕋᑦᑕ ᐃᑲᔪᕈᑎᑦᓴᓄᑦ ᑕᖄᓂ ᓇᓪᓕᐊᓃᑦᑐᓂ. 
 
ᐱᑕᖃᕐᓱᑕ ᓂᖅᔪᑎᓂ ᐃᒪᐃᒻᒪᓪᓗ ᐊᖑᓇᓱᓐᓇᑎᒍ ᑕᐃᒪᖓᑦ, ᐊᒻᒪ ᓈᒻᒪᒋᖃᓯᐅᑎᓪᓗᒋ ᑲᑎᒪᔩᑦ ᑕᒪᑐᒧᖓ 
ᐃᒪᐃᓕᑎᓪᓗᖓ ᖃᓄᐃᓘᖏᓂᑎᖕᓂ ᒥᑦᓵᓄᑦ ᓯᓚᑖᓄᑦ ᐃᑲᔪᖅᓱᕈᑎᓄᑦ ᑕᖄᓂ. 
 
ᐱᑕᖃᕐᑐᒍ ᓂᕿᓄᑦ ᐱᕙᓪᓕᐊᓂᕆᔭᖏᓄᑦ ᐱᓕᕆᕕᖕᓂ. ᐱᕙᓪᓕᐊᒥᔪᒍ ᐅᒥᒻᒪᓐᓂ ᕿᑎᖅᒥᐅᐸᓯᖕᒥ. 
ᐊᐅᓚᔨᒐᔪᑦᑐᖓ ᐃᒪᐃᒻᒪ ᓄᖃᖅᑎᑕᐅᓂᖏᓄᑦ ᐃᒪᐃᑦᓱᓂᓗ ᐋᕿᑕᓯᒪᔪ ᐃᓄᐃᓴᑦᑐ ᐊᖅᕌᒍᑦ ᐊᓂᒍᖅᓯᒪᓕᕐᑐ, 
ᐃᒪᐃᖁᔨᓯᒪᓪᓗᑎ ᒪᑐᓯᓗᑎ ᓂᕿᓄᑦ ᐱᕙᓪᓕᐊᓂᕆᔭᖏᓄᑦ ᐱᓕᕆᕕᖕᒥ ᑕᐃᑲᓂ. 
 
ᐱᑕᖃᖄ ᓇᓪᓕᐊᓄᑦ ᐱᕙᓕᐊᒍᑎᑦᓴᓄᑦ ᑮᓇᐅᔭᖅᑎᒍᑦ. ᐱᓇᓱᐊᕋᓗᐊᕐᒪᑕ ᐱᒋᐊᕐᐸᓪᓕᐊᓗᑎ ᒥᑭᓂᖅᓴᓂ 
ᓇᒻᒥᓂᖃᖅᑐᓂ ᐊᒻᒪ ᐊᓯᖏᓐᓄᑦ ᐱᔭᑦᓴᓄᑦ. ᐱᑕᖃᕋᔪᒻᒪᑕ ᐊᖅᕕᖁᑎᓄᑦ ᓴᕿᖅᑐᓂ ᐱᒋᐊᕋᑖᕈᑎᖏᓐᓄᑦ. 
ᐃᓄᐃᑦ ᐃᓱᒪᖃᕐᓯᒪᔪᐃᑦ ᑲᔪᓯᐅᔾᔨᒍᒪᓯᒪᔪ ᐃᓱᒪᒋᓯᒪᔭᒥᓄᑦ ᐊᒻᒪ ᐱᒋᐊᖅᐸᓪᓕᐊᒍᒪᑦᓱᑎ ᓴᕿᑎᕆᓗᑎ 
ᐱᔭᑦᓴᐅᓂᐊᖅᑐᓄᑦ ᐃᓕᖓᔪᓂ ᐃᓱᒪᒋᓯᒪᔭᖏᓐᓄᑦ. 
 
ᑭᓯᐊᓂᓕ ᐊᕝᕕᐊᕈᑎᒃᓴᖃᓗᐊᖅᐸᒃᑲᑦᑕ, ᐱᔭᕆᐊᑐᔪᒻᒪᕆᐅᕙᒃᑐᖅ ᐱᒋᐊᖅᑎᑦᑎᓇᓱᒋᐊᒃᓴᖅ ᑭᓱᑐᐃᓐᓇᕐᒥᒃ. 
ᐃᒃᓯᕙᐅᑖ, ᐱᕈᖅᐸᓪᓕᐊᔪᓕᕆᓂᖅ ᐅᕙᓐᓄᓪᓕ ᐊᒃᓱᒻᒪᕆᐊᓗᒃ ᐱᓕᕆᔪᒪᓂᕆᕙᕋ. 
 
ᐱᒋᐊᖅᑎᑕᐅᔪᖃᕋᓱᒃᑎᓪᓗᒍ ᓄᓇᓕᒃᑎᒍᑦ ᑕᐃᒪᐃᑉᐸᒃᑐᖅ, ᑭᓯᐊᓯᓂᓕ ᒐᕙᒪᐅᓚᐅᖅᑐᑎᒍᑦ ᐊᒻᒪ ᑖᑯᐊ 
ᒐᕙᒪᒃᑯᑎᒍᑦ, ᐊᕝᕕᐊᕈᑎᑕᖃᓗᐊᕐᓂᖓᓄᑦ ᓱᔪᖃᕈᓐᓃᖅᐳᖅ ᓄᓇᓕᓐᓂᑦ. ᓯᓐᓇᑦᑑᑎᒋᔭᕋᓗᐊᑦᑎᓐᓂᑦ 
ᖃᐅᔨᔪᓐᓇᐃᓕᕗᒍᑦ. 

ᐃᒻᒪᖃ ᑕᐃᒪᐃᑉᐸ, ᐃᑦᓯᕙᐅᑕ, ᐱᓕᕆᕕᐋ ᐃᑯᐱᕕᓕᕆᔨᑯ ᐃᑲᔪᖅᓯᒪᔪᐃᑦ ᓄᓇᓕᖕᓂ ᐱᓕᑦᓯᓪᓗᑎ ᐱᓕᕆᔪᓂ 
ᐱᓕᕆᔨᖁᑎᑎᖕᓂ. ᐃᑲᔪᖅᓱᕆᐊᖃᕋᓗᐊᕐᑕᕗ ᑖᒃᑯᐊ ᐱᓕᕆᕕᑦ ᐱᔾᔪᑎᒋᑦᓱᒍ ᐃᑲᔪᖅᐸᒻᒪᑕ ᓄᓇᓕᑎᖕᓂ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐳᑭᓐᓇᖅ. ᐱᑕᐃᕈᑎᔪᖓ ᓇᓗᓇᐃᖅᓯᒪᔪᓂ ᐊᑎᖅᓂ ᑎᑎᕋᖅᓯᒪᔭᒃᑲᓂ. 
ᓇᓪᓕᐊᓄᑦ ᐊᓯᖏᓐᓄᑦ ᐅᖃᐅᓯᒃᓴᑲᓂᖅᓄᑦ. ᐃᓗᐊᓃᑦᑐᒍ ᐅᖃᐅᓯᑐᐃᓐᓇᐃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᒋᐊᓂᕋᑖᖅᑎᓪᓗᑕ ᒪᑐᐃᖅᓯᓂᕐᒥ ᐅᑯᓇᓂ 
ᑲᑎᒪᔨᖑᑲᐃᓐᓇᖅᑐᓂ, ᑲᖏᖅᑐᒑᐱ ᐃᓚᒋᓕᐅᑎᓯᒪᓇᓂ ᒪᑐᐃᖅᓯᓂᐅᔪᒥ. 
 
ᓱᓕᒃᑲᓐᓂᖅ, ᐱᑕᖃᕋᑎ ᑕᐃᒪᐃᑐᓴᐃᓐᓇᖅᓂ ᐱᔭᑦᓴᓂ ᐅᕙᒍᑎᑐᑦ. ᐃᓚᒋᓕᐅᑎᔪᓐᓇᕐᓱᒍ ᑲᖏᖅᑐᒑᐱ 
ᐃᓱᒪᒋᔭᐅᔪᓂ ᓄᓇᓕᖕᓂ ᐃᒪᐃᒻᒪ ᓴᓇᒍᓐᓇᓂᐊᕋᑦᑕ ᐱᓕᕆᕕᖕᒥ ᐱᔾᔪᑎᒋᑦᓱᒍ ᐱᔪᓐᓇᕋᑦᑕ ᐅᑯᓄᖓ 
ᐊᖏᓂᖅᓴᓄᑦ ᖃᑦᓯᐅᓂᖏᑦ ᓄᓇᐅᔪᓂ ᓴᓂᐊᓂ ᐸᖕᓂᖅᑑᑉ. 
 
ᑭᓯᐊᓂᓕ ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᑯᐱᒡᕕᓕᕆᔨᒃᑯᑦ,ᐊᑭᑐᔪᓄᑦ ᐸᓇᒍᑎᖏᓐᓂᒃ, ᖃᐅᔨᓴᕐᓂᐊᓚᐅᕐᒪᑕ 
ᐃᖃᓗᓕᕆᓂᕐᒧᑦ ᖃᐅᔨᒃᑲᓐᓂᕋᓱᐊᕐᓗᑎᒃ ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᖅᑐᓂᒃ. ᑕᒪᓐᓇ ᐊᒃᓱᐊᓗᒃ ᐱᐅᒋᔭᕋ, 
ᑭᓯᐊᓂᓕ ᐊᑭᑐᔪᑎᓄᑦ ᐊᑐᖅᑐᒃᓴᖁᐅᔪᓂ, ᐃᓚᖏᑦ ᑕᒪᒃᑯᐊ ᐳᐃᒍᖅᑕᐅᓯᒪᔪᔭᕐᓗᒪᑕ. 
 
ᓄᓇᕗᒥᐅᑕᐅᔪᑎᒍᑦ, ᑭᓱᒥᒃᑭᐊᖅ ᐱᔾᔪᑎᖃᖅᑐᑎᒃ, ᐊᒥᓱᑦ ᐊᒃᓱᕈᕐᓇᓗᐊᕐᒪᑕ. ᐊᕝᕕᐊᕈᑎᒃᓴᐅᔪᑦ ᐊᒥᓲᓗᐊᕐᒪᑕ 
ᐱᕙᓪᓕᐊᔭᐅᓂᐊᕐᓂᖏᓐᓄᑦ ᑕᐃᒪᐃᑦᑐᑦ ᐸᕐᓇᒍᑕᐅᔪᑦ. 
 
ᑕᐃᒪᓕ ᐅᕙᒍᑦ, ᒪᓕᒐᓕᐅᖅᑎᐅᓪᓗᑕ, ᐱᔭᐃᔭᕆᐊᖃᕋᓗᐊᕋᑦᑕ ᐊᕕᐊᕈᑕᐅᔪᓂᒃ ᐊᔪᕐᓇᖏᓐᓂᑉᓴᐅᓂᐊᕐᒪᑦ 
ᓴᖅᑮᓇᓱᐊᕐᓂᕐᒧᑦ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᓕᕆᐊᓂᒃ ᐊᓯᖏᓐᓂᓪᓗ ᐱᓇᓱᐊᕐᓂᕐᒥᒃ ᐆᒪᔪᕐᓂ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᖃᓄᕐᓗ ᑕᒪᓐᓇ ᐊᑲᐅᓯᒃᑲᓐᓂᕈᓐᓇᕐᒪᖔᖅ. 
 
ᓄᓇᓕᐅᔪᑦ, ᐆᒃᑑᑎᒋᓗᒍ, ᐃᖃᓗᓕᕆᕕᐅᔪᖅ ᓂᕿᓕᕆᕕᐅᔪᑦ, ᖃᐅᔨᒪᔪᐃᓐᓇᐅᔪᒍ, ᐅᓯᔭᐅᔪᑎᓂᒃ, 
ᐅᓯᔭᐅᑎᓪᓗᒋᑦ ᑕᒪᒃᑯᐊ ᐊᒃᓱᐊᓗᒃ ᐊᑭᓱᔫᒻᒪᑕ, ᐊᓯᐊᒍᑦ ᕿᒥᕐᕈᑲᓐᓂᕆᐊᖃᖅᑐᒍᑦ ᐊᑭᑭᓐᓂᕐᓴᐅᔪᓐᓇᖅᑐᓂᒃ. 
 
ᐊᔪᕐᓇᖏᑉᐸᑦ,  ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᕿᒥᕈᓪᓗᓂ ᖃᓄᖅᑑᕈᑎᒃᓴᐅᔪᓂᒃ. 
ᐊᑭᑭᓐᓂᕐᓴᐅᔾᔪᑕᐅᔪᓐᓇᖅᑐᓂᒃ, ᐊᓯᐊᒍᑦ ᕿᒥᕐᕈᓗᓂ ᐊᑐᖅᑕᐅᔪᓐᓇᖅᑐᓂᒃ ᓄᓇᕗᒻᒥ. ᑕᒪᓐᓇ 
ᑕᐃᒪᐃᓕᐅᕆᐊᖃᓪᓚᕆᓕᕋᑦᑎᒍᑦ. ᑕᒪᒃᑯᐊ ᐅᖃᐅᓯᕆᔪᒪᕋᑖᖅᑕᒃᑲ ᐊᑭᑐᔪᑎᓃᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᓕᐅᕐᓯᒪᔪᖁᑎᖃᕈᓐᓃᖅᑐᖓ ᐅᖃᐅᓯᒃᓴᑐᐃᓐᓇᕐᓄᑦ. 
ᐊᑎᓕᐅᕐᓯᒪᔪᖃᕈᓐᓃᖅᑐᖅ ᐊᑭᑐᔪᑎᓄᑦ ᒥᒃᓴᐅᓴᒃᓯᒪᔪᓄᑦ ᐅᖃᐅᓯᒃᓴᑐᐃᓐᓇᕐᓄᑦ ᐊᒻᒪ ᐊᑐᓂᑦ 
ᒪᓕᒐᓕᐅᖅᑎᐅᔪᖅ ᐱᔪᓐᓇᕐᓂᐊᕐᒥᔪᖅ 10 ᒥᓂᑦᒥᒃ ᐊᐱᕐᓱᕈᓐᓇᕐᓗᑎᒃ. ᐊᑎᓕᐅᕐᓯᒪᔪᖃᕈᓐᓃᖅᑐᖓ. 

ᒪᒃᐱᒐᖏᑎᒍᕈᒪᓕᖅᐱᓯ? ᒪᐱᒐᖅ 11-5 ᐊᒻᒪ 11-6, ᐅᖃᐅᓯᒃᓴᐃᑦ? ᒪᒃᐱᒐᖅ 11-5 ᐅᕝᕙᓘᓐᓃᑦ ᐅᕙᓃᑦᑐᒍᑦ 
ᒪᒃᐱᒐᖅ 11-6. ᓇᓗᓇᐃᕐᓯᒪᓂᖏᑦ ᐊᑭᑐᔫᑎᓄᑦ. ᐱᓕᕆᐊᓄᑦ ᐱᕙᓪᓕᐊᓂᖏᓐᓄᑦ. ᓇᓗᓇᐃᕐᓯᒪᔪᑦ 
ᐊᑭᑐᔪᑎᓄᑦ. ᑲᑎᑦᑐᒋᑦ ᒐᕙᒪᖃᕐᕕᐅᔪᒥ. 175 ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑕᑯᒃᓴᐅᔪᑦ ᐱᖁᑎᒋᔭᐅᔪᑦ 175 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓗᒍ ᒪᑉᐱᖅᑐᒐᖅ 11-7, 11-8, 11-9, ᐊᒻᒪᓗ 11-10. ᐄ, ᐅᖃᕈᓐᓇᖅᑐᑎᑦ 
ᓇᓕᐊᓐᓄᑐᐃᓐᓇᖅ ᑖᒃᑯᓇᓂ ᒪᑉᐱᖅᑐᒐᕐᓂ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᑎᔨᒍᑦ): ᐃᒃᓯᕙᐅᑕᖅ, ᐊᐱᖅᑯᑎ. ᐊᕐᕌᓂ, ᐱᓕᕆᐊᖑᔪᒧᑦ 2003-2004 ᐊᒥᓲᓂᖓ ᖁᓪᓗᖅᑑᒥ 
ᐅᖃᐅᓯᐅᓯᒪᒻᒪᑦ, $193 ᐊᑐᖅᑕᐅᓚᐅᖅᑐᖅ ᐊᕐᕌᓂ. ᓱᓇᒧᑦ ᐊᑐᖅᑕᐅᓚᐅᖅᑲ? ᐊᒻᒪᓗ ᑕᑯᒃᓴᐅᑎᑦᑎᓪᓗᑎᒃ 
$75,000 ᐊᑐᖅᑕᒥᓃᑦ ᐊᕐᕌᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᓇᓗᓇᐃᖅᓯᕕᒋᔪᓐᓇᖑᓱᒃᑭᒃᑭᑦ, ᖃᓄᖅ 
ᐊᑐᖅᑕᐅᓂᕐᒪᖔᖅ. ᐅᖃᖅᓯᒪᖏᒻᒪᑦ ᖃᓄᑎᒋ ᐊᑐᖅᑕᐅᓚᐅᕐᒪᖔᖅ, ᑭᓯᐊᓂᓕ ᐱᐅᓯᕚᓕᒍᒪᓚᐅᕋᑦᑎᒍ ᖁᕐᓗᖅ 
ᒥᓐᖑᐃᓯᖅᕕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᑐᓴᕋᑖᖏᓇᒃᑯᑦ ᑭᐅᓂᖓ. ᐱᑕᖃᓚᐅᕐᒪᑦ $193,000 ᐊᑐᖅᑕᐅᔪᑦ 
ᐱᐅᓯᕚᓕᑎᑦᑎᑎᓪᓗᒋ ᒥᓐᖑᐃᓯᖅᕕᒻᒥᒃ. ᑕᐃᒫᒃ ᑭᐅᖃᐅᕕᑦ? 
 
ᑕᐃᑯᖓᖅᓯᒪᒐᒪ ᑕᒫᓂ ᐊᐅᔭᒥ. ᖃᓄᐃᓕᐅᖅᓯᒪᔫᔮᖏᑦᑐᑦ ᑕᐅᕙᓂ. ᖁᕕᐊᓱᓚᐅᖏᓪᓚᕆᑦᑐᖓ.  ᐄ,  
ᑮᓇᐅᔭᓂᒃ ᐃᓕᓯᔪᖃᓚᐅᖅᑐᖅ ᐊᒻᒪᓗ  ᑕᑯᒃᓴᐅᓪᓗᓂ $75,000 ᓴᓂᖅᕙᒃᑕᐅᒐᔭᖅᑐᖅ ᐊᒻᒪᓗ 
ᐊᑐᖅᑕᐅᖏᑐᐃᓐᓇᕆᐊᖃᑦᑐᓂ. 
 
ᓇᓗᓇᐃᖅᓯᕕᐅᒍᒪᑐᐃᓐᓇᖅᑐᖓ. ᐅᖃᕈᑦᑕ, ᐄ, ᑖᒃᓱᒧᖓ $75,000 ᐊᒻᒪᓗ ᐊᕐᕌᒍᐊᓄᑦ 2004-2005 
ᐱᓕᕆᔪᖃᖏᑦᑐᖅ, ᓇᓗᓇᐃᖅᓯᕕᐅᒍᒪᔪᖓ ᖃᓄᖅ ᑖᓐᓇ ᑮᓇᐅᔭᖅ ᐊᑐᖅᑕᐅᓚᐅᕐᒪᖔᖅ. ᑎᑎᕋᖅᓯᒪᒻᒪᑦ 
ᐅᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᔭᐅᓂᐊᕐᓗᓂ ᓄᓇ. ᖃᓄᖅ 
ᑕᑯᒥᓇᖅᑎᑕᐅᓂᖅᓴᐅᒍᓐᓇᕐᒪᖔᖅ, ᐊᒻᒪᓗ ᐋᖅᑭᐅᒪᓗᒋᑦ ᐊᑐᕆᐊᖏᑦ ᐱᑦᔪᑎᒋᓪᓗᒍ ᕼᐊᒻᓚᒃᑯᑦ ᑲᑎᒪᔨᖏᑦ 
ᐱᓱᒃᕕᓕᐅᓚᐅᕐᒪᑕ ᑕᐃᑯᖓ ᖁᕐᓗᖅ ᒥᓐᖑᐃᓯᖅᕕᒻᒧᑦ. ᓴᓇᒋᐊᕈᒪᔪᒍ ᐱᓱᒃᕕᖓᓂᒃ. 
 
ᐊᑐᓚᐅᖅᑐᒍᑦ ᑮᓇᐅᔭᖏᓐᓂᒃ ᕿᒥᕐᕈᓪᓗᑕ ᖃᓄᖅ ᑖᓐᓇ ᐃᑦᑕᕐᓂᓴᖅ ᑰᒃ ᐱᓱᒃᕕᖓ  ᐊᖅᑭᒃᑕᐅᒍᓐᓇᕐᒪᖔᖅ. 
ᑖᓐᓇ $193,000 ᐃᓕᔭᐅᓚᐅᖅᑐᖅ ᑕᕝᕗᖓ ᐊᒻᒪᓗ ᓱᓕᒃᑲᓐᓂᖅ $75,000 ᐱᐊᓂᒃᑕᐅᓂᐊᕐᒪᑦ ᖁᕐᓗᖅ 
ᒥᓐᖑᐃᓯᖅᕕᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᑐᑭᓯᓕᖅᐳᖓ ᑭᐅᔾᔪᑎᓐᓂᒃ. .ᐄ, ᓴᓇᔪᑎᒃ ᐊᖅᑯᑎᒥᒃ? ᐄ, ᐃᓱᒪᖅᑲᐅᒐᒪ  ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᒐᔭᕆᐊᖏᑕ ᑭᓯᐊᓂ ᒥᓐᖑᐃᓯᖅᕕᒻᒧᑦ, ᑭᓯᐊᓂᓕ ᑕᑯᓕᖅᑯᖓ ᐱᓱᒃᕕᓂᑦ ᐊᒻᒪᓗ ᐊᑐᕆᐊᓂᒃ 
ᑕᕝᕙᓃᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᐃᓚᒋᓕᐅᔾᔭᐅᓯᒪᔪᑦ ᐅᕙᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᑭᓱ. ᓱᓕᒃᑲᓐᓂᐅᕚ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒥᑦᑎᒪᑕᓕᖕᒧ, ᐊᒻᒪ ᐅᐱᑦᓱᖓ ᐃᒪᐃᒻᒪ ᕿᓚᓗᑲ ᒥᖑᐃᓯᖅᕕᖓ, 
ᐊᒻᒪ ᐅᐱᑦᓱᖓᓗ ᐃᒪᐃᒻᒪ ᐅᑎᖅᑎᑕᐅᓯᒪᓕᕐᒪ ᑕᒪᑦᓱᒧᖓ, ᖃᓄᐃᓐᓂᐊᕐᒪᓪᓕ ᑖᒃᑯᐊ 85ᑕᐅᓴᓐ ᑖᓚᐃ 
ᐊᑐᖅᑕᐅᓂᐊᕐᓗᑎ. 
 
ᐃᓕᖓᕚᑦ ᐱᕚᓪᓕᖅᑎᑕᐅᓂᖏᓄᑦ ᒥᖑᐃᓯᖅᕕᐅᑉ? ᑭᓱᒧᓪᓕ ᐊᑐᖅᑕᐅᓂᐊᕐᒪᑕ ᑖᒃᑯᐊ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐊᑑᑎᔭᐅᓂᐊᕐᑐ ᓄᑦᑎᖅᑕᐅᓂᖏᓄᑦ 
ᐊᒪᓗᑦᑕᐅᖅ ᓴᕿᑎᑦᓯᓗᑎ ᓂᕆᕕᐅᕙᑦᑐᓂ ᓯᓚᒥ ᖃᓄᐃᑐᒐᓚᓐᓂᓪᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᑎᑕᐅᒋᐊᑲᓂᕈᒪᒧᑦ ᐅᑯᓄᖓ ᐃᓄᑦᑎᑐᑦ ᑐᑭᓕᐅᖅᓯᒪᔪᓂ. 
ᑐᑭᓯᒍᓐᓇᖏᓇᒃᑭᑦ ᑯᒑᕈᑦᒧ, ᖃᓄᐃᒋᐊᖅᑕᓂ ᐱᕙᓪᓕᐊᓂᖏᓄᑦ. 
 
ᖃᓄᐃᑦᑐᓂ ᐅᐸᒍᒥᓇᖅᑕᐅᒋᐊᓂᖓ ᓱᓇ ᐅᐸᒍᓇᖅᓯᑎᑕᒋᐊᖁ ᑐᑭᖓ. ᑕᐃᒫᑦ ᐃᓄᑦᑎᑑᖅᓂᕆᔭᖓ. ᑐᑭᓯᖏᑕᕋ 
ᐅᖃᐅᓯᖅᑕᖓ. ᑕᒪᓐᓇ ᐊᐱᖁᑎᒐ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᑲᓐᓄᐊ. ᐃᕖᓐᓇ ᑲᑎᒪᐅᔨᐅᖃᑏᑦ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᓄᓇᓕᒋᔭᑎᖕᓂ, ᑕᒪᐃᓂ ᓄᓇᓕᐅᔪᓂ, ᓄᓇᓕᕗᑦ ᐱᑕᖃᕐᑐ 
ᖃᓄᐃᒋᐊᕈᑎᓄᑦ ᖃᓄᐃᓐᓂᕐᓂ. ᑖᓐᓇ ᐱᕚᓕᖅᑎᑦᓯᓂᕐᓄᑦ ᐳᓚᕋᑦᑐᓕᕆᓂᖅᓄᑦ ᖃᓄᐃᒋᐊᖅᓂᕐᓄᑦ. 
 
ᐃᒪᐃᒐᔪᑦᓱᑎ ᐳᓛᕆᐊᕐᐸᑦᑐᐃ ᐃᖕᓇᐅᒐᔪᑦᑐ ᑕᐃᒪᐃᒧᓪᓗ ᐊᑑᑎᖃᓂᓴᐅᕙᑦᑐ ᐳᓚᕋᑦᑐᓄᑦ. ᑕᐃᒫᒃ ᑐᑭᖓ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᔭᒃᑯᓪᓕ ᐃᒪᐃᑦᑐ, ᐊᐱᕆᑲᓂᓚᐅᕐᓚᖓᐃ ᐊᐱᖁᑎᑲᓂᕐᒧ 
ᖁᔭᓇᐅᓐᓃᑦ.  
 
ᐳᓚᕋᑦᑏᑦ ᑕᑯᒍᒪᕙᒻᒪᑕ ᐱᑐᖃᑦᓱ ᐃᑦᑕᓂᓴᖃᕕᐅᓯᒪᔪᓂ ᐊᒻᒪ ᐃᒪᐃᒐᔪᑉᐸᑦᓱᑎ ᐳᓛᕆᐊᕐᓯᒪᔪ ᑕᑯᒍᒪᒐᔪᑉᐸᑦᓱᑎ 
ᐱᑐᖃᕐᓂ ᓇᔪᖅᑕᐅᕙᑦᑐᒥᓂᕐᓂ ᑲᔾᔮᖅᓱᑎ ᐳᓛᕆᐊᕆᒧᑦ ᑕᑯᒥᓇᖅᑐᓂ ᓇᔪᖅᑕᐅᕙᑦᑐᓂ ᐅᕝᕙᓗ ᐱᑐᖃᕐᓂ 
ᓴᐳᑎᐅᕙᑦᑐᒥᓂᕐᓂ ᐊᐅᔭᐅᑎᓪᓗᒍ. ᑕᐃᒪᑐᓃᑦ ᐅᖃᓕᐅᑎᖃᕿᑕ, ᐅᕝᕙᓗ, ᑖᓐᓇ ᓇᓗᓇᐃᖅᓯᒪᓂᖓ ᐃᓕᖓᕙ 
ᑐᕌᖓᓗᐊᖃ ᑭᓱᓄᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᑎᔨᒍ): ᖁᔭᓐᓇᒦᒃ, ᑕᐃᒍᑲᓴᑦᓯᐊᕐᑕᒋ ᐅᖃᖅᑎᒥ, ᐃᑦᓯᕙᐅᑕ. 
 
ᐄᖕ, ᓴᕿᑎᑦᓯᕙᓪᓕᐊᓂᐊᖁᒍ ᖃᓄᐃᑑᓂᕆᔭᖏᓄᑦ ᑕᑯᔭᑦᓴᑦ. ᑕᐃᒪᐃᑦᑐᓂ ᐅᖃᓕᒪᐅᑎᖃᕐᑐᒍ. 
ᐃᒪᐃᒍᒪᓪᓗᑎᒍᑦ ᐱᑐᖃᑦ ᐃᑦᑕᓂᓴᖃᕐᕕᐅᓯᒪᔪ ᑕᑯᒥᓇᕐᑎᖏᐊᕆᐊᖏᑦ ᐳᓛᕆᐊᖅᐸᑦᑐᓄᑦ ᐊᒻᒪᓗᑦᑕᐅᖅ 
ᐱᓕᕆᖃᑎᒋᓗᑎᒍ ᓄᓇᓕᐅᔪᑦ ᐃᒪᐃᓂᐊᕐᓗᑎ ᓴᕿᑎᑦᕙᓪᓕᐊᓗᑎ ᑕᑯᒥᓇᖅᓯᑎᓪᓗᒋ ᓄᓇᓕᐅᔪᑦ 
ᖃᐅᔨᒪᓂᕐᓴᐅᓪᓗᑎᓪᓗ, ᖃᐅᔨᒪᓂᕐᓴᐅᒻᒪᑕ ᓇᓪᓕᐊ ᑕᑯᒥᓇᖅᑎᒋᐊᒧᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐆᒧᖓ ᐃᓪᓗᓕᒑᖅᔪᒧᑦ, ᐆᒪᔪᓕᕆᔨᑯ ᐊᓪᓚᕕᐊᑕ 
ᓱᓇᒃᑯᑖᖃᕐᕕᐊᓄᑦ, 50ᑕᐅᓴᓐ ᑖᓚᐃ. ᖁᕕᐊᒋᑦᓱᒋ ᑕᑯᒋᐊᒧᑦ ᑕᒪᑐᒧᖓ. 
 
ᑭᓯᒥ ᐊᑉᐸᓯᒋᐊᕐᑐᓄᑦ ᐅᑯᓄᖓ ᑎᑭᕋᕐᔪᐊ, ᑕᐃᓐᓇᒃᓴᐃᓐᓇᖅ ᐆᒪᔪᕐᓂᐊᑎᒧᑦ ᓄᓇᓯᐅᑎᖃᕐᕕᖓ ᑎᑭᕋᕐᔪᐊᒥ 
ᐊᒻᒪ ᒥᓕᐊᓐ ᐊᕝᕙᖏᓐᓂᒃ ᐊᑭᖃᖅᑐᓂ, ᒪᕐᕈᐊᑎᖅᑐᓂ ᐊᖏᓂᕐᓴᐅᓪᓗᓂ, ᑕᒪᓐᓇ ᐱᔾᔪᑎᒋᓪᓗᒍ 
ᖁᕕᐊᓱᓐᖏᒍᑎᒋᔭᕋ. 
 
ᖃᓄᐃᒻᒪᑦ ᐊᔾᔨᖏᓐᓂᖏᓂᓕᕐᔪᐊᖑᕙᒃ ᑖᒃᑯᐊ ᒪᕐᕉᒃ, ᐃᓪᓗᓕᒐᕐᔪᒃ ᐊᒻᒪ ᑎᑭᕋᕐᔪᐊᖅ ᑕᐃᒃᑯᐊ ᐆᒪᔪᕐᓂᐊᑎᒃᑯᑦ 
ᓄᓇᓯᐅᑎᒃᑯᕕᖃᖅᑎᓐᓇᒋᑦ ᑕᐃᒃᑯᐊ ᐊᔾᔨᒋᕐᔪᔭᖅᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᓯᖅ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 50 ᑕᐅᓴᓐ ᐊᑐᖅᑕᐅᓂᐊᖅᑐᖅ ᑕᒫᓂ 
ᐊᕐᕌᒍᒥ ᓴᓇᒋᐊᖅᑕᐅᓂᖓᓄᑦ ᓄᓇᓯᐅᑎᖃᕐᕕᐅᔪᖅ ᐆᒪᔪᕐᓂᐊᑎᒃᑯᓐᓂᑦ, ᑕᐃᒃᑯᐊ ᖃᒧᑕᐅᔭᖃᕐᕕᐅᕙᒃᑐᑦ. 
ᑕᐃᒪᓕ ᑎᑭᕋᕐᔪᐊᓂ ᓯᕗᓪᓕᖅᐹᖓᓂᒻᒪᑦ ᐊᒻᒪᓗ ᐃᓪᓗᓕᒐᕐᔪᒻᒥ ᑕᒪᓐᓇ ᑲᔪᓯᓯᒪᐃᓐᓇᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᐃᓪᓗᓕᒑᕐᔪᒻᒧᑦ 2009 ᐊᑭᑐᔪᑎᓄᑦ ᐸᕐᓇᒍᑕᐅᔪᑦ ᐊᒻᒪ 
ᕿᒥᕐᕈᒍᕕᐅᒃ ᑎᑭᕋᕐᔪᐊᒧᑦ, 2005 ᐊᒻᒪ 2009  ᐊᑭᑐᔪᑎᓄᑦ ᐸᕐᓇᒍᑕᐅᔪᑦ, ᐊᔾᔨᒋᑐᐃᓐᓇᐅᒻᒪᑎᒃ, 
ᑐᑭᓯᑦᑎᐊᑲᓐᓂᕐᓂᐊᕋᕕᐅᒃ, ᑭᓯᐊᓂᓕ ᑕᒪᒃᑯᐊ ᐊᕐᕌᒍᒥ ᐊᑭᖏᑦ ᐊᔾᔨᒌᓐᖏᑦᑐᑦ. ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒍᑦ): ᐃᒃᓯᕙᐅᑕᖅ. ᐅᖃᐅᔾᔭᐅᓂᐊᖅᐳᖓ ᑕᒻᒪᕈᒪ. ᐃᒃᓯᕙᐅᑕᖅ. ᖁᕕᐊᓱᒃᑎᐊᓐᖏᓚᖓᖃᐃ 
ᐅᕝᕙᓗᑭᐊᖅ ᑕᑯᓐᓂᖏᑕᕋ, ᑕᐃᓐᓇ ᓂᕿᓕᕆᕕᒋᔭᕗᑦ ᕿᑎᕐᒥᐅᓂ, ᐃᖃᓗᑦᑐᑦᑎᐊᕐᒥ, 
ᐸᕐᓇᒍᑎᑕᖃᖅᑐᔭᓐᖏᒻᒪᑦ ᐃᖃᓗᑦᑑᑦᑎᐊᕐᒧᑦ, ᑕᐃᓐᓇ ᑐᒃᑕᕐᕕᒋᓪᓗᐊᑕᕋᑦᑎᑐᒍᑦ ᑭᑎᕐᒥᐅᑎᒍᑦ ᐊᒻᒪ 
ᐅᖅᓱᖅᑑᒧᑦ, ᑕᐃᑲᓂ ᐃᖃᓗᓕᕆᕕᒃᑕᖃᕋᓗᐊᖅᑎᓪᓗ ᓂᕿᓕᕆᕕᐅᔪᒥᓪᓗ, ᑕᑯᓐᖏᑦᑐᖓ ᑮᓇᐅᔭᓂᒃ 
ᑕᐃᒪᐃᑦᑐᓄᑦ ᑐᕌᖓᔪᓂᒃ. 
 
ᐃᑯᐱᒡᕕᓕᕆᔨᒃᑯᑦ ᐱᓕᕆᕕᖓ, ᑕᐃᒪᓕ ᐱᓕᕆᕕᒋᔭᓯ ᓂᐅᕐᕈᑎᖃᕈᓐᓇᖏᓪᓚ ᓂᕿᐅᔪᓂᒃ ᒫᓐᓇᐅᔪᖅ? 
ᖃᓄᐃᒻᓕᒪᒃᑭᐊᕐᖓᐃ ᑮᓇᐅᔭᓂᒃ ᐊᑐᐃᓐᓇᖅᑕᖃᓐᖏᓚᖅ 2004-2005. ᐊᐱᖅᑯᑎᒋᔭᕋ ᑕᒪᓐᓇ? ᖃᓄᐃᒻᒪᑦ?. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᐳᐱᒍᖅᑕᐃᓕᒋ, ᑐᓵᔨᖃᕋᑦᑕ. ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 1.98, 1 ᒥᓕᐊᓐ 998 ᑕᐅᓴᓐ ᐊᑕᖐᔾᔭᖏᑦᑐᑦ 
ᐱᔪᒪᔭᐅᔪᓕᒫᓂ. ᐃᓱᒪᐃᓐᓇᕿᑎᖃᖅᑎᓐᓇᑕ  ᑮᓇᐅᔭᓂᒃ ᓯᕗᓂᑦᑎᓐᓂᓗ ᑮᓇᐅᔭᖅᑕᖃᓐᓂᕆᐊᖃᓛᖅᑐᖅ. 
 
ᐱᓕᕆᕕᒋᔭᑦᑎᓐᓂ, ᕿᒥᕐᕈᓯᒪᓕᕋᑦᑕ ᐃᒪᐃᓐᓂᐊᕈᑦᑐᑕ, ᓴᖅᑭᔪᓐᓇᕐᓂᐊᕐᒪᖔᑦᑕ 20 ᒥᓕᐊᓐᓂ, ᑕᒪᒃᑯᐊ ᐃᓚᖏᑦ 
ᐱᔪᒪᔭᐅᔪᑦ ᑲᒪᒋᔪᓐᓇᕐᓂᐊᖅᑕᕗᑦ, ᑭᓯᐊᓂᓕ 1 ᒥᓕᐊᓐ 900 ᑕᐅᓴᓐ, ᐃᓱᒪᐃᓐᓇᕿᑎᖃᓐᖏᑎᓪᓗᑕ, ᑕᐃᒃᑯᐊ 
ᐊᕗᖓᐅᔨᑎᒍᓐᓇᖏᓐᓇᑦᑎᒍᑦ ᑕᒪᓐᓇᓗ ᓯᕗᓂᑦᑎᓐ ᕿᒥᕐᕈᑲᓐᓂᕆᐊᖃᓛᖅᑐᒍ. 
 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᓂᕐᒧᑦ, ᖃᐅᔨᒪᔪᖓ ᑕᒪᓐᓇ ᐸᕐᓇᒍᑎᒋᔭᕗᑦ ᓇᒧᓐᖓᖅᐸᓪᓕᐊᒻᒪᖔᖅ, 
ᐱᕚᓪᓕᕐᓂᐊᖅᑐᒍᑦ ᐸᕐᓇᒍᑕᐅᔪᒥᑦ ᑕᒪᒃᑯᐊ ᓴᖅᑭᕈᒪᓂᐊᕈᑦᑎᒍᑦ ᐊᑭᑐᔪᑎᓄᑦ ᐸᕐᓇᒍᑕᐅᔪᑦ. ᑕᒪᒃᑯᐊ 
ᐱᒻᒪᕆᐅᒐᓗᐊᖅᑎᓪᓗᒋᑦ ᐅᕙᑦᑎᓄᑦ ᖃᐅᔨᒪᓇᓱᐊᕆᐊᖃᖅᑐᑕ ᑮᓇᐅᔭᕆᔭᑦᑎᓐᓂᒃ ᐱᔪᓐᓇᕐᓂᓕᒫᑦᑎᒍᑦ. 
 
ᒫᓐᓇᐅᔪᖅ, ᒐᕙᒪᒃᑯᓐᓄᑦ ᓯᕗᓪᓕᐅᔾᔭᐅᖁᔭᐅᑎᓪᓗᒋᑦ ᐃᓕᓐᓂᐊᖅᑐᓕᕆᓂᖅ ᐊᒻᒪ ᐃᓪᓗᓕᕆᓂᖅ ᐊᒻᒪ ᑕᒪᓐᓇ 
ᐱᔭᕇᕐᔪᒥᒃᐸᑦ, ᒥᓂᔅᑕᐅᓪᓗᖓ  ᐃᑯᐱᒡᕕᓕᕆᔨᒃᑯᓐᓄᑦ, ᑕᐃᒃᑯᐊ ᒥᓂᔅᑕᐅᖃᑎᒃᑲ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᖃᐅᔨᒪᑎᓐᓂᐊᖅᐸᒃᑲ, ᑮᓇᐅᔭᖃᒃᑲᓐᓂᕆᐊᖃᕐᓂᐊᕋᑦᑕ ᐊᑭᑐᔫᑎᓄᑦ ᐊᒻᒪᓗ ᑖᓐᓇ $1 ᒥᓕᐊᓐ, 900 ᕼᐊᓐᓇᓚᑦ 
ᑖᓚᔅ ᐃᓕᔭᐅᔭᕆᐊᖃᓚᐅᖅᑐᖅ ᓄᓇᕗᒻᒥ ᓄᓇᓕᓐᓄᑦ. ᑕᐃᒪᖑᓚᐅᖅᑐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᓯᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐆᒪᔪᖁᑎᕗᑦ ᓄᓇᕗᒻᒥ, ᑕᒪᒃᑯᐊᓕᒫᓄᑦ ᐱᕕᖃᕝᕕᐅᔪᒍᑦ ᐱᕙᓪᓕᐊᔪᓕᕆᔨᒃᑯᑦ ᓄᓇᒥᐅᑕᖁᑎᑦᑎᓐᓄᑦ ᐊᒻᒪᓗ 
ᕿᑲᑐᐃᓐᓇᐃᓇᖅᑐᑎᒃ ᑕᐃᒪᖓᓂᒃ ᒐᕙᒪᑖᓚᐅᕋᑦᑕ ᓄᓇᕗᒻᒥ. 
 
ᑕᒪᓐᓇᓕ ᒪᓕᒃᑐᖅ ᐅᕙᖓ ᖃᐅᔨᒪᓂᖓᓂᒃ ᕿᑎᕐᒥᐅᓂ. ᖃᐅᔨᒪᖏᑦᑐᖓ ᖃᓄᖅ ᒐᕙᒪᒋᓚᐅᖅᑕᕗᑦ 
ᑮᓇᐅᔭᖃᑦᑎᑦᑎᕙᓚᐅᕐᒪᖔᑕ ᑕᒪᒃᑯᓂᖓ. ᒐᕙᒪᒃᑯᑦ ᓄᓇᑦᑎᐊᕐᒥ ᑮᓇᐅᔭᖃᑦᑎᑦᑎᕙᓚᐅᖅᑐᑦ ᐃᓘᓇᖏᓐᓂᒃ 
ᓄᓇᑦᑎᐊᕐᒥ ᓄᓇᓕᖁᑎᖏᓐᓂᒃ. 

ᓄᓇᕗᑖᕋᑦᑕ, ᕿᑲᑐᐃᓐᓇᓕᖅᑐᑎ. ᐊᐱᕆᖃᑦᑕᓚᐅᖅᑐᒍᑦ ᐊᒻᒪᓗ ᑭᐅᕙᐅᕙᓐᓇᑕ ᐊᒻᒪᓗ 
ᑐᓴᖅᑕᑐᐊᕆᖃᑦᑕᓚᐅᖅᑕᕗᑦ ᐊᔪᖅᑐᒍᑦ. ᑕᒪᐅᓇᐃᓐᓇᐅᖏᑦᑐᖅ, ᑭᓯᐊᓂ ᒪᓕᒐᓕᐅᖅᑎᐅᖃᑎᒐ ᖁᓪᓗᖅᑑᒥ 
ᐅᖃᐅᓯᖃᑦᑐᓂ ᓴᓇᓐᖑᐊᒍᒃᓴᓂᒃ ᐅᓯᑲᑦᑕᓂᕐᒥᒃ. 
 
ᖃᐅᔨᒪᔪᖓ ᐊᔪᓐᓇᖅᑐᖅ ᐊᑐᐃᓐᓇᖃᕆᐊᔅᓴᖅ ᓴᓇᓐᖑᐊᒐᒃᓴᓂᒃ. ᐅᖃᖃᑦᑕᕋᓗᐊᖅᑎᓪᓗᑕ ᐃᓱᒫᓘᑎᑦᑎᓂᒃ, 
ᑐᑭᓯᒍᓐᓇᖅᑑᔮᖏᑦᑐᑦ ᐅᖃᕋᓱᐊᖅᑕᑎᓐᓂᒃ ᓇᓗᓇᐃᖅᓯᒐᓱᑦᑎᐊᕋᓗᐊᖅᑎᓪᓗᑕ ᐊᑲᐅᖏᓕᐅᕈᑎᑦᑎᓐᓂᒃ. 
 
ᐅᖃᐅᔾᔨᒐᓱᖃᑦᑕᖅᑐᒍᑦ ᐱᓕᕆᕕᓐᓂᒃ ᐊᑐᐃᓐᓇᖃᕈᓐᓇᖏᓐᓇᑦᑕ ᐅᓯᑲᑦᑕᓂᕐᒥᒃ ᐊᒻᒪᓗ ᑭᐅᔭᐅᓚᑦᑖᕈᓐᓇᕐᓇᑕ. 
ᐊᐃᑉᐸᖓᓂ ᒪᓕᒐᓕᐅᖅᕕᐅᕕᒋᔭᓐᓂ, ᑐᒃᓯᕋᑦᑎᓪᓗᒋᑦ ᓴᓇᓐᖑᐊᒐᒃᓴᒥᒃ ᐅᓯᑲᑦᑕᕐᓂᕐᒥᒃ, ᐊᒻᒪᓗ ᐃᓱᒪᓇᖅᐳᖅ 
ᐊᖏᖅᑕᐅᓂᐊᖅᑐᑦ ᑭᓯᐊᓂᓗ ᑕᑯᓚᐅᖏᓚᖓ ᑎᑎᕋᖅᓯᒪᔪᓂᒃ. 
 
ᑐᓴᓚᐅᖏᑦᑐᖓ ᒥᓂᔅᑕᒥᒃ ᑕᕝᕙᖓᓪᓚᑦᑖᖅ ᑭᓯᐊᓂ ᑐᓴᓚᐅᖅᑐᖓ ᐊᓯᐊᓂ ᐃᖅᑲᓇᐃᔭᖅᑎᒋᔭᖓᓂᒃ ᑐᒃᓯᕋᐅᑎ 
ᐊᖏᖅᑕᐅᔪᒥᓂᐅᒻᒪᑦ. ᐃᒃᓯᕙᐅᑖᖅ, ᐱᖃᓯᐅᔾᔨᒍᓐᓇᕈᕕᑦ ᓴᓇᓐᖑᐊᒐᒃᓴᑦ ᐅᓯᑲᑦᑕᖅᑕᐅᓂᖏᓐᓂᒃ ᑕᕝᕙᓂ 
ᐊᑭᑐᔪᑦ ᓇᓚᐅᖅᑖᖅᑕᐅᓂᖏᓐᓂ, ᑕᐃᒫᒃ, ᒐᕙᒪᒃᑯᑦ ᐱᖃᓯᐅᔾᔨᒍᓐᓇᓂᖅᑲᑕ ᑖᒃᑯᓂᖓ ᐊᑭᑐᔪᓄᑦ 
ᓇᓚᐅᒃᑖᖅᑕᐅᓯᒪᔪᓄᑦ, ᖁᔭᓕᓪᓚᕆᒃᑲᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑯᓂᕈᓗᒃ ᒐᕙᒪᒃᑯᑦ ᓄᓇᑦᑎᐊᕐᒥ 
ᐱᒋᓚᐅᕋᑦᑎᒍ ᐊᒻᒪᓗ ᐊᑯᓂᐊᓗᓪᓗ ᐱᓕᕆᔪᓐᓇᓚᐅᕐᒪᑕ ᑕᒪᒃᑯᓂᖓ ᐳᑭᕐᓇᒃ ᐅᖃᐅᓯᕆᔭᖏᓐᓂᒃ. 
 
ᓄᑖᖑᓂᑦᑎᓐᓄᑦ ᒐᕙᒪᐅᓪᓗᑕ, ᐱᕕᒃᓴᖃᓐᓂᖅᓴᐅᔭᕆᐊᖃᑦᑐᒍᑦ ᐱᒋᐊᖅᓯᓂᐊᖅᑎᓪᓗᑕ ᐱᓕᕆᐊᕆᔪᒪᔭᑦᑎᓐᓂᒃ 
ᐊᒻᒪᓗ ᓈᒻᒪᑦᑐᓂᒃ ᑮᓇᐅᔭᖃᕐᓇᑕ ᒫᓐᓇᐅᔪᖅ ᑭᓯᐊᓂᓕ ᐱᓕᕆᐊᕆᓂᐊᖅᐸᕗᑦ ᑮᓇᐅᔭᐃ ᐊᑐᐃᓐᓇᐅᓂᖏᓐᓂ 
ᓴᓇᓐᖑᐊᒐᒃᓴᓄᑦ ᐅᓯᑲᑦᑕᕐᓂᕐᒥᒃ. 
 
ᐊᔪᓐᖏᓐᓂᓕᒫᓄᑦ ᐱᓇᓱᐊᕐᓂᐊᖅᑯᖓ ᓴᓇᓐᖑᐊᖅᑏ ᓴᓇᓐᖑᐊᒐᒃᓴᖃᕐᓗᑎᒃ ᐱᑦᔪᑎᒋᓪᓗᒍ ᓄᓇᑦᑎᓐᓂ 
ᑕᐃᒪᓐᓇᓴᐃᓐᓇᐅᒻᒪᑦ ᐊᒥᓲᓪᓗᑎᒃ ᓴᓇᓐᖑᐊᕈᓐᓇᖅᑐᑦ ᒪᓕᒐᓕᐅᖅᑎᐅᕕᒋᔭᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᒫᓐᓇᐅᔪᖅ ᐊᑎᖁᑎᖃᕈᓐᓃᕋᒪ. 
ᐊᐱᖅᑯᑎᔅᓴᖅᑕᖃᕈᓐᓃᖅᑲᑦ ᒥᓂᔅᑕᒧᑦ, ᐊᑐᐊᓕᕐᓚᕘᑦ ᒪᑉᐱᖅᑐᒐᖅ? 
 
11-7. ᓄᓇᓕᓐᓂ ᐊᐅᓚᑕᐅᔪᑦ. 11-8, ᓇᓗᓇᐃᖅᓯᒪᔪᑦ ᐊᑭᑐᔪᓄᑦ. ᕿᑭᖅᑖᓗᒥᐅᑦ, $592 ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ. 11-9, ᓇᓗᓇᐃᕐᓯᒪᓂᖏᑦ ᐊᑭᑐᔫᑎᓄᑦ, ᑲᑎᑦᑐᒋᑦ ᑭᕙᓪᓕᕐᒥ 890 
ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 11-10, ᓇᓗᓇᐃᕐᓯᒪᓂᖏᑦ ᐊᑭᑐᔫᑎᓄᑦ, ᑲᑎᑦᑐᒋᑦ ᕿᑎᕐᒥᐅᓄᑦ, 325 ᑕᐅᓴᓐ, 
ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑕᖏᖃᖅᑐᑦ ᐱᖁᑎᒋᔭᐅᔪᑦ, 1 ᒥᓕᐊᓐ 807 ᑕᐅᓴᓐ. ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ 11-4. ᐃᑯᐱᒡᕕᓕᕆᔨᒃᑯᑦ, ᐱᓕᕆᐊᖑᔪᑦ ᓇᐃᓪᓕᒋᐊᕐᓯᒪᔪᑦ, 
ᓇᓗᓇᐃᕐᓯᒪᓂᖏᑦ ᐊᑭᓕᕆᐊᓕᑦ, ᑲᑎᑦᑐᒋᑦ ᐊᑭᑐᔪᑎᓄᑦ ᒥᒃᓴᐅᓴᒃᓯᒪᔪᑦ, 1 ᒥᓕᐊᓐ 982 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐱᔭᕇᖅᑕᕗᑦ ᐃᑯᐱᒡᕕᓕᕆᔨᒃᑯᑦ. ᖁᔭᓐᓇᒦᕈᒪᔭᕋ 
ᐊᖓᔪᖅᑳᕆᔭᖅ ᐃᖅᑲᓇᐃᔭᖅᑎᖏᓪᓗ. ᑭᖑᓪᓕᖅᐹᒥᒃ ᐅᖃᐅᓯᒃᓴᖃᕈᕕᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑑᓴᔨᑎᒍᑦ)ᑦ: ᖁᔭᓐᓇᒦᒃ ᐊᐱᖅᑯᓯᒃᓯᓐᓄ ᐊᒻᒪᓗ ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ 
ᐅᕙᓐᓂ ᐃᑲᔪᕈᓐᓇᕋᑖᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᖃᓄᐃᒍᒪᓕᖅᐸᑦ ᑲᑎᒪᑐᐃᓐᓇᖅᑐᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,. ᐱᒋᐊᖅᑎᑦᑎᔪᖃᖅᑐᖅ ᓄᖅᑲᕆᐊᕈᒪᓕᖅᑐᓂ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐅᖃᖅᑎᐅᔪᖅ ᐅᑎᕈᓐᓇᕐᓯᔪᖅ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᓄᑦ, ᑲᑎᒪᔾᔪᑎᒃᓴᖅ 20, ᐅᓂᒃᑳᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᒃᓯᕙᐅᑕᖅ. 
ᐃᒃᑲᕐᕆᐊᓗᒃ.  
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᓯᐅᖅᑲᐅᔪᑦ ᒪᓕᒐᒃᓴᖅ 46 ᐊᒻᒪ 
ᐊᑭᑐᔫᑎᓄᑦ ᐊᑐᖅᑐᒃᓴᓄᑦ ᐊᒻᒪ ᐅᓂᒃᑳᖃᕈᒪᑦᓱᑎ ᐃᒪᐃᒻᒪ ᐅᓂᒃᑳ ᑲᑎᒪᔨᓂ ᐃᓚᒋᓕᐅᑎᓗᑎ ᐃᓚᖏᓄᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᕐᒪ ᐱᒋᐊᕈᑎᓄᑦ ᓇᑎᖅᒥ. ᐱᑕᖃᖄ ᐊᐃᑉᐲᔪᒥ ᐱᒋᐊᖅᑎᑕᐅᔪᓄ? 
ᐱᑕᖃᖄ ᐊᐃᑉᐲᔪᒥ ᐱᒋᐊᖅᑎᑕᐅᔪᓄᑦ? ᐃᖕ ᐊᐃᑉᐲᔪᖅ ᐱᒋᐊᖅᑎᑕᓄᑦ. ᖁᔭᓐᓇᒦᒃ. ᐱᒋᐊᖅᑎᑕᐃᑦ ᑲᔪᓯᔪ. 
ᑕᒪᖅᒥ ᓈᒻᒪᓴᖅᑐᐃᑦ. ᑕᒪᖅᒥ ᓈᒻᒪᓴᖏᑦᑐᐃᑦ. ᐱᒋᐊᖅᑎᑕᐃᑦ ᑲᔪᓯᔪᑦ. ᑲᑎᒪᐅᑎᑦᓴ 12. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᓄᑦ ᒪᓕᒐᐃᑦ. 

ᑲᔪᓯᒋᐊᖏᓂᑎᖕᓂ ᓄᖃᓂᑎᖕᓄᑦ ᐅᓪᓗᒥᒧᑦ, ᖁᔭᓐᓇᒦᕈᒪᑦᓱᒋ ᐱᔨᑲᑖᑦ ᐃᒪᐃᒻᒪᓪᓗ ᐃᓚᒋᓯᒪᔭᕗ 
ᐱᓇᓱᐊᕈᓯᓕᒫᒧᑦ ᐱᓕᕆᓂᖃᕐᓯᒪᓪᓗᑎ ᐊᑦᓱᕈᑦᓯᐊᕐᓱᑎ ᑭᖑᕙᑦᓯᑐᓄ ᐃᑲᖅᕋᓄ ᐊᒻᒪ ᐊᑎᕆᔭᖏᑦ ᐃᒪᐃᑑᓪᓗᑎ: 
ᓕᕙᐃ ᐃᔨᑦᓯᐊᖅ, ᔭᓯᑲ ᔫᒥ, ᒪᓚᐃᔭ ᓇᑦᓱ, ᔮᔅ ᖃᐅᒻᒪᒋᐊᖅ, ᐊᒻᒪ ᓯᐊᕋᓐ ᑕᑭᐅ ᐊᒻᒪ ᓵᓇᓐ 
ᑕᕙᓃᖃᑎᒋᓂᐊᕐᓱᑎᒍ ᓄᖑᐊᓄᑦ ᐱᓇᓱᐊᕈᓯᐅᑉ, ᐄᖃᐄ. ᑕᐃᒪᐃᒧᑦ, ᐸᑦᑕᑐᖅᓗᒋ ᑕᒪᖅᒥ ᑖᒃᑯᐊ ᐱᔨᑲᑖᖅ, 
ᐱᓕᕆᓂᖃᕐᓯᐊᕐᓯᒪᓂᖏᓄᑦ, ᐱᓗᐊᖅᑐᒥ ᑖᒃᑯᐊ ᐃᑦᓯᕙᓂᖏᓄᑦ ᒫᓐᓇᐅᔪ, ᑕᑯᑦᓱᒋ 
ᐊᓰᓐᓇᓕᓯᒪᔪᕐᔫᔮᕐᑐᐃᑕᐅᖅ. 
 
>>ᐸᑦᑕᑐᖅᑐ 
 
ᑖᓐᓇ ᑲᑎᒪᓂᖅ ᒪᑐᔪᖅ..ᐆ, ᑎᑎᕋᖅᑏ, ᐃᓛᖃᐄ ᐅᖃᕆᐊᑲᐃᓐᓇᕐᓗᑎ ᐱᒋᐊᖅᑎᑕᓄᑦ ᐅᓪᓗᒥᒧᓄᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᐃᖅᑲᑎᑦᓯᒋᐊᕈᑦ ᖃᐅᑉᐸ ᐅᓪᓛᖅ, ᐅᑐᐱᕆ 28ᒥ, ᑲᑎᒪᔨᕋᓛᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ 9:00ᒥ ᐅᓪᓛᒃᑯᑦ ᓇᓄᖅ ᑲᒪᑎᕕᖕᒥ, ᐊᒻᒪᓗ 9:00ᒥᑦᑕᐅᖅ, 
ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑐᒃᑐᒥ. 
 
ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ ᐅᑐᐱᕆ 28, 2003ᒥ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 33 

• ᒪᓕᒐᒃᓴᖅ 44 

• ᒪᓕᒐᒃᓴᖅ 45 

• ᒪᓕᒐᒃᓴᖅ 46 

• ᒪᓕᒐᒃᓴᖅ 47 

• ᒪᓕᒐᒃᓴᖅ 48 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᐊᑐᐃᓐᓇᐅᓕᕿᑖ ᓄᖃᕆᐊᒧᑦ ᑲᑎᒪᕕᖕᒥ? ᒪᓕᒐᓕᐅᕐᕕᒃ ᓄᖅᑲᓚᐅᑲᓯᕗᖅ 
ᐊᐃᕝᕕᓐᖑᕋᓱᓐᓂᖓᓂ ᐅᑐᐱᕆ 28, 2003ᒥ 1:30ᒥ ᐅᓐᓄᓴᒃᑯᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:03ᒧᐊᖅᑎᓪᓗᒍ ᐅᓐᓄᓴᒥ



 

 

 


	ᐅᓪᓗᖅ 62
	ᒋᓕᓐ ᒪᒃᓚᐃᓐ
	Hᐊᓐᑕ ᑐᑐ
	(ᑲᖏᖅᖠᓂᐅᑉ ᑐᓄᕕᐊᓂ)



